
ᓄᓇᕗᑦ ᒪᓕᒐᓕᐅᕐᕕᖓ 
 

 

 

ᐊᐃᑉᐹᓂᒃ ᑲᑎᒪᓂᖅ ᑕᓪᓕᒪᖓᓐᓂᒃ ᒪᓕᒐᓕᐅᖅᑏᑦ 
 

 

 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᐅᑕᐅᒋᐊᓐᖓᖅᑐᑦ 
 

ᐅᓪᓗᖅ 82 
 

ᓇᒡᒐᔾᔭᐅ, ᒫᑦᓯ 2, 2020 
 

 

ᖁᑉᐱᕐᓂᓖᑦ 5106ᒥᒃ 5163ᒧᑦ 
 

 

ᐃᖃᓗᐃᑦ 
 

 

ᐅᖃᖅᑎ: ᐊᖓᔪᖅᑳᖅ ᐹᓪ ᖁᐊᓴ, ᒪᓕᒐᓕᐅᖅᑎ



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᐹᓪ ᖁᐊᓴ 

(ᐊᒡᒍ) 

 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᓵᓕ ᐊᐅᓚᕿᐊᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᒃᑐᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 

 

ᑑᓂ ᐋᖁᐊᖅ 

(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐸᑎᑯᓗᒃ ᐊᕐᓇᒃᑲᖅ 

(ᐃᖃᓗᐃᑦ-ᓂᐊᖁᓐᖒ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐃᖅᑲᓇᐃᔭᖅᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ  

 

ᐊᖓᔪᖅᑳᖅ ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᒥᓂᔅᑕ ᑮᓇᐅᔭᓕᕆᔨᒃᑯᓐᓂᑦ, ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐃᓄᑐᖃᓕᕆᓂᕐᒥᒃ; ᒥᓂᔅᑕ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᐅᖃᐅᓯᕐᓄᑦ 

ᔪᐃᓕ ᖃᐃᕐᓂᖅ 

(ᐊᒥᑦᑐᖅ)  

 

ᒦᓚ ᖃᒥᓐᖑᐊᖅ 

(ᖁᕐᓗᖅᑑᖅ) 

 

ᐸᐅᓗᓯ ᕿᔪᒃᑖᖅ 

(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᓄᓇᓕᓐᓄᑦ 

ᒐᕙᒪᒃᑯᓐᓄᓗ 

ᐱᔨᑦᑎᕋᖅᑎᒃᑯᓐᓂᑦ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ 

 

ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 

 

ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

 

ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

 

ᐊᖓᔪᖅᑳᖅ ᐸᑎᖅ ᓇᑦᓯᖅ 

(ᐊᐃᕕᓕᒃ) 

ᒥᓂᔅᑕ ᑲᒪᒋᔭᓕᒃ ᓄᓇᕗᑦ 

ᓯᓚᑦᑐᖅᓴᕐᕕᒃᑯᓐᓂᑦ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒥ 

ᐃᓪᓗᓕᕆᔨᕐᔪᐊᒃᑯᓐᓂᑦ 

ᑕᐃᕕᑎ ᖃᒪᓂᖅ 

(ᑐᓄᓂᖅ) 

 

ᐃᒥᓕᐊᓄ ᕿᓐᖑᖅ 

(ᓇᑦᓯᓕᒃ) 

 

ᐋᓚᓐ ᕋᒻᐴᑦ 

(ᑕᓯᐅᔭᕐᔪᐊᖅ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 

ᓯᕗᓕᖅᑎ ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᐊᕙᑎᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᓕᒃ ᓄᓇᖃᖅᑳᖅᓯᒪᔪᓕᕆᓂᕐᒥᒃ;  

ᒥᓂᔅᑕ ᑲᒪᒋᔭᓕᒃ ᐃᑯᒻᒪᖅᑯᑏᑦ ᐊᑭᖏᓐᓂᒃ 

ᕿᒥᕐᕈᔩᑦ ᑲᑎᒪᔨᖏᓐᓂᒃ   

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ 

(ᐃᖃᓗᐃᑦ-ᓯᓈ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᓄᓇᑖᖅᐸᓕᐊᔪᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᐊᕐᓇᐃᑦ ᑲᑎᒪᔨᕐᔪᐊᖏᓐᓂᒃ 

 

ᖄᑕᓂ ᑕᐅᑐᓐᖏ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᓇᒡᒐᔾᔭᐅ, ᒫᑦᓯ 2, 2020 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᑑᓂ ᐋᖁᐊᖅ, 

ᐸᑎᑯᓗᒃ ᐊᕐᓇᒃᑲᖅ, ᐊᖓᔪᖅᑳᖅ ᔩᓂ ᐃᖃᓪᓗᐊᖅ, 

ᐊᖓᔪᖅᑳᖅ ᔪᐊᔾ ᕼᐃᒃᔅ, ᐊᖓᔪᖅᑳᖅ ᑕᐃᕕᑎ 

ᔪᐊᓇᓯ, ᔪᐃᓕ ᖃᐃᕐᓂᖅ, ᒦᓚ ᖃᒥᓐᖑᐊᖅ, 

ᐸᐅᓗᓯ ᕿᔪᒃᑖᖅ, ᐊᖓᔪᖅᑳᖅ ᖁᐊᓴ ᑯᓱᒐᖅ, 

ᐋᑕᒻ ᓚᐃᑦᓯᑑᓐ, ᐋᕐᓗᒃ ᒪᐃᓐ, ᒫᒡᒍᓚ ᓇᑲᓱᒃ, 

ᑕᐃᕕᑎ ᖃᒪᓂᖅ, ᐃᒥᓕᐊᓐᓄ ᕿᓐᖑᖅ, ᐅᖃᖅᑎ 

ᐹᓪ ᖁᐊᓴ, ᐋᓚᓐ ᕋᒻᐴᑦ, ᓯᕗᓕᖅᑎ ᔫ ᓴᕕᑲᑖᖅ, 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ, ᖄᑕᓂ 

ᑕᐅᑐᓐᖏ. 

 

>>ᑲᑎᒪᓂᖅ ᐱᒋᐊᖅᑐᖅ 13:31ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᐹᓪ ᖁᐊᓴ): ᐅᓪᓛᒃᑯᑦ. 

ᐊᐱᕆᓂᐊᖅᐸᕋ ᒪᓕᒐᓕᐅᖅᑎ ᕿᓐᖑᖅ, 

ᑐᒃᓯᐊᕐᓂᒃᑯᑦ ᒪᑐᐃᖁᓪᓗᒍ.  

 

>>ᑐᒃᓯᐊᖅᑐᑦ 

 

ᐅᖃᖅᑎ: ᖁᔭᓐᓇᒦᒃ ᒪᓕᒐᓕᐅᖅᑎ ᕿᓐᖑᖅ. 

ᐅᓪᓗᒃᑯᑦ ᓄᓇᖅᑲᑎᕗᑦ ᑖᒃᑯᐊ 

ᑐᓐᖓᓱᑦᑎᐊᓚᐅᕐᒥᓕᑦ ᒪᓕᒐᓕᐅᕐᕕᑦᑎᓐᓄᑦ 

ᑕᒫᓃᑦᑐᓪᓗ. ᑐᓐᖓᓱᑦᑎᐊᕆᑦᑎ.  

 

ᐅᖃᖅᑎᐅᑉ ᐅᖃᐅᓯᖓ 

 

ᐱᒋᐊᓚᐅᖅᑳᖅᑎᓐᓇᑕᐃᓛᒃ 

ᓂᓪᓕᐊᕐᔪᖃᑦᑕᕈᒪᓯᒪᒐᒪ ᖃᓄᕆᑦᑐᑐᐃᓐᓇᕐᓂᒃ. 

ᐅᓪᓗᒥᐅᔪᖅ ᑖᒃᑯᐊ ᐃᖅᑲᐅᒪᓗᐊᖅᐸᒃᑲ 

ᓄᑕᖅᑲᕗᑦ. ᓄᑕᖅᑲᕗᓂᓛᒃ ᐱᐅᔪᓂᒃ 

ᐃᓅᓯᑦᑎᐊᕙᖃᕐᓂᕐᒥᒃ ᑕᐅᑐᒃᑎᖃᑦᑕᕐᓚᕗᑦ 

ᖃᐅᑕᒫᑦ. ᓯᕗᓂᒃᓴᕆᒐᑦᑎᒍᑦ. 

ᑭᖑᓪᓕᐅᓛᕐᒥᖕᒪᑕᐃᓛᒃ ᐅᕙᑦᑎᓐᓂ. 

ᐱᕕᐊᑦᓯᐊᕐᓗᑎᒃ, ᐱᕕᐊᖃᑦᓯᐊᕐᓗᑎᒡᓗ 

ᐅᕙᑦᑎᓐᓂᒃ ᐊᖓᔪᖅᑳᖑᔪᑎᒍᑦ. ᑖᔅᓱᒥᖓ 

ᓂᓪᓕᐊᕐᔪᒍᒪᖅᑲᐅᕗᖓ ᐱᒋᐊᓚᐅᖅᑳᖅᑎᓐᓇᑕ. 

 

ᑲᔪᓯᓗᑕ ᓈᓴᐅᑎᓕᖕᒧᑦ 2. ᒥᓂᔅᑕᐃᑦ 

ᐅᖃᐅᓯᒃᓴᖏᑦ. (ᑐᓵᔨᑎᒍᑦ) ᒥᓂᔅᑕ ᓯᐅᑎᐊᐱᒃ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 389 - 5(2): ᒥᓂᔅᑕ 

ᒪᓕᒐᓕᐅᕐᕕᒻᒦᓐᖏᑦᑐᖅ (ᓯᐅᑎᐊᐱᒃ) 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ, ᒪᓕᒐᓕᐅᖅᑏᓪᓗ.  

 

ᐅᖃᖅᑎᑦᓯᔩ, ᖃᐅᔨᒪᖁᔨᓪᓗᖓ ᓂᑯᕕᑉᐳᖓ 

ᑲᑎᒪᔨᐅᖃᑎᕗᑦ ᐊᖓᔪᖅᑳᖅ ᐸᑎᖅ ᓇᑦᓯᖅ 

ᑕᕝᕙᓃᓐᖏᒻᒪᑦ. ᑕᕝᕙᓃᔾᔮᓐᖏᒻᒪᑦ ᒫᑦᓯ 2ᒥ 4-ᒧᑦ. 

(ᑐᓵᔨᑎᒍᑦ) ᑕᒫᓂ ᐃᓇᖐᓚᖓᔪᖅ 

ᐃᒡᓗᓕᕆᔨᕐᔪᐊᒃᑯᓐᓄᑦ ᒥᓂᔅᑕ ᑯᓱᒐᖅ ᐊᒻᒪ ᒥᓂᔅᑕ 

ᔪᐊᓇᓯ ᑭᒡᒐᖅᑐᐃᓚᖓᔪᖅ ᓄᓇᕗᑦ 

ᓯᓚᑦᑐᓴᕐᕕᒃᑯᓐᓂᒃ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒪᒥᐊᓇᖅ. ᓯᕗᓕᐅᖅᑎ ᒐᕙᒋᔭᑦᑎᓐᓂᒃ, ᒥᔅᓱ 

ᓴᕕᑲᑖᖅ. 

 

ᐊᖓᔪᖅᑳᑉ ᐅᖃᐅᓯᖓ 390 - 5(2): ᓄᓇᕗᑦ 

ᑲᒥᓯᓇᖓᑕ ᑐᓪᓕᐊ (ᓴᕕᑲᑖᖅ) 

 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. 

ᐊᕐᕕᐊᕐᒥᐅᑦ ᐅᑉᓗᒃᑰᑦᓯᐊᖅᐸᑉᓯ.  

 

(ᑐᓵᔨᑎᒍᑦ) ᐅᖃᖅᑏ, ᐱᕕᖃᕐᓂᕋᓂᒃ, 

ᖁᔭᓐᓇᒦᕈᒪᕙᕋ ᓄᓇᕗᑦ ᓄᑖᖑᓛᖅ ᑲᒥᓯᓇ 

ᑐᖏᓕᓐᖑᖅᑐᖅ, ᕇᐱᑲ ᐅᕿ ᕕᓕᐊᒻᔅ. ᑎᓰᕝᕙ  

20, 2019 ᐸᑎᒻᒥᔭᐅᓚᐅᖅᑐᖅ ᐃᓵᒃᓯᒪᑎᑕᐅᓪᓗᓂ. 

ᓇᖏᖅᓯᓗᑎᑦ ᑕᑯᔭᐅᓂᐊᖅᕋᕕᑦ. 

 

>>ᐸᑦᑕᑐᖅᑐᑦ 

 

ᐅᐱᒋᔭᐅᔪᑎᑦ.  

 

ᐊᒻᒪᓗ ᑐᖏᓕᕆᔭᖓ ᑲᒥᓯᓇ ᐱᒻᒪᕆᐅᒻᒪᑦ ᑖᓐᓇ 

ᐱᕕᖃᖅᑎᑦᓯᑦᓯᐊᕐᖓᑦ ᒐᕙᒪᐅᔪᐃᑦ ᑖᓐᓇ 

ᐃᓂᖃᐃᓐᓇᕆᐊᖃᕐᖓᑦ ᑭᒃᑯᓕᒫᑦ ᐱᔪᓐᓇᐅᑎᖏᑦ 

ᓴᐳᒻᒥᔭᐅᔭᕆᐊᖃᕐᓂᖏᓐᓂᒃ. 

 

ᐅᖃᖅᑏ, ᑖᓐᓇ ᐃᒻᒥᒃᑯᑦ ᓂᐊᖁᕆᔭᐅᔭᕆᐊᖃᓲᖅ, 

ᐃᓇᖐᒋᐊᖃᖅᑲᑦ ᑲᒥᓯᓇᒥᒃ ᑭᒡᒐᖅᑐᐃᓪᓗᓂᓗ 

ᑖᒃᑯᐊ ᐱᖁᔭᐅᔪᐃᑦ ᐊᒻᒪᓗ ᐃᓕᖅᑯᓯᐅᔭᑦᑐᐃᑦ 

ᑭᒡᒐᖅᑐᐃᕈᓯᒋᔭᖏᑕ ᒐᕙᒪᐃᑦ.  

 

ᐱᒻᒪᕆᐅᓪᓚᕆᑦᑐᖅ ᐊᒻᒪᓗ ᑖᓐᓇ ᒥᔅ ᕕᓕᐊᒻᔅ 

ᑲᔪᓯᖃᑦᑎᐊᕐᓂᐊᖅᑐᖅ ᐅᐱᓐᓇᖅᑑᓗᓂ 

ᐱᒃᑯᒋᔭᖃᕐᓂᕐᒦᓪᓗᓂ. ᑖᓐᓇ 

ᐃᒃᐱᐊᕐᔪᒻᒥᐅᒃᓴᔭᐅᓪᓗᓂ ᐊᒻᒪᓗ ᐊᑯᓂᐅᔪᒥᒃ 

ᐃᖅᑲᓇᐃᔭᖅᑎᐅᓐᓂᑰᓪᓗᓂ ᑕᕝᕙᓂᑦᑕᐅᖅ 

ᒪᓕᒐᓕᐅᕐᕕᒻᒥ ᑐᖏᓕᕆᔭᐅᓯᒪᓂᑰᔪᖅ 

ᐃᓚᒌᑦᑐᓕᕆᔨᒃᑯᓐᓂᒃ ᐊᒻᒪᓗ ᑖᒃᑯᓇᓐᖓᑦ 

ᐃᓄᓕᕆᔨᒃᑯᓐᓂᒃ.  

 

ᑲᑎᒪᔨᐅᖃᑎᒃᑲ ᐅᐱᒋᓚᐅᕐᒥᔭᕗᑦ ᑐᖏᓕᕆᔭᖅ, ᒥᔅ 

ᕕᓕᐊᒻᔅ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᑐᓐᖓᓱᑦᓯᐊᕆᑦ ᑲᒥᓯᓇᐅᑉ ᑐᖏᓕᐊ 

ᐊᒻᒪᓗ ᐅᐃᑦ ᑕᒫᓃᒻᒪᑦ ᑐᓐᖓᓱᑦᑎᐊᕆᑦ. ᒋᓕᐊᓐ.  

 

ᓈᓴᐅᑎᓕᖕᒧᑦ 2-ᒧᑦ. ᑕᕝᕗᖓ ᒥᓂᔅᑕᐃᑦ 

ᐅᖃᐅᓯᒃᓴᖏᑦ. ᒥᓂᔅᑕᐅᔪᖅ ᓴᓇᔪᓕᕆᓂᕐᒧᑦ, ᒥᔅᑕ 

ᑯᓱᒐᖅ. 

 

ᐊᖓᔪᖅᑳᑉ ᐅᖃᐅᓯᖓ 391 - 5(2): ᓄᓇᕗᑦ 

ᒐᕙᒪᒃᑯᑦ ᐃᓕᑕᕆᔭᐅᔪᖅ 

ᐃᖅᑲᓇᐃᔭᖅᑎᑦᑎᔨᑦᑎᐊᕙᐅᓂᖅᐹᖑᖃᑕᐅᓪ

ᓗᓂ ᑲᓇᑕᒥ (ᑯᓱᒐᖅ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ, ᐅᑉᓗᒃᑯᑦ. ᐅᑉᓗᒃᑯᑦ 

ᑲᖏᖅᖠᓂᕐᒥᐅᑕᐃᑦ ᓄᓇᕗᒻᒥᐅᑕᐃᓪᓗ.  

 

(ᑐᓵᔨᑎᒍᑦ) ᐅᖃᖅᑏ, ᒥᓂᔅᑕᐅᑎᓪᓗᖓ 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᖁᕕᐊᓱᑉᐳᖓ 

ᐃᓕᑕᖅᓯᖁᓪᓗᖓ ᑲᓇᑕᒥ ᖁᑦᓯᓛᒥ 

ᐃᖅᑲᓇᐃᔭᖅᑏᑦ 2020 ᒪᕐᕈᐃᓕᖓᔪᒃᑯᑦ:  

 

 ᐱᒃᑯᒋᔭᐅᓛᓂᕐᒦᓐᓂᖏᓐᓄᑦ ᑲᓇᑕ ᒪᒃᑯᑦᑐᓄᑦ 

ᑲᓇᑕᒥᓪᓗ;  

 

 ᐃᖅᑲᓇᐃᔭᖅᑎᑦᓯᐊᕙᐅᓪᓗᓂ 

ᐱᔭᕇᕋᑖᖅᐸᓪᓕᐊᔪᓄᑦ ᐃᓕᓐᓂᐊᖅᑕᖏᓐᓂᒃ.  

 

ᐱᖓᔪᒋᓕᖅᑕᖓᑦ ᓄᓇᕗᑦ ᒐᕙᒪᒃᑯᖏᑦ, 

ᑕᒪᑦᓱᒥᖓ ᐃᓕᑕᕆᔭᐅᔾᔪᑎᑖᖅᓯᒪᓕᖅᑐᖅ ᑖᓐᓇ 

ᐱᔨᒃᓯᖅᑕᐅᓯᒪᒻᒪᑦ ᑲᓇᑕᒥ 100 ᐃᖅᑲᓇᐃᔭᖅᑏᑦ 

ᐃᓕᑕᕆᔭᐅᖃᑦᑕᖅᓱᑎᒃ. 

 

ᐅᖃᖅᑏ, ᓄᓇᕗᑦ ᒐᕙᒃᑯᖏᑦ 

ᐅᐱᒋᔭᖃᕆᐊᖃᖅᑐᐃᑦ ᑕᒪᑦᓱᒥᖓ 

ᓯᕗᒧᐊᑉᐸᓪᓕᐊᑎᓪᓗᑕ ᓯᕗᓪᓕᖅᐸᐅᔾᔨᓯᒪᔭᑦᑎᓐᓂᒃ 

ᐃᖅᑲᓇᐃᔭᖅᑐᓕᕆᓂᖅ ᑕᒪᓐᓇ ᒐᕙᒪᑦᑎᓐᓂ 

ᖃᓄᖅᑑᕆᐊᖃᕐᓂᑎᓐᓂᒃ. ᓴᓐᖏᔪᒥᒃ 

ᐱᔭᒃᓴᖃᕆᐊᖃᕐᓂᑎᓐᓂᒃ ᑕᒪᒃᑯᐊᑦᑕᐅᖅ 

ᒪᒃᑯᑦᑐᐃᑦ, ᐱᔭᕇᓕᓵᖅᑐᐃᓪᓗᑦᑕᐅᖅ 

ᐱᓕᒻᒪᒃᓴᐃᓂᒃᑯᑦ ᐃᓕᓐᓂᐊᕐᓂᒃᑯᓪᓘᓐᓃᑦ 

ᐊᔭᐅᕆᕙᕗᑦ ᐃᖅᑲᓇᐃᔭᕈᓐᓇᖁᓪᓗᒋᑦ 

ᒐᕙᒪᒃᑯᑎᓐᓂᒃ. 

 

ᐅᖃᖅᑏ, ᓄᓇᕗᑦ ᒐᕙᒪᒃᑯᖏᑦ 

ᓯᕗᓪᓕᖅᐹᖑᖃᑕᐅᖏᓐᓇᕐᖓᑦ, ᑕᒪᒃᑯᐊ 

ᐅᖃᐅᓯᕆᔪᒪᒻᒥᔭᒃᑲ ᐊᑑᑎᓕᒻᒪᕇᑦ, ᐊᒫᖅᑐᐊᕐᓂᖅ, 

ᐃᓕᓐᓂᐊᕐᓂᖅ, ᐱᓕᕆᓂᖅ. ᐃᑲᔪᖅᑐᐃᓯᒪᔪᐃᑦ 

ᓯᓚᑦᑐᖅᓴᕐᕕᕐᔪᐊᒃᑲᓐᓂᖅ ᖁᑦᓯᕐᓂᑦᓴᒧᓪᓗ  

ᐃᖅᑲᓇᐃᔮᖃᖅᓯᓐᓈᑦ ᐃᓕᓐᓂᐊᕈᓐᓇᕐᓂᖏᓐᓂᒃ. 

ᑮᓇᐅᔭᑎᒍᑦᑕᐅᖅ ᐃᑲᔫᓯᐊᖅᑖᖃᑦᑕᕐᓂᖅ 

ᐱᓕᕆᓂᖅ. ᑖᒃᑯᓄᖓ ᑮᓇᐅᔭᓕᕆᓂᕐᒧᑦ 

ᐃᓕᓐᓂᐊᓯᓐᓈᑦ ᐃᖅᑲᓇᐃᔮᒥᓂᒃ 

ᐱᓕᒻᒪᒃᓴᖅᑕᐅᖃᑦᑕᖅᑐᐃᑦ. 

 

ᐅᖃᖅᑏ, ᑖᒃᑯᐊᑦᑕᐅᖅ ᐃᖅᑲᓇᐃᔮᒥᒃ 

ᐱᓕᕆᐊᕆᔭᖏᑎᒍᑦ 

ᐊᒥᓱᕈᕆᐊᖅᐸᓪᓕᐊᓂᐊᕐᓂᖏᓐᓂᒃ 

ᐊᑑᑎᖃᑦᓯᐊᖅᑐᑦ ᐃᓄᖕᓄᑦ, ᐃᓄᐃᑦ 

ᐃᖅᑲᓇᐃᔭᖅᑎᑖᕈᓐᓇᖁᓪᓗᒋᑦ.  

 

ᐊᐱᕆᕗᖓ ᒪᓕᒐᓕᐅᕐᕕᒻᒥ ᑖᒃᑯᐊ ᖁᔭᓐᓇᒦᕐᓗᒋᑦ 

ᐃᓕᑕᕆᔭᐅᔾᔪᑎᖓᓂᒃ ᐊᔭᐅᕆᖃᑦᑕᕐᒪᑦ 

ᐱᒃᑯᒋᔭᕐᓂᕐᒥᒃ ᐱᑦᓯᐊᕐᓂᕐᒥᒃ, ᐊᒻᒪ ᐊᕐᕌᒎᓛᖅᑐᒥᒃ 

ᓵᓚᒃᓴᒃᑲᓐᓂᕐᓂᐊᕋᑦᑕ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒥᓂᔅᑕᐃᑦ ᐅᖃᐅᓯᒃᓴᖏᓐᓄᑦ. ᒥᓂᔅᑐ 

ᐋᓐᓂᐊᖅᑕᐃᓕᓕᕆᓂᕐᒧᑦ, ᒥᓂᔅᑐ ᕼᐃᒃᔅ. 

 

ᐊᖓᔪᖅᑳᑉ ᐅᖃᐅᓯᖓ 392 - 5(2): 

ᓂᕆᑦᑎᐊᕐᓂᕐᒧᑦ ᑕᖅᑭᖅ (ᕼᐃᒃᔅ) 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐊᕐᕌᖑᑕᒫᑦ ᑲᓇᑕᒥᐅᑕᐃᑦ 

ᓂᕿᑦᓯᐊᕙᓕᕆᓂᕐᒥᒃ ᒫᑦᓯᐅᑎᓪᓗᒍ 

ᓇᓪᓕᐅᓂᖅᓯᐅᖃᑦᑕᕐᒪᑕ. ᓂᕿᑐᐊᖑᓐᖏᒻᒪᑦ 

ᑕᕝᕙᓂ ᐊᕐᕌᒍᒋᔭᑦᑎᓐᓂᒃ ᑖᓐᓇᑦᑕᐅᖅ 

ᖃᐅᔨᒪᒋᐊᖃᖅᑐᒍᑦ ᑲᓇᑕᒥ ᓂᕿᑦᓯᐊᕙᐅᔪᓂᒃ 

ᓂᕆᑐᐃᓐᓇᕆᐊᖃᕐᓂᕐᒥᒃ ᑖᓐᓇᑑᒋᐊᖃᓐᖏᒻᒪᑦ. 

ᓄᓇᕗᒻᒥ ᐃᓕᑕᖅᓯᒋᐊᖃᖅᐳᒍᑦ ᑕᒪᒃᑯᐊ ᐃᓄᐃᑦ, 

ᐃᓄᑦᓯᐅᑏᑦ ᓂᕿᑐᐃᓐᓇᐃᑦ ᐊᑑᑎᖃᕐᓂᖏᓐᓂᒃ 

ᓂᐅᕕᕐᕕᔭᐃᑦ ᓴᓂᐊᓂᒃ. 

 

ᐅᖃᖅᑏ, ᓂᕿᑦᓯᐊᕙᓕᕆᓂᖅ ᑕᖅᑭᓕᒫᖓᓂᒃ 

ᑕᒪᓐᓇ ᖃᓄᖅ ᐊᑑᑎᖃᑦᓯᐊᕐᓂᖏᓐᓂᒃ 

ᐃᓅᓯᑦᑎᓐᓄᑦ ᐊᑑᑎᖃᑦᓯᐊᕐᖓᑦ. ᓂᕿᑦᓯᐊᕙᓐᓂᒃ 

ᓂᕿᑐᐃᓐᓇᕐᓂᒃ ᓄᓇᒦᓐᖔᖅᑐᒥᒃ ᑕᕆᐅᕐᒥᓪᓘᓐᓃᑦ 

ᐊᑑᑎᖃᑦᓯᐊᕐᒪᑕ.  

ᐅᖃᖅᑏ, ᐊᔭᐅᕆᕗᖓ ᓄᓇᕗᒻᒥᐅᓂᒃ 

ᐅᔾᔨᖅᓱᖁᓪᓗᒋᑦ ᓂᕆᖃᑦᑕᖅᑕᒥᓂᒃ, 

ᓂᕿᓕᐅᖃᑦᑕᕐᓗᑎᓪᓗ ᐆᑦᓯᑦᑎᐊᖅᓯᒪᔪᓂᒃ, 

ᐃᒥᑦᓯᐊᕙᒻᒥᒃ ᐃᒥᖃᑦᑕᕐᓗᑎᓪᓗ ᐊᒻᒪ 

ᐱᖃᓐᓂᕆᔭᑎᑦ ᖃᑕᓐᖑᑎᑎᓪᓘᓐᓃᑦ ᐱᖃᑎᒋᓗᒋᑦ.  

 

ᐱᔭᒃᓴᕆᔭᐅᔪᐃᑦ ᐱᓕᕆᔪᖃᕐᓂᐊᕐᒪᑦ ᑕᕝᕙᓂ 

ᑕᖅᑭᒥᒃ, ᐊᒻᒪᓗ ᖃᓄᖅ ᓂᐅᕕᕐᕕᒻᒦᓐᖓᔭᓂᒃ 

ᓂᐅᕕᖃᑦᑕᕐᓗᑕ ᓂᕿᑦᓯᐊᕙᓂᒃ. 

 

ᐅᖃᖅᑏ, ᓂᕿᑦᓯᐊᕙᒃ ᑕᖅᑭᖓᑦ ᐊᕐᕌᒍ 

ᐊᑕᐅᓯᐅᒐᓗᐊᖅ, ᐅᓪᓗᖅ ᐊᑕᐅᓯᖃᕆᕗᖅ ᑖᓐᓇ 

ᓂᕿᑦᓯᐊᕙᓕᕆᔨᓄᑦ. ᒫᑦᓯ 28, 2020 ᑖᓐᓇ 

ᐅᓪᓗᕆᓛᖅᑕᖓ. ᓂᕿᑦᓯᐊᕙᓕᕆᔩᑦ ᖃᐅᔨᒪᔭᕐᒥᒍᑦ 

ᐃᑲᔪᕈᒪᖃᑦᑕᖅᐳᐃᑦ ᑕᒪᒃᑯᐊ 

ᓂᕿᑦᓯᐊᕙᓕᕆᓂᕐᒨᖓᔪᐃᑦ ᑭᓱᑦ ᑕᐃᒎᓯᖅᑕᖏᑦ 

ᐅᕝᕙᓘᓐᓃᑦ ᑐᑭᓯᒃᑲᓐᓂᕈᑎᑦᓴᐃᑦ 

ᖃᐅᔨᒃᑲᓐᓂᖅᑎᑦᑎᓲᖑᒻᒪᑕ ᓄᓇᕗᒻᒥᐅᑕᓕᒫᓂᒃ. 

 

ᑖᒃᑯᐊ ᓂᕿᑦᓯᐊᕙᓕᕆᔩᑦ, ᐅᖃᖅᑎᑦᓯᔩ, 

ᐱᒻᒪᕆᐅᔪᓂᒃ ᖃᐅᔨᒪᔪᐃᑦ ᓂᕿᑦᓯᐊᕙᖁᑎᑦᑎᓐᓂᒃ 

ᑕᒫᓂ ᓄᓇᕗᒻᒥᐅᑕᐃᑦ ᐊᑑᑎᖃᑦᓯᐊᕐᒪᑕ 

ᐃᓅᓯᑦᑎᓐᓄᑦ ᐊᓯᔾᔩᖑᓂᖓᓂᒃ. ᓂᕿᑦᓯᐊᕙᓕᕆᔩᑦ 

ᑲᔪᓯᑦᓯᐊᖅᑐᐃᑦ ᐃᑲᔪᖅᑐᐃᑦᓱᑎᑦ ᓄᓇᕗᒻᒥᐅᓂᒃ, 

ᓂᕿᑦᑎᐊᕙᓂᒃ ᐅᕙᑦᑎᓐᓂᒃ ᒪᑯᓂᖓ 

ᐋᓐᓂᐊᑯᑖᖑᔪᓂᒃ ᓱᑲᒥᒃ ᐊᐅᖃᓗᐊᖅᑐᓂᒃ, 

ᐅᕝᕙᓘᓐᓃᑦ ᐆᒻᒪᓯᕆᓂᕐᒨᖓᔪᓄᑦ ᓄᓇᕗᒻᒥ.  

ᐅᖃᖅᑏ, ᒪᓕᒐᓕᐅᖅᑏᓪᓗ ᖁᔭᒋᓚᕗᑦ ᑖᒃᑯᐊ 

ᐃᑲᔪᖅᑐᐃᑦᓯᐊᖃᑦᑕᕐᒪᑕ ᐊᑦᓱᕈᑦᓯᐊᖅᑐᐃᑦ 

ᓄᓇᕗᒻᒥᐅᓂᒃ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ 

ᐃᓕᖅᑯᓯᓕᕆᓂᕐᒧᑦ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᑉ ᐅᖃᐅᓯᖓ 393 - 5(2): 

ᐃᖅᑲᐅᒪᔭᐅᑦᑎᐊᕐᓂᖓ ᓂᒃ ᓂᐅᐱᐅᕆ 

(ᔪᐊᓇᓯ) 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᓇᑯᕐᒦᒃ, ᐅᖃᖅᑏ 

ᐊᒻᒪᓗ ᐅᓪᓗᒃᑯᑦ ᒪᓕᒐᓕᐅᖅᑏᑦ, ᓄᓇᕗᒻᒥᐅᑦ 

ᐊᒻᒪᓗ ᐳᓛᕆᐊᖅᓯᒪᔪᑦ.  

 

ᐅᖃᖅᑏ, ᓄᒫᓱᑉᐳᖓ ᖃᖓᑦᓯᐊᓵᖑᓚᐅᖅᑐᖅ 

ᐃᓅᔪᓐᓃᓚᐅᕐᓂᖓᓄᑦ ᓂᒃ ᓂᐅᕕᐅᕆ. ᑖᓐᓇ 

ᖃᐅᔨᒪᔭᐅᑦᓯᐊᖅᑐᖅ ᓄᓇᕗᒻᒥ 

ᐃᓕᓴᐃᔨᐅᖃᑦᑕᖅᓯᒪᓚᐅᖅᓯᒪᔪᖅ, 

ᐊᔾᔨᓕᐅᕆᔨᐅᖃᑦᑕᓚᐅᖅᓯᒪᓪᓗᓂᓗ. ᑖᓐᓇᓗ 

ᐃᓅᔪᓐᓃᓚᐅᖅᓱᓂ ᕖᕝᕗᐊᕆ 19-ᖑᑎᓪᓗᒍ ᓅᕙ 

ᔅᑰᓴᒥ ᐊᕐᕌᒍᖃᓕᖅᓱᓂ 75-ᓂᒃ. 

 

ᑖᓐᓇ ᒥᔅᑕ ᓂᐅᕕᐅᕆ ᓄᓇᕗᒻᒥ, 

ᓄᓇᕗᒻᒥᐅᑦᑕᐅᓲᔭᕐᓂᑰᓚᐅᖅᑐᖅ ᐊᕐᕌᒍᓄᑦ 30−ᓄᑦ 

ᐅᖓᑖᓄᑦ ᑕᓗᕐᔪᐊᕐᒥ, ᐸᖕᓂᖅᑑᕐᒥ, ᕿᑭᖅᑕᕐᔪᐊᕐᒥ 

ᑕᒫᓂᓗ ᐃᖃᓗᓐᓂ. ᐅᑭᐅᖅᑕᖅᑐᒦᓐᓂᕐᒥᓂᒃ 

ᐃᓕᓴᐃᔨᐅᖃᑦᑕᓚᐅᖅᐳᖅ ᑎᑎᕋᖅᐸᑦᓱᓂᓪᓗ. 

ᐃᓚᒋᔭᐅᓪᓗᓂ ᖃᑦᓯᑲᓪᓚᓂᒃ ᕿᑎᕐᒥᐅᓄᑦ 

ᐃᓕᓐᓂᐊᕐᕕᓄᑦ ᐊᑐᖅᑕᐅᖃᑦᑕᓂᐊᖅᑐᓂᒃ 

ᐃᓕᓐᓂᐊᕈᑎᓂᒃ. ᐃᑲᔪᓚᐅᖅᓯᒪᒋᕗᑦᑕᐅᖅ 

ᐋᖅᑭᒃᓱᐃᖃᑕᐅᓪᓗᓂ ᑲᔪᓯᑎᑦᓯᕙᓪᓕᐊᓪᓗᓂᓗ 

ᐆᒥᖓ: ᑎᐅᕆ ᕚᒃᔅ ᐱᓕᕆᐊᖑᕙᑦᑐᓂᒃ ᐃᖃᓗᓐᓂ. 

ᖁᐊᖅᓵᕐᓇᖅᑐᒦᑦᑐᓄᑦ ᒪᒃᑯᑦᑐᓄᑦ 17-ᓄᑦ ᐊᕐᕌᒍᓄᑦ.  

 

ᓄᖅᑳᓪᓚᓚᐅᖅᓱᓂ ᐃᓕᓴᐃᔨᐅᓂᕐᒥᓂᒃ ᓂᒃ, 

ᐅᑎᖃᑦᑕᓚᐅᖅᓯᒪᕗᖅ ᑕᒪᐅᖓ ᓄᓇᕗᒻᒧᑦ 

ᐊᒥᓱᐊᖅᑎᑦᓱᒍ. ᐃᓚᒋᔭᐅᓪᓗᓂ 2015-ᒥ 

ᑐᓂᓯᔭᖅᑐᖅᓱᓂ 4,000 ᐅᖓᑖᓃᑦᑐᓂᒃ 

ᐊᔾᔨᓕᐊᕆᓯᒪᔭᕐᒥᓂᒃ ᑕᑯᑦᓴᐅᑎᑕᐅᕙᑦᑐᓂᓪᓗ 

ᑕᕐᕆᔭᐃᖅᑕᐅᓪᓗᑎᒃ. ᑖᒃᑯᐊ ᑲᑎᓯᒪᔪᑦ 

ᐱᐅᔪᒻᒪᕆᐅᓪᓗᑎᒃ ᑕᑯᑦᓴᐅᑎᑦᑎᕗᖅ ᐃᓄᓐᓂᒃ 

ᓄᓇᕗᒻᒥ ᓄᓇᓕᖕᓂ. ᐃᓕᓴᐃᕝᕕᒋᖃᑦᑕᓚᐅᖅᑕᒥᓂᒃ 

ᐃᓚᖏᓪᓘᓐᓃᑦ ᐱᒻᒪᕆᐊᓘᓪᓗᑎᒃ ᐊᑐᖅᑕᐅᓂᑯᑦ 

ᑕᒫᓂ ᐊᕕᒃᓯᒪᓂᑦᑎᓐᓂ. ᐃᓚᒋᔭᐅᓪᓗᓂ 1993-ᒥ 

ᐊᑎᓕᐅᖅᑕᐅᑎᓪᓗᒍ ᖁᕕᐊᓲᑎᒋᔭᐅᓪᓗᓂ ᓄᓇᕗᒻᒥ 

ᐊᖏᖃᑎᒌᒍᑎ. 

 

ᐅᖃᖅᑏ, ᐊᔾᔨᓕᐅᖃᑦᑕᕐᓂᑯᖏᑦ ᑕᕝᕙᓂ 

ᓴᖅᑭᑎᑕᐅᕗᑦ. 40-ᓄᑦ ᐊᕐᕌᒍᓄᑦ 

ᐊᑐᖅᑕᐅᖃᑦᑕᖅᓯᒪᓂᑯᓂᒃ ᓇᓗᓇᐃᖅᓯᔾᔪᑕᐅᓪᓗᓂᓗ 

ᐃᓄᖕᓄᑦ ᐊᓯᔾᔨᖅᐸᓪᓕᐊᓐᓇᖅᑎᓪᓗᒍ. 

ᑕᐃᒪᐃᓐᓂᖏᓐᓄᓪᓗ, ᐃᑲᔪᖅᖢᑎᒃ ᐱᒻᒪᕆᐊᓗᒻᒥᒃ 

ᑎᑎᕋᖅᓯᕙᓪᓕᐊᓂᕐᒧᑦ ᐃᓄᐃᑦ 

ᖃᓄᐃᓕᐅᖃᑦᑕᖅᓯᒪᔭᖏᓐᓂᒃ 

ᐃᓕᖅᑯᓯᑐᖃᖏᓐᓂᓪᓗ.  

ᐅᖃᖅᑏ, ᐊᔾᔨᓕᐅᖃᑦᑕᖅᓯᒪᔭᖏᑦ 

ᕿᒥᕐᕈᐊᖅᑕᐅᔪᓐᓇᖅᑐᑦ ᑭᒃᑯᑐᐃᓐᓇᕐᓄᑦ ᐅᕙᓂ. ᓂᒃ 

ᓂᐅᕕᐅᕆ ᐊᔾᔨᓕᐅᖃᑦᑕᖅᓯᒪᔭᖏᓐᓂᒃ ᑲᑎᑕᐅᓯᒪᔪᑦ 

ᐃᑭᐊᖅᑭᕕᒻᒧᑦ. ᑕᒪᓐᓇᓗ ᐊᐅᓚᑕᐅᓪᓗᓂ 

ᐃᓕᖅᑯᓯᓕᕆᔨᒃᑯᓐᓄᑦ ᑕᑯᔭᐅᔪᒪᒻᒪᕆᑉᐸᒃᖢᓂᓪᓗ 

ᓄᓇᕗᒻᒥᐅᓄᑦ ᑲᓇᑕᒥᐅᓄᑦ ᓇᑭᑐᐃᓐᓇᓗ. ᑖᓐᓇ 

ᐊᔾᔨᓕᐅᖃᑦᑕᖅᓯᒪᔭᖏᑦ ᕿᒥᕐᕈᐊᖅᑕᐅᔪᓐᓇᖅᑐᖅ 

ᐃᑭᐊᖅᑭᕕᖓ ᐃᒪᐃᓕᖓᔪᖅ 

www.newberryphotoarchives.ca.  

 

ᐅᖃᖅᑏ, ᐅᒡᒍᐊᖃᑎᒋᕙᕗᑦ ᓂᒃ ᓄᓕᐊᖓ ᕿᒪᒃᑕᖓ, 

ᑎᐅᕆ ᓂᐅᕕᐅᕆ. ᑖᓐᓇᓗ ᐊᔪᓐᖏᓐᓂᖃᑦᓯᐊᖅᖢᓂ 

ᐃᕐᓂᓱᒃᓰᔨᐅᓪᓗᓂ, ᐃᖢᐊᖅᓴᐃᔨᐅᓚᐅᕐᓂᑰᓪᓗᓂ 

ᑕᓗᕐᔪᐊᕐᒦᓐᓂᕐᒥᓂᒃ. ᓂᒃ ᓂᐅᕕᐅᕆ 

ᐃᖅᑲᐅᒪᔭᐅᑦᓯᐊᖃᑦᑕᕐᓂᐊᖅᐳᖅ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᓈᓴᐅᑎᓕᒃ ᑖᓐᓇ 

ᓈᓴᐅᑎᓕᒃ 2. ᒥᓂᔅᑐ ᐃᓅᓯᓕᕆᓂᕐᒧᑦ, ᒥᓂᔅᑐ 

ᓯᐅᑎᐊᐱᒃ. 

 

ᐊᖓᔪᖅᑳᑉ ᐅᖃᐅᓯᖓ 394 - 5(2): ᑲᓇᑕᓕᒫᒥ 

ᐃᓄᓕᕆᓂᕐᒧᑦ ᑕᖅᑭᖅ (ᓯᐅᑎᐊᐱᒃ) 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐅᖃᖅᑎᑦᓯᔩ, (ᑐᓵᔨᑎᒍᑦ) ᐅᖃᖅᑏ, ᒫᑦᓯ 

ᐃᓄᓕᕆᔩᑦ ᑕᖅᑭᕆᒻᒪᒍ ᑲᓇᑕᒥ, ᐊᒻᒪ ᐊᕐᕋᒍᑕᒫᑦ 

ᒫᑦᓯᐅᓕᕌᖓ ᐃᒻᒥᒃᑯᑦ ᑎᒥᖁᑎᒋᔭᐅᔪᐃᓪᓗ 

ᐃᓕᑕᖅᓯᖃᑦᑕᖅᐳᐃᑦ ᐃᓄᓕᕆᔨᒃᑯᓐᓂᑦ ᖃᓄᖅ 

ᐃᑲᔪᖅᑐᐃᑦᓯᐊᕐᓂᖏᓐᓂᒃ ᐃᓚᒌᑦᑐᓄᑦ ᐊᒻᒪᓗ 

ᓄᓇᖃᖅᑲᑎᒌᓄᑦ. 

 

ᑕᕝᕙᓂ ᑕᖅᑭᐅᔪᒥᒃ ᐃᓄᓕᕆᔩᑦ ᐃᖅᑲᓇᐃᔭᖅᑏᓪᓗ 

ᑖᒃᑯᐊ ᐃᓄᓕᕆᔨᒃᑯᑎᒍᑦ ᐱᒻᒪᕆᐅᔪᓂᒃ 

ᐃᓕᑕᕆᔭᐅᖃᑦᑕᖅᐳᐃᑦ ᖃᓄᖅ 

ᐃᑲᔪᖅᑐᐃᖃᑦᑕᕐᓂᖏᓐᓂᑦ ᓄᓇᖅᑲᑎᒋᔭᖏᓐᓄᑦ. 

ᐃᓄᓕᕆᔩᑦ ᐃᓛᑦᑐᓕᕆᔨᒃᑯᑦ, ᐊᓪᓚᕕᒻᒥᐅᑕᐃᑦ, ᐊᒻᒪ 

ᑐᓵᔨᖏᑦ ᑖᒃᑯᐊ ᐃᓘᓐᓇᑎᒃ ᐱᒻᒪᕆᐅᔪᐃᑦ ᑖᒃᑯᐊ 

ᐊᑦᑕᓇᓐᖏᑦᑐᒦᒋᐊᖃᕐᓂᕐᒥᓪᓗ  

http://www.newberryphotoarchives.ca/


ᓇᒡᒐᔾᔭᐅ, ᒫᑦᓯ 2, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᖅᑲᓇᐃᔭᑦᓯᐊᖅᖢᑎᒃ ᐊᑐᐃᓐᓇᐅᑦᓯᐊᖃᑦᑕᖅᑐᐃᑦ.  

 

ᐊᒻᒪᓗᑦᑕᐅᖅ, ᐃᓕᑕᖅᓯᒋᐊᖃᖅᑐᒍᑦ ᑖᒃᑯᐊ 

ᖃᐅᑕᒫᑦ ᐱᓕᕆᖃᑦᑕᕐᓂᖏᓐᓂᑦ ᖃᓄᖅ 

ᐊᑦᑐᐊᓂᖃᕐᓂᖏᓐᓂᑦ ᓄᓇᕗᒻᒥᐅᓄᑦ 

ᐃᖅᑲᐅᒪᒋᐊᖃᖅᑐᒍᑦ. ᒫᓐᓇᐅᓂᖓᓂᒃ 

ᐅᐱᒍᓱᒋᐊᖃᖅᐳᒍᑦ ᑖᒃᑯᓂᖓ.  

 

ᐅᖃᖅᑏ, ᐃᓕᑕᖅᓯᕗᒍᑦ ᐱᒻᒪᕆᐅᓂᖏᓐᓂᑦ 

ᐃᓄᐃᑦ ᐃᓄᓕᕆᔨᐅᓂᕐᒧᑦ ᖃᓄᖅ 

ᐱᔨᑦᓯᖅᑕᐅᑦᓯᐊᕈᓐᓇᖁᓪᓗᒋᑦ ᐃᓄᐃᑦ, ᑖᒃᑯᐊ 

ᐊᒥᓱᓐᖑᖅᐸᓪᓕᐊᒋᐊᖃᖅᑐᐃᑦ ᖃᐅᔨᒪᑦᓯᐊᕐᖓᑕ 

ᐱᖅᑯᓯᕐᒥᓂᒃ. ᐊᒻᒪᓗᑦᑕᐅᖅ, ᐃᓄᐃᑦ 

ᐃᖅᑲᓇᐃᔭᖅᑏᑦ ᐃᓄᓕᕆᔨᒃᑯᑦ ᑖᒃᑯᐊᖃᐃ:  

 

 ᐱᓕᕆᖃᑎᒋᑦᓯᐊᕈᑦᑎᒍᑦ ᓄᓇᕗᑦ 

ᓯᓚᑦᑐᖅᓴᕐᕕᒃᑯᑦ ᑕᒪᓐᓇ ᐃᓄᓕᕆᔨᐅᓂᕐᒧᑦ 

ᐃᓕᓐᓂᐊᕐᓂᖅ ᑕᒪᓐᓇ ᑲᔪᓯᑦᓯᐊᕈᓐᓇᖁᓪᓗᒍ 

ᐊᒻᒪᓗ ᑭᒃᑯᑦ ᐃᖅᑲᓇᐃᔭᖅᑎᐅᔪᐃᑦ 

ᖁᕝᕙᓯᒋᐊᕈᓐᓇᕐᒪᖔᕐᒥᒃ ᐃᖅᑲᓇᐃᔮᖓᓄᑦ;  

 ᑖᒃᑯᐊ ᐱᓕᒻᒪᒃᓴᕈᓐᓇᖁᓪᓗᒋᑦ 

ᐃᓄᓕᕆᔨᒃᓴᐅᓂᕐᒧᑦ; ᐊᒻᒪ  

 ᕿᓂᕐᕈᓐᓇᖁᓪᓗᒋᑦ ᓄᓇᕗᒻᒥᐅᑦ ᐃᓄᐃᑦ, 

ᖃᓄᖅ ᐃᓕᓐᓂᐊᑦᓯᐊᒃᑲᓐᓂᖁᓪᓗᒋᑦ; ᐊᒻᒪᓗ 

 ᐃᑲᔪᖅᑕᐅᑦᓯᐊᖃᑦᑕᕐᓗᑎᑦ ᐊᒻᒪᓗ ᑭᒃᑯᑦ 

ᐃᓂᒋᔭᖓᑕ ᐃᖅᑲᓇᐃᔮᖓᒍᑦ ᐃᓄᐃᑦ ᑖᒃᑯᐊ 

ᐃᓄᓕᕆᔨᒃᑯᑦ ᐃᖅᑲᓇᐃᔮᖃᖅᑐᐃᑦ ᑖᒃᑯᐊ 

ᐱᓕᒻᒪᒃᓴᕈᓐᓇᖁᓪᓗᒋᑦ ᐊᒻᒪᓗ 

ᐃᓄᓕᕆᔨᐅᔪᓐᓇᖁᓪᓗᒋᑦ ᑲᑦᓱᖓᐃᕐᓗᒋᑦ. 

 

ᑖᓐᓇ ᑕᖅᑭᕆᔭᕗᑦ ᑖᓐᓇ ᐱᕕᖃᕆᐊᖃᕐᓂᑦᑎᓐᓂᒃ 

ᐃᓕᑕᖅᓯᓗᑎᒍᑦ, ᐃᖅᑲᓇᐃᔭᖅᑏᑦ ᓯᕗᓪᓕᖅᐹᒥᒃ 

ᑕᑯᒋᐊᓐᖓᓲᑦ ᑭᒃᑯᓕᒫᓂᒃ ᐃᓄᓕᕆᔨᒃᑯᑎᒍᑦ. 

ᖁᔭᓐᓇᒦᕈᒪᕗᖓ. (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑐ ᐃᓇᖏᖅᓯᓚᐅᐱᓪᓚᒃᓯᒪᔪᖅ 

ᐃᒡᓗᓕᕆᔨᕐᔪᐊᕐᒧᑦ, ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᑉ ᐅᖃᐅᓯᖓ 395 - 5(2): 

ᑲᑎᒪᔨᑖᓵᑦ (ᑯᓱᒐᖅ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᖁᕕᐊᓱᒃᐳᖓ ᐅᑉᓗᒥ 

ᐅᓂᑉᑳᕌᕐᔪᒍᓐᓇᕋᒪ ᐃᒡᓗᓕᕆᔨᕐᔪᐊᒃᑯᑦ 

ᑲᑎᒪᔨᖏᑦᑕ ᒥᒃᓵᓄᑦ.  

 

ᐅᖃᖅᑎᑦᓯᔩ, ᓄᕖᕝᕙᐅᓚᐅᖅᑐᒥ 

ᐃᒡᓗᓕᕆᔨᕐᔪᐊᒃᑯᑦ ᑐᒃᓯᕋᓚᐅᕐᒪᑕ 

ᑲᑎᒪᔨᓐᖑᕈᒪᔪᓂᒃ ᐃᒡᓗᓕᕆᔨᕐᔪᐊᒃᑯᑦ 

ᑲᑎᒪᔨᒃᓴᖅᓯᐅᖅᑎᓪᓗᒋᑦ. ᐊᒥᓱᓂᒃ 

ᐆᒃᑐᖅᑐᖃᓚᐅᖅᑐᖅ ᑖᒃᑯᓂᖓ ᐱᖓᓱᓂᒃ ᐃᓂᓂᒃ 

ᐅᑦᑯᐃᓐᖔᖅᑐᖃᓚᐅᖅᑎᓪᓗᒍ. 

 

ᐅᖃᖅᑎᑦᓯᔩ, ᐃᒡᓗᓕᕆᔨᕐᔪᐊᒃᑯᑦ 

ᑎᒃᑯᐊᖅᓯᓯᒪᓕᖅᑐᑦ ᐱᖓᓱᓂᒃ. ᑖᑉᑯᐊ ᒪᕐᕉᒃ ᔮᓐ 

ᕼᐊᓯ, ᐊᒻᒪᓗ ᐲᑕ ᑖᐸᑕᐃ ᑲᑎᒪᔨᓐᖑᓵᓚᐅᖅᑑᒃ, 

ᐊᒻᒪ ᐃᓕᑕᕆᔪᒪᒋᑉᓗᒍ ᕚᕝ ᓕᐊᓄᑦ 

ᑎᒃᑯᐊᖅᑕᐅᒃᑲᓐᓂᓚᐅᕐᒪᑦ ᑕᕝᕗᖓ ᑲᑎᒪᔨᐅᔪᓄᑦ. 

ᐊᒻᒪ ᐃᒃᓯᕙᐅᑕᐅᒃᑲᓐᓂᕐᓂᐊᓕᖅᖢᓂ. ᐅᖃᖅᑎᑦᓯᔩ, 

ᒥᔅᑕ ᓕᐊᓄᑦ ᑲᑎᒪᔨᐅᓕᖅᑐᖅ ᑕᐃᑲᓐᖓᓂᒃ 

2011-ᓂᒃ ᐱᒋᐊᖅᖢᒍ, ᐊᒻᒪ 

ᓯᕗᓕᐅᖅᑎᐅᓂᖓᓂᓪᓗ 

ᐃᑲᔪᑦᓯᐊᖃᑦᑕᕐᓂᖓᓂᓪᓗ ᑲᑎᒪᔨᐅᖃᑎᒥᓄᑦ 

ᑖᓐᓇ ᑕᑯᒃᓴᐅᓯᒪᔪᖅ ᑕᕝᕙᓂ ᐅᑭᐅᓂᒃ 

ᐊᑐᖅᓯᒪᔭᑉᑎᒻᓂ ᐊᒻᒪ ᓇᓗᓇᓐᖏᑦᑐᖅ ᑖᒃᑯᓇᓂ 

ᐅᑭᐅᓂ ᖃᐃᔪᓂᒃ ᐱᓕᕆᑦᓯᐊᒃᑲᓐᓂᕐᓂᐊᕐᓂᕆᔭᖓ. 

 

(ᑐᓵᔨᑎᒍᑦ) ᐅᖃᖅᑏ, ᑖᒃᑯᐊ ᑲᑎᒪᔩᑦ 

ᐱᓕᕆᔪᒻᒪᕆᐅᖃᑦᑕᕐᒪᑕ ᐃᒡᓗᓕᕆᔨᕐᔪᐊᒃᑯᓐᓂᑦ 

ᓇᐅᑦᑎᖅᓱᖅᑎᐅᓪᓗᑎᒃ ᐊᐅᓚᑕᐅᓂᖓᓄᑦ ᐊᒻᒪᓗ 

ᓇᐅᑦᓯᖅᓯᕐᓂᕐᒧᑦ ᐅᓗᕆᐊᓇᖅᑐᒦᖁᓇᒋᑦ. ᑖᒃᑯᐊ 

ᑲᑎᒪᔩᑦ ᑕᓯᐅᖅᓯᓯᒪᕗᑦ ᐊᕐᕌᒎᖕᓂᒃ ᒪᕐᕉᖕᓂᒃ. 

ᓂᕆᐅᒋᓪᓗᒋᓪᓗ ᑕᒫᓂ ᑕᐃᒪᐃᒃᑲᓐᓂᕐᓂᐊᕐᒪᑕ.  

ᐅᖃᖅᑏ, ᐱᔭᒃᓴᖃᖅᑐᒻᒪᕆᐅᓂᐊᖅᑎᓪᓗᒋᑦ 

ᒥᓂᔅᑕᒥ ᒫᑦᓯ ᓄᓐᖑᐊᓂ ᑲᖏᖅᖠᓂᕐᒥ 

ᑲᑎᖃᑎᒋᓂᐊᖅᐸᐃᑦ. ᖁᔭᓐᓇᒦᒃ, ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᐊᑎᖁᑎᖃᕈᓐᓃᕋᒪ. ᑲᔪᓯᓗᑕ ᓈᓴᐅᑎᓕᒃ 3-ᒧᑦ. 

ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ 

ᕋᒻᐴᑦ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

ᐊᓪᓚᕝᕕᒃᓴᓄᑦ ᐃᓃᑦ ᓴᓂᑭᓄᐊᕐᒥ (ᕋᒻᐴᑦ)  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓐᓄᓴᒃᑯᑦ ᓴᓂᑭᓗᐊᕐᒥᐅᑦ ᓄᓇᕗᒻᒥᐅᓪᓗ.  

 

ᐅᖃᖅᑏ, ᐅᓪᓗᒥ ᓇᖏᖅᓯᔾᔪᑎᖃᖅᐳᖓ 

ᐅᑎᕐᕕᒋᔪᒪᓪᓗᒋᑦ ᐋᖅᑭᓂᐊᖅᑐᕆᓕᓚᐅᖅᑐᖓᓗ 

ᑭᓯᐊᓂ ᐃᓱᒫᓘᑎᖃᕋᒪ ᑲᔪᓯᑐᐃᓐᓇᕐᓂᐊᕆᐊᖓ.  

 

ᐅᖃᖅᑏ, ᑖᓐᓇ ᑎᑎᕋᕐᕕᖃᓐᖏᓐᓂᖓ 

ᓴᓂᑭᓗᐊᕐᒥ ᐱᔾᔪᑕᐅᕐᒪᑦ ᐅᖃᐅᓯᕆᓯᒪᓪᓗᒍᓗ 

ᑕᕝᕙᓂ ᒪᓕᒐᓕᐅᕐᕕᒻᒥ ᐊᒥᓱᐊᖅᑎᖅᑐᖓ. 

ᐊᓪᓚᕝᕕᖃᓐᖏᑦᑎᓪᓗᒋᑦ ᓄᓇᕗᑦ ᒐᕙᒪᖏᑦ 

ᐃᖅᑲᓇᐃᔭᖅᑎᑖᕈᓐᓇᓐᖏᑦᑐᑦ 

ᐃᖅᑲᓇᐃᔭᕐᕕᒃᓴᒨᕋᒃᓴᖅᑕᖃᓐᖏᒻᒪᑦ. ᑕᐃᒃᑯᐊᓗ 

ᐃᖅᑲᓇᐃᔭᖅᑏᑦ ᐃᖅᑲᓇᐃᔭᖅᑎᑖᕆᔭᐅᔪᑦ 

ᐊᓪᓚᕝᕕᖃᓲᑦ ᐃᓄᒋᐊᓗᐊᖅᑐᑎᒃ, ᐅᕝᕙᓘᓐᓃᑦ 

ᐊᓯᒥᓄᑦ ᓈᓚᒃᑕᐅᒋᐊᖃᓐᖏᑦᑎᓪᓗᒋᑦ 

ᑲᓐᖑᓇᖅᑐᒦᑎᑦᑎᒍᓐᓇᓐᖏᑦᑐᑦ ᐱᔨᑦᑎᖅᑕᐅᔪᑦ 

ᑕᐃᒪᐃᑕᐅᔭᕆᐊᖃᕋᓗᐊᖅᑎᓪᓗᒋᑦ. 

 

ᐅᖃᖅᑏ, ᑕᒪᔅᓱᒥᖓ ᓂᐱᖃᖃᑦᑕᓚᐅᓐᖏᑦᑐᖓ 

ᑕᒪᓐᓇ ᐱᔾᔪᑎ ᐱᓪᓗᒍ, ᓄᑖᖅ ᐋᓐᓂᐊᕕᒃ 

ᓴᓇᔭᐅᓚᐅᖅᑎᓪᓗᒍ ᓴᓂᑭᓗᐊᕐᒥ, 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᓴᒃᑯᐃᓂᐊᖅᑐᒋᓚᐅᕋᒃᑭᑦ ᐊᑐᖅᑐᐊᕐᓂᖓ 

ᓄᓇᓕᖕᓄᑦ ᒐᕙᒪᓄᓪᓗ ᐱᔨᑦᑎᕋᖅᑎᒃᑯᓐᓄᑦ 

ᑲᒪᒋᔭᐅᓂᐊᕋᓱᒋᓪᓗᒍ ᐊᓯᖏᖕᓄᑦ ᐊᑐᖅᑕᐅᒐᔭᕐᒪᑦ  

ᓲᕐᓗ ᐊᓪᓚᕝᕕᒋᔭᐅᓗᓂ. 

 

ᐅᖃᖅᑎ, ᑕᐃᒪᐃᓐᓂᐊᖅᑑᔮᓐᖏᑦᑐᖅ. 

ᑐᑭᓯᐅᒪᑎᑕᐅᓯᒪᕗᖓ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐱᓯᒪᑦᑎᑐᐃᓐᓇᕆᐊᖃᕐᒪᑕ ᓇᒻᒥᓂᖅ 

ᐊᑐᓛᕐᓗᓂᐅᒃ. ᑕᒪᓐᓇ, ᐅᖃᖅᑏ, ᐃᓱᒫᓗᒍᑎᓐᓄᑦ 

ᐅᑎᖅᑎᑕᐅᔾᔪᑎᒋᑐᐃᓐᓇᖅᐸᕋ, 

ᖃᓄᐃᓕᐅᕐᓂᐊᖅᐸᑦ ᒐᕙᒪᒃᑯᑦ 

ᐊᓪᓚᕝᕕᒃᓴᖃᖅᑎᑦᑎᓗᑎᒃ ᐱᔭᐅᔭᕆᐊᖃᓪᓚᕆᑦᑐᒥᒃ 

ᓴᓂᑭᓗᐊᕐᒥ? ᐊᐱᖅᓱᕐᓇᖅᓯᑉᐸᑦ, ᐊᐱᖅᓱᕐᓂᐊᕋᒪ 

ᑕᒪᔅᓱᒪᐅᑉ ᒥᒃᓵᓄᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᕿᔪᒃᑖᖅ. 

ᐃᓄᓕᕆᓂᕐᒧᑦ ᐃᓱᒫᓗᑏᑦ (ᕿᔪᒃᑖᖅ)  

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑰᖅᑲᒃᑲ 

ᕿᑭᖅᑕᔪᐊᕐᒥᐅᑦ ᑲᖏᖅᑐᒑᐱᒻᒥᐅᓪᓗ, ᑕᐃᒃᑯᐊ 

ᑕᑯᓐᓇᖅᑐᑦ ᑐᓵᔪᓪᓗ, ᐊᒻᒪᓗ 

ᒪᓕᒐᓕᐅᖅᑎᐅᖃᑎᒃᑲ.  

 

ᐅᖃᖅᑎᑦᑎᔩ, ᐅᓪᓗᒥ ᓂᑯᕕᑦᑐᖓ 

ᐃᓱᒫᓘᑎᖃᖅᑐᖓ ᑕᒪᒃᑯᓂᖓ ᐃᓄᓕᕆᔨᒃᑯᑦ 

ᐊᐅᓚᑕᖏᓐᓂᒃ ᓄᓇᓕᖕᓂ ᐃᓚᖏᓐᓄᑦ 

ᐃᓱᒫᓘᑎᒋᔭᐅᖃᑦᑕᖅᓯᒪᒻᒪᑦ ᑖᓐᓇ.  

 

ᖃᐅᔨᒪᒐᑦᑕ ᑕᐃᒪ ᐃᓅᓯᓕᕆᔨᖅᑕᖃᕐᒪᑦ, 

ᐃᓕᖅᑯᓯᓕᕆᔨᑕᖃᕐᒪᑦ ᑲᖏᖅᑐᒑᐱᒻᒥ ᑕᐃᒃᑯᐊ 

ᓄᓇᓕᖕᓄᑦ ᐳᓚᕋᑉᐸᑦᑐᑎᒃ, ᑎᓕᔭᐅᕙᑦᑐᑎᒃ 

ᖃᓄᐃᑦᑐᖃᖅᑎᓪᓗᒍ ᐊᒃᓱᕈᕐᓇᑐᖅᑕᖃᖅᑎᓪᓗᒍᓗ 

ᓄᓇᓕᓐᓂ. ᓄᓇᓕᐅᑉ ᐊᓯᐊᓄᑦ 

ᐃᑲᔪᕆᐊᖅᑎᑕᐅᑦᑎᐊᖃᑦᑕᕐᖓᑕ 

ᐱᓂᕐᓗᑦᑐᖃᖅᑎᓪᓗᒍᓘᓐᓃᑦ ᐅᕝᕙᓘᓐᓃᑦ 

ᐃᓱᒫᓗᓐᓇᖅᑐᖃᓕᖅᑎᓪᓗᒍ ᓄᓇᓕᐅᔪᓂᒃ. 

 

ᐅᖃᖅᑎᑦᑎᔩ, ᑕᐃᒪ ᖃᐅᔨᒪᒐᑦᑕ ᓄᓇᓖᑦ 

ᐃᓄᓕᕆᔨᓖᓐᓇᐅᖃᑦᑕᕐᖓᑕ ᑕᒪᒃᑯᓂᖓ 

ᐱᓕᕆᔪᓂᒃ. ᐃᓚᖓᒍᑦ ᑕᐃᒃᑯᐊ 

ᐅᖃᖃᑦᑕᖅᓯᒪᒻᒪᑕ ᐃᓅᓯᓕᕆᔨᒃᑯᓐᓃᓐᖔᖅᑐᑦ 

ᓄᓇᓕᓐᓄᑦ ᐳᓛᕆᐊᖅᑎᑕᐅᖃᑦᑕᖅᑐᑦ  

ᐊᒃᓱᕈᕐᓇᑐᖅᑕᖃᒻᒪᕆᓕᖅᑎᓪᓗᒍ, ᑕᒪᒃᑯᐊᒎᖅ 

ᐃᓚᖏᑦ ᓄᓇᓕᓐᓃᑦᑐᑦ ᐃᓄᓕᕆᔨᐅᔫᒐᓗᐊᑦ 

ᑕᐃᒃᑯᓂᖓ ᐱᓕᕆᖃᑎᖃᓗᐊᕈᓐᓇᖃᑦᑕᓐᖏᒻᒪᑕ 

ᓄᓇᓕᓐᓅᕋᓗᐊᕋᐃᒐᒥᒃ. ᑕᒪᓐᓇ 

ᐱᓕᕆᖃᑎᒌᒋᐊᖃᕋᓗᐊᖅᑎᓪᓗᒋᑦ ᐃᓚᖓᒍᑦ 

ᐊᑲᐅᓈᑦᑎᐊᖃᑦᑐᖅᑰᓐᖏᒻᒪᑦ ᓄᓇᓕᓐᓂ 

ᐃᓄᓕᕆᔨᐅᒍᓗᐊᑦ 

ᐱᓕᕆᖃᑎᖃᓐᖏᓗᐊᖅᑎᓪᓗᒋᑦ ᑕᐃᒃᑯᐊ 

ᐃᑲᔪᕆᐊᖅᓯᒪᔪᑯᓘᑎᓪᓗᒋᑦ ᓄᓇᓕᓐᓄᑦ 

ᐃᓅᓯᓕᕆᔨᒃᑯᓐᓂᒃ ᑎᓕᔭᐅᓯᒪᔪᑦ. 

 

ᑖᓐᓇ ᐱᔾᔪᑎᒋᓪᓗᒍ ᐊᐱᖅᓱᓇᖅᓯᑉᐸᑦ 

ᐃᓄᓕᕆᔨᒃᑯᑦ ᒥᓂᔅᑕᖓᓄᑦ ᐊᐱᖅᓲᑎᒋᓂᐊᕋᒃᑯ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᕿᓐᖑᖅ. 

ᐃᓕᓐᓂᐊᕐᕕᑦᑎᐊᕙᐃᑦ, 

ᐃᓕᓐᓂᐊᖅᑎᑦᑎᐊᕙᐃᑦ (ᕿᓐᖑᖅ)  

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᑉᓗᒃᑰᖅᐸᒃᑲ 

ᓇᑦᓯᓕᖕᒥᐅᑕᐅᖃᑎᒃᑲ, 

ᒪᓕᒐᓕᐅᖅᑎᐅᖃᑎᒋᔭᑉᓯᓗ.  

 

(ᑐᓵᔨᑎᒍᑦ) ᐅᖃᖅᑏ, ᓂᑯᕕᑉᐳᖓ ᐅᓪᓗᒥ 

ᐃᑲᔪᖅᑐᐃᔪᒪᓪᓗᖓ ᐃᓕᓐᓂᐊᖅᑎᖁᑎᑦᑎᓐᓄᑦ 

ᓯᕗᓕᖅᑎᐅᓛᖅᑐᑦ ᓯᕗᓂᒃᓴᑦᑎᓐᓂ. 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᓯᔩ, ᐅᖃᐅᓯᕆᔭᑉᑐᑦ 

ᑕᐃᒪᓐᓇ’ᒪᕆᒃ.  

 

(ᑐᓵᔨᑎᒍᑦ) ᐅᖃᖅᑏ, ᐱᓇᓱᐊᕈᓯᐅᓚᐅᖅᑐᒥ 

ᑕᓗᐊᕐᔪᐊᕐᒧᑦ ᓂᐅᕐᕈᓯᒪᓚᐅᕋᒪ ᓂᕈᐊᕐᕕᒋᔭᓐᓂᒃ. 

ᑕᐃᑲᓃᑦᑎᓪᓗᖓ ᓂᕆᐅᓈᕐᓇᓐᖏᑦᑐᒥᒃ 

ᖃᐃᖁᔭᐅᓚᐅᕋᒪ ᐃᓕᓐᓂᐊᕐᕕᒻᒧᑦ. 

ᖃᐃᖁᔨᓚᐅᖅᑐᖅ ᒪᒃᑯᑦᑐᑯᓗᓐᓄᑦ 

ᖁᑦᑎᓐᓂᖃᖅᑐᓄᑦ, ᖁᑦᑎᓐᓂᓖᑦ 5 

ᐃᓕᓐᓂᐊᖅᑏᑦ. ᖁᕕᐊᓱᑦᑐᒻᒪᕆᐅᓚᐅᖅᐳᒍᖓ 

ᐊᒻᒪᓗ ᐅᐱᒍᓱᑦᑐᖓ ᖃᐃᖁᔭᐅᓯᒪᓂᓐᓂᒃ.  

 

ᐅᖃᖅᑏ, ᑖᒃᑯᐊ ᒪᒃᑯᑦᑐᑯᓗᐃᑦ ᐃᓕᓐᓂᐊᖅᑏᑦ 

ᐊᐱᖅᓱᕈᒪᓚᐅᕐᒪᑕ ᐅᕙᓐᓂᒃ. 

ᐊᐱᖅᓱᖅᑕᐅᓚᐅᖅᐳᖓ ᐱᓕᕆᐊᒃᓴᕆᓲᓐᓂᒃ,  

ᐊᐱᖅᓱᖅᑕᐅᓚᐅᖅᐳᖓ ᐃᒻᒥᓃᖃᑦᑕᕐᓂᐅᑉ ᒥᒃᓵᓄᑦ, 

ᐊᐱᖅᓱᖅᑕᐅᓚᐅᖅᐳᖓ ᓂᐅᕕᖅᑕᐅᔭᕆᐊᖃᓲᓂᒃ 

ᐊᒻᒪᓗ ᐊᑭᖏᑦ ᐊᐅᓪᓚᕐᓗᓂ, ᐊᒻᒪᓗ ᖃᓄᖅ ᐊᒻᒪᓗ 

ᓱᒻᒪᑦ ᒪᓕᒐᓕᐅᖅᑎᓐᖑᕐᓂᕐᒪᖔᕐᒪ. 

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᓯᔩ, ᑖᑉᑯᐊ 

ᐅᖃᐅᑎᕙᑦᑲ ᑭᓪᒐᖅᑐᕐᓂᐊᕐᓂᕋᖅᖢᓂ, 

ᐊᒃᓱᕉᑎᒋᓂᐊᕐᓂᕋᖅᖢᒋᑦ. (ᑐᓵᔨᑎᒍᑦ) ᐅᖃᖅᑏ, 

ᖃᐅᔨᓚᐅᖅᐳᖓ ᐃᓕᓐᓂᐊᕐᕕᖃᑦᑎᐊᖅᑎᓪᓗᒋᑦ 

ᐃᑲᔪᓲᖑᒻᒪᑦ ᐃᓕᓐᓂᐊᖅᑎᓂᒃ ᐱᔭᕇᖁᓪᓗᒋᑦ 

ᐃᓕᓐᓂᐊᖅᑕᒥᓂᒃ. ᐊᑦᑕᓇᖅᑐᒦᑦᑑᔮᓐᖏᑦᑎᓪᓗᒋᑦ 

ᐊᒻᒪᓗ ᐊᑲᐅᔪᒦᑦᑎᓪᓗᒋᑦ ᐃᓕᓐᓂᐊᖅᑏᑦ 

ᐃᓕᑉᐹᓪᓕᕈᓐᓇᕐᓂᖅᓴᐅᓲᖑᒻᒪᑕ. ᐃᓕᓐᓂᐊᕐᓂᖅ 

ᐊᒻᒪᓗ ᖃᐅᔨᒪᓂᖅ ᐊᖅᑯᑕᐅᕘᒃ 

ᓯᕗᓂᒃᓴᖃᑦᑎᐊᕐᓂᕐᒧᑦ. 

ᖃᐅᔨᒪᑎᑦᑎᑦᑎᐊᕆᐊᖃᖅᑐᒍᑦ ᐃᓕᓐᓂᐊᖅᑎᖁᑎᕗᑦ 

ᖃᓄᐃᓐᖏᑦᑐᒥᒃ ᐃᓕᓐᓂᐊᕐᕕᖃᕋᓗᐊᕐᒪᖔᕐᒥᒃ 

ᐃᓕᓐᓂᐊᕐᕕᒋᔪᓐᓇᖅᑕᖏᓐᓂᒃ.  

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᓯᔩ, ᑖᓐᓇ 

ᐱᕕᒃᓴᖃᓕᕈᒪ ᐊᐱᖅᑯᑎᖃᓪᕕᒋᓂᐊᖅᐸᕋ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐋᖁᐊᖅ. 

 

ᒪᒥᐊᓇᖅ ᐊᑎᓕᐅᖅᓯᒪᔭᒃᑲᐅᑯᐊ 

ᐅᖃᓕᒫᕈᓐᓇᕋᓗᐊᖅᑐᖓ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᓚᐃᑦᓯᑑᓐ. 

ᓱᕈᓰᑦ ᓯᕗᓪᓕᐅᑎᑕᐅᓂᖏᓐᓄᑦ ᐱᒋᐊᕈᑏᑦ 

(ᓚᐃᑦᓯᑑᓐ)  

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓇᖏᖅᓯᕗᖓ ᐅᓪᓗᒥ ᓱᕈᓯᖅ ᓯᕗᓪᓕᖅ 

ᐱᓕᕆᐊᕆᔭᐅᔪᖅ ᖃᐅᔨᒪᔭᐅᓕᖁᓪᓗᒍ. 

ᒐᕙᒪᑐᖃᒃᑲᓐᓄᑦ ᑮᓇᐅᔭᖃᖅᑎᑕᐅᓲᑦ ᔪᐊᑕᓐ 

ᑐᓐᖓᕕᖓ ᒪᓕᑦᑐᒍ. ᓴᓂᕐᕙᒃᑕᐅᓯᒪᔪᑦ ᑮᓇᐅᔭᑦ 

ᐃᓄᖕᓄᑦ ᓱᕈᓯᕐᓄᑦ, ᓱᕈᓰᑦ ᑖᒃᑯᐊ 

ᐊᑐᕈᓐᓇᕐᓂᐊᕋᒥᒃ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒨᖓᔪᓂᒃ, 

ᐃᓅᓯᓕᕆᓂᕐᒧᑦ, ᐃᓕᓐᓂᐊᕋᒃᓴᓂᓪᓗ 

ᐊᑐᕆᐊᓕᒻᒥᓂᒃ ᐱᔨᑦᑎᖅᑕᐅᓗᑎᒃ ᐊᒻᒪᓗ 

ᐱᓐᖑᐊᖃᑦᑕᕈᓐᓇᖁᓪᓗᒋᑦ. 

 

ᐅᑭᐊᒃᓵᖑᓚᐅᖅᑐᒥ ᑲᑎᒪᔨᖏᑦ, ᐊᓪᓚᐃᑦ 

ᑲᑎᒪᔨᖏᑦ ᐊᖏᖅᑕᐅᓚᐅᖅᐳᑦ $4.4 ᒥᓕᐊᓂᒃ 

ᑮᓇᐅᔭᓂᒃ ᑖᒃᑯᑎᒎᓇ ᑮᓇᐅᔭᖃᕐᕕᒋᔭᐅᔪᒥᒃ  



ᓇᒡᒐᔾᔭᐅ, ᒫᑦᓯ 2, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓂᕿᖃᑦᑎᐊᖃᑦᑕᓐᖏᓐᓂᖏᓂᒃ ᑲᒪᒋᔭᐅᖁᓪᓗᒋᑦ 

ᒪᒃᑯᑦᑑᔪᑦ. ᐊᑐᕋᔭᖅᑐᑎᓪᓗ ᑕᒪᒃᑯᓂᖓ 

ᑮᓇᐅᔭᓂᓗ ᒪᕐᕈᐊᖅᑎᖅ ᓂᕆᖃᑦᑕᖁᓪᓗᒋᑦ 

ᓂᖅᑎᐅᖅᑕᐅᓯᒪᔪᓂᒃ ᐅᓪᓗᖅ ᐊᑕᐅᓯᕐᒥᒃ 

ᐃᓕᓐᓂᐊᕐᕕᖏᓐᓂ. ᐊᒻᒪᓗᒃᑲᓐᓂᖅ, ᑖᒃᑯᐊ 

ᑮᓇᐅᔭᑦ ᓂᕿᑖᕈᑎᒃᓴᑐᐃᓐᓇᐅᓐᖏᑦᑐᑦ, ᑭᓯᐊᓂᓕ 

ᐅᓯᔭᐅᖁᓪᓗᒋᑦ ᑰᖃᕐᕕᒻᒥ ᐊᑐᖅᑕᐅᔭᕆᐊᖃᓲᑦ 

ᐃᖅᑲᓇᐃᔭᖅᑎᖏᓐᓄᓪᓗ.  
 

ᑕᐃᒪᐃᑎᓪᓗᒋᑦ ᓂᕿᖃᑦᑎᐊᖃᑦᑕᓐᖏᓐᓂᖅ 

ᓄᓇᕗᒻᒥ ᐱᐅᒍᓐᓃᐸᓪᓕᐊᑐᐃᓐᓇᖅᐳᖅ. ᑕᒪᓐᓇ 

ᐱᒻᒪᕆᐊᓘᒻᒪᑦ ᑲᒪᒋᔭᕆᐊᓕᕗᑦ ᑕᕝᕙᓂ 

ᒪᓕᒐᓕᐅᕐᕕᒻᒥ. ᐅᖃᖅᑏ, 

ᐊᐱᖅᑯᑎᖃᒃᑲᓐᓂᕐᓂᐊᕋᒪ ᑕᒪᓐᓇ ᐱᓪᓗᒍ 

ᐊᐱᖅᓱᕐᓇᖅᓯᑉᐸᑦ. ᖁᔭᓐᓇᒦᒃ, ᐅᖃᖅᑏ. 
 

>>ᐸᑦᑕᑐᖅᑐᑦ 
 

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 

ᒪᓕᒐᓕᐅᖅᑎ ᖃᒥᓐᖑᐊᖅ. 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ ᐃᑲᔫᑎᑦ 

(ᖃᒥᓐᖑᐊᖅ)  

ᖃᒥᓐᖑᐊᖅ: ᖁᐊᓇᖅ, ᐅᖃᖅᑏ. (ᑐᓵᔨᑎᒍᑦ) 

ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᑦ 

ᒪᓕᒐᓕᐅᖅᑎᐅᖃᑎᒃᑲ ᐊᒻᒪᓗ ᖁᕐᓗᖅᑐᕐᒥᐅᑦ 

ᐊᒻᒪᓗ ᓄᓇᕗᒻᒥᐅᑦ.  

 

ᐅᖃᖅᑏ, ᓂᑯᕕᑉᐳᖓ ᐅᓪᓗᒥ ᐅᖃᐅᓯᖃᕈᒪᓪᓗᖓ 

ᑕᐃᒫᒃᓴᐃᓐᓇᖅ ᓱᓕ, ᐃᒻᒥᓃᖃᑦᑕᕐᓂᕐᒥᒃ. ᐅᖃᖅᑏ, 

ᓇᓗᔪᖓ ᖃᓄᖅ ᐅᖃᒃᑲᓐᓂᕆᐊᒃᓴᖅ ᒥᑭᓂᖅᓴᐃᑦ 

ᓄᓇᓕᕗᑦ ᐃᑲᔫᑎᒃᓴᓂᒃ 

ᐊᑐᐃᓐᓇᐅᒪᕕᐅᔭᕆᐊᖃᕐᒪᑕ ᑭᓐᖒᒪᒋᔭᐅᔪᓄᑦ 

ᐊᑐᖅᑕᐅᒐᔭᖅᑐᑦ. ᐃᑲᔫᑎᒃᓴᐃᑦ ᓲᕐᓗ 

ᓄᓇᑐᐃᓐᓇᕐᒧᑦ ᐊᐅᓪᓚᕈᑎᒃᓴᑦ ᐱᓕᕆᐊᓖᑦ 

ᑕᑯᑎᑦᑎᓯᒪᕗᑦ ᐱᐅᔪᒃᑯᑦ 

ᐃᓅᓯᖃᑦᑎᐊᖅᑎᑦᑎᒍᑕᐅᓲᖑᓪᓗᑎᒃ. ᐅᖃᖅᑏ, 

ᓄᓇᑐᐃᓐᓇᕐᒦᑦᑐᓂ ᐃᑲᔪᖅᑕᐅᓯᓐᓈᑦ ᓇᖕᒥᓂᖅ 

ᐃᓄᖁᑎᓂᒃ ᐱᐅᓂᖅᐹᖑᒐᔪᒻᒪᑦ. ᑕᒪᒃᑯᐊ 

ᐱᓕᕆᕖᑦ ᐊᑑᑎᖃᑦᑎᐊᕐᒪᑕ ᒪᒃᑯᑦᑐᖁᑎᑦᑎᓐᓂᒃ 

ᑖᒃᑯᐊ ᖁᕕᐊᓱᓐᓇᖅᑐᒥᒃ ᐊᐅᓪᓚᖅᓯᒪᓂᕐᒥᒃ ᓄᓇᒥ 

ᐊᒻᒪᓗ ᓴᓐᖏᓂᖅᑖᕐᕕᐅᔪᓐᓇᕐᒪᑦ 

ᓴᐃᓕᓂᕐᑖᕐᕕᐅᓲᖑᓂᖓᓗ.  

 

ᐅᖃᖅᑏ, ᐊᐅᔭᐅᓚᐅᖅᑐᒥᒃ ᓄᓇᓕᖁᑎᒐ 

ᖁᕐᓗᖅᑐᖅ ᐊᓯᐊᔨᓯᒪᓕᕐᒪᑦ ᐊᒥᓱᓂᒃ 

ᐊᓯᐅᔨᓯᒪᒻᒪᑕ ᐊᑲᐅᓐᖏᑦᑐᒃᑯᓪᓗ  

ᐊᒃᑐᖅᓯᓯᒪᔪᒻᒪᕆᐅᒻᒪᑦ ᓄᓇᓕᓐᓄᑦ. ᐱᓇᓱᐊᕈᓯᐅᑉ 

ᓄᓐᖑᕆᓚᐅᖅᑕᖓᓂ ᐃᒻᒥᓃᖅᑐᒥᒃ ᐊᒃᑕᐃᓚᐅᕋᒪ. 

ᐊᐅᔭᐅᓚᐅᖅᑐᖅ ᐃᕐᓂᖓ ᐃᓄᓯᕐᒥᓂᒃ 

ᑭᐱᓯᓚᐅᕐᒥᒻᒪᑦ.  

 

ᐅᖃᖅᑏ, ᑕᐃᓐᓇ ᐅᒡᒍᐊᕐᓂᖅ ᐱᕈᖅᐸᓪᓕᐊᓪᓗᓂ 

ᐃᓄᐃᓪᓗ ᖃᓄᐃᓕᐅᕆᐊᒃᓴᖅ ᓇᓗᓕᖅᑯᔨᓪᓗᑎᒃ. 

ᐅᖃᖅᑏ, ᐃᓄᓯᕐᒥᓂᒃ ᑭᐱᓯᓂᖅ 

ᓇᓖᕌᒐᑦᓴᐅᔭᕆᐊᖃᓐᖏᒻᒪᑦ 

ᐃᓱᒪᒋᔭᐅᔭᕆᐊᖃᓐᖏᒻᒪᑦ ᓄᒫᓱᓐᓇᖅᑐᒥᒃ 

ᐊᓂᔾᔪᑕᐅᔭᕆᐊᖓ.  

 

ᓄᒫᓱᒃᑐᒻᒪᕆᐅᒐᒪ ᕿᑐᕐᖓᒃᑲ ᑐᓴᖃᑦᑕᕐᒪᑕ 

ᐃᓄᖕᓂᒃ ᐃᓚᔮᖏᓐᓂᒃ ᐱᖃᓐᓇᕆᔭᓐᓂᒃ ᐊᒻᒪᓗ 

ᐊᖓᔪᖅᑳᕆᔭᐅᔪᑦ ᐱᖃᓐᓇᕇᑦ ᓇᒻᒥᓂᖅ 

ᐃᓄᓯᕐᒥᓂᒃ ᑭᐱᓯᓇᓱᖃᑦᑕᕐᒪᑕ. 

 

ᐅᖃᖅᑏ, ᐊᖏᖅᑕᐅᔪᒪᕗᖓ ᐅᖃᐅᓯᒃᑲ 

ᐱᔭᕇᕈᒪᓪᓗᒋᑦ.  

 

ᐅᖃᖅᑎ (ᑐᓵᔨᑎᒍᑦ): ᑖᓐᓇ ᒪᓕᒐᓕᐅᖅᑎ 

ᐊᖏᖅᑕᐅᔪᒪᒻᒪᑦ ᐅᖃᐅᓯᒃᓴᒥᓂᒃ ᐱᔭᕇᕈᒪᓪᓗᓂ, 

ᐋᒃᑲᖅᑐᖃᖅᐹ? ᐱᑕᖃᓐᖏᒻᒪᑦ ᑲᔪᓯᒋᐊᑐᐃᓐᓇᕆᑦ.  

 

ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

ᐅᖃᖅᑏ, ᖃᐅᔨᒪᔪᖅ ᐃᑲᔪᖅᑕᐅᒍᒪᓐᖏᑦᑐᒥᒃ 

ᐃᑲᔪᖅᑕᐅᑎᑦᑎᔪᓐᓇᓐᖏᓐᓇᑦᑕ ᑭᓯᐊᓂ 

ᖃᐅᔨᓚᐅᖅᑐᖓ ᑕᐃᒪᒃ ᐱᓕᕆᔾᔪᑎᒃᓴᐃᑦ 

ᐊᑐᐃᓐᓇᐅᑉᐸᑕ ᐊᑐᖅᑕᐅᓗᑎᒃ ᐊᓯᔾᔩᔪᓐᓇᕐᒪᑕ.  

 

ᑕᐃᒪ ᐊᑯᓂᐅᓗᐊᖅᑐᐊᓗᒃ ᐋᖅᑭᒍᑕᐅᒐᓱᓕᕐᒪᑦ 

ᑕᒪᓐᓇ, ᐅᖃᖅᑎ 2020−ᐅᓕᑐᖅ. ᐃᓄᐃᓪᓗ 

ᖁᐊᖅᓵᕐᓇᖅᑐᒃᑯᖃᑦᑕᕐᒪᑕ ᐅᐊᑦᑎᐊᕈᕐᓂᓴᓄᑦ 

ᐅᓪᓗᒥ ᓲᖅ. ᐃᓕᖅᑯᓯᑦᑎᓐᓂᓪᓗ 

ᐱᔨᑦᑎᕋᖅᑕᐅᓂᕐᒧᑦ ᐅᑕᖅᑭᒐᑦᑕ ᓱᓕ. ᖁᔭᓐᓇᒦᒃ, 

ᐅᖃᖅᑏ.  

 

>>ᐸᑦᑕᒃᑐᑦ 

 

ᐅᖃᖅᑎ: ᒪᓕᒐᓕᐅᖅᑎᑦ ᐅᖃᐅᓯᒃᓴᖏᑦ. 

ᒪᓕᒐᓕᐅᖅᑎ ᔪᐊᓇᓯ.  



ᓇᒡᒐᔾᔭᐅ, ᒫᑦᓯ 2, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᕼᐋᑭᕆᐅᒃᓴᖅᑎᑦᑎᓂᖏᑦ ᑭᒻᒥᕈᒻᒥ (ᔪᐊᓇᓯ)  
 

ᐊᖓᔪᖅᑲᖅ ᑕᐃᕕᑎ ᔪᐊᓇᓯ: ᖁᐊᓇᖅ, ᐅᖃᖅᑏ 

ᐊᒻᒪᓗ ᒪᓕᒐᓕᐅᖅᑎᐅᖃᑎᕗᑦ ᐅᐱᒋᑦᓯᐊᖅᐸᕗᑦ 

ᐊᒻᒪᓗ ᓇᓪᓕᓐᓂᒃᑯᑦ ᐃᓱᒪᒋᔭᕗᑦ ᓄᓇᓕᒋᔭᖓ 

ᐊᒻᒪᓗ ᐃᓚᓐᖓᖅᓯᒪᔪᑦ ᐃᒻᒥᓃᕐᓂᒃᑯᑦ.  
 

ᐅᖃᖅᑏ, ᓂᑯᕕᒍᑎᖃᖅᑐᖓ ᑕᒪᓂ 

ᐱᓇᓱᐊᕈᓯᕆᔭᑦᑎᓐᓂ ᑭᒻᒥᕈᕐᒥ ᕼᐋᑭᕐᓂᒃᑯᑦ 

ᐱᒋᐊᒃᑲᓐᓂᕐᓂᐊᓕᕐᒥᒻᒪᑦ. ᐅᖃᖅᑏ, ᑖᓐᓇ ᐊᕐᕌᒍᑕᒪᑦ 

ᐋᖅᑭᑦᑕᐅᖃᑦᑕᖅᓯᒪᓕᕐᒪᑦ ᐊᒻᒪᓗ ᑕᕝᕙᓂ 

ᐅᑭᐅᖅᓯᐅᑎᑦᑎᓐᓂᒃ ᑲᑎᒪᓪᓗᐊᖅᑎᓪᓗᑕ 

ᕼᐋᑭᕆᐊᖅᑐᓪᓗᐊᖃᑦᑕᕋᓗᐊᖅᑎᓪᓗᒋᑦ 

ᐃᓚᐅᖃᑕᐅᒍᒥᓇᕋᓗᐊᖅᑎᓪᓗᓂ ᐃᒻᒪᖄ 

ᐊᕐᕌᒎᓛᖅᑐᖅ ᑲᑎᒪᑎᓐᓇᑕ ᕼᐋᑭᕈᒪᖅᑑᒐᓗᐊᑦ 

ᑭᒻᒥᕈᒻᒥ, ᑕᐃᒪᑐᖅ. 
 

ᑭᓯᐊᓂ, ᐅᖃᖅᑏ, ᐅᑯᐊ ᐃᓕᓴᕆᒍᒪᓗᐊᖅᑲᒃᑲ 

ᐋᖅᑭᑦᓱᐃᖃᑦᑕᑦᓯᒪᓕᕐᒪᑕ ᑕᐃᑲᓐᖓᓂᒃ 2016-

ᒥᓂᖅᑲᐃ. ᐱᓗᐊᖅᑐᒥᒃ ᒥᔅᑕ ᕌᕗᑦ ᒪᑎᐅᔅ, ᑖᓐᓇ 

ᐃᓕᓴᐃᔨᐅᖃᑦᑕᓚᐅᕐᒪᑦ ᑭᒻᒥᕈᒻᒥ ᑖᒃᑯᓇᓐᖓᓪᓗ 

ᕼᐋᑭᖅᑎᓂᒃ ᐱᕙᓪᓕᐊᑎᑦᓯᑦᑕᖅᓯᒪᒻᒪᑕ ᑕᐃᑲᓂᓗ 

ᓂᕆᐅᒋᔭᐅᑦᓯᐊᑦᑕᖅᓱᓂ. ᑖᒃᑯᐊ ᐃᓕᓐᓂᐊᖅᑎᑯᓗᐃᑦ 

ᐊᕐᓇᐅᒐᓗᐊᖅᐸᑕ ᐊᖑᑎᐅᒐᓗᐊᖅᐸᑕ. ᐅᖃᖅᑏ, 

ᑖᒃᑯᐊ ᐃᑲᔪᖅᑐᖅᑕᐅᑦᓯᐊᖅᓯᒪᒻᒪᑕ ᓇᑭᑐᐃᓐᓇᖅ 

ᖁᔭᒋᔪᒪᕙᒃᑲ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 

ᑭᒻᒥᕈᕐᒥ ᕼᐋᒻᒪᓚᒃᑯᓪᓗ. ᐊᒻᒪᑦᑕᐅᖅ ᑕᐅᓇᓐᖓᑦ ᓴᓴᒃᔅ 

ᓂᐅᕗᕋᓐᔅᕕᒃᒦᓐᖔᖅᑐᑦ ᑐᓂᓯᖃᑦᑕᕐᒪᑕ ᓲᕐᓗ 

ᓯᐊᕐᕆᔭᐅᑎᓂᒃ, ᕼᐋᑭ ᐋᓐᓂᔾᔭᐃᒃᑯᑎᖁᑎᓂᓪᓗ 

ᑖᒃᑯᐊ ᕼᐋᑭᖅᑐᓄᑦ ᐊᑐᖅᑕᐅᖃᑦᑕᕐᓂᐊᖅᑎᓪᓗᒋᑦ.  
 

ᐅᖃᖅᑏ, ᑖᒃᑯᐊ ᖁᔭᒋᒍᒪᑦᓯᐊᖅᑕᒃᑲ ᐱᓇᓱᐊᕈᓯᓕᒫᖅ 

ᐃᖃᐃᓕᓴᖃᑦᑕᕐᓗᑎᒃ ᐱᐅᔪᒥᒃ ᓴᖅᑮᓯᒪᒻᒪᑕ ᐊᒻᒪᓗ 

ᓂᕆᐅᑉᐳᖓ ᐊᒥᓱᑦ ᐃᓚᐅᖃᑕᐅᓂᐊᖅᑐᑦ ᐊᒻᒪᓗ 

ᑖᓐᓇ ᑲᔪᓯᓂᖃᑦᓯᐊᒃᑲᓐᓂᕐᓂᐊᕐᒪᑦ ᐊᕐᕌᒎᓂᐊᖅᑐᓂᒃ 

ᑭᓯᐊᓂᐅᑦᑕᐅᖅ 

ᖁᕕᐊᓇᓗᐊᕆᐊᒃᑲᓐᓂᕈᑎᖃᕐᒥᒻᒪᑦᑕᐅᖅ 

ᓂᔾᔭᐅᓯᔭᕐᓂᒃᑯᑦᑕᐅᖅ ᑖᓐᓇ ᐊᑕᐅᑦᓯᒃᑯᑦ 

ᐱᓕᐊᖑᖃᑦᑕᕐᓂᐊᓕᕐᒥᒻᒪᑦ. ᖃᓄᑐᐃᓐᓇᖅ ᓂᔾᔮᔪᓂᒃ 

ᑐᓴᕐᓂᖅᑐᓂᒃ ᓂᔾᔭᐅᑎᓕᐅᖃᑦᑕᕐᓂᐊᕐᒥᒻᒪᑕᑦᑕᐅᖅ 

ᕼᐋᑭᕐᓂᐅᑉ ᓴᓂᕌᒍᑦ. ᖁᔭᒋᒪᓗᐊᖅᑲᒃᑲ ᑖᒃᑯᐊ 

ᑖᑦᓱᒪᓐᖓᑦ ᕼᐋᑭᕐᓂᒃᑯᑦ ᐊᒻᒪᓗ ᓂᔾᔭᐅᓯᔭᕐᓂᒃᑯᑦ 

ᑭᒻᒥᕈᕐᒥ ᐱᓐᖑᐊᑎᑦᓯᖃᑦᑕᕐᒪᑕ ᐊᒻᒪᓗ ᓂᕆᐅᒋᔭᕗᑦ 

ᓯᕗᓂᒃᓴᑦᑎᓐᓂ 

ᑕᐃᒪᐃᓕᐅᒃᑲᓐᓂᖃᑦᑕᕐᓂᐊᕐᓂᖏᓐᓂᒃ. ᖁᔭᓐᓇᒦᒃ, 

ᐅᖃᖅᑏ.  
 

>>ᐸᑦᑕᑐᖅᑐᑦ  

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 

ᒪᓕᒐᓕᐅᖅᑎ ᐸᖕᓂᖅᑑᕐᒧᑦ ᓇᑲᓱᒃ, ᒥᔅ ᓇᑲᓱᒃ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 619 - 5(2): 

ᓯᕿᓂᖅ ᐅᑎᕐᓂᖓᓄᑦ ᖁᕕᐊᓲᑎᒋᔭᐅᓂᖓ 

(ᓇᑲᓱᒃ)  

ᓇᑲᓱᒃ: ᖁᔭᓐᓇᒦᒃ, ᐅᖃᖅᑏᑦᑎᔩ, ᐅᓪᓗᒃᑯᑦ 

ᐅᓐᓄᓴᒃᑯᑦ ᒪᓕᒐᓕᐅᖅᑎᐅᖃᑎᒃᑲ ᐊᒻᒪᓗ 

ᐸᓐᓂᖅᑑᕐᒥᐅᑦ ᐅᓪᓗᒃᑯᖅᑲᒃᑲ ᐊᒻᒪᓗ ᓯᕗᓪᓕᖅᐹᒥᒃ 

ᐅᓗᒃᑰᕈᒪᕙᕋ ᐅᓪᓗᒥ ᐃᓄᓕᕐᕕᓯᐅᖅᑐᖅ 

ᐸᓐᓂᖅᑑᕐᒥ ᐊᔅᓱᐊᓗᒃ ᐱᓕᕆᖃᑕᐅᓯᒪᔪᖅ 

ᓄᓕᐊᕇᒃ ᐊᐃᕙᓚᕼᐋᒻ ᐊᕐᓇᒃᑲᖅ ᐅᓪᓗᒥ 83-ᓂᒃ 

ᐊᕐᕌᒍᑖᕐᖓᑦ. ᐅᓪᓗᖃᑦᑎᐊᖁᕙᕋ ᓄᓕᐊᕇᑯᓘᒃ.  

 

ᐆᒥᖓᓕ ᓇᖏᖅᓯᔾᔪᑎᖃᕋᑖᖅᑐᖓ 

ᐱᓇᓱᐊᕈᓯᐅᓚᐅᖅᑐᒥ ᐅᓪᓗᕈᓗᑐᐃᓐᓇᐅᑎᓪᓗᒍ 

ᐊᑕᒍᔪᒃ ᐃᓕᓴᕕᒃ ᐊᒻᒪ ᐊᓗᑭ ᐃᓕᓐᓂᐊᕐᕕᒻᒥ 

ᐃᓕᓐᓂᐊᖅᑎᑦ ᐊᒻᒪᓗ ᐸᓖᓯᒃᑯᑦ ᐃᑲᔪᖅᑐᑎᒃ 

ᑕᐅᓇᓂ ᐅᓪᓗᖃᖅᑎᑕᐅᓚᐅᕐᖓᑕ ᓯᑯᒥ. 

ᐅᓪᓛᕈᕐᒥᑕᖅᑎᑕᐅᓪᓗᑎᒃ ᐊᒻᒪᓗ 

ᐅᓪᓗᕈᕐᒥᑕᖅᑎᑕᐅᓪᓗᑎᒃ ᐅᓪᓛᒃᑯᑦ ᐃᓕᓴᕕᒻᒥ 

ᐅᓐᓄᓴᒃᑯᑦ ᐊᓃᖅᑐᑎᒃ ᓯᕿᓐᓂᖅ ᐅᑎᕐᒥᒻᒪᑦ.  

 

ᐅᐱᕐᖓᔅᓵᖅᓯᐅᑎ ᐊᑐᖅᑕᐅᖃᑦᑕᓕᕐᒥᔪᖅ ᓯᕿᓂᖅ 

ᐅᑎᕐᓂᖓᓂᒃ ᓇᓪᓕᐅᓂᖅᓯᐅᖅᑐᑎᑦ 

ᑐᓐᖓᓱᑦᑎᑦᓯᓪᓗᑎᒃ ᑕᐃᒪ ᐸᓐᓂᖅᑑᖅ 

ᑲᔾᔮᓇᕆᐊᓪᓚᑉᐸᓕᕐᖓᑦ 

ᖃᐅᒻᒪᐸᓪᓕᐊᔪᑯᓘᓕᖅᑐᓂᓗ ᐅᐱᕐᖓᔅᓵᕈᕐᓂᖓ 

ᐊᓃᖅᐸᓪᓕᐊᓂᐊᓕᖅᑐᑎᓪᓗ ᐱᓐᓇᔭᓪᓗᑎᒃ. 

 

ᓇᒥᑐᐃᓐᓇᖅ ᑕᐃᒪᐃᑉᐸᓪᓕᐊᓂᐊᓕᕐᒥᒻᒪᑕ ᑖᓐᓇ 

ᐅᖃᐅᓯᕆᔪᒪᔭᕋᑖᖅᑕᕋ ᐊᕐᕌᒍᑕᒪᑦ 

ᐊᑐᖅᑕᐅᕙᓕᕐᒥᔪᖅ ᐊᓃᖅᑐᒐᓚᐅᓚᐅᕐᖓᑕ 

200−ᖑᓗᐊᖅᑐᐃᑦ ᐊᖓᔪᖅᑳᕆᔭᐅᔪᑦ ᐊᒻᒪ 

ᐃᓕᓐᓂᐊᖅᑏᑦ. ᖁᔭᓐᓇᒦᒃ, ᐅᖃᖅᑏᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐊᕿᐊᕈᖅ. 



ᓇᒡᒐᔾᔭᐅ, ᒫᑦᓯ 2, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᒃᑯᒋᔭᐅᓂᖓ ᕆᐱᒃᑲ ᐅᐃᓕᐊᒻᔅ 

ᑎᒃᑯᐊᖅᑕᐅᓂᖓᓄᑦ (ᐊᕿᐊᕈᖅ)  

 

ᐊᖓᔪᖅᑲᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑏᑦᑎᔩ. ᐅᖃᖅᑎᑦᑎᔩ, ᐃᒃᐱᐊᕐᔪᒻᒥᐅᑦ 

ᐃᒃᐱᒋᕙᒃᑲ. ᐱᓗᐊᓐᖑᐊᖅᑐᒥᒃ ᑕᐃᓐᓇ 

ᐃᓐᓇᖁᑎᕗᑦ ᑕᕝᕙᐅᔪᓐᓃᖅᑐᑯᓘᑎᓪᓗᒍ ᐊᒻᒪᓗ 

ᒪᓕᒐᓕᐅᖅᑎᐅᖃᑎᒐ ᐃᒃᐱᒋᑦᑎᐊᖅᐸᕋ ᐃᓄᓯᕐᒥᒃ 

ᑭᐱᓯᖃᑦᑕᖅᑐᐃᑦ ᐊᔅᓱᕈᕐᓇᕐᔪᐊᖃᑦᑕᕐᒪᑕ.  

 

ᐅᓪᓗᒥ ᒪᑭᑉᐳᖓ ᑖᓐᓇ ᑐᖅᓱᕋᕈᒪᓪᓗᖓ ᐊᑖᑕᒃᑯᒪ 

ᐊᑎᖅᑖᖅᑎᓚᐅᕐᒪᖔ ᑑᕐᖔᓗᒻᒥᒃ, 

ᓄᓕᐊᑯᓗᖃᓚᐅᖅᓱᖓᓗ ᑕᐃᓐᓇ ᐆᒪᑎᓪᓗᒍᓕ 

ᑕᑯᔪᓐᓇᓚᐅᕋᒃᑯ ᑑᒑᖅ, ᐊᒃᓱᐊᓗᒃ 

ᓄᓕᐊᓐᓇᕆᔭᑯᓗᒋᓚᐅᕋᒃᑯ ᑕᐃᓐᓇᓗ ᑭᐅᕈᓪ 

ᓄᓕᐊᓪᓚᑦᑖᕋᐅᒐᓗᐊᖅ ᐊᐃᒋᓪᓗᒍ 

ᑕᐃᒪᓐᓇᐃᓕᖓᓪᓗᓂ 

ᑐᖅᓱᕋᖃᑦᑕᐅᑎᖃᑦᑕᖅᓯᒪᒐᑦᑕ.  

 

ᑭᓯᐊᓂ ᑖᒃᑯᐊ ᑑᕐᖔᓘᓪᓗ ᑑᒑᓪᓗ ᕿᑐᕐᖓᖏᑦ 

ᐊᒃᓱᐊᓗᒃ ᐅᐱᒋᖃᑦᑕᕋᒃᑭᑦ ᑕᑉᐹᓂ ᐃᒃᐱᐊᕐᔪᒻᒥ 

ᐊᒻᒪᓗ ᑕᒫᓂ ᐃᖃᓗᓐᓂ. ᓇᒥᕈᓘᔮᖅᑐᐃᖏᓛᒃ 

ᒫᓐᓇ. ᐃᓄᓐᓂᒃ ᐃᑲᔪᕈᒪᓂᖏᑦ ᑖᒃᑯᐊ 

ᐊᖓᔪᖅᑲᖏᓐᓂᒃ ᐱᒋᐊᖅᓯᒪᓪᓗᑎᖅᑲᐃ 

ᑲᔪᓰᓐᓇᕐᒪᑕ ᐊᒃᓱᐊᓗᒃ ᐅᐱᒋᖃᑦᑕᕋᒃᑭᑦ.  

 

ᑖᓐᓇᓗ ᐃᓕᓴᕆᔭᐅᔪᐊᓐᓄᖅᑲᐅᔪᖅ ᑲᒥᓯᓇᐅᑉ 

ᑐᖓᓕᖅᑖᕗᑦ ᐸᓂᑯᓗᒐ ᓱᓖᓛᒃ ᐃᓄᓐᓂᒃ 

ᐃᑲᔪᕈᒪᓂᖓᓄᑦ ᓴᖅᑭᔮᖅᐳᖅ. ᑕᕝᕗᖓ 

ᐊᓕᐊᓇᐃᒍᓱᔾᔪᑎᒋᔪᒪᓪᓗᒋᑦ 

ᖁᕕᐊᓱᔾᔪᑎᒋᒪᓪᓗᒋᓪᓗ ᑕᒪᐅᓐᖓᖅᓯᒪᔪᐊᓐᓄᒐᕕᑦ 

ᓂᖓᐅᕌᓗᑉᐳᓪᓗ. ᐊᑎᖓᓘᓐᓃ ᐅᓇ ᐃᓛᓐᓂᒃᑯᑦ 

ᐳᐃᒍᓲᕋ ᓂᖓᐅᕌᓗᑐᐃᓐᓇᕐᒧᑦ ᑐᖅᓱᕌᕆᒐᒃᑯ.  

 

ᑖᒃᑯᐊ ᐅᐱᒋᔪᒪᓪᓗᒋᑦ ᐊᒃᓱᐊᓗᒃ ᐃᑲᔪᖃᑦᑕᕐᒪᑕ 

ᐃᖃᓗᓐᓄᑑᓐᖏᑦᑐᖅ, ᐃᒃᐱᐊᕐᔪᒻᒧᑑᓐᖏᑦᑐᖅ, 

ᑭᓯᐊᓂ ᓄᓇᕘᓕᒪᕐᒧᑦ. ᐊᒃᓱᐊᓗᒃ ᐅᐱᒋᓯᓐᓈᖅᓱᒋᑦ 

ᑕᐃᒃᑯᐊᓪᓗ ᐊᖓᔪᖅᑲᕆᓚᐅᖅᑕᖏᑦ 

ᐃᖅᑲᐅᒪᓇᖅᓯᑲᓪᓛᖃᑦᑕᕐᒪᑕ ᑕᒪᒃᑯᐊ 

ᐅᐱᓐᓇᖅᑐᐃᑦ ᓴᖅᑭᒐᐃᒻᒪᑕ. ᑖᓐᓇ 

ᖁᕝᕙᓯᓐᓂᖅᐹᖑᖃᑕᐅᓕᖅᑐᒨᖅᑕᐅᒃᑲᓐᓂᕐᒪᑦ  

ᐊᓕᐊᓇᐃᒍᓱᓗᐊᒧᑦ ᖁᔭᓕᕗᖓ ᑕᐃᓐᓇ 

ᓄᓕᐊᑯᓗᒐᓗ ᖁᖓᖃᑎᒌᑉᐳᒍᒃ ᐃᓕᓐᓄᑦ. 

ᖁᔭᓐᓇᒦᒃ, ᐅᖃᖅᑏᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ ᐅᖃᓯᒃᓴᖏᑦ. 

ᐊᑎᖁᑎᖃᕈᓐᓃᕋᒪ ᑲᔪᓯᓗᑕ. 4. (ᑐᓵᔨᑎᒍᑦ) 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ ᐊᒻᒪᓗ 

ᐃᖏᕐᕋᔾᔪᑎᓕᕆᓂᕐᒧᑦ ᒥᓂᔅᑕᕆᔭᐅᔪᖅ, ᒥᓂᔅᑕ 

ᐊᕿᐊᕈᖅ.  

 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 818 - 

5(2): ᐱᓕᕆᕝᕕᓐᓂ ᐃᑲᔫᓯᐊᑦ (ᐊᕿᐊᕈᖅ) 

 

ᐊᖓᔪᖅᑲᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᕖᕝᕗᐊᕆ 26, 2020 ᓈᓴᐅᑎᓕᒃ 818-5(2) 

ᐊᐱᕆᓚᐅᖅᑐᖅ ᐹᑎᑯᓗᒃ ᐊᕐᓇᒃᑲᖅ ᒪᓕᒐᓕᐅᖅᑎ 

ᐃᖃᓗᐃᑦ−ᓂᐊᖁᓐᖒᒧᑦ, ᐊᐱᖅᑯᑦ:  

 

“ᒥᓂᔅᑕ ᐊᕐᕌᓂ ᑕᒪᑐᒪᓂ ᐊᐱᖅᑯᑎᒋᒐᒃᑯ 

ᐃᓗᓕᑯᓘᔭᖃᐅᖅᑐᓂᒃ ᑭᐅᔪᓐᓇᓚᐅᓐᖏᑦᑐᖅ. 

ᑲᑎᒪᔩᑦ ᐊᐅᓚᑦᓯᓂᕐᒧᑦ ᖃᓄᖅ 

ᐃᓕᓐᓂᐊᖅᑎᑕᐅᖃᑦᑕᕐᒪᖔᑦ ᐱᔭᒃᓴᖅᑖᕆᓯᒪᔭᒥᓂᒃ 

ᐱᓕᕆᐊᖃᕈᓐᓇᕐᓂᐊᕐᒪᑕ. ᒥᓂᔅᑕ ᐅᓪᓗᒥ 

ᓇᓗᓇᐃᖅᓯᕕᒋᔪᓐᓇᖅᐹᖔ ᖃᓄᐃᓕᖓᓕᕐᒪᖔᖅ 

ᑕᒪᓐᓇ ᐊᒻᒪᓗ ᓇᓗᓇᐃᕐᓗᑎᑦ ᑭᒃᑯᑦ 

ᑲᑎᒪᔨᐅᒻᒪᖔᖏᑦ ᐊᒻᒪᓗ ᐊᐅᓚᑦᓯᔨᐅᒻᒪᖔ 

ᑖᒃᑯᓄᖓ?. ᖁᔭᓐᓇᒦᒃ, ᐅᖃᖅᑏ.” 

 

ᑭᐅᔾᔪᓯᖅ: 

 

ᐅᖃᖅᑏ, ᐅᓪᓗᒥ ᓇᖏᖅᓯᕗᖓ ᑭᐅᒡᒍᑎᒃᑲ 

ᐃᓚᒋᐊᕈᒪᓪᓗᒋᑦ ᑕᐃᔅᓱᒪᓂ 

ᐊᐱᖅᑯᑕᐅᓚᐅᖅᑎᓪᓗᒍ ᐱᖓᔪᐊᓐᓂ 

ᐃᖃᓗᐃᑦ−ᓂᐊᖁᓐᖒᒧᑦ ᒪᓕᒐᓕᐅᖅᑎ 

ᑐᓴᖅᑎᑕᐅᔪᒪᓚᐅᖅᑐᖅ ᓄᓇᕗᒻᒥ ᓴᓇᓐᖑᐊᖅᑏᑦ 

ᑲᑐᔾᔨᖃᑎᒌᖏᑦ ᖃᓄᐃᓕᖓᓕᕐᒪᖔᑦ  

ᐊᑎᓕᐅᖅᓯᒪᔪᓪᓗ ᑲᑐᔾᔨᖃᑎᒌᓄᑦ ᐊᑭᓕᒃᓴᖏᑦ 

ᒪᓐᓇ ᑭᒃᑯᑦ ᐃᒃᓯᕚᕐᒪᖔᑕ ᐊᒻᒪᓗ 

ᐃᖅᑲᓇᐃᔭᖅᑎᖏᑦ.  

 

ᓄᓇᕗᑦ ᓴᓇᓐᖑᐊᖅᑏᑦ ᑲᑐᔾᔨᖃᑎᒌᖏᑦ 

ᐊᑎᓕᐅᖅᓯᒪᖃᑕᐅᓚᐅᖅᑐᑦ ᔪᓚᐃ 2, 2019-ᒥ. 

ᐊᕐᕌᒍᑕᒫᖅᓯᐅᑎᒥᒃ ᑲᑎᒪᓚᐅᖅᑐᑦ ᐊᒻᒪᓗ ᑲᑎᒪᔩᑦ 

ᑲᑎᓚᐅᖅᖢᑎᒃ ᔪᓚᐃ 15-ᒥ ᐊᐅᓚᑦᑎᔨᒃᓴᒥᒃ 

ᓂᕈᐊᖅᖠᓐᓂᐊᖅᖢᑎᒃ. ᒫᓐᓇ 12-ᖑᕗᑦ ᑲᑎᒪᔩᑦ 

ᐅᑯᐊᖑᕗᑦ: ᐅᑯᐊ ᐱᖓᓱᑦ ᓴᓇᓐᖑᐊᖅᑏᑦ, ᔭᓯ 

ᑐᖏᓕᒃ ᐃᒃᓯᕙᐅᑕᕆᔭᐅᓪᓗᓂ, ᐊᐃᕗᕋᕼᐋᒻ 

ᑕᕐᕋᓕᒃ ᐃᒃᓯᕙᐅᑕᐅᑉ ᑐᖏᓕᒋᓪᓗᓂᐅᒃ, ᓘᓯ 

ᐃᓪᓚᐅᖅ−ᑎᑎᕋᖅᑎ ᑮᓇᐅᔭᓕᐅᖅᖢᓂ. ᑖᓐᓇ 

ᐊᐅᓚᑦᓯᔨᒋᔭᐅᔪᖅ ᔮᓇᑦ ᕗᕉᔅᑕ ᐊᒻᒪᓗ 

ᑲᑎᒪᔨᐅᖃᑕᐅᒻᒥᔪᐃᑦ ᓯᐴᕋ ᒨᕐᓐᔅ, ᐋᓂ ᐲᑦᑕᐅᓛᓯ, 

ᓚᕖᓇ ᕚᕼᐃᐅᕙᓕᓐ, ᓚᓚᐃᓂᐊ ᕕᓕᐅᕆᑎ, 

ᐃᓕᓴᐱ ᒍᐊᑕᓐ, ᕼᐊᓚᓐ ᑲᓘᓐ, ᑖᓐᓂᐊ ᓯᑲᑦ, 

ᕋᕙᑲ ᒨᕐᓐᔅ, ᒥᐊᓕ ᐲᑦᑐᓘᓯ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. 4. (ᑐᓵᔨᑎᒍᑦ) ᐅᖃᐅᓯᒃᑯᑦ 

ᐊᐱᖅᑯᑎᕕᓂᕐᓂᒃ ᑭᐅᔾᔪᑏᑦ. (ᑐᓵᔨᑎᒎᕈᓐᓃᖅᑐᖅ) 

ᒪᓕᒐᓕᐅᖅᑎ ᓚᐃᑦᓯᑑᓐ.  

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐅᓪᓗᒥ ᓇᖏᖅᓯᕗᖓ ᓂᕈᐊᖅᑎᓐᓂᒃ 

ᐃᓕᓴᖅᓯᔪᒪᓪᓗᖓ ᐃᓕᓐᓂᐊᕌᓂᖃᑎᒋᓚᐅᖅᓯᒪᔭᕋ 

ᐃᓄᒃᓱᒃ ᐃᓕᓐᓂᐊᕐᕕᐊᓗᐊᓂ, ᑕᐅᓂ ᑕᓐᔅᕗᐊᕐ, 

ᑖᓐᓇ ᑐᓄᓐᓂᒃ ᐃᒃᓯᕚᖅᑐᖅ.  

 

>>ᐸᑦᑕᑐᖅᑐᑦ 

 

ᑕᓐᔅᕗᐊᕐ ᐃᖅᑲᓇᐃᔭᕆᐊᓕᓵᖅᑐᖅ 

ᒪᓕᒐᓕᐅᖅᑎᕐᔪᐊᕆᓕᖅᑕᑦᑎᓐᓄᑦ ᒧᒥᓛᖅ ᖃᒃᑲᒧᑦ  

ᐃᖅᑲᓇᐃᔭᓕᖅᑐᖅ ᑲᔪᖏᖅᓴᐃᔨᒧᑦ 

ᐃᑲᔪᖅᑎᐅᓪᓗᓂ. ᐊᒻᒪᓗ ᑕᐃᓐᓇ 

ᐃᖏᕐᕋᑲᑕᒋᐊᖃᖅᑐᕐᔪᐊᖑᖃᑦᑕᕐᒪᑦ 

ᒪᓕᒐᓕᐅᖅᑎᕐᔪᐊᕗᑦ  ᑖᓐᓇ ᓯᐅᑎᒋᔭᐅᓂᐊᖅᑐᖅ 

ᐃᔨᒋᔭᐅᓗᓂᓗ. ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

  

ᐃᓕᓐᓂᐊᖃᑎᒋᓚᐅᖅᓯᒪᒻᒥᔭᕋ ᒥᔅ ᓄᕐᓗ ᐱᓱᒃᑎ.  

 

>>ᐸᑦᑕᑐᖅᑐᑦ 

  

ᒥᔅ ᐱᓱᒃᑎ ᑲᓇᑕᐅᑉ ᒐᕙᒪᒃᑯᖏᓐᓄᑦ 

ᐃᖅᑲᓇᐃᔭᖅᑐᖅ ᐱᓕᒻᒪᒃᓴᐃᕕᖕᒧᑦ. ᐃᓄᐃᑦ 

ᐃᖅᑲᓇᐃᔭᖅᑎᑕᐅᓂᖏᓐᓄᑦ ᓄᓇᕗᒻᒥ ᑕᐃᑲᓂ 

ᐱᓕᕆᕝᕕᐊᓃᑦᑐᖅ ᐊᒻᒪᓗ ᐃᖅᑲᓇᐃᔮᒃᓴᐃᑦ ᑖᒃᑯᐊ 

ᓴᖅᑭᔮᖅᑎᑕᐅᒻᒪᑕ ᒫᑦᓯ 4-ᒥ 5-ᒥᓗ 

ᑕᐃᑲᓃᓐᓂᐊᖅᑐᖅ.  

 

ᑖᒃᑯᐊᒃ ᒥᔅ ᐱᓱᒃᑎ ᐊᒻᒪᓗᑦᑕᐅᖅ ᑕᓐᔅᕗᐊ 

ᖁᔭᓐᓇᒦᕈᒪᕚᒃᒃᑲ ᐃᑲᔪᖅᓯᒪᓪᓚᕆᖕᒪᑎᒃ 

ᓄᓇᕗᒻᒧᑦ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᑐᓐᖓᓱᑦᑎᐊᕆᑦᑎᒃ 

ᑕᒪᓃᑦᑐᓯᒍᑦ. ᐃᓕᑕᖅᓯᓂᖅ ᐳᓛᕆᐊᖅᑐᓂᒃ. 

ᓯᕗᓕᖅᑎ ᓴᕕᑲᑖᖅ.  

 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑏ, 

ᐃᓕᓴᕆᒌᖅᑲᐅᔭᕋᓗᐊᕋ ᒥᓯᔅ ᕇᐱᑲ, ᐅᕿ 

ᐅᐃᓕᐊᒻᔅ ᐃᓕᓴᕆᔪᒪᔭᕋ ᐅᐃᖓᓗ ᒋᓕᐊᓐ 

ᐅᐃᓕᐊᒻᔅ ᑐᓐᖓᓱᒋᑦ. ᒥᓂᔅᑕᐅᑉ ᓄᓇᕗᒻᒥ 

ᑲᒥᓯᓇᐅᑉ ᑐᖏᓕᕆᓕᖅᑕᖓ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

ᐅᖃᖅᑎ: ᑐᓐᖓᓱᑦᑎᐊᕆᑦᑎᒃ. ᑲᒥᓯᓇᐅᑉ 

ᑐᖓᓕᓐᖑᓵᖅᑐᖅ ᐊᒻᒪᓗ ᒋᓕᐊᓐ ᐅᐃᓕᐊᒻᔅ. 

ᑕᒪᓂ ᑐᓐᖓᓱᑦᑎᐊᖃᑦᑕᕆᑦᑎᒃ ᖃᖓᑐᐃᓐᓇᖅ 

ᖃᐃᖃᑦᑕᕆᑦᑎᒃ. ᐊᒻᒪ ᓄᓇᕗᒻᒥᐅᑦ ᖃᐃᖃᑦᑕᕐᓕᑦ. 

ᐃᓕᑕᖅᓯᓂᖅ ᐳᓛᕆᐊᖅᑐᖅᓯᒪᔪᓄᑦ ᐃᒡᓗᑦᑎᓐᓄᑦ. 

ᒪᓕᒐᓕᐅᖅᑎ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐊᒥᐊᖃᕈᓘᔭᕋᑦᑕ ᓄᓇᑦᑎᓐᓂ 

ᓂᕈᐊᖅᑕᐅᕝᕕᒋᔭᑦᑎᓐᓂ. ᑕᐃᒃᑯᐊ 

ᐊᒥᐊᖃᕐᓂᖅᐹᖑᔪᑦ ᐃᓚᒋᒃ ᒥᒡᓇ ᒫᔾᑖᑦ ᐊᒻᓴᓗ 

ᐱᓚᔾᔨ ᑕᓐᔅᕗᐊ ᑭᓯᐊᓂ ᑕᕝᕙᓃᓐᖏᑦᑐᑦ. ᑭᓯᐊᓂ 

ᐃᕐᓂᖓ ᑕᕝᕙᓃᒻᒪᑦ ᐃᓕᓴᕆᖃᓯᐅᑎᔪᒪᔭᕋ, ᓴᐅᒥ 

ᑑᑎᐳᐊᕐ. ᖃᐅᔨᒪᓪᓗᖓᓗ 

ᐃᖅᑲᓇᐃᔭᑦᑎᐊᕐᓂᐊᖅᑐᒻᒪᕆᐊᓘᖕᒪᑦ ᒥᔅ 

ᖃᖅᑲᕐᒧᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᑐᓐᖓᓱᑦᑎᐊᖃᑦᑕᕆᑦᑎ ᑕᕝᕙᓃᑦᑐᓯᒍᑦ. 

ᐃᓕᑕᖅᓯᓂᖅ ᐳᓛᕆᐊᖅᑐᖅᓯᒪᔪᓄᑦ. 

ᐊᑎᖁᑎᖃᕈᓐᓃᕋᒪ. ᑲᔪᓯᓗᑕ. 

ᒪᓕᒐᓕᐅᖅᑎᑐᐃᓐᓇᕐᓄᑦ ᐊᐱᖅᑯᑏᑦ. ᓯᕗᓪᓕᖅᐹᖅ 

ᑖᓐᓇ ᐊᑎᓕᐅᖅᓯᒪᔭᕋ, ᒪᓕᒐᓕᐅᖅᑎ ᖃᒥᓐᖑᐊᖅ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 834 - 5(2): ᐊᒪᕈᖅᑕᐅᔪᑦ 

ᐲᖅᓯᕕᐅᓂᖏᑦ ᑲᑎᖅᓱᖅᑕᐅᓂᖏᓐᓄᑦ 

ᐱᓕᕆᐊᖅ (ᖃᒥᓐᖑᐊᖅ) 

 

ᖃᒥᓐᖑᐊᖅ: ᖁᐊᓇᖅ (ᑐᓵᔨᑎᒍᑦ) ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐅᑯᐊ ᐊᐱᖅᑯᑎᒋᓂᐊᖅᑕᒃᑲ 

ᐊᕙᑎᓕᕆᔨᒃᑯᑦ ᒥᓂᔅᑕᖓᓐᓄᑦ. ᒥᓂᔅᑕᐃᑦ 

ᐅᖃᐅᓯᖏᑎᒍᑦ ᐅᖃᐅᓯᕆᓚᐅᖅᓯᒪᔭᖓᑦ.  

 

ᒥᓂᔅᑕ ᐃᖅᑲᐅᒪᔪᒃᓴᐅᕗᖅ 

ᓇᓗᓇᐃᖅᓯᓚᐅᖅᓯᒪᖕᒪᑦ 146 ᐊᒪᕈᐃᑦ,  

ᐊᒪᕈᖅᑕᐅᓚᐅᖅᑐᒡᒎᖅ 2018-19 ᐊᑐᖅᑎᓪᓗᒍ. 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ ᖃᔅᓯᑦ 

ᐊᒪᕈᖅᑕᐅᓯᒪᓕᕐᒪᖔᑦ 2019-2020 ᐊᕐᕌᒍᐊᑕ 

ᐃᓗᐊᓂ? (ᑐᓵᔨᒃᑰᖏᑦᑐᖅ) ᖁᐊᓇ, ᐅᖃᖅᑏ. 

 

ᐅᖃᖅᑎ: ᒥᓂᔅᑐ ᐊᕙᑎᓕᕆᓂᕐᒧᑦ, ᒥᔅᑐ ᓴᕕᑲᑖᖅ. 

ᒥᓂᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᑕᐃᒃᑯᐊ ᓈᓴᐅᑏᑦ 

ᐱᓯᒪᓐᖏᑦᑕᒃᑲ ᒫᓐᓇ. ᑭᓯᐊᓂ ᐊᐱᓯᒪᓗᐊᒧᑦ 

ᐅᓄᓐᖏᑦᑐᓪᓛᓗᖕᓂᒃ ᐊᒪᕈᖅᓯᒪᔪᑦ. 

ᐊᐳᑎᑖᒃᑲᓐᓂᖅᐸᑦ ᐅᓄᒃᑲᓐᓂᖅᑐᓪᓗ ᐊᖑᓇᓱᒃᑏᑦ 

ᑕᖅᑲᐅᓐᖓᖃᑦᑕᓕᕐᒥᒃᐸᑕ ᐱᓛᖅᑕᕗᑦ ᓈᓴᐅᑎᖏᑦ. 

 

ᖁᕐᓗᖅᑑᖅ ᐊᖑᓇᓱᒃᑐᓕᕆᔨᖏᑦᑕ ᐊᖓᔪᖅᑳᖓᑦ 

ᐅᖃᓪᓚᖃᑎᒋᓚᐅᕋᒃᑯ, 

ᐊᐅᓪᓚᖅᑐᖃᕆᐊᖃᕋᓗᐊᕐᒪᑦ, ᐊᐳᑎ 

ᐊᑲᐅᓐᖏᓗᐊᒧᑦ ᐅᑎᕆᐊᖃᓕᓚᐅᖅᑐᑦ ᐊᒻᒪᓗ 

ᐃᒃᑯᐊ ᐊᒪᕈᕋᓱᖃᑦᑕᖅᑐᑦ ᐊᑕᐅᓯᕐᒧᐊᖃᑦᑕᕐᒪᖔᑦ 

ᐊᒪᕈᖅᑐᖃᓚᐅᕐᒪᖔᑦ ᓇᓗᔪᖓ. ᑕᐃᑯᖓᓘᓐᓃᑦ 

ᑎᑭᑦᑐᓐᓇᓚᐅᕐᒪᖔᖏᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ 

ᐊᐱᖅᑯᑎᖓᓄᑦ, ᒥᔅ ᖃᒥᓐᖑᐊᖅ. 

 

ᖃᒥᓐᖑᐊᖅ: ᖁᐅᓇ, (ᑐᓵᔨᑎᒍᑦ) ᐅᖃᖅᑏ. ᑖᓐᓇ 

ᐊᒪᕈᖃᕐᓂᖏᑦ ᑐᒃᑐᖃᑦᑕᕐᖓᑕᐃᓛᒃ, 

ᐅᖃᐅᓯᖃᑦᑕᖅᑐᖅ ᒫᓐᓇ. ᓄᓇᑦᓯᐊᕐᒥ 

ᒪᓕᒐᓕᐅᕐᕕᖓᓂ ᐅᖃᐅᓯᐅᖃᑦᑕᓕᕐᒥᒻᒪᑦᑕᐅᖅ. 

ᐱᖓᑦᑎᕐᒥ ᐃᔅᓯᕙᑎᓪᓗᒋᑦ ᓄᓇᑦᓯᐊᕐᒥ, 

ᐃᓱᒫᓗᒋᔭᐅᓂᕋᖅᑕᐅᓪᓗᓂ 

ᐅᖃᖅᑕᐅᖃᑦᑕᓚᐅᖅᑐᖅ ᖃᖓᑕᓲᒃᑯᑦ, 

ᖃᖓᑕᔫᒃᑯᑦ ᖁᑭᐊᔭᐅᔪᖃᖃᑦᑕᕐᖓᒡᒎᖅ ᐊᒪᕈᕐᓂᒃ. 

ᑖᓐᓇ ᓴᖅᑭᖅᑕᐅᓛᖅᑲ ᑲᑎᒪᖃᑎᖃᖅᑎᓪᓗᒍ 

ᓯᕗᓕᖅᑎ ᓄᓇᑦᓯᐊᕐᒥᐅᓂᒃ ᒐᕙᒪᒃᑯᖏᓐᓂᕐᒥᐅᓂᒃ? 

ᐊᒻᒪ ᖃᓄᖅ ᒐᕙᒪᕗᑦ ᖃᓄᖅ ᐃᓱᒪᖃᕐᒪᖔᖅ  



ᓇᒡᒐᔾᔭᐅ, ᒫᑦᓯ 2, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓇᓗᓇᐃᖅᓯᒍᓐᓇᖅᑳ? (ᑐᓵᔨᒃᑰᖏᑦᑐᖅ) ᖁᐊᓇ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕙᑎᓕᕆᓂᕐᒧᑦ, 

ᒥᓂᔅᑐ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐄ, ᑖᓐᓇ ᖃᖓᑕᓪᓗᑎᒃ 

ᐊᒪᕈᕐᓂᒃ ᖁᑭᖅᓯᖃᑦᑕᕐᓂᖅ ᓄᓇᑦᓯᐊᕐᒥ 

ᐅᖃᐅᓯᐅᓚᐅᖅᑐᖅ ᑲᑎᒪᓪᓗᑕ ᔭᓗᓇᐃᑉ−ᒥ. 

ᐅᕙᒍᓪᓕ ᐸᕐᓈᖏᓐᓃᓐᖏᑦᑐᖅ, ᐊᓪᓛᑦ 

ᕿᒥᕐᕈᐊᓐᖏᑕᕗᑦ ᑕᒪᓐᓇ. ᑕᐃᒃᑯᐊᓕ 

ᐊᔪᓐᖏᓪᓚᕆᑦᑐᐃᑦ ᑐᕚᕆᖔᕐᓂᐊᕋᑦᑎᒍᑦ 

ᐊᒪᕈᕐᓂᐊᖅᑎᖁᑎᕗᑦ, ᐊᒪᕈᕐᓂᒃ ᑕᒫᓂᓕ 

ᐱᓕᕆᐊᖃᖃᑦᑕᕐᖓᑕ ᐊᖑᓇᓱᒃᑏᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐹ ᐊᒻᒪ 

ᑭᖑᓪᓕᖅᐹᖅ ᐊᐱᖅᑯᑎᖓ, ᒥᔅ ᖃᒥᓐᖑᐊᖅ. 

 

ᖃᒥᓐᖑᐊᖅ: ᖁᐊᓇ, (ᑐᓵᔨᑎᒍᑦ) ᐅᖃᖅᑏ. ᒥᓂᔅᑕ 

ᑕᐃᒪ ᖃᐅᔨᒪᒻᒪᑦ ᐃᓱᒫᓗᒋᔭᐅᖏᓐᓇᖅᑐᖅ ᑖᓐᓇ 

ᒪᓕᒐᓕᐅᕐᕕᒻᒥ ᐅᖃᐅᓯᕆᖃᑦᑕᖅᑕᕋ. 

ᑮᓇᐅᔭᖅᑖᖅᑎᑕᐅᖃᑦᑕᕐᓂᖏᑦ ᖃᑦᑎᓂᒃ 

ᑮᓇᐅᔭᓂᒃ ᐊᒪᕈᕋᐃᒻᒪᑕ ᖃᐅᔨᓴᕋᔅᓴᓂᒃ 

ᓄᐊᓴᐃᓂᖃᖅᑎᓪᓗᒍ. ᓇᓗᓇᐃᖅᓯᓚᐅᕐᖓᑦ ᑕᐃᒪ 

ᑎᓴᒻᒥᐅᑎᓪᓗᒍ ᐱᓇᓱᐊᕈᓯᐅᓚᐅᖅᑐᒥᒃ ᑖᓐᓇ 

ᐊᑕᐅᓯᖅ $300−ᕌᖃᑦᑕᕐᖓᒡᒎᖅ. ᒥᓂᔅᑕ 

ᓇᓗᓇᐃᖅᓯᒍᓐᓇᖅᑳ ᖃᓄᖅ ᑖᓐᓇ 

ᐊᔾᔨᖃᓐᖏᒻᒪᖔᖅ ᓄᓇᑦᓯᐊᕐᒥᓕ 

ᐊᑭᓖᔾᔪᑕᐅᖃᑦᑕᖅᑐᓄᑦ ᐊᖑᓇᓱᒃᑎᓄᑦ? ᑕᕝᕙᓂᓗ 

ᑕᕝᕙᓃᓛᒃ ᐊᖑᓇᓱᓐᓇᐅᓐᓂᐊᖅᑐᒥᒃ 2020-2021-

ᒥ? (ᑐᓵᔨᒃᑰᖏᑦᑐᖅ) ᖁᐊᓇ, ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕙᑎᓕᕆᓂᕐᒧᑦ, 

ᒥᓂᔅᑐ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᑕᐃᑲᓂᓕ ᓄᓇᑦᓯᐊᕐᒥ 

ᑮᓇᐅᔭᖅᑖᖑᑎᑉᐸᑦᑕᖏᑦ ᐃᒻᒥᓂᒃ ᐋᖅᑭᐸᒻᒪᒋᑦ 

ᓄᓇᑦᓯᐊᕐᒥᐅᑕᐃᑦ. ᑕᐃᒃᑯᐊᓕ ᐃᓱᒪᖅᓱᕐᖓᑕ. 

ᓇᓗᓇᐃᑦᑎᐊᕐᓗᒍ ᑕᒪᓐᓇ  

ᐊᑭᑐᓂᖅᐹᖑᑎᑉᐸᑦᑕᕗᑦ ᐊᖑᓇᓱᑦᑎᓄᑦ ᐊᒪᕈᕐᓂᒃ 

ᖃᐅᔨᓴᕋᔅᓴᓂᒃ ᖃᐃᑦᑎᒐᐃᒻᒪᑕ ᐊᑕᐅᓯᑐᐊᕐᒥᒃ 

ᑕᐃᒪᐃᓕᖓᔪᑦ. ᐊᑭᖏᑦ ᐊᔾᔨᒌᑉᐸᓐᖏᒻᒪᑕ.  

 

ᐊᑭᑐᓂᖅᐹᖑᔪᖅ ᕿᖓᐅᑦ ᑐᒃᑐᖏᓐᓂᒃ ᐅᑭᐅᒃᑯᑦ 

ᓇᔪᒐᕆᓲᖓᓂᒃ. ᓄᓇᑦᓯᐊᕐᒥᐅᓪᓗ 

ᐋᖅᑮᖃᑎᒋᓯᒪᒻᒥᔭᕗᑦ, ᖁᕐᓗᖅᑑᕐᒥᐅᑦ ᑕᐅᕙᓂ 

$900 ᑮᓇᐅᔭᖅᑖᖃᑦᑕᓂᐊᕐᒥᔪᑦᑕᐅᖅ 

ᖄᖓᒍᒃᑲᓐᓂᖅ $300 ᑮᓇᐅᔭᑦ ᑐᓂᕙᑦᑕᕗᑦ 

ᖃᐅᔨᓴᕋᔅᓴᓂᒃ ᖃᐃᑦᑎᒐᐃᒻᒪᑕ. ᐃᓱᒪᓚᐅᕋᑦᑕᓕ 

$300 ᓈᒻᒪᑦᑐᒋᓪᓗᑎᒍᑦ ᒫᓂ ᓄᓇᕗᒻᒥ. ᐄ, 

ᐱᔭᐅᑦᑎᐊᖃᑦᑕᖅᑐᑎᓪᓗ ᑕᐃᒫᒃ. 

 

ᐊᕐᕌᓂ ᐆᑦᑐᕋᑐᐃᓐᓇᔪᒐᑦᑕ. ᐅᖃᖅᑏ, 

ᐊᐅᓚᑦᑎᐊᔪᓪᓗᓂᓗ. ᑕᐃᒪᐃᖁᔪᒐᑦᑎᒍᑦ 

ᑕᐃᒪᐃᑉᐸᓪᓕᐊᔫᔮᖅᑐᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐊᐱᖅᑯᑎᒃᓴᑦ. ᒪᓕᒐᓕᐅᖅᑎ 

ᑲᖏᖅᖠᓂᕐᒧᑦ ᐅᐊᖕᓇᖓᓄᑦ−ᐃᒡᓗᓕᒑᕐᔪᖕᒧᓪᓗ, 

ᒥᔅ ᑳᑎ ᑕᐅᑐᓐᖏ. 

 

ᐊᐱᖅᑯᑦ 835 - 5(2): ᓂᖃᐃᑑᑏᑦ 

ᐋᖅᑭᒋᐊᖅᑕᐅᓂᖏᑦ (ᑕᐅᑐᓐᖏ) 

 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑏ, 

ᐃᓕᑕᕆᑦᑎᐊᕋᖕᒪ. ᐅᑉᓗᑰᖅᐸᒃᑲ ᑲᖏᖅᓯᓂᕐᒥᐅᑦ 

ᐅᐊᖕᓇᖓᓃᑦᑐᑦ ᐊᒻᒪ ᐃᒡᓗᓕᒑᕐᔪᖕᒥᐅᑕᐃᑦ.  

 

ᐅᖃᖅᑎᑦᑎᔩ, ᐊᐱᖅᓱᕈᒪᒐᒃᑯ ᑖᓐᓇ 

ᖃᑕᓐᖑᑎᒌᓐᓂᕐᒧᑦ ᓂᖃᐃᑐᕐᓂᕐᒧᓪᓗ 

ᒥᓂᔅᑕᒋᔭᖅᐳᑦ.  

 

ᐅᖃᖅᑏ, ᐃᒪᓐᓇ ᓂᑲᓪᓗᕐᓇᕐᒪᑦ ᑕᒪᒃᑯᐊ 

ᓂᖃᐃᑐᖃᑦᑕᖅᑐᑦ ᐊᖅᓵᖅᑕᐅᕙᖕᒪᑕ ᕕᓐᖒᕌᖓᑕ, 

ᕕᓐᖒᕈᑎᒋᖃᑦᑕᖅᑕᖏᓐᓂᒃ ᐅᕝᕙᓘᕝᕙ 

ᓇᓚᐅᒃᑖᕈᑕᐅᔪᓂᒃ.  

 

ᓇᓗᓇᐃᖅᓯᔪᓐᓇᖅᐹ ᒥᓂᔅᑕ ᓲᖅ ᑕᒪᒃᑯᐊ  

ᓂᖃᐃᑐᖅᐸᒃᑐᑦ ᓱᐊᒃᓯᕙᒻᒪᖔᖏᑦᑕ ᐅᕝᕙᓘᕝᕙ 

ᓴᒃᑯᐃᑎᑦᑎᕙᖕᒪᖔᖏᑦᑕ ᓂᖃᐃᑐᖃᑦᑕᖅᑐᓂᒃ? 

ᐊᒃᓱᕈᓪᓚᑦᑖᖃᑦᑕᕐᒪᑕ ᓂᖃᐃᑑᑎᒥᖕᓂᒃ 

ᕕᓐᖒᕌᖓᒥᒃ, ᕕᓐᖒᕈᑎᖏᑦ ᐱᔭᐅᓪᓗᑎᒃ. ᑖᓐᓇ 

ᐊᒃᓱᕈᕐᓇᕐᒪᑦ. ᑐᑭᓯᔪᒪᔪᖓ ᓲᖅ ᑕᐃᒪᓐᓇᐃᒻᒪᖔᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐃᓅᓯᓕᕆᓂᕐᒧᑦ, 

ᒥᓂᔅᑐ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᖁᔭᓐᓇᒦᒃ ᑖᑦᓱᒧᖓ 

ᐊᐱᖅᓲᑎᖃᕋᕕᑦᑕᐅᖅ. ᑐᓴᕋᒃᑯᑦᑕᐅᖅ ᑖᓐᓇ 

ᐅᐊᑲᓪᓚᖔᔪᔪᖓ. ᐃᒫᒃ ᐅᖃᕈᓐᓇᖅᑐᖓ, 

ᐊᓯᔾᔩᓂᖅ ᒪᓕᒐᕐᓂᒃ ᕿᓚᒥᒃ ᐊᓚᒃᑲᓲᖑᓐᖏᒻᒪᑦ. 

ᕿᒥᕐᕈᐊᖅᑕᐅᒐᓗᐊᖅ ᑖᓐᓇ 

ᐊᓯᔾᔨᖅᑕᐅᒍᓐᓇᕋᔭᕐᒪᖔᖅ, ᕿᒥᕐᕈᐊᖅᑕᖅ. 

ᖁᔭᓐᓇᒦᒃ, ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓯᕗᓪᓕᖅᐹᖅ 

ᐃᓚᒋᐊᕈᑎ, (ᑐᓵᔨᑎᒎᕈᓐᓃᖅᑐᖅ) ᒥᔅ ᑕᐅᑐᓐᖏ. 

 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᐃᓕᑕᖅᓯᑦᑎᐊᖅᑐᖓ ᓂᖃᐃᑐᕐᓂᒃ ᐃᑲᔪᖅᑐᐃᖕᒪᑦ 

ᓴᐳᔾᔨᖕᒪᑦ ᓂᖃᐃᑐᖃᑦᑕᖅᑐᓂᒃ ᑮᓇᐅᔭᖃᓐᖏᒻᒪᑕ 

ᓂᕿᒧᑦ, ᐊᓐᓄᕌᓄᑦ. ᑭᓯᐊᓂᓕ, ᕕᓐᖒᕌᖓᑕ 

ᐅᕝᕙᓘᕝᕙ ᓇᓚᐅᒃᑖᕐᓂᒃᑯᑦ ᓵᓚᒃᓴᕌᖓᑕ ᑖᒃᑯᐊ 

ᓂᖃᐃᑐᖃᑦᑕᖅᑐᑦ ᒪᑯᓂᖓ ᐃᑲᔫᑎᒃᓴᒥᖕᓂᒃ 

ᓯᑭᑑᓂᒃ ᐅᕝᕙᓘᓐᓃᑦ ᐊᖑᓇᓱᒍᑎᒃᓴᕐᒥᖕᓂᒃ 

ᐃᖃᓪᓕᐊᕈᑎᒃᓴᒥᖕᓂᒃ ᐊᑐᕈᓐᓇᖅᑕᒥᖕᓂᒃ 

ᐱᓇᓱᒃᐸᖕᒪᑕ ᖃᑕᓐᖑᑎᒌᖏᓐᓄᑦ.  

 

ᑖᒃᑯᐊ ᐃᐊᑲᓪᓚᒋᖅᑲᐅᒐᒃᑭᑦ ᒪᓕᒐᐃᑦ 

ᕿᒥᕐᕈᐊᖅᓱᒋᑦ. ᐃᓚᖏᒡᒎᖅ $40−ᒥᒃ 

ᓵᓚᒃᓴᕌᖓᑦᑕ, ᑖᓐᓇᓘᓐᓃᑦ $40 

ᖃᐅᔨᓴᖃᑦᑕᐅᓕᖃᑦᑕᕐᒪᑦ. ᓄᓇᕗᒻᒥ $40 

ᓱᓇᑖᕈᓐᓇᓐᖏᑦᑐᖅ. ᓇᖏᕐᓂᖅᑲᐃ 

ᖁᐃᓐᖏᓕᑕᕐᓂᒃ ᐅᕝᕙᓘᓐᓃᑦ ᐃᖂᑎᒃᓴᕐᓂᒃ 

ᓇᓗᔪᑦ, ᐃᓛᒃ ᑕᐃᒪᓐᓇᐃᐸᓗᖕᒪᑦ. 

 

ᑕᐃᒪᖃᐃ ᒥᓂᔅᑕ ᓇᓗᓇᐃᕈᓐᓇᖅᐸ ᖃᑯᒍ 

ᕿᒥᕐᕈᐊᕈᓐᓇᕐᒪᖔᕐᒥᒃ ᑕᒪᒃᑯᐊ ᐊᓯᔾᔨᕐᓗᒋᑦ  

ᐱᓕᕆᔨᖁᑎᖏᑦ ᑕᒪᒃᑯᓂᖓ ᕕᓐᖒᖅᑕᐅᕙᒃᑐᓂᒃ 

ᐅᕝᕙᓘᓐᓃᑦ ᓇᓚᐅᑕᐅᕙᒃᑐᓂᒃ ᖃᓄᖅ ᑖᒃᑯᐊ 

ᐃᑲᔪᖅᑕᐅᒃᑲᓐᓂᕈᓐᓇᕐᒪᖔᖏᑦᑕ 

ᓂᖃᐃᑑᑎᐊᖅᐸᒃᑐᑦ, ᕕᓐᖒᕈᑎᖕᓂᒃ 

ᐊᖅᓵᖅᑕᐅᓐᖏᓪᓗᑎᒃ ᐅᕝᕙᓘᕝᕙ 

ᕿᒥᕐᕈᐊᖅᑕᐅᓐᖏᓪᓗᓂ ᑖᓐᓇ $40−ᕈᓗᒃ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐃᓅᓯᓕᕆᓂᕐᒧᑦ, 

ᒥᓂᔅᑐ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᖁᔭᓐᓇᒦᓪᓗ ᑖᑦᓱᒧᖓ ᐊᐱᖅᓱᕋᕕᑦ. 

(ᑐᓵᔨᑎᒍᑦ) ᐅᖃᖅᑏ, ᐱᔭᕆᐊᑭᑦᑐᑯᓘᓐᖏᒻᒪᑦ 

ᒪᓕᒐᕋᓛᑦ ᐊᓯᔾᔨᕋᓱᑦᑐᒋᑦ, ᐊᑐᐊᒐᓪᓕ 

ᒪᓕᒐᕐᓃᒻᒪᑕᐃᓛᒃ. ᕕᓐᖒᑦ ᑕᒪᒃᑯᐊ $40−ᓗ 

ᑕᐃᔭᐅᖃᑦᑕᕐᖓᑕ ᑐᓴᕋᒪ ᐅᖃᐅᑎᓚᐅᖅᓯᒪᔭᒃᑲ 

ᐱᓕᕆᔨᒃᑲ ᒪᓕᒐᖅ ᕿᒥᕐᕈᐊᖅᑕᐅᖁᓪᓗᒍ 

ᖃᐅᔨᒪᒐᑦᑕ ᐅᕙᓂ ᒪᓕᒐᒐᓛᓘᒻᒪᑕ ᖃᖓᓗ 

ᑕᐃᒃᑯᐊ ᒪᓕᒐᐃᑦ ᑕᐃᒪᐃᓕᖓᔪᑦ 

ᐊᓯᔾᔨᖅᑕᐅᓛᒻᒪᖔᑦᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒧᑦ ᑕᒪᑐᒧᖓ 

ᐊᐱᖅᑯᑎᒃᓴᕐᓄᑦ, ᒪᓕᒐᓕᐅᖅᑎ ᑕᐅᑐᓐᖏ. 

 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐃᒪᓐᓇ 

ᓇᓗᓇᖅᑑᔮᓐᖏᒪᑦ ᑖᒃᑯᐊ ᓵᓚᒃᓴᕌᖓᑕ ᓱᐊᒃᑕᐅᔪᑦ 

ᓂᖃᐃᑐᖃᑦᑕᖅᑐᑦ. ᓂᕆᐅᖕᓂᖃᕆᐊᖃᕋᑦᑕ ᐊᒻᒪ 

ᓵᓚᒃᓴᕐᓂᖅ ᕕᓐᖒᕐᓂᒃᑯᑦ ᐃᑲᔪᕈᑕᐅᓲᖑᖕᒪᑦ 

ᐊᑭᑐᔪᓄᑦ ᐱᖁᑎᒃᓴᓄᑦ ᐊᒻᒪᓗ ᓵᓚᒃᓴᕌᖓᑦᑕ 

ᑖᓐᓇ ᓵᓚᒃᓴᕈᑎᒋᔭᕗᑦ ᖁᕕᐊᓲᑎᒋᓲᕆᒐᑦᑎᒍᑦ. 

ᐱᒍᑎᓪᓕ ᑖᒃᑯᐊ ᓂᖃᐃᑐᖅᐸᒃᑐᑦ 

ᐊᖅᓵᖅᑕᐅᑐᐃᓐᓇᓕᕐᓗᑎᒃ.  

 

ᑕᐃᒪᓕ ᒥᓂᔅᑕᖃᐃ ᑐᓂᔾᔪᑎᒋᔪᓐᓇᖅᐸ ᑖᒃᑯᓂᖓ 

ᒪᓕᒐᐅᔪᓂᒃ ᓂᖃᐃᑐᕐᓂᕐᒧᑦ, 

ᐊᖅᓵᖅᑕᐅᖃᑦᑕᖁᒍᓐᓃᕐᓗᒋᑦ ᕕᓐᖒᕌᖓᑕ,  

ᐅᕝᕙᓘᓐᓃᑦ $40−ᑖᕌᖓᑕ ᓇᓚᐅᒃᑖᕐᓂᑯᑦ? 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐃᓅᓯᓕᕆᓂᕐᒧᑦ, 

ᒥᓂᔅᑐ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐅᖃᐅᔾᔨᑐᐃᓐᓇᕈᓐᓇᓐᖏᓐᓇᒪ 

ᐃᖅᑲᓇᐃᔭᖅᑎᓂᒃ ᑕᐃᒪᐃᖃᑦᑕᖁᔨᒍᓐᓃᕐᓗᖓ, 

ᒪᓕᒐᐃᑦ ᑭᓯᐊᓂ ᐊᓯᔾᔨᖅᑕᐅᓚᐅᕐᓗᑎᒃ 

ᑕᐃᒪᐃᒍᓐᓇᕋᔭᕐᖓᑦ. ᓇᒻᒥᓂᖅ ᒐᕙᒪᕗᑦ 

ᐱᓕᕆᕕᒐᓗ ᐊᐅᓚᕈᓘᔭᑐᐃᓐᓇᕈᓐᓇᓐᖏᓐᓇᑦᑎᒍᑦ. 

ᒪᓕᒐᐃᑦ ᓴᓂᕐᕙᑐᐃᓐᓇᕈᓐᓇᓐᖏᓐᓇᑦᑎᒍᑦ. 

ᐅᖃᐅᔾᔨᒌᖅᓯᒪᔪᖓ ᐃᖅᑲᓇᐃᔭᖅᑎᒋᔭᓐᓂᒃ 

ᐋᖅᑭᒋᐊᖅᑕᐅᖁᓪᓗᒍ ᐊᓯᔾᔨᖅᑕᐅᖁᓪᓗᒍ ᑖᓐᓇ 

ᒪᓕᒐᖅ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᓐᓄᑦ. ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ, 

ᒪᓕᒐᓕᐅᖅᑎ ᕋᒻᐴᑦ. 

 

ᐊᐱᖅᑯᑦ 836 - 5(2): ᖃᓄᐃᓕᖓᓂᐊᕐᓂᖓ 

ᐋᓐᓂᐊᕕᑐᖃᖅ ᓴᓂᑭᓗᐊᕐᒥ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᐊᐱᖅᑯᑎᒃᑲᓕ ᑐᕌᖅᑎᓐᖑᓱᑦᑕᒃᑲ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᓄᑦ.  

 

ᐅᕙᖓ ᒪᓕᒐᓕᐅᖅᑎᐅᓪᓗᖓ ᐅᖃᐅᓯᖏᓐᓂᒃ 

ᐃᓱᒫᓘᑎᖃᕐᓂᕋᖅᑲᐅᒐᒪ ᓴᓂᑭᓗᐊᑉ 

ᐋᓐᓂᐊᕕᒥᓂᖓᓂᒃ. ᑕᐃᓐᓇ ᓄᑖᖅ ᐋᓐᓂᐊᕕᒃ 

ᒪᑐᐃᖓᓕᖅᑲᓂᓛᒃ ᖃᓄᐃᑦᑕᐅᓛᕐᒪᖔᖅ. ᒥᓂᔅᑕ 

ᓇᓗᓇᐃᖅᓯᑦᑎᐊᕈᓐᓇᖅᑳ ᑕᐃᓐᓇ 

ᐋᓐᓂᐊᕕᒥᓂᑐᖃᖅ ᐊᑐᐃᓐᓇᕈᖅᑕᐅᓛᕐᒪᖔᖅ 

ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᑯᓐᓄᑦ ᓄᑖᖅ 

ᐋᓐᓂᐊᕕᒃ ᒪᑐᐃᖅᑕᐅᑉᐸᑦ? ᖁᔭᓐᓇᒦᒃ, ᐅᖃᖅᑏ.  

ᐄ, ᐅᕝᕙᓘᓐᓃᑦ ᐋᒡᒐ. 

 

ᐅᖃᖅᑎ: ᒥᓂᔅᑕᐅᔪᖅ ᐋᓐᓂᐊᖅᑕᐃᓕᓕᕆᓂᕐᒧᑦ, 

ᒥᓂᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐄᖑᕙᓪᓚᐃᔪᖅ.  

 

>>ᐃᒡᓚᖅᑐᑦ 

 

ᐅᖃᖅᑏ, ᐄ, ᒪᓕᒐᓕᐅᕐᕕᒻᒦᔅᓯᒪᓕᕋᒪ ᐊᑯᓂᑲᓪᓚᒃ. 

ᑖᓐᓇᓗ ᒪᓕᒐᓕᐅᖅᑎ ᑖᔅᓱᒥᖓ 

ᐊᓪᓚᕝᕕᖃᕆᐊᖃᕐᓂᕐᒥᒃ ᓴᓂᑭᓗᐊᕐᒥᒃ 

ᐅᖃᐅᓯᖃᓕᖅᑭᑦᑖᖃᑦᑕᕐᖓᑦ ᐱᒻᒪᕆᐊᓘᒻᒪᓪᓗ 

ᑖᓐᓇ ᐃᓱᒫᓘᑎᖓ ᖃᐅᔨᒪᔭᕋ. 

 

ᒫᓐᓇ ᑲᑎᖅᓱᐃᔪᒍᑦ ᑐᓂᒐᔭᖅᑕᑎᓐᓂᒃ 

ᐊᑭᑐᔪᖅᑐᕈᑎᔅᓴᓂᒃ ᑭᖑᓪᓕᐅᓛᖅᑐᒧᑦ 

ᐊᑭᑐᔪᖅᑐᕈᑎᔅᓴᓂᕆᓛᖅᑕᑎᓐᓄᑦ ᐊᓯᐊᓄᑦ 

ᐊᑐᖅᑕᐅᒍᓐᓇᕋᔭᕐᒪᖔᖅ ᐃᓪᓗ, ᑕᐃᓐᓇ 

ᐋᓐᓂᐊᕕᒥᓂᖅ ᕿᒥᕐᕈᐊᕐᓗᑎᒍᑦ. ᕿᒥᕐᕈᓂᑦᑎᓐᓂᒃ 

ᑕᐃᒪ ᒪᓕᑐᐃᓐᓇᕋᔭᕐᒥᔪᖅ 

ᐊᑭᑐᔪᖅᑐᕈᑎᔅᓴᑦᑖᕈᓐᓇᓂᑦᑎᓐᓂᓪᓗ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ 

ᐃᓚᒋᐊᕈᑎ, ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᑖᒃᑯᐊ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐊᑐᐃᓐᓇᕈᐃᔾᔮᓐᖏᑉᐸᑕ ᐋᓐᓂᐊᕕᒥᓂᕐᒥ, ᒥᓂᔅᑕ 

ᓇᓗᓇᐃᖅᓯᒍᓐᓇᖅᑳ ᐃᓪᓗᓕᒫᕌᓗᖏᓐᓈ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ 

ᐊᑐᖅᑕᐅᖏᓐᓇᓂᐊᖅᑑᖅ ᓄᑖᖅ ᐋᓐᓂᐊᕕᒃ 

ᒪᑐᐃᖓᓕᕋᓗᐊᖅᑎᓪᓗᒍ? ᐅᕝᕙᓘᓐᓃᑦ 

ᐃᓚᐃᓐᓇᖓ ᐋᓐᓂᐊᕕᒥᓂᐅᑉ 

ᐊᑐᐃᓐᓇᕈᖅᑕᐅᒐᔭᖅᑲ ᒐᕙᒪᒃᑯᑦ ᐱᓕᕆᕕᖏᓐᓄᑦ 

ᐊᓯᖏᓐᓄᑦ?  

 

ᐅᖃᖅᑎ: ᒥᓂᔅᑕᐅᔪᖅ ᐋᓐᓂᐊᖅᑕᐃᓕᓕᕆᓂᕐᒧᑦ, 

ᒥᓂᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾᔨ ᕼᐃᒃᔅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓕᔭᕋ ᒪᓕᒐᓕᐅᖅᑎ 

ᐊᐱᖅᓱᕐᖓᑦ. ᓯᕗᓂᑦᑎᓐᓂ ᑕᐃᒪ 

ᐸᕐᓇᐅᑎᒋᓛᖅᑕᕗᑦ ᐃᓚᓕᐅᔾᔨᒍᒪᔪᒍᓂᓛᒃ 

ᐊᔾᔨᒌᓐᖏᑦᑐᓂᒃ  

ᖃᓄᐃᓐᖏᑦᑎᐊᖅᑐᓕᕆᕕᐅᒐᓱᑦᑎᓛᕋᑦᑎᒍᑦ. 

ᒪᒃᑯᑦᑐᓄᓪᓗ ᐱᓕᕆᕕᐅᓗᓂ, ᐃᓪᓗᒥᓂᖅ ᑕᐃᓐᓇ 

ᐋᓐᓂᐊᕕᒥᓂᐅᒐᔭᓕᖅᑐᖅ. 

 

ᐅᖃᖅᑏ, ᕿᒥᕐᕈᐊᖅᑎᓪᓗᑎᒍᑦ 

ᑐᑭᓯᑦᑎᐊᕙᓪᓕᐊᓂᐊᖅᑐᒍᓂᓛᒃ 

ᖃᓄᐃᓕᖓᓂᐊᕐᒪᖔᖅ. 

ᑐᔅᓯᕋᐅᑎᓕᐅᕋᓱᓐᓂᐅᓴᔪᒍᑦ ᑎᓴᒪᓂᒃ 

ᐊᓪᓚᕕᑦᑖᖁᓗᒍ. ᐃᓚᖓᑦ ᐃᓄᓕᕆᔨᒃᑯᓐᓄᑦ 

ᐊᓪᓚᕝᕕᒋᔭᐅᒐᔭᕐᓗᓂ. ᐊᒻᒪ ᖃᐃᔨᓴᕇᕈᑦᑎᒍᑦ 

ᖃᐅᔨᒪᑦᑎᐊᓂᖅᓴᐅᒐᔭᖅᑐᒍᓂᓛᒃ. ᑕᐃᒪ 

ᐊᑭᑐᔪᖅᑐᕈᑎᒃᓴᓂᒃ ᐊᑐᐃᓐᓇᖅᑕᖃᓕᖅᑲᑦ ᐊᒻᒪ 

ᐊᑭᑐᔪᖅᑐᕈᑎᒃᓴᖅᑕᖃᓐᖏᑉᐸᓪᓗ 

ᐊᑐᐃᓐᓇᕈᖅᑕᐅᑐᐃᓐᓇᕋᔭᖅᑐᖅ 

ᑐᓂᔭᐅᑐᐃᓐᓇᕐᓗᓂ ᓄᓇᓕᓐᓂ ᒐᕙᒪᒃᑯᓐᓂ 

ᐱᔨᑦᑎᕋᖅᑎᒃᑯᓐᓄᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᐊᒻᒪᓗ ᑭᖑᓪᓕᖅᐹᖅ 

ᐊᐱᖅᑯᑎ ᐃᓚᒋᐅᕈᑎ, ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑐᑭᓯᓂᕐᓗᑦᑕᐅᒍᒪᓐᖏᑦᑐᖓ 

ᐊᑐᖅᑕᐅᓪᓚᕆᓐᓂᐊᖅᑲᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᐱᐅᓂᐊᕐᒥᔪᖅ 

ᓴᓂᑭᓗᐊᕐᒥᐅᓄᑦ. ᐅᓇᓕ 

ᐋᖅᑭᑦᑕᐅᒋᐊᓕᒥᓂᑐᖄᓘᓕᖅᑑᒐᓗᐊᖅ ᐊᕐᕌᒎᒃ 

ᒪᕐᕉᒃ ᐱᖓᓱᓪᓘᓐᓃᑦ ᓯᕗᓂᑦᑎᓐᓂ ᐋᓐᓂᐊᕕᒃ 

ᓄᑖᖅ ᓴᓇᔭᐅᑎᓪᓗᒍ. 

ᐊᔭᐅᕆᒃᑲᓐᓂᕈᓐᓇᓚᐅᕋᓗᐊᕋᒪ 

ᐊᓪᓚᕕᔅᓴᑲᓐᓂᕐᓄᑦ.  

 

ᐋᓐᓂᐊᕕᑐᖃᒥᓂᖅ ᑐᓂᔭᐅᔾᔮᖏᑉᐸᑦ ᓄᓇᓕᓐᓄᑦ 

ᒐᕙᒪᒃᑯᓐᓂ ᐱᔨᑦᑎᕋᖅᑎᑯᓐᓄᑦ ᑕᐃᒃᑯᐊᓕ ᑕᐃᒪ 

ᖃᓄᐃᓕᖓᓛᖅᑲᑦ ᐃᓪᓗᑦ ᐊᖏᕐᕋᔭᐅᔪᑦ ᐱᖓᓱᑦ 

ᑕᕝᕙᓃᑦᑐᐃᑦ ᖁᓛᓃᑦᑐᐃᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔩᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᕿᓄᐃᓵᕈᓐᓇᑎᐊᕐᖓᓄᓇ 

ᒪᓕᒐᓕᐅᖅᑎ ᖁᔭᒋᓯᒪᒻᒥᔭᕋ ᓴᓂᑭᓗᐊᕐᒥ ᑖᓐᓇ 

ᐱᓕᕆᓂᕆᔭᕗᑦ ᐊᓯᐊ ᐅᖓᕙᕆᐊᖅᑕᐅᔪᒻᒪᑦ 

ᐊᓯᐊᓂᖔᖅ ᓴᖅᑮᖅᑲᕋᓱᑦᑐᑕ ᐃᓚᖓᖃᐃ 

ᑐᐊᕕᐊᖑᓪᓗᓂ ᐸᕐᓇᑕᐅᓯᒪᒻᒪᑦ. ᑕᐃᒃᑯᐊᓕ 

ᐊᖏᕐᕋᕆᔭᐅᔪᐃᑦ ᐋᓐᓂᐊᕕᒥᓂᐅᑉ ᖄᖓᓃᑦᑐᑦ, 

ᓴᒃᑯᒋᐊᖏᑕ ᒪᓐᓇ ᑕᑯᓐᓈᓐᖏᑦᑐᒍᑦ, 

ᐃᓪᓗᓕᐅᖅᑐᖃᓚᐅᓐᖏᓐᓂᖓᓂᒃ ᓄᑖᓂᒃ. 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᐅᖃᐅᓯᕆᔪᔭᖏᑦ 

ᑕᐃᒃᑯᐊ ᒫᓐᓇᕈᓘᔪᔪᖅ, ᐊᑐᐃᓐᓇᓐᖑᓱᑦᑕᕗᑦ 

ᐋᓐᓂᐊᕕᒥᓂᐅᖅᑲ ᐋᓐᓂᐊᕕᒥᓂᐅᓛᓕᖅᑐᖅ 

ᖃᖓᓃᑦᑐᑦ, ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐃᖅᑲᓇᐃᔭᖅᑎᖏᓐᓄᑦ, ᐊᓯᖏᓐᓂᒃ 

ᓴᖅᑭᖅᑐᖃᓚᐅᓐᖏᓐᓂᖓᓂ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᐊᐱᖅᑯᑎᒃᓴᐃᑦ. ᒪᓕᒐᓕᐅᖅᑎ 

ᐅᖅᑯᕐᒥᐅᓄᑦ, ᒪᓕᒐᓕᐅᖅᑎ ᕿᔪᒃᑖᖅ.  

 

ᐊᐱᖅᑯᑦ 837 - 5(2): ᐃᓄᓕᕆᔭᐅᔾᔪᑏᑦ 

ᑐᑭᒧᐊᖅᑎᑕᐅᓂᖏᑦ (ᕿᔪᒃᑖᖅ) 

  

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐊᐱᖅᑯᓯᕆᓂᐊᖅᑕᒃᑲ ᑐᕌᖅᑎᒍᒪᓪᓗᒋᑦ 

ᐃᓄᓕᕆᔨᒃᑯᑦ ᒥᓂᔅᑕᖓᓐᓄᑦ. 

 

ᑕᐃᒪᐃᓛᒃ ᖃᐅᔨᒪᒐᑦᑕ ᐊᒃᓱᕈᖅᑐᐃᓐᓇᐅᕙᒃᑲᑦᑕ 

ᐊᑕᖏᑦᑎᐊᖅᑐᑕ ᒪᓕᒐᓕᐅᖅᑎᐅᖃᑎᕗᓪᓗ 

ᐅᖃᖅᑲᐅᓪᓗᓂ ᐃᓱᒪᒋᕙᕋᑦᑕᐅᖅ 

ᐅᖃᐅᓯᕆᖅᑲᐅᔭᖏᓐᓂᒃ. ᑕᒪᓐᓇ ᐃᒻᒥᓃᖃᑦᑕᕐᓂᖅ, 

ᐃᓚᑦᑎᓐᓂᒃ ᐊᓯᐅᔨᖃᑦᑕᕐᓂᕆᔭᕗᑦ ᐊᒃᓱᐊᓗᒃ 

ᐊᒃᓱᕉᑎᒋᒐᓗᐊᕋᑦᑎᒍ ᓄᓇᓕᓕᒪᖑᔪᒍᑦ 

ᐊᑦᑐᑕᐃᓐᓇᐅᖃᑦᑕᕋᑦᑕ ᖃᓄᐃᑦᑐᖃᖅᑎᓪᓗᒍ 

ᓄᓇᖅᑲᑎᒋᓐᖏᑕᕋᓗᐊᑦᑎᓐᓂᒃ.  

 

ᑕᐃᒪ ᖃᐅᔨᒪᒐᑦᑕ ᑲᖏᖅᑐᒑᐱᒻᒥ ᑕᐃᒃᑯᐊ 

ᑎᓕᓯᕙᑦᑐᑦ ᖃᓄᐃᑦᑐᖃᖅᑎᓪᓗᒍ ᓄᓇᓕᐅᑉ 

ᐊᓯᐊᓄᑦ ᐃᓕᓴᖅᓯᕕᒻᒥᒃ ᐃᑲᔪᕆᐊᖃᑦᑕᕐᖓᑕ  

ᓄᓇᖅᑲᑎᒋᓐᖏᑕᒥᓄᑦ ᐃᑲᔪᕆᐊᖅᑎᑕᐅᖃᑦᑕᕐᖓᑕ 

ᖃᓄᐃᑦᑐᖃᖅᑐᒥᓂᐅᑎᓪᓗᒍ ᐊᒻᒪᓗ 

ᐊᒃᓱᕈᕐᓇᖅᑐᖃᖅᑐᒥᓂᐅᑎᓪᓗᒍ ᓄᓇᓕᐅᑉ 

ᐃᓗᐊᓂ.  

 

ᑖᓐᓇ ᐊᐱᖅᑯᓯᕆᓚᐅᖅᓯᒪᒻᒥᒐᒃᑯ ᐊᕐᕌᓂ ᑕᐃᒃᑯᐊ 

ᓄᓇᓕᓐᓃᑦᑐᑦ ᐃᓄᓕ ᓄᓇᓕᓕᒫᑦ 

ᐃᓄᓕᕆᔨᖃᖅᑯᕋᓗᐊᕐᖓᑕ ᐃᓄᓯᓕᕆᔨᖃᖅᑐᑎᓪᓗ 

ᓄᓇᓖᑦ ᑕᒪᕐᒥᑲᓴᐅᖅᑰᖅᑐᖅ. ᑕᐃᒃᑯᐊ ᓄᓇᓕᓐᓄᑦ 

ᐃᑲᔪᕆᐊᕋᐃᒐᒥᒃ ᑎᓕᔭᐅᕙᑦᑐᑦ 

ᐃᓕᓴᖅᓯᕕᒻᒦᓐᖔᖅᑐᑦ ᓄᓇᓕᐅᑉ ᐃᓗᐊᓄᑦ 

ᓄᓇᒋᓐᖏᑕᒥᓄᒡᒎᖅ ᓄᓇᓕᓐᓄᑦ ᐅᐸᒍᑎᑕᒐᐃᕋᒥᒃ 

ᑕᐃᒃᑯᓂᖓ ᓄᓇᓕᓐᓂ ᐃᓄᓕᕆᔨᐅᔪᓂᒃ 

ᐱᓕᕆᖃᑎᖃᓗᐊᕈᓐᓇᐸᓐᖏᒻᒪᑕ. ᐊᒻᒪᓗ ᑕᐃᒃᑯᐊ 

ᓄᓇᓕᓐᓃᐸᒐᑎᓪᓗ ᐃᓛᓐᓂᒃᑯᑦ ᓄᓇᓕᓐᓄᑦ 

ᐅᐸᒍᑎᒐᓗᐊᕋᐃᒻᒪᑕ ᒐᕙᒪᒃᑯᑦ ᐃᓄᓕᕆᔨᖁᑎᖏᑦ 

ᑕᕝᕙᓃᒍᓐᓇᐸᓐᖏᒻᒪᑕ ᐃᓛᓐᓂᒃᑯᑦ.  

 

ᑕᒪᓐᓇ ᐅᖃᐅᓯᕆᓚᐅᖅᓯᒪᒻᒥᒐᒃᑯ ᐊᕐᕌᓂ ᑕᐃᒃᑯᐊ 

ᐱᓕᖃᑕᐅᑦᑎᐊᖃᑦᑕᕋᓗᐊᕐᒪᖔᑕ 

ᐳᓛᕆᐊᖅᑕᐅᔭᕋᐃᒐᒥᒃ ᓄᓇᓕᐅᔪᑦ. 

ᑕᒪᓐᓇᑭᐊᕐᖓᐃ ᐅᓪᓗᒥ ᖃᓄᐃᓕᖓᓕᖅᑲ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖃᐃ 

ᐃᓄᓯᓕᕆᓂᕐᒧᑦ, ᒥᓂᔅᑐ ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᓪᓗ 

ᑖᑦᓱᒥᖓ ᐊᐱᖅᓱᑲᓐᓂᕋᕕᑦ. (ᑐᓵᔨᑎᒍᑦ) ᐅᖃᖅᑏ, 

ᑕᒪᒃᑯᐊ ᐃᓅᓯᑦᓯᐊᔪᓕᕆᓂᕐᒧᑦ ᑐᑭᒧᐊᒃᑎᒋᔭᖏᑦ 

ᓄᓇᓕᓐᓄᑦ ᐃᑲᔪᖅᑐᐃᒍᑎᓂᒃ ᑖᒃᑯᐊ ᑲᑐᔾᔨᓪᓗᑎᒃ 

ᑕᐃᒃᑯᐊᖔᑎᒍᑦ ᐃᓄᓕᕆᔨᒃᑯᑦ 

ᐃᓱᒪᓕᕆᔨᐅᓐᖏᒻᒪᑕ ᐊᒻᒪᓗᑦᑕᐅᖅ 

ᐃᑲᔪᖅᑕᐅᒋᐊᖃᒃᑲᓐᓂᖅᑐᒃᓴᐅᒻᒥᔪᐃᑦ 

ᐃᓄᓕᕆᓂᕐᒧᑦ ᐊᒻᒪ ᐃᑲᔪᑐᐃᓐᓇᓪᓚᕆᑉᐸᑦᑐᐃᑦ 

ᐃᓄᓕᕆᔭᐅᔭᕆᐊᖃᖅᑐᓂᒃ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐊᐱᖅᑯᑎᒧᑦ,  

ᒪᓕᒐᓕᐅᖅᑎ ᕿᔪᒃᑖᖅ.  

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ 

ᐊᐱᖅᑯᓯᕆᓚᐅᖅᓯᒪᒻᒥᒐᒃᑯ ᑕᐃᒃᑯᐊ ᓄᓇᓕᓐᓂ 

ᐃᓄᓯᓕᕆᔨᐅᕙᑦᑐᑦ ᐃᓄᓕᕆᔨᒃᑯᓐᓂ 

ᐃᓄᓯᓕᕆᔭᐅᕙᑦᑐᑦ ᐃᓅᒻᒪᖔᑕ ᖃᑦᑎᐅᒻᒪᖔᑕᓗ 

ᐅᓪᓗᒥᑭᐊᕐᖓᐃ ᖃᓄᐃᓕᖓᓕᖅᑲ ᐃᓄᐃᑦ 

ᐃᓄᓐᓄᑦ ᐃᓇᖏᖅᑕᐅᕙᓪᓕᐊᕙᑦ ᑕᐃᒃᑯᐊ. 

ᐃᓚᖏᓐᓄᑦ ᐅᐸᑦᑕᐅᔪᒪᖃᑦᑕᖏᒻᒪᑕ ᖃᐅᔨᒪᒐᑦᑕ 

ᐊᒥᓱᑎᒍᑦ ᓄᓇᓕᐅᑉ ᐃᓗᐊᓂ ᐃᓄᑦᑎᑐᑦ 

ᐅᖃᕈᓐᓇᑎᓐᓇᒋᑦ ᑖᓐᓇ ᐃᓄᒃ 

ᐊᑲᐅᓐᖏᓪᓕᐅᕈᑎᖃᖅᑑᒐᓗᐊᖅ 

ᐅᐸᒍᑎᔪᒪᖃᑦᑕᖏᒻᒪᑦ ᐅᖃᐅᓯᖃᑎᒋᓐᖏᓐᓇᒥᐅᒃ 

ᐃᓕᖅᑯᓯᖃᑎᒋᓐᖏᓐᓇᒥᐅᒃ.  

 

ᐃᓄᓐᓂᒃ 

ᑕᐃᒪᐃᑦᑐᓕᕆᔨᑖᖅᐸᓪᓕᐊᔭᕆᐊᖃᕋᓗᐊᕋᑦᑕ 

ᓄᓇᓕᐅᑉ ᐃᓗᐊᓂ ᐅᖃᐅᓯᖃᑎᒋᔭᑦᑎᓐᓂᒃ 

ᐃᓕᖅᑯᓯᖃᑎᒋᔭᑦᑎᓐᓂᒃ. ᐃᓅᓯᖅ 

ᐱᓕᕆᐊᖑᑎᓪᓗᒍ ᑐᓵᔨᒃᑯᕋᓱᐊᒋᐊᔅᓴᖅ 

ᐱᐅᓐᖏᒻᒪᑦ. ᐃᓄᓯᓕᕆᓂᖅ ᑖᓐᓇ 

ᐱᒻᒪᕆᐊᓘᑎᓪᓗᒍ ᐊᒥᓱᐊᓗᐃᑦ ᖃᐅᔨᒪᔪᖓ 

ᑕᐃᒪᐃᑦᑐᒧᑦ ᑲᒪᒋᔭᐅᔪᒪᖃᑦᑕᖏᑦᑐᑦ 

ᐅᖃᐅᓯᖃᑎᒋᓐᖏᓐᓇᒥᐅᒃ. ᐅᓪᓗᒥᑭᐊᕐᖓᐃ 

ᐅᓪᓗᒥᖃᐃ ᐃᓄᓐᓄᑦ ᐃᓇᖏᖅᑕᐅᕙᓪᓕᐊᓕᖅᑲᑦ 

ᑕᒪᒃᑯᐊ ᐃᓄᓯᓕᕆᔨᐅᔪᑦ ᓄᓇᓕᓐᓂ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐃᓄᓯᓕᕆᓂᕐᒧᑦ, 

ᒥᓂᔅᑐ ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ, ᐊᒻᒪ ᖁᔭᓐᓇᒦᒃ ᑕᒪᒃᑯᓄᖓ 

ᐊᐱᖅᓱᒐᕕᑦ ᐊᑦᓱᕈᖃᑦᑕᕋᓗᐊᖅᑎᓪᓗᒋᑦ 

ᐃᓄᓕᕆᓂᐅᓂᖅ ᐅᐱᖅᑲᔪᕕᐊᓪᓚᐅᕙᒐᒪ ᒪᓐᓇ 

ᐊᒥᓲᖏᓐᓂᖅᐹᖑᓲᖑᒻᒪᑕ ᒪᑐᐃᖓᔪᐃᑦ 

ᐃᖅᑲᓇᐃᔭᖅᑎᖃᑦᓯᐊᕋᔪᒐᑦᑕ. ᐅᖃᕈᓐᓇᖅᑐᖓ 

ᐅᐱᖅᑲᔪᒋᐊᓪᓚᐅᔪᖓ ᒫᓐᓇ 

ᐃᓄᓕᕆᔨᕗᑦ/ᓱᒃᑯᐊᕿᓕᕆᔩᑦ ᐊᒻᒪᓗ 

ᐊᕕᒃᑐᖅᓯᒪᔪᓂ ᑲᒪᔩᑦ (ᑐᑭᓯᓇᖅᓯᑎᑕᕋ), 

ᐃᓄᐃᓐᓇᐃᑦ. ᐃᓘᓐᓇᖏᓐᓂᒃ 

ᐃᓄᑦᑎᑑᒐᓚᑉᐸᑦᑐᐃᑦ. (ᑐᓵᔨᑎᒍᑦ) ᖁᕕᐊᓱᒃᑐᖓ 

ᐊᕙᑎᑦ ᐃᖅᑲᓇᐃᔭᖅᑎᑦ ᐊᒻᒪ ᑎᒍᐊᖅᑐᓕᕆᔩᑦ 

ᐊᒻᒪ ᑕᓪᓕᒪᐃᑦ ᑖᒃᑯᐊ ᐃᑲᔪᖅᑐᐃᔪᐃᑦ 

ᐃᓄᓕᕆᔨᒃᑯᑎᒍᑦ ᑕᒪᒃᑮᓐᓂᒃ ᐅᖃᐅᓯᖃᕐᖓᑕ ᐊᒻᒪ 

ᓱᓕ ᐊᔪᓐᖏᑦᑐᑎᒃ ᐃᓚᖓᒍᑦ.  

 



ᓇᒡᒐᔾᔭᐅ, ᒫᑦᓯ 2, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. ᑐᒡᓕᕆᓕᖅᑕᖓᓂ 

ᐊᐱᖅᑯᑎᒧᑦ, ᒪᓕᒐᓕᐅᖅᑎ ᕿᔪᒃᑖᖅ.  

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ 

ᒥᓂᔅᑕ ᓇᓗᓇᐃᖅᓯᒻᒪᑦ ᑖᑦᓱᒥᖓ. ᑕᒪᒃᑯᓂᖓᐃᓛᒃ 

ᓂᕆᐅᒃᑲᑦᑕ ᓄᓇᓕᐅᑉ ᐃᓗᐊᒍᑦ. ᐱᓗᐊᖅᑐᒥᒃ 

ᑕᒪᒃᑯᐊ ᓄᓇᓕᕋᓛᖑᓂᖅᓴᐃᑦ ᐅᖃᐅᓯᕐᒥᓂᓪᓕ 

ᐊᑐᓪᓚᕆᑦᑐᐊᓘᒻᒪᑕ ᓄᓇᓖᑦ ᒥᑭᓂᖅᓴᐅᔪᑦ. 

ᐃᓄᑦᑎᑐᐃᓐᓇᓪᓚᕆᒃ ᐃᓚᖏᑦ ᐅᖃᐅᓯᖃᕐᖓᑕ 

ᑕᒪᓐᓇ ᐱᔾᔪᑎᒋᓪᓗᒍ 

ᐊᒃᓱᕉᑎᒋᓪᓚᕆᔭᕆᐊᖃᕋᑦᑎᒍ 

ᐅᖃᐅᓯᖃᑎᒋᔭᑦᑎᓐᓂᒃ ᐱᓕᕆᔨᖃᕆᐊᒃᓴᖅ 

ᓄᓇᓕᐅᑉ ᐃᓗᐊᓂ ᑕᒪᓐᓇ ᐱᒻᒪᕆᐅᑎᓪᓗᒍ 

ᐃᓄᓯᓕᕆᓂᖅ.  

 

ᐱᔾᔪᑎᒋᓪᓗᒍ ᑕᒪᒃᑯᐊ ᐃᒻᒥᓃᖃᑦᑕᖅᑐᐃᑦ 

ᓄᖅᑲᐹᓪᓕᒃᑲᓐᓂᕈᓐᓇᕐᒪᖔᑕ ᖃᓄᑐᐃᓐᓇᑦᑎᐊᖅ 

ᓇᐅᒃᑯᑐᐃᓐᓇᖅ ᕿᓂᖃᑦᑕᕋᑦᑕ ᑕᒪᓐᓇᑦᑕᐅᖅ 

ᐃᓚᒋᔭᐅᓪᓚᕆᒻᒪᑦ. ᐊᒻᒪ ᐅᖃᐅᓯᖃᑎᒋᒍᑦᑎᒍ 

ᐱᓕᕆᔨᐅᔪᑦ ᓄᓇᓕᓐᓂ ᑕᒪᒃᑯᓄᖓ ᐃᒻᒪᖄ 

ᒪᒃᑯᑦᑐᓂᓪᓗ 

ᐅᐸᑦᑕᐅᔪᒪᓂᖅᓴᓪᓚᕆᐅᖃᑦᑕᕐᓂᐊᖅᑐᑦ 

ᐅᖃᐅᓯᖃᑎᒋᔭᐅᑦᑎᐊᕈᑎᒃ. ᐊᒻᒪ ᐃᓇᐅᒍᓗᐊᑦ 

ᐃᓚᖏᑦ ᑕᐃᒪᐃᒻᒥᒻᒪᑕ. ᐃᓐᓇᐃᑦ ᐊᒥᓱᑦ 

ᓂᓪᓕᐊᖃᑦᑕᕐᖓᑕ. ᑕᕝᕗᖓ ᐅᐸᒍᑎᒍᒪᓐᖏᑦᑐᑎᒃ 

ᐅᖃᐅᓯᖃᑎᒋᓐᖏᓐᓇᒥᐅᒃ. ᑕᒪᓐᓇ ᖁᕕᐊᓇᖅᑐᖅ 

ᑕᐃᒪᓐᓇ ᐋᖅᑭᓱᖅᑕᐅᕙᓪᓕᐊᒻᒪᑦ.  

 

ᓂᕆᐅᓇᖅᑯᖃᐃ ᓯᕗᓂᑦᑎᓐᓂ ᑕᒪᒃᑯᐊ 

ᐱᓕᕆᔨᐅᔪᑦ ᐅᖃᐅᓯᖃᑎᒋᔭᐃᓐᓇᖏᑦ 

ᐃᓄᓕᕆᔨᐅᕙᑦᑐᑦ ᐃᓄᓯᓕᕆᔨᐅᔪᑦ 

ᐅᖃᐅᓯᖃᑎᒋᔭᐃᓐᓇᕆᓕᕈᒪᖅᐸᓪᓕᐊᒻᒪᖔᑦᑎᒍᑦ 

ᓯᕗᓂᑦᑎᓐᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐃᓄᓯᓕᕆᓂᕐᒧᑦ, 

ᒥᓂᔅᑐ ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᑕᒡᒐᑐᖅ ᑕᒪᑦᓱᒧᖓᑦᑕᐅᖅ 

ᐸᕐᓇᐸᓪᓕᐊᑎᓪᓗᑕ ᐃᖅᑲᓇᐃᔭᖅᑐᓕᕆᔨᐅᑉ 

ᒥᑦᓵᓄᑦ ᑕᐃᒪᐃᓕᐅᖅᐸᒻᒥᔪᒍᑦ ᐅᕙᒍᑦ 

ᐊᓪᓚᕝᕕᖓᓂ. (ᑐᓵᔨᑎᒍᑦ) ᐊᒻᒪ 

ᐃᖅᑲᓇᐃᔭᖅᑎᑖᕌᖓᑦᑕ ᐊᓪᓛᑦ ᐃᓚᖏᓐᓂ 

ᓱᖅᑯᐃᓇᖅᑎᑦᓯᒐᓱᑦᑐᒍᑦ ᐃᓄᐃᑦ ᐊᑦᓱᕈᑦᓯᐊᖅᑐᒍᑦ  

ᐃᓄᒋᐊᖃᕐᓂᖏᓐᓂᒃ ᐃᖅᑲᓇᐃᔭᕆᐊᖃᖅᑐᖅ 

ᐃᓄᓗᓂ. 65 ᐳᓴᖑᔪᐃᑦ ᐃᓚᒌᑦᑐᓕᕆᔨᒃᑯᓐᓂ 

ᐃᓅᔪᐃᑦ. ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᓴᐃᑦ. 

ᐊᐱᖅᑯᑎᒃᓴᓂᓛᑦ ᐊᐱᖅᑯᑎᒃᓴᓄᑦ, ᒪᓕᒐᓕᐅᖅᑎ 

ᓇᑦᓯᓕᖕᒧᑦ, ᒪᓕᒐᓕᐅᖅᑎ ᕿᓐᖑᖅ.  

 

ᐊᐱᖅᑯᑦ 838 - 5(2): ᐃᓕᓐᓂᐊᕕᑦᑎᐊᕙᐃᑦ, 

ᐃᓕᓐᓂᐊᖅᑎᑦᑎᐊᕙᐃᑦ (ᕿᓐᖑᖅ) 

 

ᕿᓐᖑᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏᔩ. ᑖᓐᓇ 

ᐊᐱᖅᑯᑎᒋᔭᕋ ᐃᓕᓐᓂᐊᖅᑐᓕᕆᔨᑯᓐᓄᑦ 

ᑐᕌᖅᑎᔪᒪᕙᕋ  

 

ᐅᖃᖅᑏ, ᑖᓐᓇ ᓂᓪᓕᐊᑎᓪᓗᖓ ᐱᒻᒪᕆᐅᔪᒥᒃ 

ᐅᖃᐅᓯᖃᓚᐅᕋᒪ ᑕᒪᒃᑯᐊ 

ᐃᓕᓐᓂᐊᕐᕕᖃᑦᑎᐊᕆᐊᖃᕐᖓᑕ 

ᐃᓕᓐᓂᐊᖅᑎᖁᑎᒋᔭᕗᑦ ᑕᐃᒪᓐᓇ 

ᐱᔭᕇᕈᓐᓇᖁᓪᓗᒋᑦ ᐃᓕᓐᓂᐊᖅᑕᖓᓂᒃ. ᐊᒻᒪ 

ᐅᕙᒍᑦᑕᐅᖅ ᑕᐃᒫᒃ ᑕᒪᒃᑭᐅᓗᑕ 

ᐃᓕᓐᓂᐊᖅᓯᒪᑦᓯᐊᕋᓐᓄᒃ.  

 

ᒥᓂᔅᑕ ᑕᕝᕙᓂ ᒪᓕᒐᓕᐅᕐᕕᒻᒥ ᓴᖅᑮᓚᖓᕙ 

ᒪᓕᒐᓕᐅᕐᕕᒻᒧᑦ ᐃᓯᖅᓯᓗᓂ ᖃᖓᒃᑯᑦ 

ᐸᕐᓇᒃᓯᒪᓂᐊᕐᒪᖔᑦ ᑕᓗᕐᔪᐊᓂ ᐱᔭᕇᕐᓗᓂ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐃᓕᓐᓂᐊᖅᑐᓕᕆᓂᕐᒧᑦ, ᒥᓂᔅᑐ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ. ᐸᕐᓇᒃᓯᒪᒐᑦᑕ 

ᓯᕗᓂᐊᒍᑦ ᐱᓕᕆᐊᕆᔭᕗᑦ ᓯᕗᓂᐊᒍᑦ ᑕᒪᓐᓇ 

ᐃᓚᓯᒋᐊᖃᕐᓂᖓᓂᒃ ᑕᓗᕐᔪᐊᖅ 

ᐃᓕᓐᓂᐊᕐᕕᖓᓄᑦ ᐃᓚᒋᐊᕆᐊᖃᕐᖓᑦ. ᑭᓯᐊᓂ 

ᒫᓐᓇᒃᑯᑦ ᐃᓗᓕᒃᓴᖏᓐᓄᑦ 

ᖃᓄᐃᓕᖓᒋᐊᖃᕐᓂᖓᓂᒃ ᒪᓐᓇ 

ᖃᓄᐃᓕᖓᓪᓚᑦᑖᕋᔭᕐᒪᖔᑦ ᒪᓕᒐᓕᐅᕐᕕᒻᒧᑦ. ᐃᓛᒃ 

ᑐᓂᒍᓐᓇᕋᔭᓐᖏᓐᓇᑦᑎᓐᓂᒃ ᒫᓐᓇ 

ᐊᑭᑐᔫᑎᓕᕆᓂᕐᒨᖓᒻᒪᑦ ᑕᐃᒪᐃᓕᒍᓐᓇᖅᑐᖓ 

ᐅᖃᖅᑎᑦᓯᔩ, ᑕᐃᒃᑯᑎᒎᓇᖅ ᓴᖅᑭᒐᔭᖅᑐᖅ. 

ᓇᑯᕐᒦᒃ, ᐅᖃᖅᑏ.  

 

ᐅᖃᖅᑎ: ᓯᕗᓪᓕᖅᐹᒥᒃ ᐊᐱᖅᑯᑎᓐᓄᑦ, 

ᒪᓕᒐᓕᐅᖅᑎ ᕿᓐᖑᖅ.  

 



ᓇᒡᒐᔾᔭᐅ, ᒫᑦᓯ 2, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. 

ᐱᔪᓐᓇᖅᓯᑦᑎᐊᕐᓂᐊᕋᒪ ᐊᐱᕆᖅᑲᕐᓂᐊᖅᑯᖓ. 

(ᑐᓵᔨᑎᒍᑦ) ᐅᖃᖅᑏ, ᒐᕙᒪᐅᓪᓗᑕ 

ᓂᕆᐅᑦᑐᐃᓐᓇᐅᒐᑦᑕ ᐱᔭᕇᑦᓯᐊᕈᓐᓇᖁᓪᓗᒋᑦ 

ᐃᓕᓐᓂᐊᖅᑎᑦ ᐱᔭᕇᑦᓯᐊᖃᑦᑕᕆᐊᖃᕐᖓᑕ.  

 

ᐅᖃᖅᑎᑦᓯᔩ, ᖁᕝᕙᓯᓐᓂᓕᒃ 5-ᒥᑦᑐᐃᑦ 

ᐳᓛᕆᐊᖅᑕᐅᒑᖓᑕ ᐃᓛᒃ ᐳᓛᕆᐊᕌᖓᒪ 

ᐅᔾᔨᕈᓱᓚᐅᖅᑐᖓ ᐃᓕᓐᓂᐊᕈᒪᑦᑎᐊᕐᓂᖏᓐᓂᒃ 

ᓯᓚᑦᑐᖅᐸᓪᓕᐊᒍᒪᓂᖏᑦ ᐅᕙᑦᑎᒍᑦᑕᐅᖅ ᑕᐃᒪᒃ 

ᑎᑭᐅᑎᒍᒪᒐᔭᕐᖓᑕ. ᖃᓄᒃᑲᓐᓂᑭᐊᖅ 

ᐱᔭᕇᕋᔭᖅᐸᑦ ᖃᓄᓪᓚᑦᑖᑭᐊᖅ ᐊᑦᑕᓇᖅᑐᒦᖁᓇᒋᑦ 

ᐊᑦᑕᓇᖅᑐᒦᓐᖏᓪᓗᑎᓪᓗ?  

 

ᒥᓂᔅᑕ ᐅᖃᕈᓐᓇᖅᐹ ᑲᔪᓯᑎᑦᓯᑦᓯᐊᓚᒐᕚᑦ 

ᐃᓕᓐᓂᐊᖅᑐᓕᕆᔨᒃᑯᑦ? ᑕᒪᒃᑯᐊ ᑖᒃᑯᐊ 

ᒪᒃᑯᑦᑐᑯᓗᐃᑦ ᐅᕕᒃᑲᓛᑦ, ᑐᕌᒐᕆᒍᒪᔭᖏᓐᓂᒃ 

ᐃᓕᓐᓂᐊᕇᕐᓗᑎᒃ ᓯᕗᓂᔅᓴᖓᓄᑦ, ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ, ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᓇᑯᕐᒦᒃ ᐊᐱᖅᑯᑎᒋᔭᖓ. 

ᑖᓐᓇ ᐃᓵᒃᐳᖓ ᐅᖃᖃᑎᒋᔪᓐᓇᕋᔭᖅᑕᑎᓐᓂᒃ 

ᐃᓛᒃ ᐃᓵᒃᓯᒪᓂᖓ ᐃᓕᓐᓂᐊᖅᑎᑯᓗᓐᓂ ᐊᒻᒪᓗ 

ᐱᓕᕆᓂᕆᔭᖓ ᐳᓛᕆᐊᖃᑦᑕᕐᓂᖓᓂᒃ 

ᐅᐱᒋᕙᕋᑦᑕᐅᖅ ᑕᓗᕐᔪᐊᕐᒥᐅᓂᒃ 

ᐊᒃᓱᕉᓴᖃᖃᑦᑕᕐᒪᑦ.  

 

ᐅᖃᖅᑏᔩ, ᐊᑦᑕᓇᓐᖏᑦᑐᒥᒃ 

ᖃᓄᐃᓐᖏᓐᓂᕐᒦᖁᓪᓗᒋᑦ ᐃᓕᓐᓂᐊᖅᑎᑦ ᑖᒃᑯᐊ 

ᑕᐃᑲᓃᑦᑐᐃᑦ ᑕᐃᒪᔅᓴᐃᓐᓇᖅ 

ᐱᑕᖃᕆᐊᖃᕐᒥᖕᒪᑕᑦᑕᐅᖅ ᑕᐃᒪ 

ᐊᑦᑕᓇᓐᖏᑦᑎᐊᖅᑐᒥᒃ ᓇᔪᒐᖃᕆᐊᖃᕐᖓᑕ 

ᐃᓕᓐᓂᐊᖅᑎᑦ ᐃᖅᑲᓇᐃᔭᖅᑎᖏᑦ ᐊᒻᒪᓗᑦᑕᐅᖅ 

ᓄᓇᖅᑲᑎᒌᖑᔪᐃᑦ. ᑕᐃᒪᓐᓇ. 

 

ᐅᕙᖓ ᐆᒃᑑᑎᖃᕈᓐᓇᖅᑐᖓ ᑐᓴᕋᒪ, ᑐᓴᖅᓯᒪᒐᒪ 

ᐃᓚᖏᑦ ᓄᓇᓕᐅᔪᐃᑦ ᐅᖃᕌᖓᑕ ᖁᕝᕙᓯᓐᓂᒥᒃ 

ᐱᒋᐊᓕᓵᖅᑐᓄᑦ ᖁᑦᓯᒧᑦ 12-ᒧᑦ ᑎᑭᐅᑎᓗᒋᑦ  

ᑲᑎᓐᖓᔪᒥᒃ ᑕᑯᒍᒪᖃᑦᑕᕐᖓᑕ ᑕᐃᒪᓐᓇ 

ᐱᕕᖃᕆᐊᖃᕋᑦᑕ ᐊᖓᔪᑦᑎᐅᔪᐃᑦ 

ᑕᐅᑐᒐᕆᔭᐅᒋᐊᖃᕐᖓᑕ.  

 

ᑕᐃᒪᒃ ᐃᓕᓐᓂᐊᕐᕕᒻᒥ ᑕᐃᒪᓐᓇ ᐃᓱᒪᒋᔭᖏᒍᑦ 

ᐃᕕᖅᑎᒋᐊᖃᓕᕋᑦᑎᒍ ᑕᒪᒃᑯᐊ ᐱᕈᖅᐸᓪᓕᐊᓗᒋᑦ 

ᐃᓱᒪᖓᒍᑦ ᑕᒪᒃᑯᐊ ᐱᐅᔫᑎᓂᒃ ᒪᒃᑯᒃᑐᑯᓗᐃᑦ 

ᐃᓕᓐᓂᐊᕐᕕᒻᒦᑦᑐᐃᑦ ᐱᑦᓯᐊᕐᓂᕐᒥᒃ 

ᒪᓕᑦᓯᐊᖅᑕᐅᓂᕐᒥᒃ ᑎᒍᓯᕙᓪᓕᐊᒋᐊᖃᖅᑐᐃᑦ. 

ᐊᔭᐅᕆᕗᖓ ᑕᒪᓐᓇᑦᑕᐅᖅ ᐊᑦᑕᓇᓐᖏᑦᑐᒥᒃ 

ᖁᕝᕙᓯᕇᑦ ᓇᓪᓕᐊᖑᒐᓗᐊᖅᐸᑦ ᑕᐃᒪᓐᓇᑦᑕᐅᖅ 

ᑲᔪᓯᒍᒪ ᑲᔪᓯᑦᓯᐊᕆᐊᖃᕋᑦᑕ ᓄᓇᕘᓕᒪᒥ 

ᓯᕗᒧᑦᑎᐊᕆᐊᖃᕋᑦᑕ ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᐊᐅᑉᐸᖓᓂᒃ ᑭᒍᓪᓕᖅᐹᕐᓗ ᐃᓚᒋᐊᕈᑎ, 

ᐃᒪᓕᒐᓕᐅᖅᑎ ᕿᓐᖑᖅ.  

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ ᖁᔭᓐᓇᒦᓪᓗ 

ᑭᐅᔪᓐᓇᕐᒪᑦ ᒥᓂᔅᑕ ᑕᐃᑉᓱᒪ ᒥᒃᓵᓄᑦ. 

ᐆᒥᖓᑦᑕᐅᖅ ᐊᐱᕆᓂᐊᖅᑯᖓ ᐅᖃᖅᑎᑦᓯᔩ. 

(ᑐᓵᔨᑎᒍᑦ) ᐅᖃᖅᑎᑦᑎᔩ, ᐊᑕᐅᓯᐊᕐᓇᖓ 

ᐅᖃᖃᑦᑕᖅᑐᖓᐅᒐᓗᐊᖅ ᓇᖏᖅᓱᖓ 

ᒪᓕᒐᓕᐅᕐᕕᐅᑉ ᐃᓗᐊᓂ ᐊᑦᑕᓇᓐᖏᑦᑐᒥᒃ 

ᐋᓐᓂᐊᖃᖃᑦᑕᖁᓇᒋᑦ ᖁᕕᐊᓱᖃᑦᑕᖁᓪᓗᒋᑦ 

ᓄᓇᒋᔭᐅᔪᐃᑦ, ᓄᓇᖅᑲᑎᒌᑦ. 

 

ᑖᓐᓇ ᒥᓂᔅᑕᖓ ᑎᓕᓯᔪᓐᓇᖅᐹ 

ᑕᓗᕐᔪᐊᓕᐊᕈᓐᓇᖅᑐᒥᒃ ᑕᒪᓐᓇᑦᑕᐅᖅ 

ᐃᓕᓐᓂᐊᖅᑎᖁᑎᖏᑦ ᐃᖅᑲᓇᐃᔭᖅᑎᖁᑎᖏᑦ 

ᐊᖓᔪᖅᑳᖏᓪᓗ ᑭᒃᑯᓕᒫᑦ ᓄᓇᖅᑲᑎᒌᓕᒫᑦ 

ᓄᓇᒋᔭᖏᓐᓂᒃ ᑖᓐᓇ 

ᐃᖅᑲᓇᐃᔮᕆᔭᐅᒍᓐᓇᖁᓪᓗᒍ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ 

ᐃᓕᓐᓂᐊᖅᑐᓕᕆᓂᕐᒧᑦ, ᒥᓂᔅᑐ ᔪᐊᓇᓯ. 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᐱᓕᕆᐊᖃᕋᓱᖃᑦᑕᖅᑐᒍᑦ ᓄᓇᓕᓕᒫᑦ 

ᐃᓕᓐᓂᐊᖅᑐᓕᕆᔨᒃᑯᑎᒍᑦ ᐊᑐᐊᒐᖃᕐᒪᑕᑦᑕᐅᖅ 

ᐊᑐᖅᑕᐅᑦᓯᐊᕋᓗᐊᕐᒪᖔᑕ 

ᑐᑭᓯᐊᔭᐅᔪᓐᓇᖁᓪᓗᒋᑦᑕᐅᖅ ᐃᓘᓐᓇᖏᓐᓄᑦ, 

ᑕᒪᐃᓐᓄᓕᒫᖅ.  

 

ᐊᒻᒪᓗᑦᑕᐅᖅ, ᐃᓚᒋᐊᕈᓐᓇᖅᑕᕋ ᓱᓕᔫᓪᓗᖓ 

ᐃᖅᑲᓇᐃᔭᖃᑎᒃᑲ ᐊᕕᑦᑐᖅᓯᕕᒋᔭᖏᑦ 

ᐃᓕᓐᓂᐊᕐᓂᓕᕆᔨᒃᑯᑦ ᐊᖓᔪᖅᑳᖃᕐᕕᖓᓂ 

ᐱᓕᕆᖃᑎᒋᓲᑦ ᑕᐃᒃᑯᓂᖓ ᐃᓕᓐᓂᐊᕐᕕᖏᑎᒍᑦ 

ᑕᐃᒃᑯᑎᒎᓇ ᐊᓪᓚᕕᒻᒥᐅᑕᕐᓂᒃ. ᑕᐃᒃᑯᐊ 

ᐊᔭᐅᕆᑦᓯᐊᕐᓂᐊᖅᑯᖓ 

ᐅᖃᖃᑎᒌᑦᓯᐊᕐᓂᕐᒥᖃᑦᑕᕋᓗᐊᕐᒪᖔᑦᑕ ᐊᖓᔪᖅᑳᑦ 

ᐃᖅᑲᓇᐃᔭᖅᑏᓪᓗ ᑕᒪᒃᑯᐊᓗᑦᑕᐅᖅ, ᐃᓛᒃ 

ᒪᑐᐃᖓᑦᓯᐊᕆᐊᖃᕋᑦᑕ ᖃᓄᖅ 

ᖃᓄᖅᑑᕈᑎᔅᓴᓂᓪᓗ 

ᖃᓄᐃᓐᖏᓐᓂᕐᒦᒍᓐᓇᖁᓪᓗᒋᑦ 

ᐃᓕᓐᓂᐊᕐᕕᖕᒦᑦᑐᐃᑦ. ᑕᐃᒫᒃ 

ᐃᓕᓐᓂᐊᖅᑎᖁᑎᒋᔭᕗᑦ ᐊᑑᑎᖃᑦᓯᐊᕈᓐᓇᖁᓪᓗᒋᑦ 

ᐃᓕᓐᓂᐊᖅᑕᖏᓐᓂᒃ ᓯᕗᒧᐊᑦᑎᐊᕐᓂᐊᕐᖓᑕ 

ᐊᔪᕈᓐᓃᑦᓴᑦᑎᐊᕐᓗᑎᑦᑕᐅᖅ. ᖁᔭᓐᓇᒦᖅᑕᕋ 

ᐊᐱᖅᑯᑎᒋᖅᑲᐅᒻᒪᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑲᔪᓯᓗᑕ ᑕᔅᓱᒧᖓ 

ᐊᐱᖅᑯᑎᒃᓴᓄᑦ. ᒪᓕᒐᓕᐅᖅᑎ 

ᐃᖃᓗᐃᑦ−ᒪᓂᕋᔮᖕᒧᒃ, ᒪᓕᒐᓕᐅᖅᑎ ᓚᐃᑦᓯᑑᓐ. 

 

ᐊᐱᖅᑯᑦ 839 - 5(2): ᓱᕈᓰᑦ 

ᓯᕗᓪᓕᐅᑎᑕᐅᓂᖏᓐᓄᑦ ᐱᒋᐊᕈᑏᑦ 

(ᓚᐃᑦᓯᑑᓐ) 

ᓚᐃᑦᓯᑑᓐ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒃᑲ ᒥᓂᔅᑕᒧᑦ ᐃᓕᓐᓂᐊᕐᓂᓕᕆᔨᒃᑯᓐᓄᑦ.  

 

ᐅᖃᖅᑲᐅᒐᒪ ᒪᓕᒐᓕᐅᖅᑏᑦ ᐅᖃᐅᓯᒃᓴᖏᓐᓂᒃ, 

ᓱᕈᓯᖅ ᓯᕗᓪᓕᖅ ᐱᓕᕆᐊᖅ ᐋᖅᑭᓱᖅᑕᐅᓯᒪᕗᖅ 

ᐃᓄᐃᑦ ᓱᕈᓰᑦ ᓇᓕᒧᒌᑦᑐᒃᑯᑦ ᐊᑐᕈᓐᓇᓂᐊᕐᒪᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᐃᓅᓯᖃᑦᑎᐊᓂᕐᒧᑦ, 

ᐃᓕᓐᓂᐊᕐᓂᕐᒧᓪᓗ ᐊᑐᖅᑕᐅᔭᕆᐊᖃᓲᕐᓂᒃ 

ᐱᔨᑦᑎᕋᕈᑎᓂᓪᓗ, ᐊᒻᒪᓗ ᐃᑲᔪᖅᑐᖅᑕᐅᓗᑎᑦ.  

 

ᓂᕿᖃᑦᑎᐊᖃᑦᑕᓐᖏᑎᓪᓗᒋᑦ ᐃᓕᓐᓂᐊᖅᑏᑦ, 

ᖁᕕᐊᓱᓚᐅᖅᐳᖓ ᔫᑳᓐ ᐊᓪᓚᐃᑦ ᑲᑎᒪᔨᖏᑦ 

ᐊᑐᕈᓐᓇᓚᐅᕐᒪᑕ ᑕᒪᔅᓱᒥᖓ ᐱᓕᕆᐊᕐᒥᒃ ᓱᕈᓯᕐᓂᒃ 

ᐃᓕᓐᓂᐊᕐᕕᖏᓐᓂᒃ ᒪᕐᕉᓐᓂᒃ 

ᓂᖅᑎᐅᖅᑕᐅᓯᒪᔪᓂᒃ ᐅᓪᓗᒃᑯᑦ  

ᓂᕆᑎᑕᐅᖃᑦᑕᕐᓂᐊᓕᕐᒪᑕᒎᖅ ᖃᐅᑕᒫᑦ. 

 

ᓯᕗᓪᓕᖅ ᐊᐱᖅᑯᑎᒐ ᒥᓂᔅᑕᒧᑦ, ᐱᓕᕆᕝᕕᒋᔭᖓ 

ᑐᓂᓯᓚᐅᖅᐹ ᑖᒃᑯᑎᒎᓇ ᓱᕈᓯᖅ 

ᓯᕗᓪᓕᐅᑎᑕᐅᓪᓗᓂ ᐱᓕᕆᐊᖓᓄᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ 

ᐃᓕᓐᓂᐊᖅᑐᓕᕆᓂᕐᒧᑦ, ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋᓗ 

ᒪᓕᒐᓕᐅᖅᑎ ᐊᐱᖅᑯᑎᖓᓄᑦ. ᔫᑳᓐ ᐊᓪᓚᐃᑦ 

ᑲᑎᒪᔨᖏᑦ ᐊᑐᖅᑐᑎᑦ ᓱᕈᓰᑦ ᓯᕗᓪᓕᐅᑎᑕᐅᓪᓗᑎᒃ 

ᐱᓕᕆᐊᖓᓂᒃ ᓂᕿᖃᖅᑎᑦᑎᖃᑦᑕᖁᓪᓗᒋᑦ 

ᐅᑭᐊᒃᓵᖅ ᑐᓴᖅᑎᑕᐅᓚᐅᖅᓯᒪᔪᖅ. 

ᐅᖃᖃᑎᒋᒋᐊᓐᖓᖅᑐᒋᓪᓕ ᑐᒃᓯᕋᐅᑎᒥᒃ 

ᐊᔾᔨᐸᓗᐊᓂᒃ ᓄᓇᕗᒻᒨᖓᒐᔭᖅᑐᒥᒃ, ᒫᓐᓇᐅᔪᖅ 

ᑐᑭᓯᒋᐊᕈᑎᑯᓘᔭᖏᓐᓂᒃ ᐱᓯᒪᑦᑎᓐᖏᓐᓇᒪ. 

ᑭᓯᐊᓂᓕ ᐅᖃᖃᑎᒌᑉᐸᓪᓕᐊᔪᑦ 

ᑐᒃᓯᕋᐅᑎᓕᐅᕋᔭᕐᓗᑎᒃ. 

 

ᐅᖃᖅᑎ (ᑐᓵᔨᑎᒍ): ᖁᔭᓐᓇᒦᒃ. ᓯᕗᓪᓕᖅ 

ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᓪᓗ ᒥᓂᔅᑕ ᑭᐅᔾᔪᑎᖓᓄᑦ. ᓂᕆᐅᑉᐳᖓ 

ᐱᓕᕆᕝᕕᒃᑯᑦ ᑕᒪᔅᓱᒥᖓ ᐱᒻᒪᕆᐊᓘᑎᑦᑎᓂᐊᕐᒪᑦ 

ᐊᒻᒪᓗ ᐱᓕᕆᐊᖃᕐᓂᐊᕐᓂᕋᕋᔭᕐᓗᓂ 

ᑐᒃᓯᕋᐅᑎᓕᐅᓛᕐᓂᕐᒥᓂᒃ ᐊᑐᕈᓐᓇᖁᓪᓗᒋᑦ 

ᑮᓇᐅᔭᓂᒃ ᐊᑐᕋᓱᓪᓗᑎᑦ ᑭᒡᒐᖅᑐᐃᓗᑎᑦ ᐃᓄᐃᑦ 

ᓱᕈᓯᖏᓐᓂᒃ. ᑭᖑᓪᓕᕐᒥᓕ ᑕᐃᒪ ᐊᐱᖅᑯᑎᒐ, 

ᒥᓂᔅᑕᐅᔪᖅ ᐅᖃᕈᓐᓇᖅᐹ 

ᑕᐃᒪᓐᓇᐃᓕᐅᕈᓐᓇᓛᕐᓂᐊᕐᓂᕐᒥᓂᒃ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ 

ᐃᓕᓐᓂᐊᖅᑐᓕᕆᓂᕐᒧᑦ, ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᕐᓂᐊᖅᑲᐅᒋᓪᓗᖓ  



ᓇᒡᒐᔾᔭᐅ, ᒫᑦᓯ 2, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑐᓂᓯᓯᒪᕗᒍᑦ ᐃᓛᒃᑰᖓᔪᒥᒃ ᑭᓯᐊᓂᓕ 

ᓂᕿᖃᑦᑎᐊᕐᓂᕐᒨᖓᓐᖏᑦᑐᒧᑦ, ᑭᓯᐊᓂᓗ ᓯᕈᓯᖅ 

ᓯᕗᓪᓕᐅᔾᔭᐅᓗᓂ ᐱᓕᕆᐊᖓᓄᑦ ᑐᒃᓯᕋᐅᑎᕗᑦ 

ᐃᓱᒪᖃᑦᑎᐊᕐᓂᕐᒧᑦ ᐃᑲᔫᓯᐊᖅᑖᕐᓂᕐᒨᖓᔪᑦ 

ᐃᓕᓐᓂᐊᕆᐊᓲᓄᑦ. ᐃᖅᑲᓇᐃᔮᖃᖅᓯᒪᕗᒍᑦ 

ᐆᑦᑐᕋᕐᓂᐊᕐᓗᑕ ᐱᓕᕆᐊᖃᕐᓗᑕ ᑕᒪᔅᓱᒥᖓ 

ᑲᒪᒋᔭᖃᕐᓂᐊᕐᓗᑕ. 

 

ᐊᐱᖅᑯᑎᖓᓕ ᒥᔅᑕ ᓚᐃᑦᓯᑑᓐ ᐊᐱᕆᕋᑖᖅᑕᖓ, 

ᐅᖃᖅᑲᐅᒐᒪ ᐅᖃᖃᑎᖃᕆᐊᓐᖓᖅᓯᒪᓕᖅᑐᒍᑦ 

ᑕᒪᔅᓱᒥᖓ ᐱᓪᓗᑕ. ᐅᖃᖃᑎᒌᒃᓯᒪᓪᓗᑕ 

ᐊᖓᔪᖅᑳᖅ ᓄᓇᓖᑦ ᒐᕙᒪᖏᑕ ᑲᑐᔾᔨᖃᑎᒌᖏᑦ 

ᐊᒻᒪᓗ ᐃᖅᑲᓇᐃᔭᖃᑎᖃᕋᓱᐊᖅᑐᒍᓪᓗ 

ᐱᓕᕆᐊᖃᓲᓂᒃ ᑕᒪᒃᑯᓂᖓ ᑐᒃᓯᕋᐅᑎᓕᐅᕋᔭᕐᓗᑕ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐹᓂᒃ 

ᐊᒻᒪᓗ ᑭᖑᓪᓕᖅᐹᒥᒃ ᐃᓚᒋᐊᕈᑏᑦ 

ᐊᐱᖅᑯᑎᒋᔭᕐᓄᑦ, ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑏ. 

ᑭᖑᓪᓕᖅ ᐊᐱᖅᑯᑎᒐ, ᖃᐅᔨᒪᒐᑦᑕ ᑕᒪᓐᓇ 

ᐱᔭᕐᓂᓐᖏᑦᑐᑯᓘᖕᒪᑦ ᐊᒻᒪᓗ ᐊᑯᓂᐊᓗᒃ 

ᑲᒪᒋᔭᐅᓇᓱᒋᐊᖃᖅᑐᓂ ᑮᓇᐅᔭᖃᖅᑎᑕᐅᓂᕐᒧᑦ 

ᒐᕙᒪᑐᖃᒃᑯᓐᓂ ᐱᓇᓱᒃᑐᓂ ᐱᓕᕆᐊᕐᒧᑦ. ᑖᒃᑯᐊ 

ᔫᑳᓐ ᐊᓪᓚᐃᑦ ᑲᑎᒪᔨᖏᑦ ᐱᓇᓱᐊᕐᓂᖃᓚᐅᖅᑐᑦ 

ᐊᕐᕌᒍ ᐊᕝᕙᖓᓂᓪᓗ ᑐᒃᓯᕋᐅᑎᖏᑦ 

ᐊᖏᖅᑕᐅᓇᓱᑦᑐᑎᒃ. ᐃᓱᒪᒋᒋᐊᖅᑐᒍ 

ᐊᑯᓂᐅᓂᖃᕈᓐᓇᕐᓂᖓᑕ ᐊᐅᓚᓂᖓ, ᐊᐱᕆᔪᒪᔭᕋ 

ᒥᓂᔅᑕᐅᔪᖅ ᐅᕝᕙᓘᓐᓃᑦ ᐱᓕᕆᕝᕕᐊ 

ᐃᑲᔪᖅᑕᐅᔪᒪᒐᔭᕐᒪᖔᕐᒥᒃ ᓲᕐᓗ ᓄᓇᓕᓐᓂ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᖕᓂᑦ 

ᐱᓕᕆᐊᖃᕈᒪᒐᔭᖅᑐᒃᓴᐅᔪᑦ ᑖᒃᑯᓂᖓ ᑮᓇᐅᔭᓂᒃ 

ᓱᕈᓰᑦ ᑳᖃᑦᑕᓂᐊᓐᖏᒻᒪᑕ ᐃᓕᓐᓂᐊᕐᕕᖏᓐᓂ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖃᑯᑎᒃᑯᑦ 

ᑐᒃᓯᕋᐅᑎᑖᓲᖑᒐᑦᑕ ᐊᔾᔨᒌᓐᖏᑦᑐᓂᒃ ᓄᓇᓕᓐᓂ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᒃ. ᐊᑐᓂ 

ᕿᒥᕐᕈᓲᕆᔭᕗᑦ ᑮᓇᐅᔭᖅᑖᕆᔭᐅᔪᒪᓲᓂᒃ 

ᑐᒃᓯᕌᕆᓲᖏᓐᓂᒃ ᐱᓕᕆᖃᑎᒋᒍᓐᓇᕈᑦᑎᒍᓪᓗ 

ᕿᒥᕐᕈᑦᑎᐊᓲᖑᔪᑦ. ᑕᒪᓐᓇ 

ᐃᓱᒪᒃᓴᖅᓯᐅᕈᑎᒌᓐᓇᓲᕗᑦ ᑲᔪᖏᖅᓴᖅᐸᒃᑲᓗ  

ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 

ᐊᓯᖏᓐᓂᒃ ᐱᓇᓱᐊᖃᑦᑕᖁᓪᓗᒋᑦ 

ᐃᓕᓐᓂᐊᕐᓂᓕᕆᓂᕐᒧᑦ ᐊᒃᓱᕉᑎᒋᓲᖏᑦ ᐱᓪᓗᒋᑦ 

ᐊᑐᓲᕗᑦ. 

 

ᒫᓐᓇᐅᔪᕐᓕ ᐊᖓᔪᖅᑳᖓ ᓄᓇᓕᓐᓂ ᒐᕙᒪᒃᑯᑦ 

ᑲᑐᔾᔨᖃᑎᒌᖏᑦ, ᒥᔅᑕ ᕕᐅᓪ, 

ᐅᖃᖃᑎᖃᕆᐊᓐᖓᖅᓯᒪᔪᖅ ᑕᑯᓚᐅᖅᑐᓂᐅᒃ ᔫᑳᓐ 

ᐊᓪᓚᐃᑦ ᑲᔪᓯᓂᖃᑦᑎᐊᖅᓯᒪᓂᕆᔭᖏᑦ ᐊᒻᒪᓗ 

ᐅᖃᖅᓯᒪᓪᓗᑕ ᓇᓗᓇᐃᔭᖅᓯᒪᔭᖏᓐᓂᒃ 

ᑐᓂᓯᓂᐊᕐᓂᕋᖅᓯᒪᓪᓗᑕ ᑐᒃᓯᕌᕆᓯᒪᔭᖏᓐᓂᒃ 

ᐃᓕᓐᓂᐊᕐᓂᓕᕆᔨᒃᑯᓐᓄᑦ ᐊᒥᓲᓂᖏᑕ ᐃᓄᐃᑦ 

ᓱᕈᓰᑦ ᐊᒥᓲᓂᖏᑦ ᐃᓕᓐᓂᐊᓲᑦ. 

ᐃᑲᔪᖅᑐᐃᓐᓇᕋᔭᕐᒥᔭᕗᑦ ᑐᒃᓯᕋᐅᑎᓕᐅᖅᑐᖃᕈᓂ. 

ᓯᕗᒧᐊᒍᑎᒋᒐᓱᓐᓂᐊᖅᑐᒋᓪᓗ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐊᐱᖅᑯᑎᒃᓴᑦ. ᒪᓕᒐᓕᐅᖅᑎ 

ᐅᖅᓱᖅᑑᕐᒧᑦ, ᒪᓕᒐᓕᐅᖅᑎ ᐋᖁᐊᖅ. 

 

ᐊᐱᖅᑯᑦ 840 - 5(2): 

ᐃᖅᑲᓇᐃᔭᖅᑐᓕᕆᓂᕐᒧᑦ ᐊᑐᐊᒐᐃᑦ 

(ᐋᖁᐊᖅ) 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓯᕗᓪᓕᖅᐹᒥᒃ ᐃᕐᖑᑕᕋ ᐅᓪᓗᖃᑦᑎᐊᖁᕙᕋ 16-

ᕈᕐᒪᑦ. ᓇᓪᓕᐊᓂᖅᓯᐅᑦᑎᐊᕆᑦ.  

 

>>ᐸᑦᑕᑐᖅᑐᑦ 

 

ᐅᖃᖅᑏ, ᐊᐱᖅᑯᑎᒃᑲ ᒥᓂᔅᑕ 

ᐃᖅᑲᓇᐅᔭᖅᑐᓕᕆᓂᕐᒧᑦ ᑐᕌᖅᑎᓐᓂᐊᖅᐸᒃᑲ. 

ᐅᖃᖅᑏ, ᐅᖃᐅᓯᕆᒃᑲᓐᓂᕈᒪᒐᒃᑯ ᐱᔾᔪᑎᒋᔭᐅᓲᖅ 

ᓄᓇᕗᑦ ᒐᕙᒪᖏᑕ ᐃᖅᑲᓇᐃᔭᖅᑐᓕᕆᓂᕐᒧᑦ 

ᐊᑐᐊᒐᖏᑦ, ᐱᖃᓯᐅᑎᓪᓗᒍ ᓯᓚᐅᑉ 

ᐱᐅᒍᓐᓃᖅᓯᒪᓂᖓ ᐊᒻᒪᓗ ᐊᓪᓚᕝᕖᑦ 

ᒪᑐᔭᐅᖃᑦᑕᕐᓂᖏᑦ ᐃᓚᖓ 1011-ᒥᑦᑐᑦ ᓄᓇᕗᑦ 

ᒐᕙᒪᒃᑯᑦ ᐃᖅᑲᓇᐃᔭᖅᑐᓕᕆᔨᒃᑯᑦ 

ᐊᑐᐊᒐᖏᓐᓂᑦᑐᖅ. 

 

ᐅᖃᖅᑏ, ᐊᐱᖅᑯᑎᒋᖃᑦᑕᖅᓯᒪᔭᕋ 

ᒪᓕᒐᓕᐅᖅᑎᐅᖃᑎᒃᑲᓗ ᑕᒪᔅᓱᒪᑉ ᒥᒃᓵᓄᑦ ᑭᐊᑉ 

ᐃᓱᒪᓕᐅᕈᑎᒋᖃᑦᑕᓲᕆᒻᒪᖔᕐᒥᒋᑦ ᐊᑐᐊᒐᕐᒥ  



ᓇᒡᒐᔾᔭᐅ, ᒫᑦᓯ 2, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᓪᓚᕝᕖᑦ ᒪᑐᔭᐅᖃᑦᑕᕐᓂᖏᑦ ᓄᓇᓕᓐᓂ. ᑕᒪᓐᓇ 

ᐅᖃᐅᑕᐅᓚᐅᖅᓯᒪᒐᒥ ᓯᕗᓪᓕᖅᐹᒥᒃ ᐊᕐᕌᓂ, 

ᑐᑭᓯᐅᒪᔭᒃᑯᑦ ᒥᓂᔅᑕᐅᔪᖅ 

ᐱᓕᕆᐊᖃᕐᓂᐊᕐᓂᕋᓪᓚᕆᓚᐅᖅᓯᒪᔪᖅ 

ᓱᖅᑯᐃᓇᑦᑎᐊᖅᑐᑯᓗᒃᑯᑦ ᐱᔪᓐᓇᐅᑎᓂ ᓄᓇᓕᓐᓂ 

ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ 

ᐃᓱᒪᓕᐅᕈᑎᒋᔭᐅᖃᑦᑕᕐᓂᐊᕐᓗᓂ, ᐲᖅᑕᐅᓗᓂ 

ᐃᖃᓗᓐᓂ ᐃᓱᒪᓕᐅᖅᑕᐅᖃᑦᑕᕈᓐᓂᕐᓗᓂ. 

 

ᑭᓯᐊᓂᓕ, ᐅᖃᖅᑏ, ᕿᒥᕐᕈᓪᓗᒍ ᒥᓂᔅᑕᐅᔫᑉ 

ᑭᐅᔾᔪᑎᖏᑦ ᐊᐱᖅᑯᑎᒋᓯᒪᔭᓐᓄᑦ 

ᐱᓇᓱᐊᕈᓯᐅᓚᐅᖅᑐᒥ, ᓱᖅᑯᐃᓇᓐᖏᒻᒪᑦ ᐅᕙᓐᓄᑦ 

ᑕᒪᓐᓇ ᑕᐃᒪᐃᓕᐅᖅᑕᐅᓯᒪᒻᒪᖔᕐᒥᒃ.  

 

ᑕᐃᒪᐃᒻᒪᑦ, ᐅᖃᖅᑏ, ᓯᕗᓪᓕᖅᐹᒥᒃ ᐊᐱᖅᑯᑎᒐ 

ᒥᓂᔅᑕᒧᑦ, ᑎᑎᕋᖅᓯᒪᔭᐅᓂᐊᕐᒪᑦ, ᑭᓇ 

ᑭᖑᓪᓕᖅᐹᒥᒃ ᐃᓱᒪᓕᐅᕈᓐᓇᖅᐹ 

ᐱᔪᓐᓇᐅᑎᖃᕐᓗᓂ ᐊᓪᓚᕝᕖᑦ ᒪᑐᔭᐅᖃᑦᑕᕐᓗᑎᒃ, 

ᒥᓂᔅᑕᑉ ᑐᖓᓕᕆᕚ ᐅᕝᕙᓘᓐᓃᑦ ᓄᓇᓕᓐᓂ 

ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᓴᓇᔨᓕᕆᓂᕐᒧᑦ, 

ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. 

ᓱᖅᑯᐃᓇᑦᑎᐊᖅᑐᑯᓘᓱᒋᓚᐅᕋᓗᐊᕋᒪ 

ᐅᒡᒍᕐᓇᖅᐳᕐᓕ ᓱᖅᑯᐃᕐᓇᓚᐅᓐᖏᓐᓇᒪ. 

ᐅᖃᒃᑲᓐᓂᕐᓂᐊᖅᐳᖓ, ᐅᖃᖅᑏ, ᐱᒋᐊᖅᑐᒍ 

ᐄᐳᕈᓪ 1, 2019 ᒥᓂᔅᑕᐅᑉ ᑐᖏᓕᐊ 

ᐃᖅᑲᓇᐃᔭᖅᑐᓕᕆᓂᕐᒧᑦ, 

ᑐᓴᕆᐊᕐᕕᖃᖃᑦᑕᓚᐅᖅᑐᓂ ᓄᓇᓕᓐᓂ 

ᐃᖅᑲᓇᐃᔭᖅᑎᖏᓐᓄᑦ, ᑕᐃᒃᑯᐊ ᓄᓇᓕᒻᒥᐅᑕᐃᑦ 

ᐃᖅᑲᓇᐃᔭᖅᑎᐅᓪᓗᑎᒃ, ᑲᒪᒋᔭᖃᖃᑦᑕᓂᐊᖅᑐᖅ 

ᐃᓱᒪᓕᐅᕐᓗᓂ ᒪᑐᓯᖁᔨᓗᓂ ᐊᓪᓚᕕᓂᒃ ᑕᐃᑲᓂ 

ᓄᓇᓕᐅᔪᒥ. ᑲᑐᔾᔭᐅᓪᓗᓂ ᒥᓂᔅᑕᐅᑉ ᑐᖏᓕᕐᒪ 

ᐊᒻᒪᓗ ᐅᖃᐅᔾᔭᐅᒋᐊᕐᔫᒥᓚᐅᖅᑐᓂ ᓄᓇᓕᓐᓂ 

ᐃᖅᑲᓇᐃᔭᖅᑎᓄᑦ 

ᐃᓱᒪᓕᐅᕈᑎᒋᔭᐅᖃᑦᑕᓂᐊᖅᐳᖅ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐊᐱᖅᑯᑎᒧᑦ 

ᒪᓕᒐᓕᐅᖅᑎ ᐅᖅᓱᖅᑑᕐᒧᑦ, ᒪᓕᒐᓕᐅᖅᑎ 

ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒐᕙᒪᒃᑯᑦ ᓄᓇᓕᒻᒥᐅᑦ ᐃᖅᑲᓇᐃᔭᖅᑎᖏᓐᓄᑦ  

ᐃᓱᒪᓕᐅᕈᑎᒋᔭᐅᖃᑦᑕᕆᐊᓕᒃ, ᐃᖃᓗᓐᓂᐅᓐᖏᑦᑐᖅ. 

ᓯᓚ ᑕᐅᕙᓂ ᐱᐅᓐᖏᑦᑑᒻᒪᑕ ᓄᓇᓕᐅᔪᒥᒃ. 

ᖁᕕᐊᑉᐳᖓ ᑕᒪᓐᓇ ᑐᑭᓯᐅᒪᒐᕕᐅᒃ, ᐅᖃᖅᑏ.  

 

ᐅᖃᖅᑏ, ᒥᓂᔅᑕ ᖃᐅᔨᒪᒻᒪᑦ ᐱᓕᕆᕝᕕᒃᑯᑦ 

ᐸᕐᓇᐅᑎᖓ ᐅᖃᖅᓯᒪᖕᒪᑦ ᐃᓚᖓ 

ᓯᕗᓪᓕᐅᑎᓐᓂᐊᕐᓂᕋᖅᓯᒪᒐᒥᐅᒃ ᐃᒪᐃᓕᐅᕐᓂᐊᕐᓗᓂ, 

“ᕿᒥᕐᕈᓗᑎᑦ ᐊᒻᒪᓗ ᐋᖅᑭᒋᐊᕆᓗᓂ 

ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑐᐊᒐᖏᑕ ᑐᑭᒧᐊᕈᑎᖏᑦ 

ᐊᒻᒪᓗ ᐊᑐᐊᒐᖏᑦ ᖃᐅᔨᒪᓇᑦᑎᐊᖁᓪᓗᒍ 

ᓇᓕᒧᓐᓂᖃᕋᓗᐊᕐᒪᖔᕐᒥᒃ ᐃᓄᐃᑦ 

ᐃᓕᖅᑯᓯᑦᑎᐊᕚᓗᖏᓐᓂᒃ ᐱᒻᒪᕆᒋᔭᖏᖕᓂᒃ.” 

ᐅᖃᖅᑏ, ᐊᒥᓱᒻᒪᕆᐅᒻᒪᑕ ᐃᓚᖏᑦ ᑎᑎᕋᖅᓯᒪᔪᑦ 

ᐊᑐᐊᒐᕐᒥᒃ, ᒥᓂᔅᑕᐅᔪᖅ ᓇᓗᓇᐃᖅᓯᔪᓐᓇᖅᐹ ᓇᓕᐊ 

ᓯᕗᓪᓕᐅᔾᔭᐅᓯᒪᓂᐊᕐᒪᑦ ᕿᒥᕐᕈᓇᒃᑕᐅᓂᐊᕐᓗᓂ 

ᑕᕝᕙᓂ ᐊᑐᐊᒐᖏᑕ ᑎᑎᕋᖅᓯᒪᓂᖏᓐᓂᒃ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᓴᓇᔨᓕᕆᓂᕐᒧᑦ, 

ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᑎᑎᕋᖅᓯᒪᓪᓚᑦᑖᖅᑐᑯᓗᖏᓐᓂᒃ 

ᕿᒥᕐᕈᔭᐅᔪᓂᒃ ᕿᒥᕐᕈᔭᐅᖏᓐᓇᖃᑦᑕᕐᓂᖏᓐᓄᑦ 

ᐃᖅᑲᓇᐃᔭᖅᑎᖁᑎᑦᑎᓐᓄᑦ ᑕᒪᒃᑯᐊ ᐊᑐᐊᒐᑦ 

ᑐᕌᖓᓂᖃᐅᑦᑎᐊᕋᓗᐊᕐᒪᖔᕐᒥᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᓪᓗ ᐊᒻᒪᓗ 

ᑭᖑᓪᓕᖅᐹᕆᓕᖅᑕᖓᓂᒃ, ᒪᓕᒐᓕᐅᖅᑎ ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᐅᖃᓚᐅᖅᓯᒪᒐᒪ ᐱᓇᓱᐊᕈᓯᐅᓚᖅᑐᒥᒃ ᐱᓕᕆᕝᕕᒃᑯᑦ 

ᓯᓚᑲᒻᒪᐅᑎᓪᓗᒍ ᐊᒻᒪᓗ ᐊᓪᓚᕝᕖᑦ ᒪᑐᔭᐅᓂᖏᑕ 

ᐊᑐᐊᒐᖓ ᑭᖑᓪᓕᖅᐹᒥᒃ 

ᓄᑖᕈᕆᐊᖅᑎᑕᐅᓯᒪᔪᕐᔫᔮᕐᒪᑕ ᐋᒡᒌᓯᐅᓚᐅᖅᓯᒪᔪᒥ 

2013-ᖑᑎᓪᓗᒍ, 7-ᐸᓘᓕᖅᑐᑦ ᐊᕐᕌᒍᑦ ᑕᒪᓐᓇ 

ᐋᖅᑭᒋᐊᖅᑕᐅᓚᐅᖅᓯᒪᒐᒥᒃ. ᐅᖃᖅᑏ, ᒥᓂᔅᑕᐅᔪᖅ 

ᖃᐅᔨᒪᑦᑎᐊᑎᑦᑎᒍᓐᓇᖅᐹ ᑖᔅᓱᒥᖓ 

ᓄᑖᕈᕆᐊᖅᓯᒪᔪᒥᒃ ᐊᑐᐊᒐᕐᒥᒃ ᓴᖅᑭᖅᑕᐅᒐᔭᕋᒥᒃ 

ᒪᓕᒐᓕᐅᕐᕕᒃ ᑲᑎᒪᒃᑲᓐᓂᓚᐅᓐᖏᑦᑎᓪᓗᒍ ᐅᐱᕐᖔᖅ 

ᑲᑎᒪᕕᔾᔪᐊᕐᓂᐊᕐᓂᖏᓐᓂᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᓴᓇᔨᓕᕆᓂᕐᒧᑦ, 

ᒥᓂᔅᑐ ᑯᓱᒐᖅ. 

 



ᓇᒡᒐᔾᔭᐅ, ᒫᑦᓯ 2, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᖃᕋᑖᑦᑎᐊᖅᑐᖓ 

ᐊᑐᕆᐊᓯᔭᐅᓚᐅᕐᒪᑦ ᑕᒪᓐᓇ ᓄᑖᖅ ᐊᑐᐊᒐᖅ 

ᐄᐳᕈᓪ 1−ᖑᑎᓪᓗᒍ ᐊᓯᔾᔨᖅᑕᐅᓯᒪᓪᓗᓂ 

ᐃᓱᒪᓕᐅᕈᑕᐅᒐᔭᕐᒪᖔᕐᒥᒃ ᖃᖓ ᖃᓄᕐᓗ 

ᓄᓇᓕᓐᓂ ᒪᑐᔭᐅᒐᔭᕐᒪᖔᕐᒥᒃ ᓯᓚᐅᑉ ᐱᓪᓗᒍ. 

ᑕᒪᓐᓇ ᑲᒪᒋᔭᐅᓚᐅᖅᓯᒪᕗᖅ ᐄᐳᕈᓪ 1, 2019−ᒥ. 

ᐅᐊᑦᑏᓐᓇᕋᔭᑦᑎᒍᑦ ᑕᒪᓐᓇ 

ᑐᓴᕆᐊᖅᑎᑦᑎᕙᑦᑐᑕᓗ ᑕᐃᒪᐃᒋᐊᖃᖅᑎᓪᓗᑕ, 

ᐅᖃᖅᑏ. 

 

ᑭᓯᐊᓂᓕ, ᓯᓚᒧᑦ ᐱᓪᓗᒍ ᐃᓕᓐᓂᐊᕐᕖᑦ 

ᒪᑐᔭᐅᖃᑦᑕᓲᖑᕗᑦ ᓄᓇᓕᖕᓂ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᖕᓄᑦ. ᑕᒪᒃᑯᐊ 

ᓄᓇᓕᖕᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 

ᐃᓱᒪᓕᐅᓲᑦ ᐃᓕᓐᓂᐊᕐᕕᒃ ᒪᑐᔭᐅᓂᐊᕐᒪᖔᕐᒥᒃ 

ᒪᑐᔭᐅᓂᐊᓐᖏᒻᒪᖔᕐᓂᓘᓐᓃᑦ. ᐅᖃᖅᑏ, ᑕᒪᓐᓇ 

ᓱᖅᑯᐃᕆᐊᕈᒪᑐᐃᓐᓇᕋᑖᖅᑕᕋ. ᖁᔭᓐᓇᒦᒃ, 

ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᐊᐱᖅᑯᑎᒃᓴᓄᑦ. 

ᒪᓕᒐᓕᐅᖅᑎ ᑐᓄᓂᕐᒧᑦ, ᒪᓕᒐᓕᐅᖅᑎ ᖃᒪᓂᖅ. 

 

ᐊᐱᖅᑯᑦ 841 - 5(2): ᓄᓇᓕᓐᓂ ᐃᒥᕐᒧᑦ 

ᐱᖁᑎᕐᔪᐊᑦ (ᖃᒪᓂᖅ) 

 

ᖃᒪᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑰᖅᐸᒃᑲ 

ᓄᓇᖅᑲᑎᒃᑲ ᑐᓄᓂᕐᒥᐅᑕᐅᖃᑎᒃᑲ, 

ᒪᓕᒐᓕᐅᖅᑎᐅᖃᑎᒃᑲᓗ.  

 

(ᑐᓵᔨᑎᒍᑦ) ᐅᖃᖅᑏ, ᐊᐱᖅᑯᑎᒃᑲᓕ 

ᑐᕌᖅᑎᓐᓂᐊᖅᐸᒃᑲ ᒥᓂᔅᑕᒧᑦ ᓄᓇᓕᖕᓄᑦ 

ᒐᕙᒪᓄᓪᓗ ᐱᔨᑦᑎᕋᖅᑎᒃᑯᓐᓄᓪᓗ.  

 

ᒥᓂᔅᑕ ᐃᖅᑲᐅᒪᓂᐊᕐᒪᑦ ᓄᓇᕗᑦ ᒐᕙᒪᖏᑦ 

ᐊᑯᓂᐅᔪᖅ ᐱᖁᑎᕐᔪᐊᓄᑦ ᐸᕐᓇᐅᑎᓂᖏᑦ 

ᑐᓂᔭᐅᓚᐅᕐᒪᑕ ᒐᕙᒪᑐᖃᒃᑯᓐᓄᑦ ᐊᕐᕌᓂ 

ᑕᐃᒃᑯᑎᒎᓇᖅ, ᑮᓇᐅᔭᓂᒃ ᐊᑐᖅᑐᑦ ᑲᓇᑕᒥ 

ᐱᓕᕆᐊᖓᑎᒍᑦ, ᐃᓚᖓᑦ ᓄᓇᕗᑦ ᒐᕙᒪᖏᑕ 

ᑲᒪᒋᔭᖃᕋᓱᐊᖅᑐᖅ ᐃᒥᕐᒧᑦ ᐱᖁᑎᕐᔪᐊᓄᑦ.  

 

ᐅᖃᖅᓯᒪᕗᖅ, ᐃᔾᔪᐊᕐᓗᒍ “ᓄᓇᕗᑦ ᐃᒥᑦᑎᐊᕙᕐᒥᒃ 

ᐱᓲᖑᒻᒪᑦ ᐃᒡᓗᓄᑦ ᐊᑐᖅᑕᐅᖃᑦᑕᓂᐊᖅᑐᓄᑦ 

ᑕᓯᕐᓂᒃ ᐊᒻᒪᓗ ᓯᕐᒥᑉ ᐊᐅᑉᐸᓪᓕᐊᓂᖓᒃ 

ᐊᑐᖅᑐᑎᒃ. ᒥᓪᓗᐊᖅᑕᐅᓲᖅ ᐃᒪᖃᕐᕕᒻᒥ 

ᐅᕝᕙᓘᓐᓃᑦ ᑕᐃᑲᓂ ᐃᒥᕐᒥᒃ ᓴᓗᒻᒪᖅᓴᐃᕕᒻᒥ.  

ᐊᒥᓱᑦ ᓄᓇᓖᑦ ᓄᓇᕗᒻᒥ ᓴᓗᒻᒪᖅᓴᖅᑕᐅᓲᑦ 

ᖁᐱᕐᕈᓂᒃ ᑐᖁᓴᐃᕈᑎᓕᖅᓱᖅᑕᐅᓪᓗᑎᒃ 

ᐃᒥᖅᑕᐅᑎᕐᔪᐊᓄᑦ ᐊᖁᑎᓄᑦ ᑕᒪᓐᓇ 

ᑲᒪᒋᔭᐅᓲᖑᓪᓗᓂ. ᑖᓐᓇ ᐊᑕᐅᓯᕐᒥᒃ ᐃᒥᓕᕆᔾᔪᑎ. 

ᑲᓇᑕᒥ ᐃᒥᑦᑎᐊᕙᓕᕆᓂᕐᒧᑦ ᒪᓕᒋᐊᓕᖏᓐᓂᒃ 

ᐊᒻᒪᓗ ᓄᓇᕗᒻᒥ ᓄᑖᓐᖑᖅᑎᑎᕆᔨ 

ᐱᑕᖃᕆᐊᖃᕐᒪᑦ ᑕᐃᒃᑯᐊᓗ ᒐᕙᒪᒃᑯᓐᓂ 

ᓄᓇᓕᓐᓂᓗ ᐱᔨᑦᑎᑦᑎᒃᑯᑦ ᒫᓐᓇ ᐱᓕᕆᐊᖃᕐᒪᑕ 

ᕿᒥᕐᕈᓪᓗᑎᒃ ᐊᔾᔨᒌᓕᖅᑎᑦᑎᓂᕐᒥᒃ 

ᑎᑎᕋᓕᐅᖅᓯᒪᓂᖏᑦᑕ ᐃᒥᓕᕆᕖᑦ.” ᒥᓂᔅᑕ 

ᐅᖃᐅᔾᔨᒋᐊᕈᓐᓇᖅᐹ ᒪᓕᒐᖅ ᐅᓪᓗᒥ 

ᖃᓄᐃᓕᖓᓕᕐᓂᖏᓐᓂᒃ ᑕᒪᑐᒪᑉ ᐱᓕᕆᐊᕐᒧᑦ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᓄᓇᓕᕆᓂᕐᒧᑦ 

ᐱᔨᑦᑎᕋᖅᑎᓄᓪᓗ, ᒥᓂᔅᑐ ᑯᓱᒐᖅ. 

 

ᐊᖓᔪᖅᑲᖅ ᖁᐊᓴ ᑯᓱᒐᖅ: ᖁᔭᓐᓇᒥᒃ 

ᐅᖃᖅᑎᑦᓯᔩ. ᖁᔭᓐᓇᒦᒃ ᑲᑎᒪᔨᐅᖃᑎᒐ ᑖᑉᑯᓂᖓ 

ᐊᐱᖅᓱᕐᒪᑦ. ᐅᖃᖅᑎᑦᓯᔩ ᑕᒪᓐᓇᐃᓛᒃ ᑕᒡᕙᓂ 

ᐃᒡᓘ ᐃᓗᐊᓂ ᐅᖃᐅᓯᕇᓐᓇᖃᑦᑕᕋᑉᑎᒍ ᖃᓄᖅ 

ᐱᒻᒪᕆᐅᓂᖓᓂᒃ ᐃᒪᖃᑦᓯᐊᕆᖃᕐᓂᖅ ᓄᓇᕗᑦ 

ᐃᓗᐊᓂ. ᐊᒻᒪ ᐅᑭᐅᓄᑦ ᐊᑐᖅᓯᒪᔭᑉᑎᓐᓄᑦ 

ᐊᔾᔨᒌᓐᖏᑦᑑᑎᓂᒃ ᐃᒥᖅᑕᐅᓯᖃᖅᐸᓚᐅᕐᒪᑦ 

ᓄᓇᓖᑦ ᐊᔾᔨᒌᓐᖏᑦᑐᑦ. ᐃᓚᖏᑦ ᓂᓚᖕᓂᒃ 

ᐊᐅᒃᓰᕙᒃᖢᑎᒃ ᐃᓚᖏᑦ ᓄᓇᒃᑰᕈᑎᒃᑯᑦ 

ᐊᒡᔭᖅᑐᐃᕕᐅᕙᒃᖢᑎᒃ ᐃᒪᕐᒥᒃ ᐊᒻᒪ ᐃᓚᖏᑦ 

ᓱᓪᓗᓕᒃᑯᑦ ᐃᒻᒥᖅᑐᖅᑕᐅᕙᒃᖢᑎᒃ.  

 

ᐊᔾᔨᒌᓐᖏᑦᑑᑏᑦ ᑕᒪᒃᑯᐊ ᐊᒻᒪ 

ᐊᔾᔨᒌᓐᖏᑦᑑᓂᒃᑕᐅᖅ ᐃᕐᕈᖅᑑᓯᖅᑕᐅᓯᒪᕙᒃᖢᑎᒃ 

ᑕᒪᒃᑯᐊ ᓄᓇᓖᑦ ᐊᔾᔨᒌᓐᖏᓐᓂᖏᑦ ᒪᓕᒃᖢᒋᑦ 

ᐊᒻᒪ ᐃᓚᖏᓪᓘᓐᓃᑦ ᑭᒍᑎᑦᑎᐊᕆᖕᓂᕐᒧᑦ 

ᓴᐅᓂᑦᑎᐊᕆᖕᓂᕐᒧᑦ ᐃᓚᓂᖅᑕᖃᖅᐸᒃᖢᑎᒃ 

ᐃᒪᐃᑦ. ᑕᒪᒃᑯᐊ ᐊᔾᔨᒌᓐᖏᑦᑑᑎᒻᒪᕆᐅᖕᒪᑕ ᐊᒻᒪᓗ 

ᐊᒥᓱᑦ ᓄᓇᓖᑦ ᐃᒥᖅᑕᕐᕕᖏᑦ ᐊᔾᔨᒌᓐᖏᑦᑐᓂᒃ 

ᐃᒻᒥᖅᑑᑎᖃᐅᓗᐊᖃᑦᑕᕐᓂᖏᑦ. ᑖᓐᓇ  

ᐅᑉᔨᕆᒐᑉᑎᒍᑦ. ᒫᓐᓇ ᐱᓕᕆᐊᕆᔭᕗᑦ ᑕᕝᕙᓂ 

ᒐᕙᒪᓕᕆᔨᒃᑯᓐᓂᒃ ᖃᓄᖅ ᑕᒪᒃᑯᐊ ᐊᔾᔨᒌᓐᖏᑦᑐᑦ 

ᐃᒥᖅᑕᖅᑕᐅᔾᔪᓯᐅᕙᒃᑐᑦ ᐃᒪᓕᕆᓂᐅᔾᔪᓯᐅᕙᒃᑐᓪᓗ  



ᓇᒡᒐᔾᔭᐅ, ᒫᑦᓯ 2, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑕᐅᓯᓐᖑᕐᔫᒥᔪᓐᓇᕋᔭᕐᓂᖏᓐᓂᒃ ᑕᒪᒃᑯᐊ 

ᐃᒥᖅᑕᖅᑕᐅᓃᑦ ᑲᑭᐊᒃᓯᓂᖅᓴᐅᓕᕐᓗᒡᑎᒡᓗ ᐊᒻᒪ 

ᐱᔭᕆᐊᑭᓐᓂᖅᓴᐅᓕᕋᔭᕐᓂᖏᓐᓂᒃ 

ᐱᐅᓂᖅᓴᐅᔪᓂᒡᓗ ᐃᒪᖃᕈᓐᓇᖅᓯᒐᔭᕐᓂᖏᓐᓂᒃ 

ᓄᓇᕗᒻᒥᐅᑦ ᑐᕌᒐᖃᖅᖢᑕ, ᐅᖃᖅᑎᑦᓯᔩ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐊᐱᖅᑯᑎᒧᑦ, 

ᒪᓕᒐᓕᐅᖅᑎ ᖃᒪᓂᖅ. 

 

ᖃᒪᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ 

ᑕᐃᒪ ᖃᐅᔨᒪᓂᐊᕐᒪᑦ ᑕᐃᒪ ᐱᒻᒪᕆᐅᒻᒪᑕ ᒪᓐᓇ 

ᐃᒥᕐᒧᑦ ᐱᖁᑎᕐᔪᐊᕗᑦ ᓄᓇᓕᑦᑎᓐᓂ 

ᐱᔪᓐᓇᑦᑎᐊᖁᓪᓗᒋᑦ. ᐃᓱᒪᓘᓇᖅᑐᑦ 

ᓴᖅᑭᕐᕕᐅᓪᓗᖓ ᐃᓱᒪᓘᑎᖃᖃᑕᐅᓚᐅᕐᒪᑦ 

ᐅᕙᓐᓄᑦ ᐱᑕᖃᕆᐊᖃᕐᓂᖏᓐᓂᒃ 

ᓴᓇᐅᔭᕆᐊᖃᖅᑐᑦ ᒥᑦᑎᒪᑕᓕᒻᒥ ᐃᒥᖅᑕᕐᕕᒃ 

ᐃᓗᐊᓐᖏᓕᕈᑕᐅᖏᓐᓇᖅᑐᖅ ᓄᓇᓕᓐᓂ 

ᐃᒥᓕᕆᕕᒻᒧᑦ Hᐊᒻᓚᒃᑯᑦ 

ᐊᒻᒪᖅᓯᔭᕆᐊᖃᖃᑦᑕᕐᖓᑕ ᓯᑯᖓᓂᒃ ᐃᒥᖅᑕᕐᕕᐅᑉ 

ᐃᒻᒥᖅᓱᕋᓱᖅᖢᒍ ᐃᒥᖅᑕᐅᑦ. ᑖᓐᓇ ᓈᒻᒪᓐᖏᒻᒪᑦ. 

ᑐᑭᓯᐅᒪᓪᓗᖓ ᑲᔪᓰᓐᓇᖅᓯᒪᔪᖅ ᐊᕐᕌᓂᓂᑦ. ᒥᓂᔅᑕ 

ᐅᖃᖅᓯᒪᔪᓐᓇᖅᐹ ᑖᓐᓇ ᕿᒥᕐᕈᔪᓐᓇᕐᓗᒍ 

ᖃᓄᐃᓕᖓᓂᖅ ᐊᒻᒪ ᐅᖃᐅᑎᒋᐊᕐᓗᓂᖓ 

ᖃᓄᐃᓕᐅᖅᓯᒪᓕᕐᒪᖔᑕ ᐱᓕᕆᕕᒃ ᑖᔅᓱᒥᖓ 

ᐋᖅᑮᒍᑎᓇᓱᒃᓗᒍ ᐱᓕᕆᖃᑎᖃᖅᑐᑎᒃ 

Hᐋᒻᒪᓚᒃᑯᓐᓂᒃ ᒥᑦᑎᒪᑕᓕᒻᒥ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓄᓇᓕᓐᓂ 

ᒐᕙᒪᒃᑯᓐᓂᓗ ᐱᔨᑦᑎᖅᑎ ᒥᓂᔅᑕᖓᑦ.  

 

ᐊᖓᔪᖅᑲᖅ ᖁᐊᓴ ᑯᓱᒐᖅ: ᑐᑭᓯᑦᑎᐊᖅᐸᒋᑦ 

ᑖᔅᓱᒪᑉ ᑕᐃᑲᓂ ᓄᓇᖁᑎᕕᑦ ᒥᒃᓵᓄᑦ ᐃᒪᖃ 

ᐃᒪᖃᑦᑎᐊᖏᓐᓂᖅ ᐃᓛᒃ ᐃᒥᖅᑕᕐᕖᑦ ᑕᒪᒃᑯᐊ 

ᐃᓚᖏᑦ ᓯᖁᒥᓲᖑᓂᖏᓐᓄᑦ ᑕᒪᔾᔭ 

ᐃᓗᐊᓐᖏᓕᐅᕈᑎᒃ ᓴᖅᑭᓕᓲᖑᒻᒪᑕ 

ᐅᑭᐅᖅᑕᖅᑐᒦᑦᑐᓂᒃ ᑕᒪᒃᑯᐊ ᐃᒥᖅᑕᕐᕖᑦ 

ᖃᓄᐃᒐᓗᕿᒃᑳᖓᑕ ᐃᒪᖃᑦᓯᐊᕆᐊᖃᕐᓂᖏᑦ 

ᓄᓇᓖᑦ ᓯᕗᓪᓕᐅᑏᓐᓇᖃᑦᑕᕋᑉᑎᒍᑦ ᑕᐃᑲᓂᑦᑕᐅᖅ 

ᒫᓐᓇ ᐊᒃᓱᕈᕐᓇᖅᑐᒃᑯᕐᓂᕆᔭᖏᑦ ᐅᔾᔨᕆᔭᕗᑦ.  

ᐊᒻᒪ ᐄ, ᑐᓴᐅᒪᑎᑦᑎᐊᕐᓂᐊᖅᐸᒋᑦ ᑖᒃᑯᐊ 

ᖃᔪᓯᕙᓪᓕᐊᓂᕆᔭᖏᓐᓂᒃ. ᐱᓕᕆᔨᕗᑦ ᑕᒪᑐᒥᖓ  

ᒫᓐᓇ ᑲᒪᔪᑦ. ᐱᓕᕆᖃᑎᒋᑉᓗᓂᒋᑦ ᑕᐃᒃᑯᐊ 

ᒥᑦᓯᒪᑕᓕᒻᒥ Hᐋᒻᓚᒃᑯᖏᑦ ᑐᓴᐅᒪᑎᓐᓂᐊᖅᐸᒋᑦ 

ᑕᒪᑐᒪᑉ ᒥᒃᓵᓄᑦ ᖃᓄᐃᑉᐸᓪᓕᐊᓂᕆᔭᖓᓂᒃ. 

ᖁᔭᓐᓇᒦᒃ, ᐅᖃᖅᑏᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒡᓗ 

ᑭᖑᓪᓕᖅᐹᕆᓕᖅᑕᖓᓂᓪᓗ, ᒪᓕᒐᓕᐅᖅᑎ 

ᖃᒪᓂᖅ.  

 

ᖃᒪᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓄᖅᑐᑦ ᓄᓇᕗᒻᒥ ᓄᓇᓖᑦ, ᓱᓪᓗᖃᐅᓐᖏᒻᒪᑕ 

ᐊᒻᒪᓗ ᖃᖓᑐᐃᓐᓇᖅ ᑕᑯᔾᔮᖅᑐᒃᓴᐅᓐᖏᓪᓚᒍᑦ. 

ᑕᐃᒪᐃᑦᑑᒻᒪᑦ, ᑕᒪᒃᑯᐊ ᕼᐋᒻᓚᒃᑯᑦ ᐃᒥᖅᑕᐅᑎᖏᑦ 

ᓴᓇᓯᒪᑦᑎᐊᕆᐊᓖᑦ. ᒥᓂᔅᑕ ᓇᓗᓇᐃᖅᓯᔪᓐᓇᖅᐹ 

ᑖᒃᑯᐊ ᐱᓕᕆᕝᕕᖏᑦ ᐃᖅᑲᓇᐃᔭᖃᑎᖃᕐᒪᖔᑦ 

ᓄᓇᕗᒻᒥ ᕼᐋᒻᓚᒃᑯᑦ ᑲᑐᔾᔨᖃᑎᒌᖏᓐᓂᒃ ᑕᐃᒃᑯᐊ 

ᐃᒥᖅᑕᐅᑏᑦ ᖃᐅᔨᓴᖅᑕᐅᔪᓐᓇᕐᓂᐊᕐᒪᑕ ᐊᒻᒪᓗ 

ᖃᓄᖅ ᐱᐅᑎᒋᒻᒪᖔᖏᑦ 

ᓇᓗᓇᐃᔭᖅᑕᐅᔪᓐᓇᕐᓂᐊᕐᒪᑦ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᓐᓂ ᒐᕙᒪᒃᑯᓐᓂᓗ 

ᐱᔨᑦᑎᖅᑏᑦ ᒥᓂᔅᑕᖓᑦ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑲᖅ ᖁᐊᓴ ᑯᓱᒐᖅ: ᐅᖃᖅᑎᑦᓯᔩ, 

ᖁᔭᓐᓇᒦᖏᓛᒃ ᑕᒪᑉᑯᓂᖓ ᖃᐅᔨᓇᓱᒃᑲᖓᑕ 

ᐃᒪᐅᑉ ᒥᒃᓵᓄᑦ. ᐅᖃᖅᑎᑦᓯᔩ ᑖᒃᑯᐊ 

ᐱᓕᕆᖃᑎᒋᕙᒃᑲᑉᑎᒍᑦ ᓄᓇᓕᓐᓄᑦ 

ᐊᕕᑦᑐᖅᓯᒪᔪᓄᑦ ᕼᐋᒻᓚᒃᑯᖏᓐᓄᑦ ᑲᑎᒪᔩᑦ ᑖᓐᓇ 

ᑎᒥᐊ ᑕᐃᓵᖅᑕᐃᑦ. ᑖᒃᑯᐊ 

ᐱᓕᕆᖃᑎᒋᖃᑦᑕᖅᑕᕗᑦ ᖃᐅᔨᓇᓱᒃᖢᑕ ᖃᓄᖅ 

ᓄᓇᓕᒃ ᑭᒡᒐᑦᑐᖅᑕᐅ ᐃᓛᒃ 

ᑮᓇᐅᔭᓂᒃᑕᐅᑦᑎᐊᒃᑲᓐᓂᕈᓐᓇᕋᔭᕐᒪᖔᑦ ᑕᒪᑉᑯᐊ 

ᐃᒥᖅᑕᐅᑏᑦ ᐊᓇᖅᑕᐅᑏᑦ ᓱᓇᓯᐅᑏᑦ ᓄᓇᓕᐅᑉ 

ᐊᑐᖅᑕᖏᑦ ᓈᒻᒪᑦᓯᐊᕋᓗᐊᕐᒪᖔᑕ 

ᐊᒥᒐᓗᐊᓐᖏᒃᑲᓗᐊᕐᒪᖔᑕᓗ. ᐄ, ᑖᑉᑯᐊ ᑖᒻᓇ 

ᑎᒥᐅᔪᖅ ᐱᓕᕆᖃᑎᒌᓐᓇᖅᑕᕗᑦ ᑕᒪᒃᑯᐊ 

ᑮᓇᐅᔭᐃᑦ ᑐᒃᓯᖅᑕᐅᕙᓪᓕᐊᓂᖏᑦ ᓄᓇᒃᑯᕈᑏᑦ 

ᐊᒥᓱᓐᖑᒃᑲᓐᓂᕆᐊᕆᐊᖃᖅᐸᑕᓘᓐᓃᑦ 

ᓈᒻᒪᒃᐸᑕᓘᓐᓃᑦ ᑕᒪᒃᑯᓂᖓ ᖃᐅᔨᓴᐅᑎᓂᒃ 

ᐱᓕᕆᖃᑎᒋᓐᓇᖅᑕᕗᑦ. ᐅᖃᖅᑎᑦᓯᔩ, ᖁᔭᓐᓇᒦᒃ.  

ᐅᖃᖅᑎ: ᖁᔭᓐᓇᒦᒃ. ᑲᔪᓯᓚᐅᖅᑳᖅᑎᓐᓇᑕ 

ᐃᓕᑕᖅᓯᔪᒪᐃᓐᓇᕐᒥᔪᖓ ᑕᒫᓃᒻᒪᑎᒃ ᐃᕐᖑᑖᒃᑲᒃ 

ᒪᕐᕉᒃ. ᓯᕗᓪᓕᖅᐹᒥᒃ ᑕᒪᐅᓐᖓᖅᑰᖅᑑᒃ. ᑖᓐᓇ 

ᐊᖏᔪᒃᖠᖅᐹᖅ ᐃᓛᒃ, ᐊᖑᑎ ᑎᐊᕙᓐ, ᑖᓐᓇ 

ᐊᕐᕌᓂ ᓇᓐᓄᓚᐅᕐᒥᔪᖅ, ᓇᖏᖅᓯᒋᑦ.  

 

>>ᐸᑦᑕᑐᖅᑐᑦ 

 

ᑎᐊᕙᓐ ᖁᐊᓴ ᐊᖏᓕᖅ, ᐊᒻᒪᓗ ᓇᔭᑯᓗᐊ ᑖᓐᓇ 

ᑏᕙᐃ, ᐃᕐᖑᑕᑯᓘᒃᑲᒃ ᑖᒃᑯᐊᒃ ᑕᕝᕙ ᑕᒪᓃᒻᒪᑎᒃ, 

ᓄᓕᐊᕋᓗ. 

 

>>ᐸᑦᑕᑐᖅᑐᑦ 

 

ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᓄᑦ, 

ᒪᓕᒐᓕᐅᖅᑎ ᐸᖕᓂᖅᑑᕐᒧᑦ, ᒥᔅ ᓇᑲᓱᒃ.  

 

ᐊᐱᖅᑯᑦ 842 - 5(2): ᐄᔭᒐᐃᑦ ᑲᓇᑕᒥ 

(ᓇᑲᓱᒃ) 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑏᑦᑎᔩ. ᐅᓐᓄᓴ 

ᐊᐱᖅᑯᑎᒋᓂᐊᖅᑕᕋ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᒥᓂᔅᑕᖓᓄᑦ.  

 

(ᑐᓵᔨᑎᒍᑦ) ᐅᖃᖅᑏ, ᒥᓂᔅᑕᐃᑦ ᑲᑎᒪᔨᕋᓛᑦ 

ᐃᓄᓯᖃᑦᑎᐊᕐᓂᕐᒧᑦ ᑲᑎᒪᔨᕋᓛᑦ ᓵᖓᓐᓃᖦᖢᓂ 

ᒪᓕᒐᓕᐅᖅᑎ ᐊᑕᐅᓯᐅᓐᖏᑦᑐᓂᒃ 

ᐊᐱᖅᑯᑎᒃᓴᖃᓚᐅᖅᑐᖅ ᐄᔭᒃᑲᑦ ᐱᔾᔪᑎᒋᓪᓗᒋᑦ 

ᐊᑐᐃᓐᓇᕈᖅᑎᑕᐅᓯᒪᖃᑦᑕᖅᑐᑦ ᓄᓇᓕᖕᓂ 

ᐋᓐᓂᐊᕕᖕᓂ. ᑐᓴᐅᒪᔾᔪᑎᒃᑲᓐᓂᕐᓂᒃ ᑲᑎᒪᔨᕋᓛᓄᑦ 

ᓇᓗᓇᐃᖅᓯᓚᐅᕐᒥᔪᑦ ᓯᕐᓗᐊᖃᕐᕕᒻᒥᒎᖅ ᑕᐃᒃᑯᐊ 

ᐄᔭᒐᑦ ᐃᓄᓕᓴᐅᑏᑦ ᐱᔭᐅᖃᑦᑕᖅᑐᑦ ᐊᒻᒪᓗ 

ᐋᓐᓂᐊᕕᓐᓄᑦ ᓯᐊᒻᒪᒃᑭᖅᑕᐅᓗᑎᒃ.  

 

ᖃᔅᓯᓂᒃ ᑮᓇᐅᔭᓂᒃ ᐊᑐᖃᑦᑕᖅᐸᑕ ᑕᒪᒃᑯᓄᖓ 

ᐃᓄᓕᓴᐅᑎᓄᑦ ᐊᕐᕌᒍ ᐊᑕᐅᓯᐅᑉ ᐃᓗᐊᓂ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ.  

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ 

Hᐃᒃᔅ.  

 

ᐊᖓᔪᖅᑲᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐃᖅᑲᐅᒪᓂᕋ ᒪᓕᑐᐃᓐᓇᖅᖢᒍ 5-

ᒥᓕᐊᓐᑖᓚᖏᓐᓃᖅᑰᖅᑐᕐᖏᓐᓇ ᐊᕐᕌᒍᑕᒫᑦ 

ᐃᓄᓕᓴᐅᑎᓄᑦ ᐄᔭᒃᑲᓄᑦ ᐊᑐᖃᑦᑕᖅᑕᕗᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ. ᑖᔅᓱᒪᐅᑉ ᐊᐱᖅᑯᑎᒋᕋᑖᖅᑕᒪ 

ᐃᓚᖓᑦ ᖃᐅᔨᖃᑦᑕᖅᓯᒪᓕᕐᒥᒐᑦᑕᓕ ᐃᓛᒃ 

ᐸᓐᓂᖅᑑᕐᒥ ᐊᑐᖅᑕᐅᖃᑦᑕᐸᒻᒥᒪᑦ ᑕᒪᓐᓇ 

ᐄᔭᒐᕐᓂᒃ ᑎᑭᕝᕕᐅᖃᑦᑕᑎᓪᓗᒋᑦ ᐃᓛᓐᓂᒃᑯᑦ 

ᐊᒥᓲᓗᐊᖅᑐᐊᓗᓐᓂᒃ ᑎᑭᕝᕕᐅᓕᑦᑕᖅᑯᑦ 

ᐋᓐᓂᐊᕕᐅᑉ ᐋᓐᓂᐊᕕᒻᒥ ᐱᓯᒪᔭᐅᑯᑖᒍᓐᓇᕋᑎᒃ 

ᐊᖏᕐᕋᔭᐅᔪᓂᑦ ᓄᐊᑐᐃᓐᓇᓕᖃᑦᑕᕐᖓᑕ 

ᐊᖏᓪᓕᕙᓪᓕᐊᑐᐃᓐᓇᖅᑐᑎᒃ ᐊᒻᒪᓗ ᐃᓚᖏᑦ 

ᐄᔭᒐᐃᒍᑎᓯᒪᑦᑎᐊᒻᒪᕆᖃᑦᑕᖅᑐᐃᑦ ᐊᑯᓂᐊᓗᒃ 

ᐃᓛᒃ ᑎᑭᕝᕕᐅᓇᓴᕋᐃᒐᒥᒃ. ᑖᒃᑯᐊ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑕᒪᔅᓱᒥᖓ ᖃᓄᖅ 

ᕿᒥᕐᕈᖃᑦᑕᕐᒪᖔᑕ ᖃᐅᔨᓴᖃᑦᑕᕐᒪᖔᑕ ᒥᓂᔅᑕᒧᑦ 

ᐊᐱᖅᑯᑎᒐ ᑭᖑᓪᓕᕐᒥ ᐋᓐᓂᐊᕕᒻᒥ ᑖᒃᑯᐊ ᖃᓄᖅ 

ᕿᒥᕐᕈᔭᐅᖃᑦᑕᖅᑲᑦ ᐄᔭᒐᐃᑦ ᑎᑭᑉᐸᓪᓕᐊᔪᑦ? 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐋᓐᓂᐊᖅᑕᐃᓕᓂᓕᕆᓂᕐᒧᑦ, ᒥᓂᔅᑐ Hᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᒃᑯᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ ᒪᑯᐊ ᐄᔭᒐᑦ 

ᐋᓐᓂᐊᕕᖕᓄᐊᖅᑕᐅᖃᑦᑕᖅᑐᑦ ᖃᔅᓯᐅᖕᒪᖔᑦ 

ᐱᓯᒪᖕᒪᖔᑦ ᑎᑎᕋᖅᓯᒪᔪᑦ ᑕᐃᒃᑯᐊ 

ᑎᑭᓵᕆᔭᐅᖃᑦᑕᖅᑐᑦ ᐃᓱᓕᑦᑕᕐᕕᖓᓗ 

ᑎᑭᑦᑕᕌᖓᑦ ᓄᑖᓂᒃ ᑎᑭᓴᐃᒃᑲᓐᓂᖅᐸᒃᖢᑎᒃ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᒃᑯᑦ) ᑐᒡᓕᐊ, 

ᑭᖓᓪᓕᖅᐹᕐᓗ ᐊᐱᖅᑯᑎᖕᓄᑦ, ᒥᔅ ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) 

ᑕᒪᓐᓇ ᐃᓱᒫᓘᑎᒋᔭᐅᖕᒪᑦ ᐋᓐᓂᐊᕖᑦ 

ᐃᓅᓕᓴᐅᑎᓂᒃ ᐊᑐᖅᑕᐅᔭᕆᐊᖃᕋᓗᐊᖅᑎᓪᓗᒋᑦ 

ᐱᑕᖃᓐᖏᑦᑑᑐᐃᓐᓇᕆᐊᖃᕐᒪᑦ ᐊᒻᒪᓗ  

ᑐᑦᑕᕐᕕᖏᖕᓂᒃ ᐄᔭᒐᖅᑖᕐᕕᒃᑕᖃᐅᕐᒥᖕᒪᑦ 

ᒐᕙᒪᒃᑯᓐᓄᑦ ᐊᐅᓚᑕᐅᓐᖏᑦᑐᓂᒃ. ᑭᓯᐊᓂ 

ᐅᐸᒐᕐᓂᓐᖏᑦᑐᓂᒃ ᓄᓇᓕᖕᓂᒃ ᐃᒃᑯᐊ ᐊᑯᓂ 

ᐅᑕᖅᑭᓕᖃᑦᑕᕐᒪᑕ ᐄᔭᒐᕆᐊᖃᕋᓗᐊᖅᑎᓪᓗᒋᑦ.  

 

ᒥᓂᔅᑕᖃᐃ ᐊᖏᕈᓐᓇᖅᐸ ᕿᒥᕐᕈᓇᕐᓗᒋᑦ ᑕᒪᒃᑯᐊ 

ᐃᓅᓕᓴᐅᑏᑦ ᖃᓄᖅ ᐋᓐᓂᐊᕕᖕᓄᑦ 

ᑐᓂᐅᖅᑲᖅᑕᐅᖃᑦᑕᕐᒪᖔᑕ ᐊᒻᒪᓗ ᐊᒥᒐᖏᑦᑐᓂᒃ 

ᐱᓯᒪᖃᑦᑕᕐᓗᑎᒃ ᑕᐃᒪᐃᑦᑐᓂᒃ ᐊᑐᖅᑐᖃᕌᖓᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ 

ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᒃᑯᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ ᒫᓐᓇ ᕿᒥᕐᕈᓇᒃᐸᓪᓕᐊᔪᒍᑦ 

ᐊᐅᓚᔾᔭᐃᔾᔪᑏᑦ ᐊᑐᖁᔭᓕᐊᕆᔭᐅᔪᓄᑦ ᑖᔅᓱᒧᖓ 

ᐄᔭᒃᑲᓄᑦ ᒪᓕᒐᕐᒥᒃ ᑕᒪᑐᒪᓂ ᐊᕐᕌᒍᒥ. ᐄ, 

ᐅᖃᐅᓯᕆᔭᐅᖃᓯᐅᔾᔭᐅᓂᐊᖅᑐᖅ ᐊᒻᒪᓗ ᖃᓄᖅ 

ᐃᓱᒫᓘᑎᖃᖅᑐᖃᖅᐸᑦ ᑕᕝᕗᖓ 

ᐃᓚᓕᐅᔾᔭᐅᓂᐊᖅᑐᓂᒃ ᑐᓴᕐᓂᐊᖅᑕᕗᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐊᒻᒪᓗ, ᐅᖃᖅᑏ, ᐃᓚᔪᓐᓇᕈᒃᑯ, ᑕᐃᒃᑯᐊ 

ᐊᑐᕈᒫᕐᓂᐊᖅᑐᑦ $4.9 ᒥᓕᐊᖏᓐᓃᑦᑐᑦ ᑕᒫᓂ $5 

ᒥᓕᐊᖏᓐᓃᓂᕋᖅᑲᐅᒐᒃᑭᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐃᖅᑲᐅᒪᑦᑎᐊᔪᕗᖅ. 

ᐊᐱᖅᑯᑎᒃᓴᑦ. ᒪᓕᒐᓕᐅᖅᑎ ᐊᕐᕕᐊᑦ 

ᐅᐊᖕᓇᖓᓄᑦ−ᑎᑭᕌᕐᔪᐊᕐᒧᓪᓗ ᒪᓕᒐᓕᐅᖅᑎ ᒪᐃᓐ. 

 

ᐊᐱᖅᑯᑦ 843 - 5(2): ᓄᓇᕗᑦ ᑮᓇᐅᔭᓂᒃ 

ᐊᑐᕈᓐᓇᖅᑕᖓᑕ ᑭᓪᓕᖓ (ᒪᐃᓐ) 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ, ᐅᑉᓗᑦᓯᐊᖅ. 

ᑲᑎᒪᔨᐅᖃᑎᒃᑳ. ᑮᓇᐅᔭᓕᕆᓂᕐᒧᑦ ᒥᓂᔅᑕ, 

ᐅᖃᖅᑎᑦᓯᔩ, ᐊᐱᖅᓱᕈᐊᖅᖢᒍ ᓂᑯᕕᑦᑐᖓ. 

 

(ᑐᓵᔨᑎᒍᑦ) ᐅᖃᖅᑏ, ᒫᓐᓇ ᐊᑐᕈᒫᕐᓂᐊᖅᑐᑦ 

ᒪᑉᐱᖅᑐᒐᖅ 6, ᐅᖃᖅᓯᒪᔪᑦ ᖃᔅᓯᓂᒃ ᒐᕙᒪᒃᑯᑦ 

ᐊᑐᖅᑐᐊᕈᓐᓇᕐᒪᖔᑦ ᑮᓇᐅᔭᖏᓐᓂᒃ $650 

ᒥᓕᐊᓐᖏᓐᓃᒻᒪᑦ ᑕᒪᓐᓇᓗ ᐋᖅᑭᒃᑕᐅᕙᒃᖢᓂ 

ᑲᓇᑕᐅᑉ ᒐᕙᒪᒃᑯᖏᓐᓄᑦ. $650 ᒥᓕᐊᖑᖕᒪᑦ 

ᑖᓐᓇ ᐊᑭᓕᒃᓴᖅᑖᕆᔪᓐᓇᖅᑕᑦᑕ ᑭᒡᓕᖓᑦ $450 

ᒥᓕᐊᓂᒃ ᐊᑐᖅᓯᒪᓕᖅᑐᒍᑦ $200 

ᒥᓕᐊᖑᓕᖅᖢᑎᒃ ᑕᐃᒃᑯᐊ ᐊᑐᖅᑐᐊᕈᓐᓇᖅᑕᕗᑦ 

“ᕖᓴᖁᑎᑦᑎᒍᑦ.” 

 

ᐅᓇ ᓯᕗᓪᓕᖅᐹᖅ ᐊᐱᖅᑯᑎᒐ: ᓄᓇᕗᑦ ᒐᕙᒪᒃᑯᑦ 

ᑖᔅᓱᒥᖓ $650 ᒥᓕᐊᒥᒃ 

ᖁᕝᕙᕆᐊᖅᑎᑦᑎᒃᑲᓐᓂᕋᓱᖕᓂᐊᖅᐹᑦ? 

(ᑐᓵᔨᒃᑰᖏᑦᑐᖅ) ᒪ’ᓇ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᑮᓇᐅᔭᓕᕆᓂᕐᒧᑦ ᒥᓂᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐃᒻᒪᖄᓚᔾᔮᕈᓐᓃᖅᑐᖓ; 

ᐋᒃᑳ−ᓚᑐᐃᓐᓇᕐᓂᐊᓕᖅᑐᖓ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓯᕗᓪᓕᖅᐹᖅ 

ᐃᓚᒋᐊᕈᑦ, ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ, (ᑐᓵᔨᑎᒍᑦ) ᐅᑯᐊ 

ᕿᒥᕐᕈᓇᖅᑲᐅᒐᒃᑭᑦ ᑲᓇᑕᐅᑉ ᒐᕙᒪᒃᑯᖏᑦᑕ 

ᒥᓂᔅᑕᖓᑦᑕ ᑲᑎᒪᔨᕋᓛᖏᑦ ᕖᕝᕗᐊᕆ 19−ᒥ 

ᑲᑎᒪᔾᔪᑎᕕᓂᖏᑦ ᕿᒥᕐᕈᓇᒃᑲᒃᑭᑦ ᑕᐃᓐᓇ ᐱᐅᓪ 

ᒧᐊᕐᓅ ᑮᓇᐅᔭᓕᕆᓂᕐᒧᑦ ᒥᓂᔅᑕᕆᔭᐅᔪᖅ 

ᐅᑭᐅᖅᑕᖅᑐᒥ ᒐᕙᒪᒃᑯᑦ ᐅᓄᖅᓯᒋᐊᖅᑎᑦᑎᔪᒪᒃᐸᑕ 

ᑭᒡᓕᓕᐅᖅᑕᐅᓯᒪᔪᒥᒃ ᓄᓇᑦᓯᐊᕐᒥᐅᑉ. ᐄ, 

ᐅᖃᖅᓯᒪᓕᖅᑐᑦ ᐅᓄᖅᓯᒋᐊᖅᑕᐅᑎᓐᓂᐊᖅᑕᖓᒎᖅ 

ᐊᑭᓕᒃᓴᖅᑖᕈᓐᓇᕐᓂᖓᑦᑕ ᑭᒡᓕᖓ. 

ᒥᓂᔅᑕᒧᑦ ᐊᐱᕆᔪᒪᓕᖅᑐᖓ: ᑮᓇᐅᔭᓕᕆᓂᕐᒧᑦ 

ᒥᓂᔅᑕᐅᔪᖅ ᐅᖃᓪᓚᖃᑎᒋᓯᒪᓕᖅᐱᐅᒃ? 

ᐊᑭᓕᒃᓴᖅᑖᕆᔪᓐᓇᖅᑕᑦᑕ ᑭᒡᓕᐊ ᐱᔾᔪᑎᒋᓪᓗᒍ? 

(ᑐᓵᔨᒃᑰᖏᑦᑐᖅ) ᒪ’ᓇ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑮᓇᐅᔭᓕᕆᓂᕐᒧᑦ, ᒥᓂᔅᑕ 

ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᒃᑯᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᑲᑎᒪᖃᑎᒋᓕᕌᖓᒃᑯ ᒥᔅᑕ 

ᒧᐊᕐᓅ, ᐄ, ᑖᓐᓇ ᓂᓪᓕᐅᑎᒋᖃᑦᑕᖅᑕᕗᑦ 

ᑲᑎᒪᖃᑎᒋᓯᒪᒐᑦᑎᒍᑦ ᐅᑭᐅᖅᑕᖅᑐᒥ 

ᑮᓇᐅᔭᓕᕆᔨᒃᑯᑦ ᒥᓂᔅᑕᖏᑦ ᐱᖃᑎᒋᓪᓗᒋᑦ 

ᑭᓯᐊᓂᓕ ᒫᓐᓇ ᕿᒥᕐᕈᓇᓐᖏᑕᕗᑦ ᐊᒻᒪᓗ 

ᖃᐅᔨᒪᓪᓗᑕ ᐱᖁᑎᕐᔪᐊᑦ ᑕᒪᒃᑯᐊ ᐅᓄᖅᑐᐊᓗᐃᑦ 

ᑭᓐᖒᒪᒋᔭᐅᖕᒪᑕ ᓄᓇᑦᑎᓐᓂ ᐄ, ᓯᕗᓂᒃᓴᑦᑎᓐᓂ 

ᐊᑑᑎᖃᑦᑎᐊᖅᐸᑦ ᑐᒃᓯᕋᓛᖅᑐᒃᓴᐅᔪᒍᑦ ᑭᓯᐊᓂ 

ᐅᓪᓗᒥᐅᖏᑦᑐᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑐᒡᓕᐊ 

ᑭᖑᓪᓕᖅᐹᕐᓗ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒍᑦ) ᐅᓇ 

ᐊᐱᖅᑯᑎᒋᓕᕐᒥᓗᒍ. ᖃᓄᐃᒻᒪᑦ? ᐅᑯᐊᓗ 

ᑲᑎᒪᔾᔪᑎᕕᓃᑦ ᐅᖃᓕᒫᖅᖢᒋᑦ ᑮᓇᐅᔭᓕᕆᔨᒃᑯᑦ 

ᑲᑎᒪᔨᕋᓛᖏᑦ ᑲᓇᑕᐅᑉ ᒐᕙᒪᒃᑯᖏᑦᑕ ᒥᓂᔅᑕᖓ, 

“ᑕᒪᑐᒥᖓᒎᖅ ᐃᓱᒪᒃᓴᖅᓯᐅᕈᑎᖃᓪᓚᕆᖕᒪᑕ.” 

ᐅᖃᖅᑎ, ᑲᓇᑕᐅᑉ ᒐᕙᒪᒃᑯᖏᑦᑕ ᒥᓂᔅᑕᖏᑦ 

ᑕᐃᒪᐃᑦᑐᓂᒃ ᑕᑯᔪᒪᑎᓪᓗᒋᑦ ᐅᕙᑦᑎᓂᓪᓗ 

ᑮᓇᐅᔭᖃᕐᓂᖅᓴᖃᓪᓚᕆᐅᑎᓪᓗᒋᑦ. 

ᐃᓱᒪᒃᓴᖅᓯᐅᕈᑎᖃᕐᓂᕋᓕᖅᑎᓪᓗᒋᑦ ᐊᓯᕗᓪᓗ 

ᐅᑭᐅᖅᑕᖅᑐᒥ ᒐᕙᒪᖃᕐᕖᑦ ᑕᐃᒃᑯᐊ 

ᑐᒃᓯᕋᕐᓂᐊᖅᑎᓪᓗᒋᑦ. ᖃᓄᐃᒻᒪᓪᓕᐅᑯᐊ ᓄᓇᕗᑦ 

ᒐᕙᒪᒃᑯᖏᑦ ᖁᕝᕙᕆᐊᖅᑎᑦᑎᖃᑕᐅᔪᒪᓐᖏᓚᑦ? 

(ᑐᓵᔨᒃᑰᖏᑦᑐᖅ) ᒪ’ᓇ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑮᓇᐅᔭᓕᕆᔨᒃᑯᑦ 

ᒥᓂᔅᑕᖓ, ᒥᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐊᐱᖅᑯᑎᔅᓴᑦᑎᐊᕙᒃ. ᐱᔨᑦᑎᕈᑏᑦ ᐊᒻᒪᓗ 

ᐊᑭᓕᒃᓴᖅᑖᕈᓐᓇᕐᓂᑦᑕ ᑭᒡᓕᖓᑦ ᑮᓇᐅᔭᑦ ᒪᑯᐊ 

ᐊᑐᖅᑕᐅᖃᑦᑕᖅᑐᑦ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑕ 

ᑲᑎᒪᔨᖏᑦᑎᒍᑦ ᐊᒻᒪᓗ ᑮᓇᐅᔭᒃᑯᕕᖕᒥᒃ 

ᐊᑐᖅᑐᐊᕈᓐᓇᖅᑕᖏᑦᑕ ᐊᑐᕆᐊᖃᓕᕈᑎᒃ. ᐄ, 

ᑕᒪᒃᑯᐊ ᑭᒡᓕᖏᓐᓄᑦ ᑎᑭᖦᖢᒍ ᐊᑐᖃᑦᑕᖅᑕᕗᑦ 

ᐊᒻᒪᓗ ᐊᑐᖅᑐᐊᖅᑕᕗᑦ ᑕᒪᒃᑯᐊᑦᑕᐅᖅ 

ᐊᖏᖃᑎᒋᓯᒪᒐᑦᑎᒍᑦ.  

 

ᑮᓇᐅᔭᓪᓗ ᑎᑎᕋᖅᑕᐅᖃᑦᑕᕐᓂᖏᑦ 

ᐊᓯᔾᔨᐸᓪᓕᐊᓪᓗᑎᒃ ᐊᑭᓕᒃᓴᖃᕐᒥᖕᒪᑕ ᑖᓐᓇ 

ᒥᒃᖠᕙᓪᓕᐊᓂᐊᖅᑐᖅ ᐊᕐᕌᒍᑕᒫᑦ. ᐊᒻᒪᓗ 

ᒪᑐᐃᖓᐃᓐᓇᐅᔭᖅᑐᒍᑦ ᑲᑐᔾᔨᖃᑎᒌᓐᓂᒃᑯᑦ 

ᑲᓇᑕᐅᑉ ᒐᕙᒪᒃᑯᖏᑦ ᐱᓗᐊᖅᖢᒋᑦ. 

ᐱᓕᕆᐊᓐᖑᖅᑎᐅᕙᓪᓕᐊᔪᑦ ᓴᖅᑭᐸᓪᓕᐊᑎᓪᓗᒋᑦ 

ᑮᓇᐅᔭᓂᒃ ᓈᒻᒪᒃᑐᓂᒃ ᐱᑕᖃᕆᐊᓕᒃ. ᐊᒻᒪᓗ 

ᐊᑐᕆᐊᖃᕈᑦᑎᒍᑦ ᑕᐃᓐᓇ ᐊᑭᓕᒃᓴᑦ, ᐊᑭᓕᒃᓴᑦ 

ᑲᓇᑕᐅᑉ ᒐᕙᒪᒃᑯᖏᓐᓃᓐᖔᖅᑐᑦ ᑕᐃᑲᓐᖓᑦ 

ᑎᒍᓯᖃᑦᑕᕐᒥᔪᒍᑦ.  

 

ᐅᖃᖅᑎ, ᑭᓯᐊᓂᑦᑕᐅᖅ, 

ᐅᔾᔨᖅᓱᖅᑎᐊᕆᐊᖃᖅᑐᒍᑦ 

ᐊᑭᓕᒃᓴᖅᑖᕆᕙᓪᓕᐊᔭᕗᑦ ᐃᒃᐱᒋᑦᑎᐊᕐᓗᒋᑦ 

ᒐᕙᒪᖃᕐᕖᑦ ᐃᒃᑯᐊ ᐱᔭᕐᓂᓐᖏᑦᑐᒦᓕᖃᑦᑕᕐᒪᑕ 

ᓲᕐᓗ ᓄᓇᑦᓯᐊᕐᒥ 2%-ᒎᖅ ᐊᑭᓕᒃᓴᖏᓐᓄᑦ 

ᐊᑭᓕᖅᓱᖅᑕᐅᖃᑦᑕᖅᑐᑦ. ᑭᓐᖒᒪᔭᕗᑦ ᐅᓄᖅᑐᑦ 

ᑮᓇᐅᔭᕗᓪᓗ ᐊᐅᓚᑦᑎᐊᕆᐊᖃᖅᑕᕗᑦ ᑕᐃᒪ 

ᒐᕙᒪᐅᓪᓗᑕ ᐃᓱᒪᓕᐅᕈᑦᑕ ᐃᑲᓐᖓᑦ ᑲᓇᑕᐅᑉ 

ᒐᕙᒪᒃᑯᖏᓐᓃᓐᖔᖅᑐᓂᑦ ᐊᑐᕆᐊᖃᕈᑦᑕ  

ᐊᑐᕐᓂᐊᖅᑐᒍᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᐊᕐᓇᒃᑲᖅ. 

 

ᐱᒋᐊᖅᑎᑕᖅ 071 - 5(2): ᐊᐱᖅᓱᕐᓇᐅᔪᖅ 

ᐃᓚᔭᐅᓂᖓ (ᐊᕐᓇᒃᑲᖅ)  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒪᓕᒐᖅ 39 ᒪᓕᑦᑐᒍ, ᐱᒋᐊᖅᑎᑦᑎᕗᖓ 

ᐊᐃᑉᐱᑕᐅᓪᓗᖓ ᐸᓐᓂᖅᑑᑉ ᒪᓕᒐᓕᐅᖅᑎᖓᓐᓄᑦ 

ᑖᓐᓇ ᐊᐱᖅᓱᕐᓂᖅ ᐅᐃᒍᔭᐅᖁᓪᓗᒍ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐱᖁᔭᔨᖔᕈᑎ 

ᓈᒻᒪᑦᑐᖅ. ᐊᐃᕙᔾᔪᑎᔅᓴᐅᒐᓂᓗ. ᓈᒻᒪᓴᖅᑐᑦ. 

ᓈᒻᒪᓴᓐᖏᑦᑐᑦ. ᐱᖁᔨᕗᖔᕈᑎᒃ ᑲᔪᓯᕗᖅ. 

ᐊᐱᖅᓱᕐᓂᖅ ᐅᐃᒍᕗᖅ ᐃᑲᕐᕋᐅᑉ ᐊᕝᕙᑲᓐᓂᖓᓂᒃ.  

 

(ᑐᓵᔨᑎᒎᕈᓐᓃᖅᑐᖅ) ᒪᓕᒐᓕᐅᖅᑎ 

ᐃᖃᓗᐃᑦ−ᓂᐊᖁᓐᖒᒧᑦ, ᒪᓕᒐᓕᐅᖅᑎ ᐊᕐᓇᒃᑲᖅ. 

 

ᐊᐱᖅᑯᑦ 844 - 5(2): ᓄᓇᕗᑦ ᒐᕙᒪᒃᑯᑦ 

ᐱᓕᕆᐊᒃᓴᖏᓐᓂᒃ ᓯᐊᒻᒪᒃᑎᕆᓂᖅ 

(ᐊᕐᓇᒃᑲᖅ) 

ᐊᕐᓇᒃᑲᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓐᓄᓴᒃᑯᑦ. 

(ᑐᓵᔨᑎᒍᑦ) ᐅᖃᖅᑏ, ᐊᐱᖅᑯᑎᔅᓴᒃᑲ ᓯᕗᓕᖅᑎᒧᑦ.  

 

ᐅᖃᖅᑏ, ᐅᖃᐅᓯᖃᕈᒪᒐᒪ ᒐᕙᒪᑐᖃᒃᑯᑦ 

ᐱᒍᓐᓇᐅᑎᖏᓐᓂᒃ ᑎᒍᓯᒍᒪᓂᕐᒥᒃ ᐊᓯᐊᓂᒃ 

ᐊᔾᔨᒋᓐᖏᑕᖔᖓᒍᑦ ᐅᖃᐅᓯᕆᒍᒪᒐᒃᑯ.  

 

ᐅᖃᖅᑏ, ᐋᓐᓂᐊᖃᕐᓇᓐᖏᑦᑐᓕᕆᓂᖅ 

ᐃᓄᓕᕆᔨᒃᑯᓪᓗ, ᐱᔨᑦᑎᕋᕐᓂᖏᑦ ᑕᑯᓐᓈᖅᑐᒋᑦ 

ᓄᓇᖃᖅᑳᖅᑐᒥᓂᕐᓂᒃ ᑲᓇᑕᒥ ᑕᑯᓐᓈᖅᑐᑕ. 

ᑕᒪᒃᑯᐊ ᓇᒻᒥᓂᖅ ᐊᐅᓚᑦᑎᔪᓄᑦ ᒐᕙᒪᓄᑦ 

ᑐᓂᔭᐅᕙᓪᓕᐊᓯᒪᒻᒪᑕ.  

 

ᐅᖃᖅᑏ, ᓄᓇᕗᑦ ᓯᕗᓕᖅᑎᖓ ᑐᓐᖓᕕᒃᑯᓪᓗ 

ᑲᑐᔾᔨᖃᑎᒌᓐᓂᐊᕐᓂᕐᒥᓂᒃ ᐊᑎᓕᐅᖃᑎᒌᕋᑖᔪᒻᒪᑎᒃ 

ᖃᐅᔨᒪᔪᒍᑦ ᑐᓐᖓᕕᒃᑯᑦ 

ᓄᖅᑲᖓᒐᓱᓐᖏᑎᐊᖅᐸᒻᒪᑕ ᐊᑭᕋᖅᑐᖅᑐᑎᒃ 

ᒐᕙᒪᑦᑎᓂᑦ ᐱᔨᑦᑎᕋᕋᓱᑦᑎᓪᓗᒋᑦ ᒐᕙᒪᒃᑯᑦ.  

 

ᓯᕗᓕᖅᑎ ᓇᓗᓇᐃᖅᓯᒍᓐᓇᖅᑳ ᑐᓐᖓᕕᒃᑯᑦ 

ᓇᓗᓇᐃᖅᓯᓯᒪᒻᒪᖔᑕ ᓄᓇᕗᑦ ᒐᕙᒪᒃᑯᖏᑦ 

ᑐᓂᓯᒍᓐᓇᕐᓂᐊᕐᒪᖔᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒥᒃ ᐃᓚᖓᓂᒃ 

ᐱᓕᕆᐊᖑᕙᑦᑐᓂᑦ ᐊᒻᒪ ᐃᓄᓕᕆᔨᒃᑯᑦ 

ᓴᖅᑮᓂᕆᕙᑦᑕᖏᓐᓂᑦ ᑐᓐᖓᕕᒃᑯᓐᓄᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓯᕗᓕᖅᑎ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ ᒐᕙᒪᑐᖃᒃᑯᑦ ᐱᓕᕆᖃᓲᑦ 

ᓄᓇᖃᖅᑲᖅᑐᒥᓂᕐᓂᒃ ᑎᒥᐅᔪᓂᒃ ICPC-ᑯᑦ 

ᐊᖅᑯᑎᖃᖅᑐᑎᒃ. ᑲᑎᒪᖃᑎᖃᖅᓯᒪᔪᖓ 

ᑐᓐᖓᕕᒃᑯᓐᓂᒃ, ᑕᕝᕙᓂ 

ᐅᖃᐅᓯᖃᖅᓯᒪᓐᖏᑎᐊᖅᑐᒍᑦ ᑐᓂᓯᓂᐊᕆᐊᔅᓴᖅ 

ᐱᔨᑦᑎᕋᐅᑎᑦᑎᓐᓂᒃ 

ᐋᓐᓂᐊᖃᕐᓇᖃᓐᖏᑦᑐᓕᕆᓂᕐᒥ 

ᐃᓄᓕᕆᔨᒃᑯᓂᓪᓘᓐᓃᑦ. ᐅᕙᖓᓕ ᐃᖅᑲᐅᒪᔭᖓᓂᑦ 

ᒐᕙᒪᒃᑯᓐᓂᒃ ᑐᓐᖓᕕᒃᑯᓐᓄᑦ ᑐᓂᔭᐅᓗᑎᒃ 

ᑕᐃᒪᐃᑦᑐᖃᖅᓯᒪᓐᖏᑦᑐᖅ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓯᕗᓪᓕᖅᐹᖅ 

ᐃᓚᒋᐊᕈᑎ, ᒥᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᓯᕗᓕᖅᑎ ᑕᐃᒪ ᓱᖅᑯᐃᓱᒻᒪᑦ ᐃᓚᖓᑦ 

ᐱᖁᔨᕗᖔᕈᑎᓕᐊᖑᔪᔪᖅ ᑐᓐᖓᕕᒃᑯᑦ 2018 

ᐊᕐᕌᒍᑕᒫᖅᓯᐅᑎᒥᒃ ᑲᑎᒪᑎᓪᓗᒋᑦ 

ᐱᔾᔪᑎᖃᓚᐅᖅᑐᑦ ᖃᐅᔨᓴᕐᓂᕐᒥᒃ ᑐᓐᖓᕕᒃᑯᓐᓄᑦ 

ᐱᓕᕆᐊᖑᓂᐊᖅᑐᒥᓂᕐᒥᑦ ᓇᒻᒥᓂᖅ ᐊᐅᓚᑦᑎᓂᖅ 

ᒐᕙᒪᒥ. ᑐᓐᖓᕕᒃᑯᓄᑯᐊ ᑕᖅᑲᐅᖓ 

ᓴᖅᑮᓚᐅᖅᓯᒪᒻᒪᖔᑕ ᖃᐅᔨᒪᓐᖏᑦᑐᖓ 

ᐱᖁᔨᕗᖔᕈᑎᐅᔪᔪᒥᒃ 2019-ᓕᓴᕐᒥᒃ. ᓯᕗᓕᖅᑎ 

ᓇᓗᓇᐃᖅᓯᒍᓐᓇᖅᑳ ᖃᓄᑎᒋ ᓇᒻᒥᓂᖅ 

ᒐᕙᒪᑖᕈᒪᓂᕐᒧᑦ ᖃᐅᔨᓴᕐᓂᖅ ᐃᓱᒪᒋᔭᐅᓐᓂᕐᒪᖔᖅ  



ᓇᒡᒐᔾᔭᐅ, ᒫᑦᓯ 2, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

5134 

ᒐᕙᒪᒃᑯᑦ ᓄᑖᒥᒃ ᑲᑐᔾᔨᖃᑎᒌᓐᓂᕐᒧᑦ 

ᑲᑐᔾᔨᖃᑎᒌᓐᓂᕐᒥᒃ ᓴᖅᑮᒐᓱᑦᑎᓪᓗᒋᑦ 

ᑐᓐᖓᕕᒃᑯᓐᓄᑦ? (ᑐᓴᔨᒃᑰᖏᑦᑐᖅ) ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐃᖅᑲᐅᒪᖃᑦᑕᕐᓂᐊᖅᐳᓯ ᐅᖃᖅᑎᖑᔪᖓ. 

ᓯᕗᓕᖅᑎ.  

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑲᑐᔾᔨᖃᑎᒌᓐᓂᖅ ᖃᓄᖅ ᑖᓐᓇ 

ᑐᕌᒐᕆᔭᕗᓂᓛᒃ ᑲᑐᔾᔨᖃᑎᒌᓐᓂᕐᒨᖓᔪᖅ 

ᑐᓐᖓᕕᒃᑯᑦ ᖃᐅᔨᓴᕐᖓᑕ ᓇᒻᒥᓂᖅ ᐃᓄᐃᑦ 

ᒐᕙᒪᖃᕈᓐᓇᕐᒪᖔᑕ. ᑕᒪᓐᓇ ᖃᐅᔨᒪᓐᖏᑕᕋ 

ᑕᖅᑲᒃᑯᓄᖓᓗ ᓴᖅᑭᑕᐅᓐᓂᕐᒪᖔᖅ 

ᖃᐅᔨᒪᓐᖏᑦᑐᖓ ᒐᕙᒪᒃᑯᓄᖅᑕᐅᓂᕐᒪᖔᕐᓗ 

ᖃᐅᔨᒪᓐᖏᒻᒥᔪᖓ. ᐊᐱᖅᑯᑎᔅᓴᖃᕐᕕᐅᑉᐸᑦ 

ᑐᓐᖓᕕᒃᑯᑦ ᓇᒻᒥᓂᖅ ᒐᕙᒪᑖᕋᓱᓐᓂᖓᓂᒃ 

ᑐᓐᖓᕕᒃᑯᑦ ᐊᐱᕆᔭᐅᒍᓐᓇᑎᐊᖅᑐᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐊᐃᑉᐹ ᐊᒻᒪ 

ᑭᖑᓪᓕᖅᐹᖅ ᐊᐱᖅᑯᑎ, ᒥᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᓄᑖᖅ ᐱᓕᕆᒐᓱᓐᓂᐅᓂᐊᖅᑐᖅ ᒐᕙᒪᒃᑯᓪᓗ 

ᑐᓐᖓᕕᒃᑯᓪᓗ ᓵᓐᖓᑦᑎᓪᓚᕆᒻᒪᑦ ᐅᖃᐅᓯᕐᒥᒃ 

ᐱᖅᑯᓯᕐᒧᓪᓗ ᑐᕌᖓᓪᓚᕆᑦᑑᔮᕐᖓᑦ. ᓯᕗᓕᖅᑎ 

ᐃᓱᒪᔅᓴᖅᓯᐅᕈᑎᖃᕈᓐᓇᖅᑳ ᓄᓇᕗᑦ ᒐᕙᒪᒃᑯᖏᑕ 

ᐱᓕᕆᐊᖏᓐᓂᒃ ᐃᓚᖏᓐᓂᒃ ᑐᓂᓯᒍᓐᓇᕐᓗᑎᑦ 

ᑐᓐᖓᕕᒃᑯᓐᓄᑦ ᑕᐃᒃᑯᓄᖓ ᐊᐱᖅᑯᑎᒋᖅᑲᐅᔭᓐᓂᒃ 

ᐱᓕᕆᕕᐅᔪᓂᑦ ᐃᓄᐃᑦ 

ᑲᑐᔾᔨᖃᑎᒌᖏᓐᓄᖅᑕᐅᓗᑎᒃ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓯᕗᓕᖅᑎ.  

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑕᐃᒪ ᓯᕗᓕᖅᑏᑦ ᑲᑎᒪᔨᕋᓚᖏᑦ 

ᐅᕙᖓᓗ ᑐᓐᖓᕕᒃᑯᓪᓗ ᑲᑎᒪᔨᖏᑦ 

ᑲᑎᒪᖃᑎᒌᔪᒐᑦᑕ ᐅᖃᐅᓯᖃᓚᐅᖅᓯᒪᓐᖏᑦᑐᒍᑦ 

ᓴᒃᑯᑦᑎᓂᖅ ᓄᓇᕗᑦ ᒐᕙᒪᒃᑯᖏᑦᑕ  

ᐱᔨᑦᑎᕋᐅᑎᖏᓐᓂᒃ. ᒪᓕᒐᖅᑎᒍᓪᓕ 

ᐱᔨᑦᑎᕋᖅᑎᐅᒐᑦᑕ ᐊᒥᓱᐊᓗᓐᓂᒃ 

ᐱᔨᑦᑎᕋᕆᐊᖃᕋᑦᑕ ᒪᓕᒐᖅᑎᒍᑦ ᓄᓇᕗᑉ ᐃᓗᐊᓂ. 

ᑕᐃᒪᐃᓕᖓᕗᖅ ᑕᐃᒪ ᒫᓐᓇ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐊᐱᖅᑯᑎᒃᓴᐃᑦ. 

ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒥᔅᑐ ᖃᐃᕐᓂᖅ.  

 

ᐊᐱᖅᑯᑦ 845 - 5(2): 

ᓄᕙᕐᓇᕐᔪᐊᖅᑕᖃᖅᑎᓪᓗᒍ ᐸᕐᓇᓯᒪᓂᖅ 

(ᖃᐃᕐᓂᖅ) 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑯᑦ 

ᐊᒥᑦᑐᕐᒥᐅᑕᐅᖃᑎᒃᑲ.  

 

ᐊᐱᖅᑯᑎᒋᓂᐊᖅᑕᕋ ᐋᓐᓂᐊᖃᖅᑕᐃᓕᔨᒃᑯᑦ 

ᒥᓂᔅᑕᖓᓐᓄᑦ ᑕᒪᓐᓇ ᓄᑖᖅ ᐋᓐᓂᐊᖅ 

ᐱᔾᔪᑎᒋᓪᓗᒍ. ᑖᓐᓇ ᐃᓱᒪᓘᑎᒋᔭᐅᓕᕐᒪᑦ 

ᑭᒡᒐᖅᑐᖅᑕᒪ ᐱᖃᑖᓄᑦ. ᑕᒪᐅᖓᓗ 

ᑲᓇᑕᒧᐊᕐᒪᓂᓛᒃ ᐅᖃᖅᑎᑦᑎᔩ, ᑕᒪᓐᓇ ᐋᓐᓂᐊᖅ 

ᑯᕉᓇᕙᐃᕋᔅ-ᖑᓂᕋᖅᑕᐅᔪᖅ. ᖃᓄᕐᓕ ᑕᐃᒪ ᑖᒃᑯᐊ 

ᓄᓇᕗᒻᒥᐅᑦ ᑭᒡᒐᖅᑐᖅᑕᒃᑲᓗ ᑕᐃᒃᑯᐊ ᑕᐅᓄᖓ 

ᐋᑐᕚᒧᓐᖓᐅᒑᖓᒥᒃ, ᐱᕙᓪᓕᐊᔪᑎᒍᓪᓗ 

ᑕᐅᑐᖃᑦᑕᓕᕋᒪ 19-ᖑᓕᕐᒪᑕ ᑕᑲᓇᓂᒎᖅ 

ᐋᓐᑎᐅᕆᐅᒥ.  

 

ᖃᓄᖅ ᑖᒃᑯᐊ ᓄᓇᕗᒻᒥᐅᑦ ᓴᐳᔾᔭᐅᓯᒪᔪᓐᓇᖅᐸᑦ 

ᑖᓐᓇ ᐋᓐᓂᐊᖅ ᓄᑖᖅ ᐱᔾᔪᑎᒋᓪᓗᒍ ᑕᒪᓂ 

ᓄᓇᕗᒻᒧᑦ ᐃᓛᒃ ᑲᓇᑕᒧᐊᕐᒪᓂᓛᒃ, ᖃᓄᖅ 

ᓴᐳᔾᔭᐅᓯᒪᔪᓐᓇᕐᓂᐊᖅᐸᑦ 

ᐋᓐᓂᐊᕕᓕᐊᖃᑦᑕᖅᑎᓪᓗᒋᑦ ᑕᐅᓄᖓ? ᒥᓂᔅᑕ 

ᓇᓗᓇᐃᖅᓯᔪᓐᓇᖅᐹ ᑭᓱᓄᑦ ᓴᐳᔾᔭᐅᓯᒪᕙᑦ? 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᓂᔅᑕ 

Hᐃᒃᔅ.  

 

ᐊᖓᔪᖅᑲᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᒐᕙᒪᒃᑰᓪᓗᑕᓕ ᐸᕐᓇᑦᑐᒍᑦ 

ᐋᓐᓂᐊᕕᖁᑎᑦᑎᓐᓂᑦ ᐅᖃᖃᑎᖃᖃᑦᑕᖅᑐᑕ 

ᒐᕙᒪᑐᖃᒃᑯᓐᓂᒃ ᐋᓐᓂᐊᖃᕐᓇᓐᖏᑦᑐᓕᕆᔨᒻᒪᕆᕗᑦ  



ᓇᒡᒐᔾᔭᐅ, ᒫᑦᓯ 2, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖅᑯᑎᒋᓪᓗᑎᒍᑦ ᖃᐅᔨᒪᑦᑎᐊᕋᓱᑦᑐᒍᑦ 

ᖃᓄᐃᑉᐸᓪᓕᐊᓂᐅᔪᓂᒃ ᓴᖅᑭᑉᐸᓪᓕᐊᓂᖏᑦ 

ᒪᓕᑦᑐᒋᑦ.  

 

ᐅᖃᖅᑏ, ᐅᖃᕈᓐᓇᖅᑐᖓ ᓯᕗᓪᓕᖅᐹᑦᑎᐊᒥᒃ 

ᐋᓐᓂᐊᕐᓇᖅ ᑖᓐᓇ ᐅᐊᓴᑦᑎᐊᖃᑦᑕᕈᔅᓯ ᑕᕝᕙ 

ᓴᓗᒪᑎᑦᑎᐊᕋᓱᖃᑦᑕᕈᔅᓯ ᐊᒡᒐᑎᑦ ᐅᐊᓴᖃᑦᑕᕐᓗᒋᑦ 

ᐊᒥᓱᐊᖅᑎ ᑮᓇᐃᑦ ᐊᑦᑐᖃᑦᑕᓗᐊᖏᓪᓗᒍ, 

ᐅᐊᓴᓕᖅᑭᑦᑖᖏᓐᓇᕐᓗᓯ ᐊᒻᒪᓗ ᐃᑯᓯᓐᓄᑦ 

ᖁᐃᖅᓱᖃᑦᑕᕐᓗᓯ ᓯᐊᒻᒪᐃᑦᑕᐃᓕᒪᓗᓯ.  

 

ᐅᖃᖅᑏ, ᐊᑦᑕᓇᓗᐊᖏᑦᑑᒐᓗᐊᖅ ᓱᓂ ᑲᓇᑕᒥ 

ᐋᓐᓂᐊᖃᕐᓇᓐᖏᑦᑐᓕᕆᔨᕈᓘᔭᐃᑦ ᑲᓇᑕᒥ 

ᑕᒪᑐᒥᖓ ᖃᐅᔨᒪᔪᐃᓐᓈᓗᐃᑦ, 

ᐅᖃᓪᓚᕆᒍᒪᔪᖓᓕ ᑭᒃᑯᓕᒫᓄᑦ 

ᓴᓗᒪᑎᒐᓱᖃᑦᑕᕆᔅᓯ ᐅᐊᓴᖃᑦᑕᕆᔅᓯ ᐊᒻᒪᓗ 

ᐊᑦᑐᓐᖐᓐᓇᕈᓐᓇᖅᑕᐃᑦ ᑖᓐᓇ 

ᐋᓐᓂᐊᕐᓇᐅᒐᓗᐊᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᑖᓐᓇ 

ᐃᓚᒋᐊᕈᑎ, ᒪᓕᒐᓕᐅᖅᑎ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄᓛᒃ ᑕᒪᓐᓇ 

ᐅᓗᕆᐊᓇᖅᓯᖕᒪᓂᓛᒃ. ᐃᓱᒫᓗᖕᓇᖅᓯᖕᒪᑦ 

ᑕᐅᓄᓐᖓᐅᖃᑦᑕᖅᑐᓄᑦ ᐋᓐᓂᐊᕕᖕᒧᑦ 

ᐋᓐᑎᐅᕆᔪᒧᑦ. ᑕᐃᒪᓕ ᒥᓂᔅᑕ 

ᓇᓗᓇᐃᒃᑲᓐᓂᕈᓐᓇᖅᐳᖅ ᐅᖃᖅᑎᑦᑎᔨ, 

ᐊᓐᑎᐅᕆᔪᒥᐅᑦ ᒐᕙᒪᒃᑯᖏᓐᓂᒃ 

ᐋᓐᓂᐊᖃᖅᑕᐃᓕᑎᑦᑎᔨᒃᑯᓐᓂᒃ 

ᐱᓕᕆᖃᑎᖃᑦᑎᐊᖅᐱᓰ ᐊᒻᒪᓗ ᐱᖃᑖᓂᒃ, 

ᖃᓄᕐᒪᑯᐊ ᐅᔾᔨᕐᓇᖅᐸᑦ? ᖃᓄᖅ ᐋᓐᓂᐊᓕᕈᑎᒃ 

ᖃᓂᒻᒪᒍᑖᓂᒃ ᖃᐅᔨᒪᕚᑦ ᑖᒃᑯᐊ 

ᐋᓐᓂᐊᖃᖅᑕᐃᓕᑎᑦᑎᔨᒃᑯᑦ ᓄᕙᖕᓂᒃᑯᓪᓘᓐᓃᑦ 

ᐳᕙᒡᓗᒃᑐᒃᑯᓪᓘᓐᓃᑦ ᖃᓄᖅ 

ᐊᐃᑦᑐᕐᓗᐃᖃᑦᑕᕐᒪᖔᑕ ᓇᓗᓇᐃᖅᓯᔪᓐᓇᖅᐲᑦ 

ᓂᕈᐊᖅᑎᒋᓯᒪᔭᓐᓄᑦ? ᖁᔭᓐᓇᒦᒃ, ᐅᖃᖅᑎᑦᑎᔩᔨ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐋᓐᓂᐊᖅᑕᐃᓕᓂᓕᕆᓂᕐᒧᑦ ᒥᓂᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᒃᑯᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᑕᒪᔾᔭ ᑕᑯᔅᓴᐅᔾᔮᖑᕙᑦᑐᐃᑦ 

ᐆᓇᖅᑐᑦ ᐊᒻᒪ ᐊᓂᖅᓵᖅᑐᕋᓱᒡᒐᖅᑐᑦ. ᒫᓐᓇ  

ᐋᓐᓂᐊᓐᓇᐅᑦᑎᐊᒻᒪᕆᒻᒥᒻᒪᑦ 

ᐅᐊᓴᑦᑎᐊᖃᑦᑕᐃᓐᓇᕐᓗᑕ. ᐋᓐᓂᐊᖃᒐᓛᓐᓂᕈᑦᑕ 

ᓯᐊᒻᒪᐃᓂᐊᖏᓐᓇᑦᑕ ᐅᐊᓴᖃᑦᑕᑎᐊᖅᑕ.  

 

ᐅᖃᖅᑏ, ᐅᖃᖃᑎᖃᖃᑦᑕᕐᓂᖅ ᐋᓐᑎᐅᕆᔪ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᒃ 

ᑕᐃᒃᑯᐊᑐᐊᖑᖏᑦᑐᖅ ᑲᓇᑕᒥᐅᑕᓕᒫᕌᓗᐃᑦ 

ᐅᖃᖃᑎᒌᒐᓱᑦᑐᐃᑦ ᐅᖄᓚᐅᑎᒃᑯᑦ 

ᑲᑎᒪᖃᑎᖃᖅᐸᑦᑕᑐᑎᒃ ᑲᑎᒪᖃᑎᒌᑉᐸᑦᑐᑎᒃ 

ᐱᓕᒻᒪᔅᓴᐃᖃᑦᑕᖅᑐᑎᓪᓗ ᖃᐅᑕᒫᕌᓘᖏᑦᑑᒐᓗᐊᖅ 

ᐱᓇᓱᐊᕈᓯᐅᑉ ᐃᓗᐊᓂ ᖃᓄᐃᓕᖓᓕᕐᒪᖔᑕ 

ᓇᓗᓇᐃᖅᑐᐃᕕᐅᖃᑦᑕᖅᑐᑦ ᖃᖓᑐᐃᓐᓇᒃᑯᑦ. 

ᒪᓗᓐᓇᖅᑐᖃᒐᓛᒐᐃᒻᒪᑦ ᑕᐃᒃᑯᓇᖓᑦ 

ᐊᒃᑐᖅᓯᔪᒥᓂᐅᓱᕆᔭᐅᔪᓂᒃ ᐋᓐᓂᐊᓕᒻᒥᒃ 

ᐊᑦᑕᓇᔾᔭᐃᒃᑯᑎᓂᒃ ᐋᖅᑭᑦᑎᕆᖃᑦᑕᖅᑐᑦ 

ᐃᓄᑑᑎᑕᐅᖃᑦᑕᖅᑐᑎᓪᓗ ᑕᐃᒪᓕ 

ᐊᑦᑐᖅᓯᓱᕆᓐᓂᕈᕕᑦ ᑕᐃᒪᐃᑦᑐᓕᒻᒥᒃ ᐋᓐᓂᐊᕕᓯ 

ᖃᐅᔨᒃᑲᑦᑕᐅᑎᒋᒋᐊᓕᓯ.  

 

ᐃᓚᖏᑦ ᓇᒻᒥᓂᖅ ᐊᓂᑦᑕᐃᓕᑎᖃᑦᑕᖅᑐᑦ ᐊᒻᒪ 

ᐊᑦᑐᖅᓯᔪᖃᑲᓪᓚᓂᖅᑲᓘᓐᓃᑦ 

ᓴᓂᓕᖃᖅᑐᖃᑲᓪᓚᓂᖅᑲᑦ ᓯᓚᕐᔪᐊᕐᒥᑦ 

ᓯᐊᒻᒪᐸᓪᓕᐊᔪᐊᓘᑎᓪᓗᒍᐃᓛᒃ 

ᖃᐅᔨᒪᑦᑎᐊᕈᒪᒐᑦᑎᒍᑦ ᓱᓕ ᒫᓐᓇ 

ᐊᑦᑕᓇᓗᐊᕌᓗᖏᑦᑐᖅ ᒫᓂ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᒃᑯᑦ) ᐊᐃᑉᐹ ᐊᒻᒪ 

ᑭᖑᓪᓕᖅᐹᖅ ᐊᐱᖅᑯᑎᖕᓄᑦ, (ᑐᓵᔨᒃᑰᖏᑦᑐᖅ) 

ᒪᓕᒐᓕᐅᖅᑎ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑏ. ᐆᒥᖓᓕ ᑕᐃᒪ, 

ᓱᓕ ᑖᔅᓱᒥᖓ ᐊᐱᖅᑯᑎᖃᕐᓗᖓ. ᑕᐃᒪ 

ᑭᒡᒐᖅᑐᖅᑕᒃᑲᐃᓛᒃ ᓄᓘᔮᖕᓄᑦ 

ᐃᖅᑲᓇᐃᔭᕆᐊᖃᑦᑕᕐᒥᖕᒪᑕ 

ᐋᓐᓂᐊᖃᖅᑕᐃᓕᑎᑦᑎᔨᒃᑯᖅᑲᐃ, ᐅᖃᖅᑎᑦᑎᔩ, 

ᓄᓘᔮᒃ ᓱᒃᑲᔪᖅᑕᐅᕙᖕᒪᑦ ᑕᐅᓇᓐᖔᖅᑐᒥᒃ  



ᓇᒡᒐᔾᔭᐅ, ᒫᑦᓯ 2, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓐᑐᕆᐊᑉ ᖃᓂᒋᔭᖓᓂ. ᑖᒃᑯᐊᑦᑕᐅᖃᐃ 

ᐋᓐᓂᐊᖃᖅᑕᐃᓕᑎᑦᑎᔨᒃᑯᑦ 

ᓴᐳᔾᔨᓯᒪᒋᐊᕈᓐᓇᕆᕙᑦ ᐃᖅᑲᓇᐃᔭᖅᑎᐅᔪᓂᒃ 

ᑕᐃᑲᓂ ᓄᓘᔮᖕᓂᒃ ᖃᓄᖅ ᑖᒃᑯᐊ 

ᐃᖅᑲᓇᐃᔭᕆᐊᖃᑦᑕᖅᑐᑦ ᑕᐃᑯᖓ 

ᐋᓐᓂᐊᖃᖅᑕᐃᓕᓂᕐᒧᑦ ᓴᐳᔾᔭᐅᓯᒪᔪᓐᓇᕆᕙᑦ 

ᐅᔭᕋᖕᓂᐊᕐᕕᖕᒧᑦ ᐃᖅᑲᓇᐃᔭᕆᐊᖅᑐᑦ ᖃᓄᖅ 

ᐱᓕᕆᓂᖃᕈᓐᓇᖅᐱᓯ? 

ᐋᓐᓂᐊᖃᖅᑕᐃᓕᑎᑦᑎᔨᒃᑯᑦ ᐊᒻᒪᓗ ᑖᒃᑯᐊ 

ᓄᓘᔮᒃᑯᑦ ᖃᓄᖅ ᐋᓐᓂᐊᕐᓂᖅ ᐱᔾᔪᑎᒋᓪᓗᒍ 

ᖃᓄᖅ ᑮᓇᐅᔭᑎᒍᑦ ᐱᑕᖃᕋᔭᖅᐸ? ᖁᔭᓐᓇᒦᒃ, 

ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐋᓐᓂᐊᖅᑕᐃᓕᓂᓕᕆᓂᕐᒧᑦ, ᒥᓂᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᒃᑯᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᑮᓇᐅᔭᒥᒃ ᐱᔾᔪᑎᖃᖏᑦᑐᖅ 

ᐅᓂᒃᑳᖑᖃᑦᑕᕆᐊᓕᒃ ᐋᓐᓂᐊᖅᑖᖅᑐᖃᕋᐃᑉᐸᑦ 

ᑭᓇᑐᐃᓐᓇᖅ ᐋᓐᓂᐊᓕᒃ ᒪᓗᒋᔭᐅᔪᕐᓘᓐᓃᑦ 

ᑰᕕᑦ−19−ᖃᖅᑐᒋᔭᐅᔪᖅ ᒪᓕᒐᖅᑎᒍᑦ 

ᐅᖃᕆᐊᖃᕐᓂᖃᖅᑐᑦ ᐊᒻᒪᓗᑦᑕᐅᖅ 

ᐊᑐᕆᐊᓕᑦᑎᓐᓂᒃ ᐊᑐᕋᔭᖅᑐᒍᑦ ᓄᓇᕘᒥᒃ 

ᓴᐳᔾᔨᒐᓱᓪᓗᑕ. ᖁᔭᓐᓇᒦᒃ, ᐅᖃᖅᑏ. 

  

ᐅᖃᖅᑎ: ᖁᔭᓐᓇᒦᒃ. ᐊᑎᖁᑎᖃᕈᓐᓃᕋᒪ. 

ᒪᓕᒐᓕᐅᖅᑎ ᒪᐃᓐ. 

 

ᐊᐱᖅᑯᑦ 846 - 5(2): 

ᓄᕙᕐᓇᕐᔪᐊᖅᑕᖃᖅᑎᓪᓗᒍ ᐸᕐᓇᓯᒪᓂᖅ 

(ᒪᐃᓐ) 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐊ’ᓂᐊᖅᑕᐃᓕᑎᑦᓯᔨᒃᑯᑦ 

ᒥᓂᔅᑕᖓᑦᑕᐅᖅ ᐊᐱᖅᓱᕈᐊᖅᖢᒍ ᓂᑯᕕᑦᑐᖓ, 

ᐅᖃᖅᑎᑦᓯᔨ.  

 

(ᑐᓵᔨᒃᑯᑦ) ᓯᕗᓪᓕᖅᐹᖅ ᐊᐱᖅᑯᑎᒐ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ 

ᐊᐱᖅᑯᑕᐅᖃᑦᑕᕋᑖᖅᑐᓂᒃ ᑯᕉᓇ ᕙᐃᕋᔅ ᒥᔅᓵᓄᑦ. 

ᓯᕗᓪᓕᖅᐹᖅ ᐊᐱᖅᑯᑎᒐ, ᓄᓇᕘᕐᓕᐅᓇ 

ᐸᕐᓇᐅᑎᖃᖅᑳ 

ᐊᐃᑦᑐᐃᖃᑦᑕᖅᑐᖃᖅᑐᐊᓘᓕᕐᓂᖅᑲᑦ 

ᐊᐃᑦᑐᐃᖃᑦᑕᓪᓚᕆᑦᑐᐊᓘᓕᕐᓂᖅᑲᑦ 

ᑕᐃᒪᐃᓕᓯᒪᓂᕋᖅᑕᐅᖏᑦᑑᒐᓗᐊᖅ ᓱᓕᐅᓇ ᑯᕉᓇ 

ᕙᐃᕋᔅ ᑕᐃᒪᐃᑦᑐᕈᑐᐃᓐᓇᕆᐊᖃᕐᖓᒡᒎᖅ, 

ᐊᐃᑦᑐᐃᖃᑦᑕᖅᑐᒐᓛᓘᓕᕐᓂᖅᑲᑕ. 

ᐸᕐᓇᐅᑎᓕᐅᖅᓯᒪᕕᑕ? ᓄᓇᕘᖑᓪᓗᑕ, ᐊᒻᒪ 

ᐄᖑᑉᐸᑦ ᑭᓱᓂᒃ ᐃᓗᓕᖃᖅᑲᑦ? (ᑐᓵᔨᒃᑰᖏᑦᑐᖅ) 

ᒪ’ᓇ, ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᒃᑯᑦ) 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᒃᑯᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐅᖃᖅᑲᐅᒐᒪᐃᓛᒃ ᒫᓐᓇ 

ᐊᑦᑕᓇᓗᐊᖏᑦᑐᖅ ᐅᓗᕆᐊᓇᓗᐊᖏᑦᑐᖅ 

ᑰᕕᑦ−19−ᒥᒃ ᐊᒃᑐᐃᓗᐊᕐᓂᐊᕆᐊᖓ ᓄᓇᕗᒥ 

ᐱᓗᐊᖅᑐᒥ.  

ᑕᐃᒪᐃᓕᒐᓗᐊᕐᓗᖓ ᐸᕐᓇᑦᑐᒍᑦ ᖃᓄᖅ 

ᐱᐅᖏᓛᖅ ᓴᖅᑭᓂᖅᑲᑦ ᐸᕐᓇᒐᓱᑦᑐᒍᑦ ᐱᐅᓛᒥᒃ 

ᓴᖅᑭᖁᔨᒐᓗᐊᖅᑐᑕ. ᐅᖃᖃᑎᒋᓯᒪᔭᕗᑦ 

ᐋᓐᓂᐊᕕᓕᒫᑦ ᓄᓇᕘᒥ 

ᐊᓐᓄᕌᖃᑦᑎᐊᕋᓗᐊᕐᒪᖔᑕ 

ᐊᐃᑦᑐᖅᑕᐅᓇᖏᑦᑐᓂᒃ.  

 

ᐃᓪᓗᕈᓯᖃᕋᔭᕐᒪᖔᑕᓗ ᓄᓇᕘᒥᒃ 

ᐊᑐᐃᓐᓇᕈᐃᓯᒪᒌᖅᑐᒍᑦ ᐃᓄᑑᕕᔅᓴᐅᒐᔭᖅᑐᓂᒃ, 

ᑲᖏᖅᓯᓂᕐᒥᑦ, ᐃᖃᓗᓐᓂ, ᐃᖃᓗᑦᑑᑦᑎᐊᕐᒥᓗ. 

ᐸᕐᓇᐅᑎᖃᖅᑐᒍᑦ, ᐄ, ᐅᖃᐅᑎᔪᒪᔭᒃᑲ 

ᒪᓕᒐᓕᐅᖅᑏᑦ ᑖᓐᓇ 

ᐊᐅᓚᒐᔅᓴᐅᔪᓐᓃᕐᓂᖅᑲᐅᖏᑦᑐᖅ 

ᐱᒡᒐᓇᖅᓯᑲᓐᓂᓂᖅᑲᑦ ᐸᕐᓇᐅᑎᖃᖅᑐᒍᑦ 

ᓴᐳᔾᔨᒍᑎᔅᓴᑎᓐᓂᒃ ᐃᓄᖁᑎᑦᑎᓐᓂᒃ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ, (ᑐᓵᔨᒃᑯᑦ) ᐱᐅᔪᖅ 

ᐸᕐᓇᐅᑎᑕᖃᕐᖓᑦ ᑐᓴᕈᒥᓇᖅᑯᖅ. ᑕᐃᒪᓕ 

ᐸᕐᓇᐅᑎᐅᑉ ᐊᑖᒍᑦ ᒥᓂᔅᑕ ᐅᖃᕋᑖᕐᖓᑦ 

ᐃᓚᖏᒡᒎᖅ ᓄᓇᓖᑦ ᐃᓄᑑᕕᖃᕐᖓᑕ ᐃᓪᓗᕈᕐᒥᑦ. 

ᑕᐃᒃᑯᐊᓕᑭᐊᖅ ᐃᓄᑑᕕᔅᓴᖃᖏᑦᑐᑦ ᐃᓪᓗᕈᓯᕐᒥ? 

ᓱᒋᐊᕋᓱᒋᐊᖃᓕᕐᓂᖅᑲᑕᓕ ᑕᐃᒪ 

ᐊᐅᓚᑎᑦᑎᒋᐊᖃᕋᔭᖅᑐᔅᓴᐅᕚᑦ ᓄᓇᖓᓂᒃ 

ᐊᓯᐊᓄᑦ, ᐊᕝᕙᓘᓐᓃᑦ ᐊᓯᐊᒍᖔᖅ 

ᐃᓄᑑᑎᑕᐅᒐᓱᒃᑲᔭᖅᑲᑦ ᓄᓇᓕᐅᑉ ᐃᓗᐊᓂ 

ᐃᓄᑑᑎᑦᑎᕕᖃᖏᑦᑐᒥᑦ ᐋᓐᓂᐊᔪᓄᑦ 

ᐋᓐᓂᐊᕕᖓᓂ. (ᑐᓵᔨᒃᑰᖏᑦᑐᖅ) ᒪ’ᓇ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ  

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᓂᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᒃᑯᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᑕᒪᓐᓇ ᖃᓄᑎᒋ ᖃᓄᖅ 

ᐊᑦᑐᐊᓂᖃᕐᓂᐊᕐᒪᖔᑦ ᓲᕐᓗ ᐱᓗᐊᖅᑐᒥᓂᐅᑉᐸᑕ 

ᑖᓐᓇ ᑕᐃᒫᒃ ᖃᓄᐃᓕᐅᕈᑎᒋᔭᕆᐊᖃᕋᔭᖅᑕᕗᑦ 

ᖃᖓᑦᑕᐅᑎᓄᓪᓗ ᑎᑭᐅᑎᒋᐊᖃᕐᓂᕈᓂ ᑕᐃᒫᒃ 

ᐊᒻᒪᓗ ᐃᓂᖃᖅᑎᑕᐅᒍᓐᓇᕐᓂᖅᐸᑦ 

ᐃᓄᑑᑎᑕᐅᒍᓐᓇᕐᓗᓂ ᐊᔾᔨᑐᐃᓐᓇᐸᓗᒐᓗᐊᖓ 

ᕼ1N1−ᒥ ᐋᓐᓂᐊᕐᓇᐅᔪᖅ ᑕᒪᓐᓇ 

ᐊᑐᖅᑕᐅᑎᓪᓗᒍ. ᐃᓕᓐᓂᐊᕈᑎᒋᓚᐅᕐᒥᒐᑦᑎᒍᑦ 

ᓄᑖᖑᓂᖅᓴᒥᓪᓗ ᐸᕐᓇᒃᓯᒪᑦᑎᐊᕐᓗᑕ 

ᐅᐸᓗᖓᐃᖅᓯᒪᑦᑎᐊᕐᓗᑕ 

ᐸᕐᓇᒃᓯᒪᓂᖃᕐᓂᐊᖅᐳᒍᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᒃᑯᑦ) ᐊᐅᑉᐹᓂᒃ 

ᑭᖑᓪᓕᖅᐹᒥᒡᓗ ᐊᐱᖅᑯᑎᒋᔭᑦ, ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ, (ᑐᓵᔨᒃᑯᑦ) ᒥᓂᔅᑕ 

ᐅᖃᖅᑲᐅᒻᒥᒻᒪᑦ ᐸᕐᓇᑦᑎᐊᕆᐊᖃᕐᖓᑕ ᑖᒃᑯᐊ 

ᐋᓐᓂᐊᕐᕕᑦ ᑖᒃᑯᐊ ᐅᖁᒪᐃᓐᓂᕐᓂᐊᕐᕖᑦ 

ᐋᓐᓂᐊᕐᕕᕋᓛᑦ ᐊᒻᒪ ᐱᓗᐊᖅᑐᒥᑦ ᐊᔅᓱᕈᑦᑎᐊᕐᖓᑕ 

ᒫᓐᓇᐅᔪᖅ ᑕᒪᓐᓇᑦᑕᐅᖅ ᓄᑖᖅ ᐋᓐᓂᐊᔪᖅ 

ᑕᒪᐅᖓ ᓯᐊᒻᒪᓚᖓᓐᓂᕈᓂ ᐃᓱᒫᓘᑎᒋᒻᒥᒐᑦᑎᒍᑦ.  

 

ᐊᐱᖅᑯᑎᒐ ᒥᓂᔅᑕᒧᑦ, ᐊᕕᒃᑐᖅᓯᒪᕕᒋᔭᖏᑦ 

ᑲᓇᑕᒥ ᑖᒃᑯᐊᓕ ᑮᓇᐅᔭᑎᒍᑦ ᓄᓇᕗᒧᑦ 

ᑐᒃᓯᕋᓚᖓᓐᓂᕈᑦᑕ ᑖᒃᑯᐊ 

ᐃᑲᔪᖅᑕᐅᒃᑲᓐᓂᕈᑎᒃᓴᓂᒃ ᐋᓐᓂᐊᕐᕖᑦ 

ᐃᖅᑲᓇᐃᔭᖅᑎᖏᓐᓂᒡᓘᓐᓃᑦ ᓘᒃᑖᓂᒡᓘᓐᓃᑦ 

ᑖᒃᑯᐊ ᐃᑲᔪᕈᑎᓂᒃ ᓴᖅᑮᔪᖃᕋᔭᖅᐹ 

ᐱᑎᑕᐅᒋᐊᖃᓕᕐᓂᕈᑦᑕ? (ᑐᓵᔨᒃᑰᖏᑦᑐᖅ) ᒪ’ᓇ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᒃᑯᑦ) ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᒃᑯᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐊᑉᐸᓯᒃᑑᖕᒪᑦ ᒫᓐᓇ ᑲᓇᑕᒥ 

ᑕᒪᓐᓇ ᐋᓐᓂᐊᒧᑦ ᓄᑖᒥᒃ ᐋᓐᓂᐊᖃᖅᑐᑦ 

ᐅᔾᔨᕈᓱᑦᓯᐊᖅᑐᒍᑦ ᖃᓄᐃᒍᓐᓇᕐᓂᖓᓂᒃ 

ᒫᓐᓇᐅᔪᖅ ᖃᐅᔨᒐᓱᐊᕋᓱᖃᑦᑕᖅᐳᒍᑦ ᐊᒻᒪᓗ 

ᖃᓄᐃᓕᖓᓕᕐᓂᖓᓂᒃ ᐊᒻᒪᓗ 

ᐊᖏᖃᑎᒌᒍᑎᖃᕋᑦᑕ ᐊᕕᒃᑐᖅᓯᒪᕕᒋᔭᖏᓐᓂᒃ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑖᒃᑯᐊ 

ᐊᔾᔨᒌᖏᑦᑐᓂᒃ ᖃᓄᖅ 

ᖃᓄᐃᓕᖓᓕᕐᓂᖏᓐᓂᒃᑕᐅᖅ ᐊᕕᒃᑐᖅᓯᒪᕕᒋᔭᕗᑦ 

ᓄᓇᖅᑲᑎᔭᕗᑦ ᑲᓇᑕᒥ ᑖᒃᑯᐊ 

ᖃᓄᐃᑦᑑᓂᖏᓐᓄᓗ ᒪᓕᒃᐳᒍᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᒃᓴᑦ. 

ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒪᓕᒐᓕᐅᖅᑎ 

ᕿᔪᒃᑖᖅ. 

 

ᐊᐱᖅᑯᑦ 847 - 5(2): ᐋᓐᓂᐊᕕᓕᐊᖅᑐᓄᑦ 

ᒪᓕᑦᑏᑦ (ᕿᔪᒃᑖᖅ) 

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᐊᐱᖅᑯᓯᕆᒥᐊᖅᑕᒃᑲ ᑐᕌᖅᑎᒍᒪᓪᓗᒋᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᒥᓂᔅᑕᖓᓐᓄᑦ.  

 

ᐅᖃᖅᑎᑦᑎᔩ, ᑕᐃᒪᐃᓛᒃ ᐋᓐᓂᐊᕕᓕᐊᖅᑐᑦ 

ᐃᓚᖏᑦ ᒪᓕᑦᑕᐅᔭᕆᐊᖃᖅᐸᒻᒪᑕ ᑕᒪᐅᖓᓗ 

ᐃᖃᓗᓐᓄᑦ ᑕᐅᓄᖓᓗ ᓄᓇᕗᑦ ᓯᓚᑖᓅᖅᑐᒐᓗᐊᑦ 

ᑭᓯᐊᓂᓕ ᑕᒪᐅᖓ ᐱᓗᐊᖅᑐᒥᒃ ᐃᖃᓗᓐᓄᑦ 

ᑕᒫᖓᑦ ᕿᑭᖅᑖᓗᒻᒥᖔᖅᓯᒪᔪᑦ 

ᐱᕐᔪᐊᒻᒪᕆᑦᑎᓪᓗᒋᑦ 

ᒪᓕᑦᑎᖃᕆᐊᖃᐃᓐᓇᐅᔭᖃᑦᑕᕐᖓᑕ ᑕᒪᒃᑯᐊ 

ᐋᓐᓂᐊᕕᓕᐊᖅᑐᑦ ᐊᒻᒪᓗ ᓄᓇᓕᓐᓂ 

ᑎᑭᐅᔾᔭᐅᔭᕋᐃᒐᒥᒃ ᑕᕝᕗᖓ ᐃᖃᓗᓐᓄᑦ 

ᑐᐊᕕᕐᓇᑐᒃᑰᖅᑕᐅᔭᕋᐃᒐᒥᒃ ᐃᓚᖏᑦ ᐋᓐᓂᐊᕕᒻᒧᑦ 

ᐅᓂᑦᑕᐅᑎᒋᓲᖑᒻᒪᑕ ᐊᒻᒪᓗ ᒪᓕᑦᑎᒋᔭᖏᑦ 

ᐋᓐᓂᐊᕕᒻᒦᒋᐊᖃᓲᖑᓪᓗᑎᒃ ᑖᔅᓱᒧᖓ ᒪᓕᑦᑕᒥᓄᑦ. 

 

ᑕᒪᓐᓇᓗ ᑕᐃᒪᐃᒋᐊᖃᖅᑐᓂᐅᒻᒪᑦ ᐅᐱᓐᓇᕋᓂ. 

ᑕᐃᒃᑯᐊ ᒪᓕᑦᑐᑦ ᐃᓛᓐᓂ 

ᐊᔅᓱᕈᕐᓇᖅᑐᒃᑰᑲᐃᓐᓇᖃᑦᑕᕐᖓᑕ ᑕᒪᓐᓇ 

ᐃᓱᒫᓘᑎᒋᔭᐅᓕᓚᐅ−ᖃᑦᑕᓚᐅᕐᖓᑦ ᐊᑕᐅᓯᐊᕋᓂ  

ᐅᕙᓐᓄᑦ ᐅᖃᐅᓯᐅᓯᒪᓪᓗᓂ ᒪᓕᔅᓯᒪᔪᓄᑦ 

ᐅᓂᒃᓯᒪᔪᖅ ᑕᐃᓐᓇ ᒪᓕᒃᑕᐅᔪᖅ ᐋᓐᓂᐊᕕᒻᒧᑦ 

ᐅᓂᑦᑎᓪᓗᒍ ᑖᔅᓱᒪ ᒪᓕᒃᓯᒪᔫᑉ 

ᐅᐸᔅᓯᒪᐃᓐᓇᕆᐊᖃᕐᖓᒍᒎᖅ ᐊᒻᒪᓗ 

ᓯᓂᕝᕕᖃᖅᐸᒐᑎᒃ ᑕᐃᒃᑯᐊ ᒪᓕᒃᓯᒪᔪᑦ 

ᐋᓐᓂᐊᕕᒻᒧᑦ. ᑕᒫᓂ ᐃᒃᓯᕙᐅᑕᕐᒥᑐᐃᓐᓇᖅ 

ᓯᓂᖃᑦᑕᖅᐸᒻᒪᑕ ᒪᓕᔅᓯᒪᔭᖓ ᐅᓂᒃᓯᒪᑎᓪᓗᒍ 

ᐋᓐᓂᐊᕕᒻᒥ. 

 

ᐅᖃᖅᑎᑦᑎᔩ, ᑐᓴᖅᑎᑕᐅᕋᑖᓚᐅᕋᒪ 

ᑕᒻᒫᑕᕐᕕᓕᐊᕈᓐᓇᖏᑦᑐᑦ ᒪᓕᔅᓯᒪᔭᖓ 

ᐅᓂᔅᓯᒪᑎᓪᓗᒍ ᐋᓐᓂᐊᕕᖕᒦᑎᓪᓗᒍ. ᐃᓂᖃᕋᓂᓗ 

ᐋᓐᓂᐊᕕᒻᒥ ᐃᓪᓕᖃᕋᑎᓪᓗ ᑕᒫᓂᑐᐃᓐᓇᕐᓗ 

ᓇᑎᕐᒥ ᓯᓂᑉᐸᑦᑐᑎᒃ ᐃᔅᓯᕙᐅᑕᑐᐃᓐᓇᕐᒥᓗ 

ᓯᓂᑉᐸᑦᑐᑎᒃ ᒪᓕᔅᓯᒪᔪᑦ ᑖᓐᓇ ᒪᓕᔅᓯᒪᔭᖓ 

ᐊᓂᓚᐅᖏᓐᓂᖓᓂ ᐋᓐᓂᐊᕕᒻᒥ 

ᑕᒻᒫᑎᕐᕕᖕᒨᕈᓐᓇᖏᒻᒪᑕᒎᖅ. 

 

ᑭᒃᑯᓐᓂᑭᐊᖅ ᑕᒪᓐᓇ ᐋᖅᑭᓱᖅᑕᐅᓯᒪᕙ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᒃᑯᑦ) ᒥᓂᔅᑕᐅᔪᖅ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᒃᑯᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐊᓪᓚᕕᑦᑎᓐᓂᒃ ᑖᒃᑯᐊ 

ᐃᖏᕐᕋᔪᓕᕆᓂᕐᒧᑦ ᖃᓂᒌᑦᑐᒥᒃ ᐱᓕᕆᖃᑎᒌᒻᒪᑕ 

ᑕᒪᒃᑯᐊ ᓂᕆᐅᔾᔪᑎᒋᔭᐅᒐᔭᖅᑐᑦ 

ᑐᑭᒧᐊᒃᑎᑦᓯᔨᖏᓐᓄᓪᓗ ᖃᐅᔨᒪᔪᑦ ᒪᑯᐊ ᒪᐅᖓ 

ᑎᑭᒐᐃᖕᒪᑕ ᑭᓯᐊᓂ ᖃᐅᔨᓇᕐᖓᑦ ᐊᒃᓱᕈᕐᓇᕐᒪᑦ 

ᐊᓯᖏᓐᓄᓪᓗ ᐃᓂᖃᖅᑎᑕᐅᒐᓱᐊᕆᐊᖃᕐᓂᖏᑦ 

ᓯᓂᒃᑕᕐᕖᑦ ᐊᕐᕌᒍᐃᑦ ᕿᒪᒃᑕᑎᓐᓂ 

ᐱᑕᖃᕈᓐᓃᖅᓯᒪᒻᒥᒻᒪᑕ ᑭᓯᐊᓂ ᒫᓐᓇ 

ᐱᔭᕇᖅᐸᓪᓕᐊᔫᒐᓗᐊᖅ ᒪᕐᕈᒃᑲᓐᓃᒃ. 

 

ᑖᒃᑯᐊ ᐊᒃᐸᓯᒃᑎᑦᑎᓛᖅᑐᑦ ᑕᒪᓐᓇ ᐊᒃᓱᕈᕈᑕᐅᔫᑉ 

ᒫᓐᓇ ᐱᑕᖃᕈᓐᓃᖅᐹᓪᓕᓛᖅᑐᒐᓗᐊᖅ. ᐊᒻᒪᓗ 

ᐅᖃᖅᑎᑦᑎᔨ ᑕᒪᒃᑯᐊ ᐊᒃᓱᕈᕐᓇᓲᖑᒻᒥᒻᒪᑕ ᑕᒪᒃᑯᐊ 

ᑐᔪᕐᒥᕕᓐᓄᑦ ᓇᒥ ᑐᔪᕐᒥᕕᐅᔪᓐᓇᕋᔭᖅᑐᒥᒃ 

ᓇᓂᓯᒐᓱᐊᖅᓱᑎᒃ ᐃᓛᓐᓂᒃᑯᑦ ᒪᑯᐊ 

ᕿᓚᒥᐅᒐᓗᐊᖅ ᐅᖃᖅᑎᑦᑎᔨ ᑖᓐᓇ 

ᐊᓃᕐᓂᐊᖏᒻᒪᑦ ᐃᓂᑖᖅᑎᑕᐅᑲᐃᓐᓇᓲᖑᒻᒥᔪᑦ 

ᐃᓪᓗᕈᓯᕐᒥᐅᖏᑦᑑᒐᓗᐊᖅ.  

 

ᑖᓐᓇ ᐱᔮᖅᑯᒥᐅᖏᑦᑐᖅ ᑕᐃᒫᒃ  

ᑕᐃᒪᐃᑎᑦᑎᔪᒪᖏᑦᓯᐊᖅᑐᒍᑦ ᑭᓇᑐᐃᓐᓇᕐᒥᒃ 

ᑭᓯᐊᓂ ᐅᖃᖅᑎᑦᑎᔨ, ᐊᐅᓪᓚᖅᑐᖃᕌᖓᑦ 

ᐋᓐᓂᐊᕕᓕᐊᖅᑐᓄᑦ ᑕᒪᒃᑯᐊ 

ᐱᔨᑦᓯᖅᑕᐅᑦᑎᐊᕆᐊᖃᕐᖓᑕ ᐃᓛᓐᓂᒃᑯᑦ 

ᑐᔪᕐᒥᕕᒋᔭᖏᓐᓄᑦ, ᑐᔪᕐᒥᕕᖕᒨᖓᔪᓄᑦ 

ᐊᑲᐅᖏᓕᐅᕈᑎᖃᖅᑐᓂᒃ ᑭᓯᐊᓂ 

ᐱᓕᕆᖃᑎᖃᕋᓱᒃᑐᒎᒐᓗᐊᖅ ᑐᔪᕐᒥᕕᓕᕆᔨᐅᔪᓂᒃ 

ᑕᒪᑦᓱᒥᖓ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ, 

ᒪᓕᒐᓕᐅᖅᑎ ᕿᔪᒃᑖᖅ. 

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᑕᒪᓐᓇ ᐃᓱᒫᓘᑕᐅᓪᓚᕆᓚᐅᕐᖓᑦ ᐊᑕᐅᓯᐊᕋᓂ 

ᐅᕙᓐᓄᑦ ᐅᖃᐅᓯᐅᕙᑦᑐᓂ ᒪᓕᔅᓯᒪᔪᕉᖅ 

ᐋᓐᓂᐊᕕᓕᐊᖅᓯᒪᔪᒧᑦ ᖃᐅᔨᒪᔭᐅᖃᑦᑕᖏᒻᒪᕆᒻᒪᑕ 

ᑕᒻᒫᑎᕐᕕᒻᒥᐅᑕᕐᓂᒃ. ᑕᒻᒫᑎᕐᕕᒻᒥᐅᑦ 

ᑐᓴᖅᑎᑕᐅᖃᑦᑕᓐᖏᒻᒪᑕᒎᖅ 

ᒪᓕᑦᑐᖃᕐᓂᕋᓗᐊᕐᒪᖔᖅ ᐋᓐᓂᐊᕕᓕᐊᖅᑐᒧᑦ. 

ᑕᐃᓐᓇ ᐋᓐᓂᐊᕕᓕᐊᖅᑐᖅ ᒪᓕᑦᑕᐅᒐᒥ ᑖᓐᓇ 

ᒪᓕᑦᑎᖓ ᑕᕝᕙᓃᖏᓐᓇᕆᐊᖃᖅᑐᕉᖅ ᐋᓐᓂᐊᕕᒻᒥ 

ᐊᓂᓚᐅᓐᖏᓐᓂᓕᒫᖓᓂᒃ ᑖᓐᓇ ᒪᓕᔅᓯᒪᔭᖓ.  

 

ᑕᐃᓐᓇᓗ ᒪᓕᔅᓯᒪᔪᖅ ᐃᑲᔪᕈᒥᓇᓪᓚᕆᒃᑲᓗᐊᕐᖓᑦ 

ᑕᐃᒪᓐᓇ ᐃᓂᖃᑦᑎᐊᖏᑦᑐᐊᓘᓪᓗᓂ 

ᒪᓕᑦᑎᑕᐅᖃᑦᑕᓂᐊᖅᑲᑕ ᑖᓐᓇ ᐊᑲᐅᓐᖏᒻᒪᑦ. 

ᑕᒻᒫᑎᕐᕕᒎᖅ ᑕᑕᓐᖏᒃᑲᓗᐊᖅᑎᓪᓗᒍ 

ᒪᓕᔅᓯᒪᑐᐃᓐᓇᖅᑐᑦ 

ᑕᒻᒫᑎᕐᕕᓕᐊᖅᑎᑕᐅᔪᓐᓇᖃᑦᑕᓐᖏᒻᒪᑕ 

ᒪᓕᔅᓯᒪᔭᖓ ᐋᓐᓂᐊᕕᒻᒥ ᐊᓂᓚᐅᖅᑳᑎᓐᓇᒍ. 

ᑖᓐᓇ ᐊᑲᐅᓐᖏᑦᑐᖅ.  

ᒥᓂᔅᑕᖃᐃ ᐋᖅᑭᒋᐊᖅᓯᖃᑎᖃᒃᑲᓐᓂᕈᓐᓇᖅᑲ 

ᑕᒻᒫᑎᕐᕕᒻᒥ ᑳᓐᑐᕌᓯᒪᔪᓂᒃ ᐋᓐᓂᐊᕕᓕᐊᖅᓯᒪᔪᑦ 

ᒪᓕᔅᓯᒪᔪᖅ ᒪᓕᑦᑕᖓ ᐋᓐᓂᐊᕕᒻᒥ 

ᐊᓂᓚᐅᓐᖏᒃᑲᓗᐊᖅᑎᓪᓗᒍ ᑕᒻᒫᑎᕐᕕᒻᒥ 

ᓯᓂᑦᑕᖃᑦᑕᕈᓐᓇᕐᒪᖔᖅ? ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ, ᒥᓂᔅᑐ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑐᓴᐅᒪᖃᑦᑕᐅᑎᔪᒎᒐᓗᐊᖅ ᑖᒃᑯᐊ 

ᐃᖏᕐᕋᔪᓕᕆᓂᕐᒧᑦ ᖃᖓᑦᑕᐅᓯᖅᑐᓕᕆᔨᐅᔪᐃᑦ 

ᑕᒪᒃᑯᐊ ᖃᓄᖅ ᐱᔨᔅᓯᖅᑕᐅᒋᐊᖃᕐᓂᖏᓐᓂᒃ 

ᐊᒻᒪᓗ ᐱᓕᕆᖃᑎᖃᑦᑎᐊᖅᑐᐃᑦ.  



ᓇᒡᒐᔾᔭᐅ, ᒫᑦᓯ 2, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᕈᓐᓇᓐᖏᑦᑐᖓᐅᒐᓗᐊᖅ ᑭᓯᐊᓂ 

ᐅᖃᖅᑐᕕᓂᕐᓂᒃ ᖃᓄᑎᒋ ᖃᑦᑎᐅᓂᖏᓐᓂᓘᓐᓃᑦ 

ᐊᕐᕌᒍᐃᑦ ᕿᒪᑦᑕᑎᓐᓂ ᐊᑯᓂᐅᓂᖅᓴᒥᓪᓗ ᑭᓯᐊᓂ 

ᐋᖅᑭᑉᐹᓪᓕᖅᓯᒪᓂᖓᓂᒃ. 

 

ᐅᖃᕈᓐᓇᖅᑐᖓ, ᐅᖃᖅᑎᑦᑎᔩ. ᕿᒥᕐᕈᐊᕌᖓᑦᑎᒍ 

ᐃᓂᖃᕆᐊᖃᕐᓂᖏᓐᓂᒃ ᐃᖃᓗᓐᓂ 

ᐃᓂᖃᑦᑎᐊᕐᓇᖏᒻᒪᑦ ᐃᖃᓗᓐᓂ ᐊᒻᒪ ᐱᓗᐊᖅᑐᒥᒃ 

ᑖᒃᑯᐊ ᐊᔅᓱᕈᕈᑎᒋᔭᐅᖃᑦᑕᖅᑐᐃᑦ ᑎᑭᑦᑐᐃᑦ 

ᑐᐊᕕᕐᓇᖅᑐᒃᑰᖅᑐᕕᓂᐅᑎᓪᓗᒋᓪᓘᓐᓃᑦ. ᑕᒪᓐᓇ 

ᐅᖃᖃᑎᒌᓐᓇᕋᓱᑦᑕᕗᑦ ᐱᔨᔅᓯᖅᑏᑦ 

ᐊᖏᖃᑎᒌᒍᑎᒃᑯᑦ ᑖᒃᑯᐊ ᖃᓄᒃᑲᓐᓂᖅ 

ᐋᖅᑭᒋᐊᕆᒍᓐᓇᕐᒪᖔᑦᑕ ᐊᒻᒪᓗ ᓂᕆᐅᑉᐳᖓ 

ᐅᖃᖅᑎᑦᑎᔩ, ᒪᑐᐃᖅᑕᐅᕙᓪᓕᐊᓂᐊᕐᓂᖏᓐᓂᒃ 

ᑕᒫᓂ ᐃᖃᓗᓐᓂ ᒪᑯᐊ ᐃᓂᒋᔭᐅᔪᓐᓇᕋᔭᖅᑐᐃᑦ 

ᒪᑯᐊ ᒪᕐᕉᓐᓂᒃ ᓯᓂᑦᑕᕐᕕᑖᓛᓕᕐᒪᑦ 

ᓂᕆᐅᑦᑐᒎᒐᓗᐊᖅ ᑕᐃᒪᓐᓇ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐃᓚᒋᐊᕈᑎ 

ᑭᖑᓪᓕᖅᐹᖑᓕᖅᖢᓂᓗ, ᒪᓕᒐᓕᐅᖅᑎ ᕿᔪᒃᑖᖅ.  

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒥᓂᔅᑕᖃᐃ 

ᐅᖃᖃᑎᖃᕆᐊᒃᑲᓐᓂᕈᓐᓇᖅᑲ ᑖᒃᑯᓂᖓ 

ᑕᒻᒫᑎᕐᕕᒻᒥᐅᑕᕐᓂᒃ ᐋᓐᓂᐊᕕᓕᐊᖅᑐᖃᖅᑎᓪᓗᒍ 

ᐋᓐᓂᐊᕕᓕᐊᖅᑐᒡᒎᖅ ᐃᓚᖏᑦ 

ᑐᓴᖅᑎᑕᐅᖃᑦᑕᓐᖏᒻᒪᑕ ᑕᒻᒫᑎᕐᕕᒻᒥᐅᓂᒃ 

ᐋᓐᓂᐊᕕᒻᒥ ᑕᒻᒫᑎᕐᕕᒻᒧᑦ 

ᑐᓴᖅᑎᑦᑎᖃᑦᑕᖏᒻᒪᑕᒎᖅ ᒪᓕᑦᑎᖃᕐᒪᖔᖅ? 

ᑖᓐᓇ ᒪᓕᑦᑎᒋᔭᐅᔪᖅ ᓯᓂᒍᒪᓕᕋᓗᐊᖅᑐᓂ 

ᐃᓂᖃᓐᖏᓐᓇᒥ ᐋᓐᓂᐊᕕᒻᒥ ᑕᒻᒫᑎᕐᕕᒻᒧᑦ 

ᓯᓂᑦᑕᕆᐊᕋᓱᒃᑲᓗᐊᕋᐃᒻᒪᑕ 

ᐅᑉᐱᕆᔭᐅᖃᑦᑕᓐᖏᒻᒪᑕ ᐃᓚᖏᑦ 

ᖃᐅᔨᒪᑎᑕᐅᖃᑦᑕᓐᖏᓗᐊᒧᑦ ᒪᓕᑦᑎᒋᔭᐅᓂᖓᓂᒃ. 

ᑕᒪᓐᓇᖃᐃ ᐋᖅᑭᒋᐊᖅᑕᐅᑲᓐᓂᕈᓐᓇᖅᑯᖅ? 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ  

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ, ᒥᓂᔅᑐ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏᔩ. ᖃᐅᔨᒋᐊᓚᖓᕗᖓ ᑖᒃᑯᐊ 

ᐃᖅᑲᓇᐃᔭᖅᑎᖁᑎᒋᔭᖓᓐᓄᑦ ᐊᒻᒪ ᒫᓐᓇ 

ᐱᕕᖃᕐᓂᕋᓂᒃ, ᑭᓇᑐᐃᓐᓇᖅ ᐋᓐᓂᐊᕐᕕᓕᐊᖅᑐᖅ 

ᑖᒃᑯᐊ ᖃᓄᖅ ᖃᖓᑦᑕᐅᓯᖅᑐᓕᕆᔨᒃᑯᓐᓄᑦ 

ᐊᒻᒪᓗᓘᓐᓃᑦ ᑕᐃᒃᑯᐊ ᐅᓂᕐᓗᕝᕕᐅᒍᓐᓇᖅᑐᐃᑦ 

ᐋᓐᓂᐊᕕᒻᒥ ᐊᓪᓚᕝᕕᖓᓄᑦ ᖃᐅᔨᒋᐊᖃᑦᑕᖁᔭᒃᑲ. 

ᐅᖃᐅᓯᕆᖃᑦᑕᓂᐊᖅᐸᒃᑲ ᐃᖅᑲᓇᐃᔭᖅᑎᓐᓄᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐊᐱᖅᑯᑎᒃᓴᐃᑦ. 

ᒪᓕᒐᓕᐅᖅᑎ ᑐᓄᓂᕐᒧᑦ, ᒪᓕᒐᓕᐅᖅᑎ ᖃᒪᓂᖅ.  

 

ᐊᐱᖅᑯᑦ 848 - 5(2): ᐅᖅᓱᐊᓗᐃᑦ 

ᑖᒃᓰᔮᖅᑕᐅᖃᑦᑕᕐᓂᖏᓐᓄᑦ 

ᐅᑎᕐᕕᐅᖃᑦᑕᕐᓂᖅ (ᖃᒪᓂᖅ) 

 

ᖃᒪᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ 

ᐃᓕᓴᕆᒃᑲᓐᓂᕈᓐᓇᕋᕕᖓ. ᑕᐃᒪ 

ᐅᓪᓗᑐᐃᓐᓇᐅᑎᓪᓗᒍ ᑲᑎᒪᔨᕋᓛᖑᓚᐅᕋᑦᑕ 

ᐅᖅᓱᐊᓗᓕᕆᓪᓗᑕ ᐅᖅᓱᐊᓗᓕᕆᔨᒃᑯᓐᓄᑦ 

ᒥᓂᔅᑕᐅᔪᖅ ᐊᐱᕆᒋᐊᓚᐅᕋᓗᐊᕋᒃᑯ 

ᐅᖅᓱᐊᓗᓕᕆᓂᑦᑎᓐᓂᒃ. ᓲᖃᐃᒻᒪ 

ᒪᓕᒐᓕᐅᖅᑎᓐᖑᓵᓚᐅᕋᒪ ᑕᒻᒪᖃᑦᑕᕋᒪ 

ᐃᓕᑉᐸᓕᐊᓪᓗᖓᓗ ᑕᒻᒪᖃᑦᑕᕐᓂᓐᓄᑦ. ᒥᓂᔅᑕᐅᔪᖅ 

ᑭᓇᒧᒃᑭᐊᕐᖑᓇ ᑮᓇᐅᔭᓕᕆᔨᒃᑯᓄᖅᑲᐃ 

ᐊᐱᕆᓗᒍᐊᐃᑦ.  

 

(ᑐᓵᔨᑎᒍᑦ) ᐅᖃᖅᑏ, ᓄᓇᕗᑦ ᒐᕙᒪᒃᑯᖏᑦ ᑖᒃᑯᐊ 

ᑐᓂᓯᖃᑦᑕᔪᒐᓗᐊᕐᖓᑕ ᐊᕐᕌᒍᐃᑦ ᕿᒥᑦᑕᑎᓐᓂ 

ᐊᖏᕐᕋᓕᓐᓄᑦ ᐃᑲᔫᑎᒥᒃ ᐅᖅᓱᐊᓗᒻᒧᑦ 

ᐃᑲᔫᑎᑕᖃᔪᒐᓗᕐᖓᑕ ᐊᕐᕌᒍᐃᖅᑲᐃ 

ᕿᒪᑦᑕᑎᓐᓂᒃ. ᑖᓐᓇ ᑮᓇᐅᔭᓕᕆᔨᒃᑯᑦ 

ᓴᖅᑮᑲᓐᓂᕐᓂᐊᖅᐹᑦ ᐃᑲᔪᕈᑎᓂᒃ ᐊᖏᕐᕋᓕᓐᓄᑦ 

ᓄᓇᕗᒻᒥ ᐅᑎᖅᑎᑦᑎᓂᐊᖅᐸᓘᓐᓃᑦ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑮᓇᐅᔭᓕᕆᓂᕐᒧᑦ, 

ᒥᓂᔅᑐ ᕼᐃᒃᔅ. 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖃᖓᐅᓚᐅᖅᑐᑭᐊᖅ ᐃᖅᑲᐅᒪᓐᖏᑦᑐᖓ 

ᐊᑎᕆᔭᖓᑦ ᑲᓐᖑᓱᑦᑑᔮᒻᒪᕆᓕᖅᑕᖓ ᑖᓐᓇ 

ᐊᖏᖅᑐᒋᐊᓪᓚᐅᔪᒐᒪ ᐊᐅᓚᔾᔭᖁᓪᓗᒍ.  

 

>>ᐃᒡᓚᖅᑐᑦ 

 

ᑖᓐᓇ ᐊᖏᕐᕋᕆᔭᐅᔪᓄᑦ ᐊᖏᕐᕋᓕᓐᓄᑦ 

ᐅᖅᓱᐊᓗᒻᒧᑦ ᐃᑲᔫᑎᐅᓚᐅᕐᒪᑦ ᑕᐃᔅᓱᒪᓂ. 

ᑕᐃᓐᓇᐅᕙᓪᓚᐃᒻᒪᑦ ᒪᓕᒐᓕᐅᖅᑎᐅᔫᑉ 

ᐊᐱᖅᑯᑎᒋᔭᖓᑦ. ᑖᓐᓇ ᐱᔾᔪᑎᒋᓪᓗᒍ 

ᑭᐅᔾᔪᑎᖃᔪᒻᒪᑕ ᑕᒪᓐᓇ ᕿᓚᒥᐊᓗᒃ ᐅᖅᓱᐊᓗᒃ 

ᐊᑭᖓ ᓱᕐᕋᐅᑎᕙᓪᓕᐊᔪᒻᒪᑦ ᐊᒻᒪᓗ ᐱᓗᐊᖅᑐᒥ 

ᐃᓯᐊᕿᓂᕐᒧᑦ ᐃᑲᔫᑏᑦ ᑖᓐᓇ ᒪᑯᐊ 

ᐊᑉᐸᓯᑉᐸᓪᓕᖏᓐᓇᓕᕐᒪᑕ. ᑕᒪᓐᓇ ᑕᒡᒐ 

ᕿᒥᕐᕈᑕᐅᓯᒪᓐᖏᑦᑐᖅ ᒫᓐᓇᒃᑯᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑏᑦ, 

ᒪᓕᒐᓕᐅᖅᑎ ᖃᒪᓂᖅ.  

 

ᖃᒪᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐃᓱᒪᒋᔪᓐᓇᖅᐸᐅᖃᐃ ᓯᕗᓂᒃᓴᑦᑎᐊᑦᑎᓐᓂ 

ᒥᓂᔅᑕᐅᔫᑉ ᑮᓇᐅᔭᓕᕆᓂᕐᒧᑦ ᑕᒪᓐᓇ 

ᓇᖕᒥᓂᖃᖅᑐᓄᑦ ᐃᒡᓗᒥᒃ ᐅᖅᓱᒃᓴᒧᑦ ᐃᑲᔫᑎᒃᓴᒥᒃ 

ᑐᓂᓯᒃᑲᓐᓂᕈᓐᓇᕐᓂᕐᒧᑦ ᑕᕝᕙᓐᖓᑦ? 

ᒪᓕᒐᓕᐅᖅᑎᓄᑦ ᐊᐱᕆᒃᑲᓐᓂᕈᓐᓇᓲᖑᖕᒪᑕ 

ᒥᓂᔅᑕᐅᔪᐃᑦ ᑮᓇᐅᔭᖅᑐᕈᑎᐅᓚᐅᖅᑐᓂᒃ 

ᓴᓂᕐᕙᒃᑕᐅᓯᒪᓚᐅᖅᑐᑦ ᖄᒃᑲᓐᓂᐊᒍᑦ. 

ᐃᓱᒪᒋᓇᓱᒍᓐᓇᖅᐸᐅᖃᐃ ᓯᕗᓂᒃᓴᑦᑎᐊᑦᑎᓐᓂᒃ 

ᑕᒪᓐᓇ ᐊᐱᖅᑯᑎᒋᔭᕋ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑮᓇᐅᔭᓕᕆᓂᕐᒧᑦ, 

ᒥᓂᔅᑐ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐄ, ᐅᖃᓪᓚᓐᓂᕐᒦᖃᑎᖃᕈᓐᓇᖅᑐᖓ 

ᑐᑭᓕᐊᖅᓯᒪᓂᐊᖅᑯᖓᑦᑕᐅᖅ ᐅᖅᓱᐊᓗᐃᑦ 

ᐊᑭᖏᑕ ᑕᐃᒃᑯᓄᖓ ᐅᖅᓱᐊᓗᓕᕆᔨᒃᑯᑦ 

ᐊᕕᑦᑐᖅᓯᒪᕕᒋᔭᖓᓂᒃ ᐊᑖᓃᑦᑐᐃᑦ ᑕᐃᒃᑯᐊ 

ᐊᒡᒍᖅᓯᒪᕕᒋᔭᖓᑕ ᖃᓄᖅ ᐊᑦᑐᐃᓂᖃᕋᔭᕐᒪᖔᖅ  

ᐅᖅᓱᐊᓗᒃ ᐋᖅᑭᑦᑕᐅᓯᒪᓂᖏᑦ 

ᕿᒥᕐᕈᐊᑲᓐᓂᕈᓐᓇᖅᑐᖓ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐊᑎᖁᑎᖃᕈᓐᓃᕋᒪ. 

ᑲᔪᓯᓗᑕ ᓈᓴᐅᑎᓕᖕᒧᑦ 7-ᒧᑦ. (ᑐᓵᔨᑎᒍᑦ) 

ᑎᑎᖅᑲᒃᑯᑦ ᐊᐱᖅᑯᑏᑦ. (ᑐᓵᔨᑎᒎᕈᓐᓃᖅᑐᖅ)8. 

ᑭᐅᔾᔪᑏᑦ ᐊᐱᖅᑯᑕᐅᓚᐅᖅᑐᓄᑦ ᑎᑎᖅᑲᒃᑯᑦ.  

 

ᑲᔪᓯᒋᐊᓚᐅᓐᖏᓐᓂᑦᑎᓐᓂ 

ᐃᖅᑲᐃᑦᑎᑦᑎᔪᒪᑐᐃᓐᓇᖅᑐᖓ ᒪᓕᒐᓕᐅᕐᕕᖕᒥ 

ᐅᖄᓚᐅᑎᕋᓛᓯ ᓂᐸᖏᖅᑎᓯᒪᔭᕆᐊᖃᕋᔅᓯᐅᒃ.  

 

9. (ᑐᓵᔨᑎᒍᑦ) ᑭᐅᔾᔪᑏᑦ ᐅᖃᐅᓯᕐᖓᐅᑎᓄᑦ. 

(ᑐᓵᔨᑎᒎᕈᓐᓃᖅᑐᖅ) 10. (ᑐᓵᔨᑎᒍᑦ) 

ᐊᑎᓕᐅᖅᓯᒪᔪᑦ ᑐᔅᓯᕋᐅᑏᑦ. (ᑐᓵᔨᑎᒎᕈᓐᓃᖅᑐᖅ) 

11. (ᑐᓵᔨᑎᒍᑦ) ᑭᐅᔾᔪᑏᑦ ᐊᑎᓕᐅᓯᒪᔪᓄᑦ 

ᑐᔅᓯᕋᐅᑏᑦ. (ᑐᓵᔨᑎᒎᕈᓐᓃᖅᑐᖅ) 12. (ᑐᓵᔨᑎᒍᑦ) 

ᐅᓂᒃᑳᖏᑦ ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᑐᐃᓪᓗ 

ᒪᓕᒐᒃᓴᓂᒃ ᐊᓯᖏᓐᓂᓪᓗ. ᒪᓕᒐᓕᐅᖅᑎ ᐊᕐᕕᐊᑦ 

ᐅᐊᓐᓇᖓᓄᑦ−ᑎᑭᕌᕐᔪᐊᒻᒧᑦ.  

 

ᑲᑎᒪᔾᔪᑎᒃᓴᖅ 12: ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ 

ᐊᓯᖏᓐᓂᓪᓗ ᐅᓂᒃᑳᖏᑦ 

 

ᑲᑎᒪᔨᕋᓛᑦ ᐅᓂᒃᑳᖓᑦ 022 - 5(2): ᒪᓕᒐᒃᓴᖅ 

42, ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᓱᐴᖅᑐᕐᓗᒐᓕᕆᓂᕐᒧᑦ ᒪᓕᒐᖅ (ᒪᐃᓐ) 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᒫᓐᓇ 

ᐅᓂᒃᑳᕈᐊᖅᑐᖓ ᑖᓐᓇ ᒪᓕᒐᒃᓴᖅ 42, 

ᐳᓚᐅᑦᓯᔭᕐᔪᐊᕐᓂᖅ ᐅᔭᕋᕐᓄᓪᓗ ᐱᖁᔭᕐᔪᐊᖅ 

ᐊᓯᐊᓐᖑᕆᐊᕈᑎᒃᓴᖓᓄᑦ ᒪᓕᒐᒃᓴᐅᔪᖅ. 

ᖃᐅᔨᓴᖅᑕᐅᓯᒫᓂᓕᕐᒪᑦ ᑲᑎᒪᔨᕋᓛᖑᐃᓐᓇᖅᑐᓄᑦ 

ᒪᓕᒐᒃᓴᓕᕆᓂᕐᒧᑦ ᐊᒻᒪᓗ ᑖᓐᓇ ᒪᓕᒐᒃᓴᖅ 

ᐊᑐᐃᓐᓇᐅᓕᖅᖢᓂ ᑕᕝᕙᓂ ᑲᑎᒪᔨᑐᐃᓐᓇᐃᑦ 

ᑲᑎᒪᕋᓛᖏᓐᓂᒃ ᐊᑐᐃᓐᓇᐅᓕᖅᑑᒐᓗᐊᖅ.  

 

ᐅᖃᖅᑎᑦᓯᔩ, ᑐᑭᓯᓇᕋᓗᐊᕐᓂᕈᒪ, ᒪ’ᓇ.  

 

ᐅᖃᖅᑎ: ᖁᔭᓐᓇᒦᒃ ᐊᒻᒪᓗ ᑖᓐᓇ ᒪᓕᒐᒃᓴᖅ 42 

ᑕᐃᒪ ᓴᖅᑭᓐᓂᐊᓕᖅᐳᖅ ᑕᕝᕗᖓ ᑲᑎᒪᔾᔪᑎᒃᓴᓄᑦ  

ᐱᖓᔪᐊᖑᓕᖅᐸᑦ, ᒫᑦᓯ 4-ᒥ.  

 

(ᑐᓵᔨᑎᒍᑦ) ᐅᓂᒃᑳᑦ ᑲᑎᒪᔨᕋᓛᖑᑲᐃᓐᓇᖅᑐᓄᑦ 

ᐅᓂᒃᑳᖏᑦ ᕿᒥᕐᕈᓇᓚᐅᖅᑎᓪᓗᒋᑦ ᒪᓕᒐᒃᓴᓂᒃ 

ᐊᓯᖏᓐᓂᓪᓗ. (ᑐᓵᔨᑎᒎᕈᓐᓃᖅᑐᖅ) ᑲᔪᓯᓗᑕ. 

(ᑐᓵᔨᑎᒍᑦ) ᓴᖅᑭᑕᐅᓂᖏᑦ ᑎᑎᖅᑲᐃᑦ. 

(ᑐᓵᔨᑎᒎᕈᓐᓃᖅᑐᖅ) ᒪᓕᒐᓕᐅᖅᑎ 

ᐃᖃᓗᐃᑦ−ᒪᓂᕋᔭᖕᒧᑦ, ᒥᔅᑕ ᓚᐃᑦᓯᑑᓐ.  

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 258 - 5(2): ᑐᓴᒐᒃᓴᖅ: 

ᔫᑳᓐᒥ ᓄᓇᖃᖅᑳᖅᓯᒪᔪᑦ ᓴᖅᑭᑎᑦᑎᓂᖏᑦ 

ᓂᕆᑎᑦᑎᖃᑦᑕᕐᓂᒥᒃ ᐃᓄᒋᐊᓗᐊᓐᖏᑦᑐᓂᒃ 

ᓄᓇᓕᓐᓂ (ᓚᐃᑦᓯᑑᓐ) 

 

ᓴᖅᑭᑕᐅᔪᖅ ᑎᑎᖅᑲᒃ 259 - 5(2): 

ᑎᑎᕋᖅᑕᐅᓯᒪᔪᖅ: ᓄᓇᖃᖅᑳᖅᓯᒪᔪᑦ 

ᐃᓚᐅᓂᐊᕐᓂᖏᑦ ᐆᓐᓇᖅᑐᓂᒃ 

ᓂᕆᑎᑦᑎᖃᑦᑕᕐᓂᕐᒥᒃ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓴᖅᑭᑦᑎᔪᒪᕗᖓ ᒪᕐᕉᓐᓂᒃ ᐊᑕᐅᑦᑎᒃᑯᑦ. ᓯᕗᓪᓕᖅ 

ᑖᓐᓇ ᑐᓴᖅᑎᑎᔾᔪᑕᐅᔪᖅ ᔫᑳᓐ-ᒥ 

ᓄᓇᖃᖅᑳᖅᓯᒪᔪᑦ ᓂᕿᑦᑎᐊᕙᓐᓂ 

ᓂᕆᑎᑦᑎᖃᑦᑕᓂᕐᒧᑦ ᐃᓕᓐᓂᐊᕐᕕᓐᓂ ᐊᒻᒪᓗ 

ᑐᓴᐅᑎᑎᒎᖅᑐᑦ Daily Star-ᒥᒃ 

ᑐᓴᐅᒪᔾᔪᑎᔅᓴᑲᓐᓂᖅ ᑕᒪᑐᒪ ᒥᔅᓵᓄᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓴᖅᑭᑕᐅᓂᖏᑦ 

ᑎᑎᖅᑲᐃᑦ. (ᑐᓵᔨᑎᒎᕈᓐᓃᖅᑐᖅ) ᑲᔪᓯᓗᑕ. 

ᓈᓴᐅᑎᓕᒃ 14. ᓅᑦᑎᒋᐊᕈᑎᓂᒃ ᖃᐅᔨᑎᑦᑎᓂᖅ. 

ᐱᑕᖃᓐᖏᒻᒪᑦ. ᓈᓴᐅᑎᓕᒃ 15. ᖃᐅᔨᑎᑦᑎᓂᖅ 

ᓯᕗᓪᓕᖅᐹᒥᒃ ᓅᑦᑎᒋᐊᕈᑏᑦ ᒪᓕᒐᒃᓴᓄᑦ. 

ᐱᑕᖃᓐᖏᒻᒪᑦ. ᓈᓴᐅᑎᓕᒃ 16. ᓅᑦᑎᒋᐊᕈᑎᑦ. 17. 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᔪᐃᑦ ᒪᓕᒐᒃᓴᐃᑦ. 18. 

ᐊᐃᑉᐹᓂᒃ ᐅᖃᓕᒫᖅᑕᐅᔪᐃᑦ ᒪᓕᒐᒃᓴᑦ. 19. 

(ᑐᓵᔨᑎᒍᑦ) ᐃᓱᒪᔅᓴᖅᓯᐅᕈᑕᐅᓂᖏᑦ 

ᑲᑎᒪᑐᐃᓐᓇᕐᓂᒃᑯᑦ ᒪᓕᒐᒃᓴᓂᒃ ᐊᓯᖏᓐᓂᓪᓗ. 

ᒪᓕᒐᒃᓴᖅ 39 ᐊᒻᒪᓗ 40. ᒥᔅᑕ ᕋᒻᐴᑦ 

ᐃᒃᓯᕙᐅᑕᕐᒦᓪᓗᓂ.  

 

ᑲᔪᓯᓚᐅᓐᖏᓐᓂᑦᑎᓐᓂ ᑖᓐᓇ ᑲᑎᒪᑐᐃᓐᓇᕐᓂᕐᒧᑦ, 

20 ᒥᓂᔅᓯᒥᒃ ᓄᖅᑲᖓᑲᐃᓐᓇᓂᐊᖅᐳᒍᑦ.  

 

ᐃᖅᓱᖅᑏ.  

 

>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 15:51ᒥ ᐊᒻᒪᓗ 

ᑲᑎᒪᔨᕋᓛᑦ ᐱᒋᐊᒃᑲᓐᓂᖅᑐᑎᒃ 16:16ᒥ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᕋᒻᐴᑦ) (ᑐᓵᔨᑎᒍᑦ): ᐅᓐᓄᓴᒃᑯᑦ 

ᑲᑎᒪᔩᑦ ᑲᑎᒪᓂᖅ ᒪᑐᐃᕈᒪᔭᕋ ᐅᑯᓇᓂ 

ᑲᑎᒪᑐᐃᓐᓇᕐᓂᒃᑯᑦ ᑲᒪᒋᔭᒃᓴᕐᓂᖅ ᒪᓕᒐᒃᓴᖅ 39 

ᐊᒻᒪ 40 ᖃᓄᐃᓕᐅᕈᒪᕙᑦ ᑲᑎᒪᔩᑦ? ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑲᔪᓯᒍᒪᔪᖓ ᕿᒥᕐᕈᓂᖅ ᒪᓕᒐᒃᓴᖅ 39 2020−21 

ᑮᓇᐅᔭᖅᑐᕈᑎᒃᓴᓂᒃ ᐃᓕᓐᓂᐊᖅᑐᓕᕆᔨᑯᓐᓄᑦ. 

(ᑐᓵᔨᒃᑰᖏᑦᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᐊᖏᖃᑎᒌᑉᐱᑕ ᐱᒋᐊᕈᑎᒋᓂᐊᖅᑕᕗᑦ ᒪᓕᒐᒃᓴᖅ 

39? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 39 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

2020-2021 - ᐃᓕᓐᓂᐊᖅᑐᓕᕆᔨᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓄᖅᑲᖅᖢᑕ 

ᐅᓪᓗᑐᐃᓐᓇᕐᒥ ᐃᓕᓐᓂᐊᖅᑐᓕᕆᔨᒃᑯᑦ 

ᑲᒪᒋᓚᐅᖅᑕᕗᑦ, ᒫᓐᓇᓕ ᒥᓂᔅᑕ ᔪᐊᓇᓯ 

ᐃᖅᑲᓇᐃᔭᖅᑎᓐᓂᒃ ᑕᕝᕙᓂ ᓵᔅᓯᓐᓃᖃᑎᖃᕈᒪᕖᑦ? 

ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᐄ, 

ᐃᒃᓯᕙᐅᑖᖅ. ᖁᔭᓐᓇᒦᒃ.  

 



ᓇᒡᒐᔾᔭᐅ, ᒫᑦᓯ 2, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

5142 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐄ, ᖁᔭᓐᓇᒦᒃ. ᑲᑎᒪᔩᑦ 

ᐊᖏᖅᐹᑦ ᑖᒃᑯᐊ ᐃᖅᑲᓇᐃᔭᖅᑏᑦ 

ᐊᐱᖅᓱᖅᑕᐅᕕᒻᒨᖁᓪᓗᒋᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᖅᓱᖅᑏ, 

ᐃᓯᖅᑎᒍᓐᓇᕈᕕᒋᑦ.  

 

ᖁᔭᓐᓇᒦᒃ, ᒥᓂᔅᑕ ᔪᐊᓇᓯ ᑭᒃᑯᒻᒪᖔᑕ 

ᐅᖃᐅᓯᕆᑲᐃᓐᓇᕈᕕᒋᑦ ᐊᒻᒪᓗ ᑐᑭᓯᐅᒪᓪᓗᖓ 

ᑐᓴᒐᒃᓴᖁᑎᖃᒃᑲᓐᓂᕋᕕᑦ ᑲᑎᒪᔨ ᐅᓪᓗᑐᐃᓐᓇᕐᒥ 

ᐊᑐᐃᓐᓇᐅᓛᕐᓂᕋ ᑖᓐᓇ 

ᐅᖃᕈᓐᓇᖅᑎᑲᐃᓐᓇᕐᓂᐊᕋᒃᑯ. ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᕙᓃᖃᑏᒃᑲᒃ ᓴᐅᒥᓐᓂ 

ᒥᓂᔅᑕᐅᑉ ᑐᖓᓕᖓ ᑲᑎᓖᓐ ᐅᒃᐱᒃ ᐊᒻᒪ 

ᑕᓕᖅᐱᓐᓂ ᐄᕗᕋHᐋᒻ ᓱᓗᒻ ᑮᓇᐅᔭᓕᕆᔨ 

ᐊᓪᓚᕕᑦᑎᓐᓂ.  

 

ᐄ, ᐃᒃᓯᕙᐅᑖᖅ, ᑐᓂᐅᖅᑲᐃᖅᑲᐅᒐᒪ ᐊᔾᔨᖏᓐᓂᒃ 

ᐅᓂᒃᑲᕆᓯᒪᔪᓂᒃ ᑮᓇᐅᔭᖅᑎᒍᑦ ᐃᑲᔪᖅᓯᕈᑎᑦ 

ᓄᓇᕗᒻᒥ ᐃᓕᓐᓂᐊᖅᑎᓂᒃ. ᑕᒪᒃᑯᐊᓗ 

ᐱᐅᓯᒋᐊᕐᓂᕆᓂᐊᖅᑕᖓᑕ ᐃᓗᓕᖏᑦ ᑕᐃᒪᒃ 

ᖃᐅᔨᒪᔾᔪᑎᒋᓂᐊᕋᔅᓯᐅᒃ ᑖᓐᓇ 

ᐱᑕᖃᕐᓂᐊᕐᓂᕋᓚᐅᕋᒃᑯ ᒫᓐᓇ ᓵᑦᓯᓐᓃᓕᖅᑐᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᔪᐊᓇᓯ. ᐅᓪᓗᑐᐃᓐᓇᕐᒥ G-4-ᒦᓚᐅᖅᑐᒍᑦ 

ᐊᖓᔪᖅᑲᐅᑎᒃᑯᕕᒃ ᐊᐅᓚᓂᕐᒧᑦ ᒪᑭᒪᑎᑦᑎᓂᕐᒥᓪᓗ 

ᓂᕈᐊᖅᑕᐅᕕᔅᓴᖏᓐᓂᒃ $3,920,000. 

ᓄᖅᑲᕈᑎᖃᓚᐅᕋᑦᑕ ᒥᔅᑕ ᓚᐃᑦᓯᑑᓐ ᐊᐱᖅᓱᖅᑐᓂ 

ᐱᔭᕇᑦᑎᐊᓚᐅᓐᖏᒻᒪᑦ. ᑕᐃᒪ ᐱᕕᖃᖅᑎᓐᓂᐊᕋᒃᑯ 

ᐊᐱᖅᓱᕐᓂᖓ ᐱᔭᕇᕈᓐᓇᖁᓪᓗᒍ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓐᓄᓴᒃᑯᑦ ᒥᓂᔅᑕ, ᐃᖅᑲᓇᐃᔭᖅᑎᑎᓪᓗ.  

 

ᐅᓪᓗᑐᐃᓐᓇᐅᑎᓪᓗᒍ ᒪᑐᐃᖅᓯᔾᔪᑎᓂᒃ ᒥᓂᔅᑕᐅᑉ 

ᒪᑐᐃᕈᑎᖏᓐᓄᑦ ᐊᐃᑦᑖᖑᒐᓗᐊᖅ ᐱᓕᕆᕝᕕᒻᒪ 

ᑐᒃᓯᕋᕈᒪᒃᑲᓐᓂᕈᑎᒋᓚᐅᖅᑕᖏᑦ 

ᐊᖏᖅᑕᐅᓇᓱᓐᓂᖏᓐᓄᑦ ᑖᓐᓇ ᑮᓇᐅᔭᐃᑦ 

ᓄᓇᕗᓕᒪᒧᑦ ᐅᓪᓛᕈᒻᒥᑕᖅᑎᑦᑎᓂᕐᒧᑦ ᐊᒻᒪᓗ 

ᑖᒃᑯᐊ ᓈᓴᒐᒃᓴᐅᓐᖏᑦᑐᑦ ᑳᖃᑦᑕᖅᑐᑦ 

ᑕᐃᒪᐃᓕᐅᖅᑕᐅᓚᐅᖅᑐᒃᓴᐅᔪᑦ.  

 

ᑕᐃᒪᓕ ᑕᐃᒪ ᒥᓂᔅᑕ ᐊᐱᕆᔪᒪᕙᕋ 

ᐱᓕᕆᕝᕕᔅᓯᖃᐃ ᑎᓕᐅᖅᓯᒪᕕᒌᑦ 

ᐃᑲᔪᖅᓱᐃᑲᓐᓂᖁᓪᓗᒋᑦ ᐃᓕᓴᐃᔩᑦ ᓄᓇᓖᓪᓗ 

ᑮᓇᐅᔾᔭᒃᓴᓇᑎᒃ ᐊᐅᓚᑦᑎᖃᑦᑕᖅᑐᑦ ᒫᓐᓇ 

ᐱᓕᕆᐊᕆᔭᒃᓴᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᔪᓰᓐᓇᖅᑐᒍᑦ 

ᐃᓕᓐᓂᐊᕐᕕᓐᓂ ᐃᖅᑲᓇᐃᔭᕐᕕᑦᑖᕋᓱᖃᑦᑕᕐᓂᖅ 

ᑕᒪᒃᑯᓂᖓ ᓂᕿᓕᕆᓂᕐᒧᑦ ᐃᑲᔪᖅᓱᐃᓂᕐᒥᒃ 

ᓇᒻᒥᓂᖅ ᐱᕕᖃᓕᕌᖓᒥᒃ ᖄᖓᒃᑲᓐᓂᐊᒍᑦ ᒫᓐᓇ 

ᐱᔭᒃᓴᓕᒻᒪᕆᐅᖃᑦᑕᖅᑐᑦ ᐸᕐᓇᒐᓱᓪᓗᓂ 

ᐃᓕᓐᓂᐊᖅᑎᑦᑎᓂᕐᒧᑦ. ᑖᓐᓇ ᐅᖃᖃᑎᒌᓐᓇᖅᑕᕗᑦ 

ᐱᓕᕆᖃᑎᒋᔭᑦᑎᓐᓄᑦ ᑕᒪᑐᒥᖓ ᓂᕿᓕᕆᓂᕐᒧᑦ. 

ᑲᔪᓯᓂᐊᖅᐸᕗᑦ ᐋᔩᖃᑎᒌᓐᓂᖅ.  

 

ᐊᒻᒪᓗ ᖄᒃᑲᓐᓂᐊᒍᖅᑲᐃ ᑕᒪᑐᒪᐅᑉ ᐃᒪᓐᓇ 

ᑎᓕᐅᕆᔾᔪᑎᓂᒃ ᓱᓕ ᑐᓂᓚᐅᓐᖏᑕᕋᓗᐊᕗᑦ 

ᑭᓯᐊᓂ ᐅᖃᖃᑎᒌᒍᑎᒋᓯᒪᔭᕗᑦ ᖃᓄᖅ 

ᑮᓇᐅᔭᕗᓪᓗ ᕿᒥᕐᕈᐊᖅᑐᒋᑦ ᐃᒻᒪᖃ 

ᐱᐅᓯᒋᐊᖅᑎᑐᓐᓇᕐᒪᖔᑦᑎᒍᑦ ᓂᕿᓕᕆᖃᑦᑕᕐᓂᖅ. 

ᑖᓐᓇ ᐱᒋᐊᓐᖓᐅᑎᖏᓐᓂᒃ ᕿᒥᕐᕈᐊᖅᑕᕗᑦ 

ᑮᓇᐅᔭᓕᕆᓂᒃᑯᑦ ᑮᓇᐅᔭᓂᒃ  

ᓴᓂᕐᕙᒃᑕᐅᔪᓐᓇᕐᒪᖔᑕ ᐅᕝᕙᓘᓐᓃᑦ 

ᐅᖃᖃᑎᒌᖃᑦᑕᓚᐅᕋᑦᑕ ᓱᕈᓯᕐᓂᒃ 

ᓯᕗᓪᓕᐅᑎᑦᑎᓂᕐᒧᑦ ᐱᔪᓐᓇᑐᐃᓐᓇᕆᐊᖃᕋᑦᑕ 

ᓯᓚᑖᓂᒃ ᑮᓇᐅᔭᖃᖅᑎᑕᐅᓂᕐᒧᑦ ᑕᒪᓐᓇ 

ᑲᔪᓰᓐᓇᖅᑕᕗᑦ ᐱᓕᕆᓂᖅᐳᑦ. ᑕᕝᕙᖓᑦ 

ᐱᒋᐊᕐᓂᐊᖅᐳᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᔪᐊᓇᓯ. ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑲᔪᓯᒋᐊᕐᓗᖓ ᐅᖃᐅᓯᕆᓂᐊᓕᕐᒥᔭᒃᑲ ᐱᓕᕆᕝᕕᐅᑉ 

ᐊᑐᓐᖏᖃᑦᑕᖅᓯᒪᔭᖏᑦ ᑮᓇᐅᔭᐃᑦ ᐊᕐᕌᓂ 

ᐅᖃᐅᓯᕆᓚᐅᕋᑦᑎᒍᑦ.  

 

ᐅᖃᕈᒪᓪᓗᖓ ᖁᕕᐊᓱᒃᐳᖓ ᑕᑯᔪᒐᒪ ᑖᒃᑯᐊ 

ᖃᔅᓰᓐᓇᐅᓚᐅᖅᓯᒪᒻᒪᑕ ᐊᑐᖅᑕᐅᓐᖏᓐᓂᑯᐃᑦ 

ᒫᓐᓇᕋᑖᖅ.  

2018-2019 ᒐᕙᒪᒃᑯᑦ ᑮᓇᐅᔭᖅ $3.8 ᒥᓕᐊᓂᒃ 

ᑮᓇᐅᔭᐃᓂᕐᒧᑦ 6.5 ᐊᕐᕌᓂᖓ 5-ᒥᓕᐊᓐ ᐊᒻᒪᓗ 

ᐅᖓᑎᒃᑲᓐᓂᐊᓂᒃ ᖁᕕᐊᓱᒃᐳᖓ ᑕᑯᒐᒪ ᒥᓂᔅᑕ 

ᐱᓕᕆᕝᕕᖓᓪᓗ ᑖᒃᑯᐊ ᐊᑐᖅᑕᐅᑦᑎᐊᕋᓗᐊᕐᒪᖔᑕ 

ᑮᓇᐅᔭᐃᑦ. ᐄ, ᐊᒻᒪᓗ ᐊᕐᕌᓂ ᓇᓗᓇᐃᖅᓯᒪᒻᒪᑕ 

ᐅᓄᖅᑐᒻᒪᕆᓐᓂᒃ ᐊᑐᖅᑕᐅᓐᖏᓐᓂᑯᑦ 

ᐃᖏᕐᕋᔾᔪᑎᓄᑦ ᐅᓯᑲᖅᑕᐅᑎᓄᓪᓗ. ᖁᕕᐊᓱᒃᐳᖓ 

ᑕᑯᔪᓐᓇᑲᓐᓂᕋᒪ ᐱᓕᕆᕝᕕᒃ ᑖᓐᓇ 

ᐃᓱᒪᒃᓴᓯᐅᕈᑕᐅᓯᒪᓂᖓᓂᒃ 

ᖃᔅᓰᓐᓇᕈᕆᐊᖅᑕᐅᖁᓪᓗᒋᑦ ᑐᒃᓯᕋᖅᑕᖏᑦ 

ᓇᕈᔾᔪᑎᓄᑦ.  

 

ᑭᓯᐊᓂᓕ ᐊᕐᕌᓂ ᐱᓕᕆᕝᕕᒃ ᑕᐃᒪ ᓄᓇᕗᑦ 

ᒐᕙᒪᒃᑯᑦ ᐱᔨᑦᑎᕋᒃᑲᓐᓂᖁᓪᓗᒋᑦ ᓱᕈᓯᖁᑎᑦᑎᓐᓄᑦ 

ᐊᕐᕌᓂ ᑕᐃᒪᐃᑎᓪᓗᒍ ᒥᓂᔅᑕ ᐅᖃᓚᐅᖅᓯᒪᒻᒪᑦ 

ᑎᓕᒋᐊᕐᓂᐊᖅᐸᐃᒡᒎᖅ ᐃᖅᑲᓇᐃᔭᖅᑎᓂ 

ᐊᑐᕈᓐᓇᕐᓂᓕᒪᖏᓐᓂᒃ ᑖᒃᑯᐊ ᑮᓇᐅᔭᐃᑦ 

ᐊᑐᖅᐸᓪᓗᒋᑦ ᐅᖃᖅᓯᒪᓚᐅᖅᑐᓂᓗ 

ᑎᓕᒋᐊᓂᐊᖅᑕᖏᓪᓗ ᐊᓯᐊᓄᖅᓯᖁᓪᓗᓂᒋᑦ 

ᑮᓇᐅᔭᓂᒃ. ᑖᒃᑯᐊ ᑮᓇᐅᔭᑦ ᐊᑐᖅᑕᐅᖏᑦᑐᑦ 

ᐊᐱᖅᑯᑎᒃᑲᓐᓂᕋᓕ ᒥᓂᔅᑕ 

ᑕᐃᒪᐃᓕᐅᓚᐅᖅᐸᖃᐃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᒥᓂᔅᑕ ᔪᐊᓇᓯ.  

 

ᐊᖓᔪᖅᑕᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓂ ᑕᐅᑐᒐᖃᕋᑦᑕ 

ᑮᓇᐅᔭᓂᒃ ᓴᓂᖅᕙᒃᓯᒪᔪᓂᒃ ᓄᑦᑎᖅᑎᕆᔭᕆᐊᒃᓴᖅ 

ᑮᓇᐅᔭ ᐃᓕᓐᓂᐊᖅᑏᑦ 

ᐱᔭᕇᖅᐸᓪᓕᐊᔪᓕᕆᓂᖏᓐᓄᑦ 

ᐃᑲᔪᖅᓱᐃᑦᑎᐊᒃᑲᓐᓂᖁᓪᓗᒋᑦ ᑕᒪᐅᓇ. ᑭᓯᐊᓂ 

ᖄᒃᑲᓐᓂᐊᒍᑦ ᑕᒪᐅᓇ ᐱᓕᕆᕝᕕᒃᑲ ᑎᓕᐅᖅᓯᒪᔭᒃᑲ 

ᐃᑲᔫᑎᓄᑦ ᑮᓇᐅᔭᖅᑎᑦᑎᓂᕐᒧᓪᓗ ᑖᒃᑯᐊ 

ᐱᓕᒻᒪᒃᓴᐃᓂᖅ ᑖᒃᑯᐊ ᐊᑐᕈᓐᓇᕐᓂᓕᒪᕐᒥᓂᒃ 

ᑮᓇᐅᔭᓂᒃ ᓴᓂᕐᕙᒃᑕᐅᓯᒪᔪᑦ ᑖᔅᓱᒥᖓ 

ᐱᔾᔪᑎᖃᖅᖢᑎᒃ ᑮᓇᐅᔭᖃᖅᑎᑦᑎᓂᕐᒧᑦ 

ᒪᒃᑯᓚᑦᑎᓄᑦ ᓄᓇᕗᒻᒥ. ᑖᒃᑯᐊ ᑮᓇᐅᔭᐃᑦ 

ᐊᑐᖅᑕᐅᖃᑦᑕᕐᒪᖔᑕ 

ᐊᑐᖅᑕᐅᕕᒋᔭᕆᐊᖃᖅᑕᖏᓐᓄᑦ ᑖᓐᓇ 

ᑎᓕᐅᕆᔾᔪᑎᒋᓯᒪᔪᖅ.  

 

ᑭᓯᐊᓂ ᑕᒪᓂ ᐊᕐᕌᒍᒧᑦ ᑮᓇᐅᔭᐃᑦ 2020-2021 

ᑮᓇᐅᔭᖏᓐᓂᒃ ᑕᐅᑐᒐᖃᓪᓗᐊᑕᖅᓯᒪᒻᒪᑦ 

ᐃᓕᓐᓂᐊᖅᑎᓂᒃ ᐃᑲᔪᖅᓱᐃᓂᕐᒥᒃ. ᑖᓐᓇ 

ᓯᕗᓪᓕᐅᔾᔭᐅᓯᒪᔪᒻᒪᕆᐅᒻᒪᑦ 

ᑕᒻᒪᖅᓯᒪᔪᖅᓯᐅᖅᑎᕐᔪᐊᖅ ᐊᒻᒪᓗ ᑭᒃᑯᓕᒪᓂᒃ 

ᐃᓚᐅᑎᑦᑎᓂᒃᑯᑦ ᐃᓕᓐᓂᐊᖅᑎᑦᑎᓂᖅ. ᐅᓇ 

ᐅᓂᒃᑳᖅ ᐱᓕᕆᐊᖑᓯᒪᓕᖅᑐᖅ ᓇᓕᒨᑎᓕᖅᖢᓂᓗ 

ᒪᓕᒐᒃᓴᖅ 25-ᒥ ᐋᖅᑭᒋᐊᕈᑎᒋᓚᐅᖅᑕᖓᑦ ᑖᓐᓇ 

ᑲᔪᓰᓐᓇᖅᑐᒥᒃ ᐱᓕᕆᐊᕆᒻᒪᕆᒃᑲᑦᑎᒍᑦ ᓱᓕ. 

ᑕᐃᒪᓐᓇ ᑕᐃᒪᐃᓕᐅᖏᓐᓇᕐᓂᐊᖅᑐᑦ ᑕᕝᕙ 

ᓯᕗᓂᒃᓴᒥ ᑮᓇᐅᔭᖅᑐᕈᑎᒃᓴᓂᒃ ᐱᔭᕆᐊᓖᑦ 

ᐊᖏᔫᒻᒪᑕ. ᒫᓐᓇᐅᔪᕐᓗ ᑕᐅᑐᒐᖃᖅᑐᖓ 

ᐃᓕᓐᓂᐊᖅᑎᑦ ᐱᔭᕇᖅᐸᓪᓕᐊᓂᖏᓐᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᔪᐊᓇᓯ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒡᓗ ᑭᐅᔾᔪᑎᖓ ᒥᓂᔅᑕ. ᑕᐃᒪᓕ ᐊᕐᕌᓂ 

ᒥᓂᔅᑕ ᐅᖃᓚᐅᖅᑎᓪᓗᒍ 

ᓄᒃᑎᖅᑎᕆᓂᐊᕐᓂᕋᖅᖢᓂ ᑮᓇᐅᔭᓂᒃ. ᑕᐃᓐᓇ 

ᐅᖃᐅᓯᕆᓚᐅᖅᓯᒪᖅᑰᖅᑕᕗᑦ ᑕᐃᔅᓱᒪᓂ ᑖᒃᑯᐊ 

ᐃᓕᓐᓂᐊᕐᕕᖕᒥ ᐃᖅᑲᓇᐃᔭᖅᑎᐅᔪᑦ 

ᑮᓇᐅᔾᔭᒃᓴᓇᑎᒃ ᓂᕿᓕᕆᖃᑦᑕᖅᑐᓂᒃ ᑕᐃᒪ 

ᑐᑭᓯᓇᖅᓯᑎᒋᐊᒃᑲᓐᓂᖁᔭᕋ ᑖᒃᑯᐊ  



ᓇᒡᒐᔾᔭᐅ, ᒫᑦᓯ 2, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᒃᑎᖅᑕᐅᓚᐅᖅᑐᑦ ᑮᓇᐅᔭᐃᑦ ᐃᑲᔪᖅᓱᐃᔾᔪᑕᐅᕚᑦ 

ᑕᒪᒃᑯᓄᖓ ᐃᓕᓴᐃᔨᓄᑦ ᐃᖅᑲᓇᐃᔭᖅᑎᓄᓪᓗ 

ᓂᕿᓕᕆᖃᑦᑕᖅᑐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᒃᑲ. 

ᓄᒃᑎᖅᑎᕆᓚᐅᓐᖏᑦᑐᒍᑦ ᑮᓇᐅᔭᓂᒃ 

ᓂᕿᓕᕆᓂᕐᒧᑦ. ᑕᒪᓂ ᑮᓇᐅᔭᓕᕆᓐᓇᒥ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᔪᐊᓇᓯ. ᒥᔅᑕ ᓚᐃᑦᓰᑐᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑲᔪᓯᒋᐊᖅᑎᑐᐃᓐᓇᑲᐃᓐᓇᕐᓂᐊᕋᒪ 

ᑐᑭᓯᓇᑦᑎᐊᕈᒪᑐᐃᓐᓇᖅᑐᖓ 

ᑲᔪᓯᖏᖅᓴᖅᑕᒻᒪᕆᒋᕙᕋ ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ ᐃᑲᔪᖃᑦᑕᑲᓐᓂᖁᓪᓗᒍ 

ᐃᓕᓐᓂᐊᕐᕕᖕᓂᒃ ᐃᖅᑲᓇᐃᔭᖅᑎᓂᒃ ᐊᓯᖏᓐᓂᒡᓗ 

ᑮᓇᐅᔾᔭᒃᓴᓇᑎᒃ ᐱᔨᑦᑎᕋᑦᑕᖅᑐᓂᒃ ᑖᒃᑯᐊ ᓱᕈᓰᑦ 

ᑳᖃᑦᑕᖁᓇᒋᑦ. ᓯᕗᒧᐊᒃᐸᓪᓕᐊᓗᑎᒡᓗ ᑮᓇᐅᔭᓂᒃ 

ᐊᑐᓐᖏᑦᑐᖅᑕᖃᕐᓂᖅᐸᑦ ᑕᐃᒫᒃ 

ᓂᕆᑎᑦᑎᔾᔪᑕᐅᓪᓗᑎᒃ ᑳᒃᑐᓂᒃ ᓱᕈᓯᕐᓂᒃ. 

ᑲᔪᓯᒃᑲᓐᓂᕐᓂᐊᕋᒪ ᒫᓐᓇ.  

 

ᒫᓐᓇᕋᑖᖑᓚᐅᖅᑐᖅ ᑕᓚᕖᓴᒃᑯᑦ 

ᕿᒥᕐᕈᖃᑎᒋᓪᓗᑎᒍ ᑕᒻᒪᖅᓯᒪᔪᖅᓯᐅᖅᑎ 

ᐅᑭᐊᒃᓵᖑᓚᐅᖅᑐᖅ ᒥᓂᔅᑕᐅᑉ ᓴᖅᑭᓚᐅᖅᓯᒪᔭᖓᑕ 

ᐃᓚᒋᖕᒪᒍ ᐱᓕᕆᕕᖓᑦ ᐃᓕᓐᓂᐊᖅᑐᓕᕆᔨᒃᑯᑦ 

ᐃᑲᔪᖅᓱᐃᓂᕋᖅᖢᑎᒃ ᐃᖅᑲᓇᐃᔭᕐᕕᖕᒨᕈᑎᕙᓪᓗᒋᑦ 

ᕿᑐᕐᖓᓯ ᐃᖅᑲᓇᐃᔮᒥᒃ ᖃᐅᔨᖁᓪᓗᒋᑦ. 

ᐊᐱᖅᑯᑎᒃᑲᓐᓂᕋ ᒥᓂᔅᑕᖃᐃ 

ᐅᓂᒃᑳᕆᒃᑲᓐᓂᒐᓛᒍᓐᓇᖅᐹ ᑖᓐᓇ 

ᐊᖏᒡᓕᒋᐊᕈᒪᓂᐊᕐᒪᖔᑎᒍᑦ ᓯᕗᒧᐊᒃᐸᓪᓕᐊᓗᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᕿᒥᕐᕈᐊᕈᓐᓇᖅᑕᕗᑦ 

ᐊᓯᐊᒍᑦ ᖃᖓᒃᑯᖃᑦᑕᕐᓂᐊᕐᓂᖏᓐᓂᒃ  

ᐃᓕᓐᓂᐊᖅᑏᑦ ᐃᓚᖏᓐᓄᑦ. ᑖᓐᓇ 

ᐅᖃᐅᓯᐅᖃᑦᑕᖅᓯᒪᖅᑰᕐᒥᖕᒪᑦ ᐱᓗᐊᖅᑐᒥᒃ 

ᐃᓕᓐᓂᐊᖅᑎᑕᖃᖅᐸᑦ ᑖᒃᑯᐊ ᐱᔪᓐᓇᖅᑐᒻᒪᕆᖕᓂᒃ 

ᓇᓕᐊᖕᓄᑦ ᐱᓕᒻᒪᒃᓯᒪᓂᖏᓐᓄᑦ ᐃᓕᓐᓂᐊᕐᕕᒻᒥ 

ᐱᔭᕇᖅᓯᒪᓕᕈᑎᒃ ᐳᖅᑐᓂᖅᓴᒥᓪᓘᓐᓃᑦ 

ᐃᓕᓐᓂᐊᓕᕈᑎᒃ ᓇᓕᒧᑎᒋᐊᕐᓗᒍ 

ᐱᓕᕆᔪᒪᔭᖏᓐᓄᑦ ᐱᔪᒪᓂᖏᓐᓄᓪᓗ.  

 

ᑖᓐᓇ ᑕᕝᕙ ᖃᐅᔨᒋᐊᕈᓐᓇᖅᑕᕗᑦ 

ᐱᓕᕆᐊᕆᔪᓐᓇᖅᑕᕋ ᑕᒪᒃᑯᐊ 

ᐃᓕᓐᓂᐊᖅᑎᖁᑎᕗᑦ. 

ᐃᖅᑲᓇᐃᔭᕐᕕᔅᓯᓐᓄᐊᖅᑎᑦᑎᖃᑦᑕᕐᓂᖅ 

ᕿᑐᕐᖓᑦᑎᓐᓂᒃ ᑖᓐᓇ ᖃᖓᒃᑯᑐᐃᓐᓈᕈᓐᓇᕐᒪᑦ 

ᐅᓪᓗᖓ ᐃᓕᓐᓂᐊᖅᑎ 

ᕿᑐᕐᖓᕆᔭᕆᐊᑐᓗᐊᓐᖏᑕᐃᑦ ᑕᐃᒪ 

ᐱᖃᑎᖃᕈᕕᑦ ᐃᖅᑲᓇᐃᔭᕈᒪᒐᔭᓐᖑᐊᖅᑐᒥᒃ 

ᑕᕝᕙᓂ ᐃᖅᑲᓇᐃᔭᕐᕕᖕᓂᒃ ᑖᓐᓇ ᑲᔪᓰᓐᓇᖅᑐᑦ 

ᓯᕗᓂᒃᓴᒥᓗ ᐊᕐᕌᒍᓂ ᑲᔪᓰᓐᓇᕐᓂᐊᕐᓗᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᔪᐊᓇᓯ. ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᖁᔭᓐᓇᒦᒡᓗ ᒥᓂᔅᑕ ᑭᐅᔾᔪᑎᖓ. ᑖᓐᓇ 

ᐱᐅᔪᒻᒪᕆᐅᖅᑯᔨᖕᒪᑦ ᒪᒃᑯᒃᑐᑦᑎᓐᓄᑦ. ᒥᓂᔅᑕᐅᑉ 

ᐅᖃᐅᓯᖏᑦ ᐊᔾᔨᒌᑦᑎᐊᓚᐅᓐᖏᒻᒪᑕ 

ᐅᖃᕈᒪᑐᐃᓐᓇᖅᑐᖓ. ᑖᓐᓇ ᑲᔪᓯᓚᐅᖅᐸ 

ᑲᔪᓯᓪᓚᑦᑖᓚᐅᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍ)ᑦ: ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᕿᑐᕐᖓᕐᓂᒃ 

ᐃᖅᑲᓇᐃᔭᕐᕕᒡᓅᕈᔾᔨᓗᑎᑦ ᑖᓐᓇ 

ᐃᓱᒪᖅᓲᑎᒋᔭᐅᖕᒪᑦ. ᑕᐃᒪ ᐃᓕᓐᓂᐊᖅᑏᑦ 

ᓇᓗᓇᐃᖅᑕᐅᓯᒪᒃᐸᑕ ᐅᐸᒃᑎᑕᐅᔪᓐᓇᕐᒪᑕ 

ᐃᖅᑲᓇᐃᔭᕐᕕᖕᓄᑦ ᐅᓪᓗᒧᑦ ᑖᔅᓱᒧᖓ. ᖁᔭᓐᓇᒦᒃ, 

ᐃᒃᓯᕙᐅᑕᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒥᒃ, ᒥᓂᔅᑕ 

ᔪᐊᓇᓯ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᖁᔭᓐᓇᒦᒡᓗ ᑐᑭᓯᓇᖅᓯᑎᒋᐊᕋᕕᐅᒃ ᒥᓂᔅᑕ. ᑖᓐᓇ 

ᐅᖃᐅᓯᕆᒋᐊᒃᑲᓂᕐᓂᐊᕋᒃᑯ ᓇᓂᓪᓚᑦᑖᖅ 

ᐃᖃᓗᖕᓂᑑᓚᐅᖅᐸᑦ ᐅᕝᕙᓘᓐᓃᑦ ᓄᓇᓕᖕᓂᒃ 

ᐊᓯᖏᓐᓃᓚᐅᖅᐸ? ᓇᓕᐊᖕᓄᑦ ᐊᒡᓚᒡᕕᓄᑦ 

ᖃᓄᕐᓗ ᑲᔪᓯᑦᑎᐊᖅᑎᒋᓚᐅᖅᐸ? ᒥᓂᔅᑕ 

ᐊᖏᓪᓕᒋᐊᕐᓂᐊᖅᐸᐅᖃᐃ ᐊᕐᕌᒎᓂᐊᖅᑐᓂᒃ? 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᐱᓯᒪᓐᖏᑕᕋᓗᐊᒃᑲ. ᒥᔅ ᐅᒃᐱᖅᑲᐃ 

ᐃᓚᒋᐊᒃᑲᓐᓂᕈᓐᓇᖅᑕᖓ ᐃᓗᓕᑯᓘᔭᖏᑎᒍᑦ 

ᖃᓄᖅ ᑖᓐᓇ ᑲᔪᓯᓂᖃᓚᐅᕐᒪᖔᑦ. ᖁᔭᓐᓈᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᑎᔨᒍᑦ): ᖁᔭᓐᓇᒦᒃ, ᒥᓂᔅᑕ 

ᔪᐊᓇᓯ. ᒥᔅ ᐅᒃᐱᒃ. 

 

ᐅᒃᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ 

ᖁᕝᕙᓯᖕᓂᓕᖕᓄᑦ 9-ᓄᑦ ᑐᕌᖓᓗᐊᖅᑐᖅ 

ᐃᓕᓐᓂᐊᕆᐊᖃᑦᑕᖅᑐᑦ. ᐊᖓᔪᖅᑳᕆᔭᖏᓐᓄᑦ 

ᒪᓕᒡᓗᑎᒃ ᐃᖅᑲᓇᐃᔭᕐᕕᖏᓐᓄᑦ. ᑖᓐᓇ 

ᓄᓇᕘᓕᒫᒧᑦ ᐊᑐᓚᐅᖅᑐᖅ. ᐅᕙᒍᑦ 

ᐊᑐᐃᓐᓇᐅᑎᑦᑎᓲᖑᔪᒍᑦ ᑐᓴᐅᒪᔾᔪᑎᓂᒃ ᐅᕙᒍᑦ 

ᑐᓴᐅᒪᑎᑦᑎᓕᕆᔨᒃᑯᖏᓐᓂᒃ ᑭᓯᐊᓂ 

ᓇᐅᑦᑎᖅᓱᖃᑦᑕᖏᑦᑐᒍᑦ ᖃᔅᓯᑦ 

ᐱᖃᑕᐅᓪᓚᑦᑖᖃᑦᑕᕐᒪᖔᑕ ᐊᕐᕌᒍᒥᒃ ᐊᒻᒪᓗ 

ᑕᕝᕙᓂ ᐊᖓᔪᖅᑳᖃᕐᕕᑦᑎᓐᓂ 

ᐃᓕᓐᓂᐊᕐᓂᓕᕆᔨᒃᑯᓐᓂ ᑕᕝᕙᓂ ᐅᓪᓗᖓᓐᓂ, 

ᖃᓄᖅ, ᒪᑐᐃᖓᑎᑦᑎᓚᐅᖅᑐᒍ ᑐᓐᖓᓴᐃᓪᓗᑕ 

ᐃᓕᓐᓂᐊᖅᑎᓂᒃ ᑕᐃᑯᖓ 

ᐊᒡᓚᒡᕕᑦᑎᓐᓃᑎᑦᑎᓪᓗᑕᓗ. ᖁᔭᓐᓈᒥᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒃᐱᒃ. 

ᒥᔅᑕ ᓚᐃᑦᓯᑐᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᖑᓪᓕᐅᓕᕐᒥᔪᖅ, ᑐᒃᓯᕋᕐᓗᒍ ᒥᓂᔅᑕ ᐅᒃᐱᕆᒐᒃᑯ 

ᑖᓐᓇ ᐱᐅᔪᒻᒪᕆᐅᓱᒋᓪᓗᒍ ᐊᒻᒪᓗ ᑖᓐᓇᓗ  

ᐱᑕᖃᕆᐊᖃᓪᓚᕆᖕᓂᐊᕐᒪᑦ ᑖᒃᑯᐊ ᑭᖑᕚᕗᑦ 

ᓄᓇᕗᑦ ᒐᕙᒪᒃᑯᖏᓐᓂ ᐃᓱᒪᒋᔭᖃᕐᓂᐊᕐᒪᑕ 

ᓂᕈᐊᕆᔭᐅᓯᒪᓗᑎᒃ ᐃᖅᑲᓇᐃᔭᕐᕕᐅᔪᑎᑦ. 

ᑐᒃᓯᕋᖅᑕᕋᓕ ᒥᓂᔅᑕ ᑕᐃᒪ ᕿᑐᕐᖓᕐᓂᒃ 

ᐃᖅᑲᓇᐃᔭᕐᕕᖕᓅᕈᑎ ᒥᓂᔅᑕᐅᑉ 

ᓇᐅᑦᑎᖅᓱᖅᑐᖅᑕᐅᓗᓂ ᑲᔪᓯᑦᑎᐊᕐᓂᖓ 

ᒪᓕᒐᓕᐅᕐᕕᖕᒧᑦ ᐅᑎᕈᑎᒋᓛᕐᓗᓂᐅᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᑎᔨᒍᑦ): ᖁᔭᓐᓇᒦᒃ, ᓚᐃᑦᓯᑐᓐ. 

ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᑖᓂᒃ ᑐᓴᒐᒃᓴᓂᒃ 

ᓴᖅᑭᑦᑐᖃᕌᖓᑦ ᓯᕗᓂᒃᓴᑦᑎᓐᓂ 

ᐅᓂᒃᑲᐅᑎᒋᖃᑦᑕᕐᓂᐊᖅᐸᒃᑲ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᔪᐊᓇᓯ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐊᒻᒪᓗ ᖁᔭᓐᓇᒦᖅᖢᑎᑦ ᒥᔅᑕ ᒥᓂᔅᑕ. ᐊᓯᐊᓄᑦ 

ᒫᓐᓇᕈᓘᓚᐅᖅᑐᖅ 6 ᑕᖅᑭᖅᑲᐃ ᐊᓂᒍᖅᓯᒪᓕᖅᑐᑦ 

ᓂᐅ ᐳᕋᓐᓱᕕᒃ ᒐᕙᒪᖁᑎᖏᑦ ᐆᔭᐅᔭᕐᓂᖅ 

ᐸᐃᑉᐹᕐᓂᒃ ᓴᖅᑭᑦᑎᓚᐅᖅᓯᒪᔪᑦ ᖃᐅᔨᓵᒥᓂᒃ 

ᐊᑐᐊᒐᓐᖑᖅᑎᑦᑎᓇᓱᒃᖢᑎᒃ. 

ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕝᕕᐊ ᐊᕐᕌᒍᖏᑦ 

ᐃᓱᒪᒋᓐᖏᓪᓗᒋᑦ ᖁᕝᕙᓯᖕᓂᓕᒃ 

ᐋᖅᑭᒃᓯᔪᒪᓚᐅᕐᒪᑕ ᐱᔪᓐᓇᕐᓂᖏᑦ ᒪᓕᒃᖢᒋᑦ 

ᐅᕝᕙᓘᓐᓃᑦ ᐊᔪᓐᖏᓐᓂᖏᑦ.  

ᑕᐃᒪᓐᓇ ᐃᓱᒪᖃᑎᒌᑦᑎᓪᓗᒋᑦ 

ᐊᑲᐅᓂᖅᓴᐅᓪᓚᕆᓲᖑᖕᒪᑦ. ᒫᓐᓇ 

ᐃᓱᒪᖃᑎᒌᓐᖏᑦᑐᑦ ᐃᓕᑦᑎᕇᒃᑐᓪᓗ ᑕᒪᒃᑯᐊ 

ᑲᑎᓐᖓᑎᓪᓗᒋᑦ ᐱᔭᕐᓂᖏᓐᓂᖅᓴᕐᔪᐊᒻᒪᕇᐊᓘᖕᒪᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᔪᐊᓇᓯ. 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᒻᒪᓗ ᖁᔭᓐᓇᒦᖅᖢᑎᒃ 

ᐊᐱᖅᑯᑎᒋᒐᖕᓂ. ᐄ, ᓂᐅ ᐳᕋᓐᓱᕕᒃ ᑖᓐᓇ 

ᖃᐅᔨᓵᖑᓯᓐᓈᖅ ᐊᑐᐊᒐᖓ. ᐄ, ᖃᐅᔨᓚᐅᖅᑕᕋ 

ᐊᒻᒪᓗ ᑕᑯᓐᓇᕐᓂᐊᖅᖢᑎᒃᑯᑦ ᖃᓄᖅ 

ᐃᖏᕐᕋᑦᑎᐊᕐᒪᖔᑦ ᖃᓄᐃᑉᐹᓪᓕᐅᑕᐅᖕᒪᖔᓪᓗ.  

 

ᐃᒃᓯᕙᐅᑕᖅ, ᐱᕕᖃᖅᑎᒃᑯᓐᓂ ᐅᓇ ᒥᔅ ᐅᒃᐱᒃ 

ᐃᓗᓕᑯᓘᔭᖏᓐᓂᒃ ᐅᓂᒃᑲᐅᓯᖃᕈᓐᓇᖅᑐᖅ. 

ᐊᔾᔨᐸᓗᐊᓂᒃ ᓴᖅᑭᑦᑐᖃᓚᐅᖅᓯᒪᖕᒥᖕᒪᑦ ᒫᓂ 

ᓄᓇᕗᖑᓵᖅᑎᓪᓗᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᔪᐊᓇᓯ. ᒥᔅ ᐅᒃᐱᒃ. 

 

ᐅᒃᐱᒃ ᖁᔭᓐᓇᒦᒃ, ᐃᒃᓯᕙᐅᑕᖅ. (ᑐᓵᔨᑎᒍᑦ): 

ᖃᐅᔨᒪᔪᖓ ᐅᐊᑦᑎᐊᕈ ᓄᓇᕗᑦᑖᖃᐅᑎᓪᓗᒍ 

ᑕᐃᒪᐃᑦᑐᒥᒃ ᐊᔾᔨᐸᓗᐊᓂᒃ ᓴᖅᑭᑦᑐᖃᓚᐅᖅᓯᒪᔪᖅ 

ᐊᕐᕕᐊᓂ ᐃᓕᓐᓂᐊᕈᑎᒃᓴᓕᐅᖅᑏᑦ. 

ᖃᐅᔨᓵᖑᓪᓗᓂ ᐃᖅᑲᓇᐃᔮᕆᔭᐅᓚᐅᖅᖢᓂᓗ 

ᑭᓯᐊᓂ ᐱᓐᖑᓪᓚᕆᓚᐅᖅᓯᒪᓐᖏᑦᑐᑦ ᑕᐃᔅᓱᒪᓂ 

ᐊᒻᒪᓗ ᖁᕕᐊᓱᒃᖢᖓ ᑕᐃᒃᑯᐊ ᐱᒋᐊᖅᑎᑦᑎᖕᒪᑕ 

ᓯᕗᓪᓕᖅᐹᑦᑎᐊᖑᓪᓗᑎᒃ ᑕᒪᑐᒥᖓ. ᑕᐃᒃᑯᐊ 

ᐸᐃᑉᐹᑦ ᑐᖅᑯᖅᑕᐅᓯᒪᔪᑦ ᐅᓂᒃᑳᓕᐊᕕᓃᓪᓗ 

ᑕᑯᒃᑲᓐᓂᕆᐊᖃᕐᓂᐊᖅᑕᒃᑲ 

ᐊᑐᐃᓐᓇᐅᔪᓐᓇᕐᒪᖔᓪᓗ ᒪᐅᓇ ᐃᑭᐊᖅᑭᕕᒃᑯᑦ 

ᖃᕋᓴᐅᔭᒃᑯᓪᓗ ᑭᓯᐊᓂ ᐸᐃᑉᐹᖅᑎᒎᖓᔪᑦ ᑕᐃᒃᑯᐊ 

ᕿᒥᕐᕈᓇᒃᑲᓐᓂᕈᓐᓇᕐᓂᐊᖅᑕᒃᑲ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐅᒃᐱᒃ. 

ᒪᒃᐱᖅᑐᒐ G-4. ᑐᑦᑕᕐᕖᑦ ᑲᑎᒪᓕᒫᕐᓗᒋᑦ 

ᐊᐅᓚᔾᔪᑏᑦ ᒪᑭᒪᐅᑏᓪᓗ ᓂᕈᐊᕈᑕᐅᓂᐊᖅᑐᑦ. 

$3,920,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦᒃ. G-5. 

ᐊᑐᐊᒐᓕᕆᓂᖅ ᐸᕐᓇᐃᓂᕐᓗ. ᑲᑎᓕᒫᕐᓗᒋᑦ 

ᐊᐅᓚᔾᔪᑏᑦ ᒪᑭᒪᐅᑏᒡᓗ ᓂᕈᐊᕈᑕᐅᓂᐊᖅᑐᑦ. 

$2,614.000. ᐊᐱᖅᑯᑏᑦ? ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑕᖅ. ᓯᕗᓪᓕᖅᐹᒥᒃ 

(ᑐᓵᔨᑎᒍᑦ) ᑐᑭᓯᓇᖅᓯᑎᒋᐊᒃᑲᓐᓂᕐᓗᒍᖃᐃ. ᐅᓇ 

ᒫᓐᓇᖃᐃ ᐊᐱᖅᑯᑎᖃᕈᓐᓇᖅᐳᖓ ᒪᑯᐊ 

ᐃᖅᑲᓇᐃᔭᖅᑏᑦ ᖁᕝᕙᖅᐸᓪᓕᐊᑎᑕᐅᖃᑦᑕᕐᓂᖏᑦ 

ᐊᒻᒪᓗ ᐃᖅᑲᓇᐃᔭᖅᑎᑦᑏᓐᓇᕋᓱᖕᓂᖅ. 

ᓈᒻᒪᓈᖅᑰᖅᐳᖓᖃᐃ? (ᑐᓴᔨᒃᑰᖏᑦᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᐊᒻᒪᓗ ᑐᑭᓯᐅᒪᓂᕋ ᒪᓕᒃᖢᒍ ᒪᒃᐱᒃᑲᓐᓂᖅᐸᑦ 

ᑖᒃᑯᐊ ᐊᐱᖅᑯᑎᒋᒃᑲᓐᓂᕐᓂᐊᖅᑕᑎᑦ 

ᑮᓇᐅᔭᓕᕆᓕᕈᑦᑕ. ᐊᓯᐊᓂᒃ? ᐋᒃᑳ? ᐊᐱᖅᑯᑏᑦ. 

ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᕐᕌᓂᓕᓴᐃᑦ ᑕᑯᓪᓗᒋᑦ ᓂᓪᓕᐅᑎᖃᓚᐅᖅᓯᒪᔪᖓ 

ᖁᔭᓐᓇᒦᕈᓯᐊᖅᑖᖅᑎᑕᐅᖃᑦᑕᕐᓗᑎᒃ ᑕᐃᒃᑯᐊ 

ᐃᓕᓴᐃᔩᑦ ᐊᑯᓂ ᐃᖅᑲᓇᐃᔭᕐᓂᖏᑦ ᒪᓕᒡᓗᒋᑦ, 

ᐋᓐᓂᐊᓲᖅᑏᑦ ᑕᐃᒪᐃᓕᐅᖅᑕᐅᖃᑦᑕᕐᒪᑕ 

ᑕᐃᒪᓐᓇᖃᐃ ᐃᓱᒪᒋᔭᐅᓯᒪᕗᖅ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᒪᓐᓇ 

ᓴᖅᑭᑕᐅᖃᑦᑕᖅᓯᒪᔪᖅ ᐊᑕᐅᓯᐊᕐᓇᓂ ᐊᒻᒪᓗ ᒫᓐᓇ 

ᐱᓇᔪᖕᓂᐊᖏᑦᑕᕗᑦ ᑭᓯᐊᓂ ᐃᓱᒻᒥᐅᑕᒃᓴᑦᑎᐊᕙᒃ. 

ᓂᓪᓕᐊᔾᔪᑎᒋᔭᐅᖃᑦᑕᖅᓯᒪᓕᖅᑐᖅ ᐊᑕᐅᓯᐊᕐᓇᖅ. 

ᒫᓐᓇ ᓵᓐᖓᓂᖅᓴᐅᔪᒍᑦ ᒪᑯᓄᖓ ᐃᓕᓴᐃᔨ 

ᐊᑕᐅᓯᖅ ᖃᔅᓯᓂᒃ ᐃᓕᓴᐃᔪᓐᓇᕐᓂᐊᕐᒪᖔᑦ ᐊᒻᒪᓗ 

ᐃᖅᑲᓇᐃᔮᒃᓴᐃᑦ ᑕᒪᕐᒥᒃ ᐃᓐᓄᒐᓱᖕᓂᖏᑦ ᑕᒪᒃᑯᐊ 

ᓵᓐᖓᓪᓗᐊᓐᖑᐊᖅᑕᕗᑦ. ᖁᓕᑦ ᐊᕐᕌᒍᑦ ᒪᑯᓄᖓ 

ᐃᖅᑲᓇᐃᔭᖅᑎᑦᑏᓐᓇᕋᓱᖕᓂᖅ 

ᐃᖅᑲᓇᐃᔭᖅᑎᒃᓴᖅᓯᐅᓂᖅᓴᕐᓗ ᓵᓐᖓᔭᕗᑦ ᐊᒻᒪᓗ 

ᑕᕝᕘᓈᖃᑕᐅᓂᐊᖅᑐᖅᓴᐅᓪᓗᓂ. ᖁᔭᓐᓇᒦᒃ,  



ᓇᒡᒐᔾᔭᐅ, ᒫᑦᓯ 2, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᔪᐊᓇᓯ. ᒥᔅᑕ ᓚᐃᑦᓯᑐᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓈᒦᒃ, ᐃᒃᓯᕙᐅᑕᖅ. 

ᐅᑯᐊ ᐊᑐᕈᒫᕐᓂᐊᖅᑐᑦ ᑕᑯᓪᓗᒋᑦ ᐊᑐᐊᒐᓕᕆᓂᖅ 

ᐸᕐᓇᐃᓂᕐᓗ ᐅᓄᖅᓯᑲᓪᓚᑦᑐᒻᒪᕆᐊᓘᒻᒪᑕᐅᑯᐊ 

ᖃᖓᑦᑕᐅᑏᑦ ᒫᓂ $300,000 ᐅᖓᑖᓂ 

ᑮᓇᐅᔭᖃᖅᐳᒍᑦ ᑭᓯᐊᓂ ᐊᕐᕌᒍ ᖄᖏᑦᑐᓂᒃ  

$100,000-ᖏᓐᓃᓚᐅᖅᓯᒪᔫᒐᓗᐊᑦ 2018-19-ᒥ. 

ᖃᓄᐃᒻᒪᓄᑯᐊ ᐊᑭᑦᑐᑲᓪᓚᓚᐅᖅᓯᒪᕙᑦ ᐊᕐᕌᓂ 

ᐊᒻᒪᓗ ᑭᓱᓂᒃ ᐱᔾᔪᑎᖃᖅᖢᑎᒃ 

ᐃᖏᕐᕋᔭᓚᐅᕐᒪᖔᖏᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᓚᐃᑦᓯᑑᓐ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᔾᔪᑎᖃᖅᑐᒃᓴᐅᔪᖅ 

ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᔪᐊᓕᕆᑎᓪᓗᑕ 

ᒪᑯᐊ ᖃᖓᑕᓲᑦ ᐊᑭᓕᖅᑕᐅᓂᖏᓐᓄᑦ ᐊᓯᖏᓐᓄᑦ 

ᐊᑐᖅᑐᕕᓂᐅᔪᒃᓴᐅᔪᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᑕᒪᓐᓇ ᑐᑭᓯᓇᓱᖕᓂᒃ ᐱᔭᕇᕐᒪᑦ. ᖃᓄᖅ 

ᒥᑭᓐᓂᖅᓴᓐᖑᕐᓂᐊᖅᐹ ᖃᖓᑦᑕᐅᑎᓄᑦ 

ᐊᑐᖅᑐᒃᓴᐃᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᑕᖅ. ᐅᐊᑦᑎᐊᕈᐊᐃᑦ.  

 

ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ ᓈᒻᒪᒃᓯᕖᑦ? ᒪᒥᐊᓇᖅ. ᒥᔅᑕ ᑕᐅᑐᓐᖏ. 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᓯᒃᕙᐅᑖᖅ 

ᐃᓕᓴᕆᒐᕕᓐᖓ. ᒪᕐᕉᓐᓂᒃ ᐊᐱᖅᑯᑎᖃᕈᒪᓪᓗᖓ. 

ᓄᓇᕗᒻᒥ ᐸᐃᕆᕕᓐᓄᑦ ᐱᖁᔭᕐᔪᐊᖅ. ᑕᐃᓐᓇᒎᖅ 

ᕿᒥᕐᕈᓇᑦᑕᐅᔪᒪᓂᐊᕐᒪᑦ ᐋᖅᑭᒋᐊᖅᑕᐅᓗᓂ 

ᐊᓯᔾᔨᖅᑕᐅᓗᓂᓘᓂᑦ ᐊᒻᒪᓗ ᑖᓐᓇ 

ᐃᓕᔭᐅᖃᓯᐅᔾᔭᐅᓗᓂ ᐅᑯᓂᖓ 

ᐱᓕᕆᐊᖑᓂᐊᖅᑐᖅ ᐸᕐᓇᐅᑎᖏᓐᓂ. 2020-23 

ᐱᓕᕆᐊᖑᓂᐊᖅᑐᖅ ᐸᕐᓇᐅᑏᑦ 

ᐅᖃᖅᓯᒪᒃᑲᓐᓂᓕᕐᒥᔫᑦ ᑖᓐᓇ ᐱᖁᔭᕐᔪᐊᖅ 

ᕿᒥᕐᕈᓇᖅᑕᐅᓂᐊᖅᑐᖅ ᐊᒻᒪᓗ 

ᐋᖅᑭᒋᐊᕈᑎᒃᓴᓕᐅᕐᓗᑎᒃ. ᖃᓄᐃᒻᒪᓄᓇ 

ᐊᑯᓂᓗᐊᕌᓗᒃ ᐋᖅᑭᒃᑕᐅᓇᓱᒃᐸ 

ᐊᓯᔾᔨᖅᑕᐅᓇᓱᒃᐸᓪᓘᓐᓃᑦ ᓄᓇᕗᑦ ᒫᓐᓇ 

ᐊᑐᖅᑕᖓ ᐱᖁᔭᕐᔪᐊᖅ? ᖁᔭᓐᓈᒥᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᑕᐅᓐᖏ. 

ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᖅᖢᒍ 

ᑖᓐᓇ ᐊᐱᖅᑯᑎᒋᒐᖕᓂ. ᒫᓐᓇ ᒪᓕᒐᒃᓴᖅ 25-

ᓕᕆᔪᕐᔪᐊᒻᒪᕆᐊᓘᒐᑦᑕ ᓱᓕ ᐊᒻᒪᓗ 

ᕿᒥᕐᕈᓇᒍᒪᐃᓐᓇᖅᓯᒪᔪᒍᑦ ᐸᐃᕆᕕᓕᕆᓂᕐᒧᑦ 

ᐱᖁᔭᕐᔪᐊᖅ. ᑖᓐᓇ ᐃᓕᓐᓂᐊᕐᓂᓕᕆᓂᕐᒧᑦ 

ᐱᖁᔭᕐᔪᐊᖅ ᐱᔭᕇᖅᑕᐅᒃᐸᑦ.  

ᐱᓕᕆᐊᕆᔭᐅᓯᒪᔪᖅ ᑖᓐᓇ 

ᐃᓕᓐᓂᐊᖅᑐᓕᕆᔨᒃᑯᓐᓂ ᐃᖅᑲᓇᐃᔭᖅᑎᓄᑦ 

ᐊᒻᒪᓗ ᓱᑯᑦᑎᐊᓃᑦᑐᖅ ᐱᖁᔭᕐᔪᐊᖅ 

ᐋᖅᑭᒋᐊᖅᑕᐅᒋᐊᑲᕐᒪᖔᖏᑦ ᐅᕝᕙᓘᓐᓃᑦ 

ᐊᓯᔾᔨᖅᑕᐅᓗᑎᒃ. ᐃᓗᓕᑯᓘᔭᖏᑦ ᑕᐃᒃᑯᐊ 

ᐋᖅᑭᒃᓱᖅᑕᐅᒋᐊᖃᕐᓂᐊᖅᑐᑦ 

ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᔪᐊᖅ 

ᕿᒥᕐᕈᓇᒃᑕᐅᓂᖏᑦ ᑭᓯᐊᓂ ᐱᔭᕇᖅᑕᐅᒃᐸᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓈᒦᒃ ᒥᔅᑕ ᔪᐊᓇᓯ. 

ᒥᔅ ᑕᐅᑐᓐᖏ. 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᒥᓂᔅᑕᕆᔭᐅᔪᖅ.  

ᐅᓇ ᑭᖑᓪᓕᖅᐹᖅ ᐱᓕᕆᕕᐅᑉ ᐃᓄᐃᑦ 

ᐃᖅᑲᓇᐃᔭᖅᑏᑦ ᐃᓕᓐᓂᐊᕆᐊᕐᓂᐊᖅᑎᓪᓗᒋᑦ 

ᓄᖅᑲᖓᑲᐃᓐᓇᓲᖒᖕᒪᑕ 

ᐃᓕᓐᓂᐊᖏᓐᓇᖃᑦᑕᕈᓐᓇᕐᓂᐊᕐᒪᑕ  

ᖁᕝᕙᕆᐊᕐᓗᑎᒡᓗ ᐃᖅᑲᓇᐃᔮᒥᓂᒃ. ᑐᑭᓯᒍᒪᔪᖓ 

ᒫᓐᓇ 2020-ᐅᓕᖅᑎᓪᓗᒍ ᖃᔅᓯᑦ ᐃᖅᑲᓇᐃᔭᖅᑏᑦ 

ᐃᓕᓐᓂᐊᕆᐊᖅᓯᒪᒻᒪᖔᖅ? ᑖᓐᓇ 

ᑭᖑᓪᓕᖅᐹᕆᓕᖅᖢᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᑕᐅᑐᓐᖏ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᖓᓲᖅᑰᖅᑐᓂᒃᑯᐊ 

ᐃᖅᑲᓇᐃᔭᖅᑏᑦ ᐃᓱᓕᑦᑎᐊᓐᖏᑦᑐᑦ 

ᐃᓕᓐᓂᐊᕐᓂᒥᓂᒃ ᓯᕗᒧᐊᖅᐹᓪᓕᕈᑎᒃᓴᒃᑎᒎᖅᖢᑎᒃ 

ᐃᓄᐃᑦ ᐃᖅᑲᓇᐃᔭᖅᑏᑦ ᐊᒻᒪᓗ ᔮᓐᓄᐊᕆ 2020-

ᒧᑦ, 7 ᐃᖅᑲᓇᐃᔭᖅᑏᑦ ᐃᓕᓐᓂᐊᖅᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍ): ᖁᔭᓐᓇᒦᒃ ᒥᓂᔅᑕ 

ᔪᐊᓇᓯ. ᒪᒃᐱᖅᑐᒐᖅ G-5-ᒦᑦᑐᒍᑦ. ᐊᑐᐊᒐᓕᕆᓂᖅ 

ᐸᕐᓇᐃᓂᕐᓗ ᑲᑎᓕᒫᕐᓗᒍ ᐊᐅᓚᔾᔪᑏᑦ 

ᒪᑭᒪᐅᑏᓪᓗ. ᓂᕈᐊᕈᑕᐅᓂᐊᖅᑐᑦ. $2,614,000. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᓯᐊᓄᑦ ᓅᓪᓗᑕ G-6. 

ᑮᓇᐅᔭᓕᕆᓂᕐᒧᑦ ᐱᔨᑦᑎᕈᑏᑦ. ᑲᑎᓕᒫᕐᓗᒋᑦ 

ᐊᐅᓚᔾᔪᑏᑦ ᒪᑭᒪᐅᑏᓪᓗ ᓂᕈᐊᕈᑕᐅᓂᐊᖅᑐᑦ. 

$4,746,000. ᖁᔭᓐᓇᒦᒃ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓇ ᓴᖅᑭᓚᐅᖅᓯᒪᔭᕋ ᐊᕐᕌᓂ ᓄᓇᕘᒥ 

ᐊᑐᐃᓐᓇᖃᕐᓂᒧᑦ $85,000 ᑕᐃᒃᑯᐊ 

ᑐᓂᔭᐅᖃᑦᑕᖅᑐᑦ ᐅᑎᖅᑎᒋᐊᑐᓐᖏᑦᑐᑦ ᑮᓇᐅᔭᑦ 

ᐅᖃᓕᒫᒐᖃᕐᕕᖕᓄᑦ ᓄᓇᕗᒻᒥᐅᑕᐃᓕᒫᑦ 

ᖃᕋᐅᓴᔭᒃᑯᑦ 

ᐃᑭᐊᖅᑭᕕᒃᑎᒎᕈᓐᓇᖅᑐᐃᓐᓇᐅᖁᓗᒋᑦ. ᐊᕐᕌᓂ 

ᓇᓗᓇᐃᖅᓯᓚᐅᖅᓯᒪᒐᒪ ᑖᒃᑯᐊ ᑮᓇᐅᔭᑦ 

ᓄᖑᑕᐅᑦᑎᐊᖅᖢᑎᒃ ᐊᑐᖅᑕᐅᖃᑦᑕᕐᒪᑕ ᐊᒻᒪᓗ 

2018-19-ᒥ ᑕᐃᒃᑯᐊ ᓱᓕ ᑮᓇᐅᔭᑦ 

ᓄᖑᑕᐅᓚᐅᖅᑐᑦ. ᐅᓇ ᓯᕗᓪᓕᖅᐹᖅ 

ᐊᐱᖅᑯᑎᒋᓪᓗᒍ, ᖃᓄᐃᒻᒪᓄᑯᐊ 

ᑕᐃᒪᐃᖃᑦᑕᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᓲᓕᒪᓐ 

ᑭᐅᑎᓐᓂᐊᕋᒃᑯ ᐱᕕᖃᖅᑎᒃᑯᖕᓂ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓲᓕᒪᓐ. 

 

ᓲᓕᒪᓐ (ᑐᓵᔨᑎᒍᑦ): ᐊᕐᕌᓂ ᑖᒃᑯᐊ 

ᐱᕐᔪᐊᖑᓂᖓᓂᒃ ᑕᒪᓐᓇ ᐱᓕᕆᐊᖑᔪᖅ ᑮᓇᐅᔭᖅ 

ᐱᓯᒪᐃᓐᓇᖁᓚᐅᖅᓯᒪᔭᕗᑦ ᐊᑭᓕᒃᓴᐃᕐᓂᕈᑎᒃ 

ᐊᒻᒪᓗ 2019-20−ᒥ ᑮᓇᐅᔭᖅᑖᖅᑎᑕᐅᓚᐅᕐᒥᔪᑦ 

ᐱᓕᕆᕝᕕᑦᑎᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐃᖅᑲᐃᑎᑦᑎᒋᐊᒃᑲᓐᓂᕐᓗᒋᑦ, ᑕᐃᒃᑯᐊ 

ᐃᓱᐃᓐᓇᑯᓗᖏᓐᓂᒃ ᑲᑎᖅᓱᐃᓕᓲᑦ 

ᐅᖃᓪᓚᖃᑦᑕᓐᖏᓚᐅᕆᑦᓯ ᑐᑭᓯᓂᐊᕐᒪᑕ ᑐᓵᔩᑦ. 

ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᐃᓕᖅᑯᓯᓕᕆᔨᒃᑯᑦ ᐃᓗᐃᒃᑲᓂᒃ ᑮᓇᐅᔭᓂᒃ 

ᑐᓂᓯᖃᑦᑕᖅᑐᑦ ᑮᓇᐅᔭᓂᒃ ᓄᓇᕗᒻᒥ 

ᐅᖃᓕᒫᒐᖃᕐᕕᖕᓄᑦ ᐊᐱᖅᑯᑎᒋᓂᐊᖅᑕᕋᐅᓇ 

ᒥᓂᔅᑕᒧᑦ. ᑕᐃᒃᑯᐊᓕᑭᐊᖅ ᑮᓇᐅᔭᑦ ᓅᑕᐅᖔᖅᐸᑕ 

ᐃᓕᖅᑯᓯᓕᕆᔨᒃᑯᓐᓄᑦ ᐱᐅᓂᖅᓴᐅᖏᒻᒫᑦ? 

ᑕᐃᒃᑯᑎᒎᓇᕐᓕ ᑮᓇᐅᔭᓂᒃ ᐅᖃᓕᒫᒐᖃᕐᕕᖕᓄᑦ 

ᑐᓂᐅᖅᑲᐃᖃᑦᑕᕐᓂᐊᕐᒪᑕ ᑲᑐᔾᔨᖃᑎᒌᒃᑰᖏᓪᓗᑎᒃ 

ᐊᑭᓕᒃᓴᓕᖕᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᓚᐃᑦᓯᑑᑦ. ᒥᔅᑕ ᔪᐊᓇᓯ.  

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖅᑲᓇᐃᔭᖅᑎᒃᑲᓗ 

ᐃᓕᓐᓂᐊᖅᑐᓕᕆᔨᒃᑯᑦ ᐊᒻᒪ ᐃᖅᑲᓇᐃᔭᖅᑎᒃᑲ 

ᐃᓕᖅᑯᓯᓕᕆᔨᒃᑯᓐᓂᒃ ᑕᒪᑐᒥᖓ ᐅᖃᐅᓯᓖᑦ. 

ᐊᒻᒪᓗ ᓇᓕᐊᖕᓃᓐᓂᐊᕐᒪᖔᑦ ᐃᓱᒪᒃᓴᖅᓯᐅᖅᑐᒍᑦ 

ᐅᖃᓕᒫᒐᖃᕐᕕᓕᕆᓂᕐᒧᑦ ᐱᔨᑦᑎᕈᑏᑦ 

ᐱᔾᔪᑎᒋᓪᓗᑎᒃᑯᑦ. ᒫᓐᓇ ᑖᓐᓇ ᐱᓕᕆᐊᕆᔭᕗᑦ. 

ᑐᑭᓯᑦᑎᐊᕐᓂᐊᖅᐳᒍᑦ ᓇᓕᐊᖕᓃᓐᓂᐊᕐᒪᖔᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᔪᐊᓇᓯ. ᒥᔅᑕ ᓚᐃᑦᓯᑑᑦ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᐊᐱᖅᑯᑎᒋᔪᒪᓪᓗᒍ ᐃᖏᕐᕋᔾᔪᑎᓕᕆᓂᕐᒧᑦ 

ᖃᖓᑦᑕᐅᓯᖅᓯᖃᑦᑕᕐᓂᕐᒧᑦ. ᑖᓐᓇ 

ᒥᒃᖠᕚᓪᓕᖅᑑᒐᓗᐊᖅ ᑭᓯᐊᓂ 

ᖃᖓᑦᑕᐅᓯᖅᓯᖃᑦᑕᕐᓂᖅ 30−ᖏᓐᓇᕐᓂᒃ 

ᐃᖅᑲᓇᐃᔮᖃᕐᓗᑎᒃ $200.0000 ᑐᖔᓃᒻᒪᑦ. 

ᑭᓱᓂᒃ ᐱᔾᔪᑎᖃᖅᖢᑎᒃ ᐅᑯᐊ ᑐᒃᓯᕌᕆᕕᓯᐅᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᕆᓴᐅᔭᓕᕆᔨᒃᑯᓐᓄᑦ 

ᐅᑯᐊ ᐊᑐᓪᓗᐊᖅᑐᑦ ᐃᓕᓐᓂᐊᕐᕕᖕᓄᑦ 

ᖃᕆᓴᐅᔭᓕᕆᔭᖅᑐᖃᑦᑕᕐᒪᑕ ᐊᑯᓚᐃᑦᑐᒃᑯᑦ. ᐊᒻᒪ 

smart board ᐊᒻᒪᓗ ᐱᓕᒻᒪᒃᓴᕐᓂᖅ ᑕᒪᒃᑯᐊ 

ᐊᑐᖅᑕᐅᓂᐊᕐᒥᔪᑦ. ᐊᑦᑕᕐᓇᖅᑕᐃᖅᓕᓯᒪᓂᕐᓗ 

ᓄᓇᓕᖕᓄᐊᖅᑕᕐᓂᕐᒧᑦ ᑕᒪᒃᑯᓄᖓ ᐊᑐᖃᑦᑕᖅᑐᑦ. 

ᑕᕝᕗᖓ ᐃᓕᓯᒪᔪᑦ ᐃᖏᕐᕋᔭᖕᓂᕐᒧᑦ 

ᖃᖓᑦᑕᐅᓯᖅᓯᖃᑦᑕᕐᓂᕐᒧᓪᓗ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᔪᐊᓇᓯ. ᒥᔅ ᑕᐅᑐᓐᖏ. 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᑖᒃᑯᐊ ᑮᓇᐅᔭᓕᕆᔨᒃᑯᑦ, ᐃᓕᓐᓂᐊᖅᑐᓕᕆᔨᒃᑯᑦ 

ᑮᓇᐅᔭᓕᕆᔨᒃᑯᖏᑦ ᑮᓇᐅᔭᖏᑦ 

ᖃᑦᑏᓐᓇᕈᕆᐊᕐᓂᐊᖅᑐᒋᔭᐅᒻᒪᑕ 2020-2021 

ᐊᕐᕌᒍᖓᓂ. ᑭᓱᑐᐃᓐᓇᐃᑦ ᐱᒋᐊᖅᑎᑕᐅᓯᒪᔪᑦ  

ᑭᖑᕙᕆᐊᖅᑕᐅᓯᒪᓕᖅᑳᑦ ᑖᒃᑯᐊ ᑮᓇᐅᔭᖏᑦ 

ᒥᑭᓪᓕᒋᐊᖅᑕᐅᓂᖏᑦ ᐱᔾᔪᑎᒋᓪᓗᒋᑦ? ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᑕᐅᑐᓐᖏ. ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᐋᒡᒐᐃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᑕᐅᑐᓐᖏ.  

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᑭᖑᓪᓕᖅ ᐊᐱᖅᑯᑎᒐ, ᑭᖑᓪᓕᖅᐹᖅ. ᑕᐃᒪ 

ᐊᒥᓱᑲᓪᓚᐃᑦ ᐃᓕᓐᓂᐊᖅᑐᓕᕆᔨᒃᑯᑦ 

ᓯᕗᓪᓕᐅᑎᒍᒪᓯᒪᔭᖏᑦ 2020-2023 ᐱᓕᕆᐊᔅᓴᓄᑦ 

ᐸᕐᓇᐅᑎᖏᓐᓂᒃ, ᐅᖃᓯᖃᑦᑕᕐᖓᑕ ᖃᕋᓴᐅᔭᕐᓂᒃ 

ᐊᑐᖃᑦᑕᓂᕐᒥᒃ. ᑭᓱᑦ ᑕᐃᒪ 

ᐱᔭᕆᐊᑐᓂᖅᐹᖑᖃᑦᑕᖅᑲᑦ ᖃᕋᓴᐅᔭᕐᓂᒃ 

ᐊᑐᕋᓱᖃᑕᖅᑐᓂᒃ ᑕᒫᓂ? ᖁᔭᓐᓇᒦᒃ, ᐃᔅᓯᕙᐅᑖᖅ, 

ᑕᕝᕙᑐᐊᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᑕᐅᑐᓐᖏ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᐃᓐᓇ 

ᖁᐱᕐᕆᓯᒪᓂᕆᓚᐅᖅᑕᖓᑦ ᖃᕋᓴᐅᔭᐃᑦ, ᑕᐃᓐᓇ 

ᑕᐃᒪ ᐊᖏᓛᖑᓯᒪᔪᖅ. ᐱᔨᑦᑎᕋᕋᓱᑦᑐᑕᓖ 

ᐃᓕᓴᕕᓐᓂ ᓄᓇᕗᓕᒫᒥ ᐱᐅᔪᓂᒃ 

ᓴᖅᑭᐊᔪᖃᖅᐸᓪᓕᐊᔫᖅ ᖃᕋᓴᐅᔭᓕᕆᓂᒃᑰᖓᔪᑦ. 

ᑲᓱᖅᓯᒪᔪᑦ ᑕᐃᒪ ᑲᓱᖅᐸᓪᓕᐊᒻᒪᑕ ᐃᓕᓴᕖᑦ 

ᐊᒥᓱᕈᖅᐸᓪᓕᐊᑐᐃᓐᓇᖅᑐᐃᑦ ᑲᓱᖅᓯᒪᓪᓗᑏᒃ 

ᑲᓱᖃᑦᑕᐅᑎᓯᒪᓪᓗᑎᒃ. ᐊᒻᒪ ᐃᓕᓴᕕᓐᓂᒃ 

ᐃᓕᓐᓂᐊᕈᑎᓂᒃ ᖃᕋᓴᐅᔭᒃᑯᑦ 

ᐲᔭᐃᔪᖃᕈᓐᓇᖃᑦᑕᖅᑑᖅ ᐱᔭᕆᐊᑐᓂᖏᓪᓖ 

ᐃᓱᒪᒋᓪᓗᒋᑦ ᓱᓇᒃᑯᑖᖅᑖᖅᑎᑕᐃᓐᓇᕆᓇᓱᑦᑐᒋᑦ 

ᐱᔭᕆᐊᑐᓯᒪᔪᖅ, ᐃᖅᑲᓇᐃᔭᖅᑏᓪᓗ 

ᐊᑐᕈᓐᓇᖅᓯᑎᒐᓱᑦᑐᒋᑦ ᓱᓇᒃᑯᑖᓂᒃ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᔪᐊᓇᓯ. ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐅᓐᓄᓴᒃᑯᑦ. ᓯᕗᓪᓕᖅ ᐊᐱᖅᑯᑎᒐ, ᐱᓕᕆᐊᔅᓴᓂᒃ  



ᓇᒡᒐᔾᔭᐅ, ᒫᑦᓯ 2, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓯᕗᓪᓕᐅᖁᔭᔅᓯᓐᓃᑦᑐᒥᓂᐅᒐᓗᐊᖅ. ᑖᓐᓇ 

ᓯᕗᓪᓕᖅᐹᖓᓃᑦᑐᖅ ᐅᖃᐅᓯᔅᓴᖃᖅᑐᖅ 

ᐃᑲᔪᖅᓰᔾᔪᑎᐅᒋᐊᖅᑐᓂᒃ ᐊᑐᐊᒐᕆᔭᐅᒐᔭᖅᑐᓂᒃ 

ᐊᐅᓪᓚᐅᔾᔭᐅᖃᑦᑕᑎᓪᓗᒋᑦ ᐃᓕᓐᓂᐊᖅᑏᑦ. ᑖᓐᓇ 

ᖁᕕᐊᒋᔭᓪᓚᕆᐊᓘᓲᖑᒻᒪᑦ 

ᐊᐅᓪᓚᐅᔾᔭᐅᖃᑦᑕᕆᐊᔅᓴᖅ 

ᑲᔪᓐᖏᖅᑐᐊᓘᖃᑦᑕᖅᑐᑦ ᐅᐱᕐᖓᔅᓵᖑᓕᕋᐃᒻᒪᑦ, 

ᐅᐱᕐᖔᖑᓕᕋᐃᒻᒪᑦ. ᖃᓄᖅ ᑖᓐᓇ ᓄᑖᖅ ᐊᑐᐊᒐᖅ 

ᐊᑦᑐᐃᓂᐊᖅᑳ ᐊᐅᓪᓚᐅᔾᔭᐅᖃᑦᑕᖅᑐᓂᒃ 

ᐃᓕᓐᓂᐊᖅᑎᓂᒃ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᐊᕐᓇᒃᑲᖅ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᒪᒥᐊᓇᖅ. ᖁᔭᓐᓇᒦᒃ ᒥᔅ 

ᐊᕐᓇᒃᑲᖅ. ᐄ, ᐃᓕᓴᕕᒻᒥ ᑕᐃᒪ 

ᐊᐅᓪᓚᐅᔾᔨᖃᑦᑕᓂᕐᒧᑦ ᐊᑐᐊᒐᖃᖅᑐᒍᑦ 

ᑕᑕᑎᕆᐊᓕᑦᑕᖃᖅᑐᓂᓗ ᐃᖅᑲᓇᐃᔭᖅᑎᓄᑦ 

ᑐᕌᖓᔪᓂᒃ. ᑕᓐᓇ ᐱᔾᔪᑎᖓ ᐊᑦᑕᓇᖅᑐᒦᖁᓇᒋᑦ 

ᐃᓕᓐᓂᐊᖅᑎᕗᑦ ᐃᖅᑲᓇᐃᔭᖅᑎᕗᓪᓗ 

ᐊᐅᓪᓚᖃᑕᐅᑎᓪᓗᒋᑦ, ᐊᔾᔨᒌᖏᑦᑐᓂ 

ᐊᐅᓪᓚᖃᑕᐅᑎᓪᓗᒋᑦ ᓇᒧᑐᐃᓐᓇᖅ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᔪᐊᓇᓯ. ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᖃᐅᔨᒍᒪᑐᐃᓐᓇᖅᑐᖓᓕ ᐃᑲᔪᖅᓰᒍᑕᐅᓂᐊᖅᑐᖅ 

ᐊᑐᐊᒐᖅ ᐱᕙᓪᓕᐊᑎᑕᐅᑎᓪᓗᒍ, ᖃᓄᖅ ᑖᓐᓇ 

ᐊᑦᑕᓇᖏᓂᖅᓴᐅᑎᑦᑎᒐᔭᖅᑲ? ᑭᓱᓂᒃ 

ᐊᓯᔾᔩᓂᐊᕋᔅᓯ ᐊᑦᑕᓇᖏᓐᓂᖅᓴᐅᓕᕋᔭᖅᑳ 

ᓱᕈᓯᓛᓄᑦ ᐊᐅᓪᓚᐅᔾᔭᐅᔪᓄᑦ ᐃᓕᓴᕕᒻᒥ 

ᐃᓕᓴᑎᓪᓗᒋᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᐊᕐᓇᒃᑲᖅ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᕝᕙᓂ 

ᖃᐅᔨᒪᔾᔪᑎᖏᓐᓂᒃ ᑎᑎᖅᓯᕙᓪᓕᐊᕕᖃᖅᑐᐃᑦ. 

ᒥᓂᔅᑕᐅᑉ ᑐᖏᓕᖓ ᐊᖏᓲᖅ, ᐊᖏᕆᐊᖃᓲᖅ. 

ᐊᖏᖅᑕᐅᖅᑳᕆᐊᑲᓲᑦ ᐊᐅᓪᓚᐅᔾᔭᐅᓂᐊᖅᑐᑦ.  

ᐱᕋᔭᓚᐅᖅᓯᒪᓐᖏᒃᑲᓗᐊᕐᒪᖔᑕ 

ᖃᐅᔨᓴᖅᑕᐅᖅᑳᓲᑦ ᐅᐊᑦᑎᐅᔭᖅᑐᓂᐊᖅᑐᐃᑦ 

ᐊᐅᓪᓚᐅᔾᔭᐅᔪᖃᖅᑎᓪᓗᒍ. ᖃᐅᔨᓴᖅᑕᐅᓲᑦ ᑕᐃᒫᒃ 

ᐊᖏᖅᑕᐅᓚᐅᓐᖏᓐᓂᖏᓐᓂᒃ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᔪᐊᓇᓯ. ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᒪᑉᐱᖓᖓᓂ 114 ᐱᓕᕆᐊᔅᓴᓄᑦ ᐸᕐᓇᐅᑎᔅᓯ 

ᐅᖃᖅᓯᒪᒻᒪᑦ, ᐃᓚᖓ ᓯᕗᓪᓕᐅᖁᓯᒪᔭᔅᓯᓐᓂᒃ 

2020-2021−ᒥ ᐱᔭᕇᕐᓗᒋᑦ ᓇᓖᕌᕋᔅᓴᐃᑦ 

ᐊᑐᓕᖅᑎᑦᑎᒍᑎᔅᓴᐃᓪᓗ ᓴᖅᑭᖅᑕᐅᓂᖏᓐᓄᑦ 

ᐅᓪᓗᓕᒫᖅ ᒥᑭᔫᑕᐅᓂᖅᐹᑦ 

ᐃᓕᓐᓂᐊᖅᑎᑕᐅᖃᑦᑕᕈᓐᓇᕐᒪᖔᑕ. ᑖᓐᓇ 

ᖃᓄᐃᓕᖓᓕᖅᑳ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᐊᕐᓇᒃᑲᖅ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᒫᓐᓇ ᖃᓄᖅ 

ᐃᓱᒪᒋᔭᐅᒻᒪᖔᖅ ᖃᐅᔨᒋᐊᖅᑐᒍᑦ ᐃᓕᓴᕕᐅᑉ 

ᐃᓗᐊᓃᖏᑦᑐᓂ. ᐅᓪᓗᓕᒫᖅ ᒥᑭᔫᑕᐅᓂᖅᐹᑦ 

ᐃᓕᓐᓂᐊᖃᑦᑕᕈᓐᓇᕋᔭᕐᒪᖔᑕ, ᖃᓄᕐᓗ 

ᐊᑦᑐᐃᒐᔭᕐᒪᖔᑕ ᐃᓕᓴᕕᒻᒥ. ᑕᐃᒪᓕ ᒥᓂᔅᑕᐃᑦ 

ᑲᑎᒪᔨᕋᓛᖏᓐᓄᑦ ᑐᓂᓯᒍᓐᓇᖅᓯᓛᓕᖅᑐᒍᑦ, 

ᖃᓄᖅ ᑮᓇᐅᔭᖃᖅᑎᑕᐅᒐᔭᕐᒪᖔᑕᓗ 

ᐸᕐᓇᐅᑎᖏᓐᓂᒃ. ᒫᓐᓇ 2020−2021 

ᑮᓇᐅᔭᓕᕆᔾᔪᑏᑦ ᐊᕐᕌᒍᒋᓂᐊᖅᑕᖓᓂ.  

 

ᑭᓯᐊᓂᓕ ᕿᒥᕐᕈᓯᒪᔭᕗᑦ ᒫᓐᓇ ᐃᓕᓴᕕᖁᑎᕗᑦ 

ᓇᓕᐊᑦ ᐊᑐᐃᓐᓇᐅᓕᕐᒪᖔᖅ ᐅᓪᓗᓕᒫᓂᒃ 

ᒥᑭᔫᑕᐅᓂᖅᐹᓂᒃ ᐃᓕᓴᑎᔅᓯᒍᓐᓇᓯᒻᒪᖔᖅ, 

ᑭᓱᓂᓪᓗ ᐊᑭᑐᔪᓂᒃ ᓴᖅᑮᑲᓐᓂᕆᐊᖃᓛᕐᒪᖔᑦᑕ 

ᐊᒻᒪᓗ ᐃᖅᑲᓇᐃᔮᓂᒃ ᓴᖅᑮᑲᓐᓂᕆᐊᖃᓛᕐᒪᖔᑦᑕ. 

ᑕᒪᒃᑯᐊ ᓇᓖᕌᕋᔅᓴᓕᒫᑦ ᕿᒥᕐᕈᑲᐃᓐᓇᖅᑕᕗᑦ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᔪᐊᓇᓯ. ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᓱᒃᑲᐃᒋᐊᕐᔫᒥᒐᓱᓚᐅᕐᓚᖓᐃᑦ.  

5151 

ᑕᐃᒪᓕ ᐃᓱᒪᓕᖅᐳᖓ ᐃᓱᒪᓕᖅᑎᑕᐅᕗᖓ, 

ᐃᓚᖏᑦ ᐃᓕᓴᕖᑦ ᑕᑕᕇᕐᖓᑕ. 

ᐃᓚᓯᒃᑲᓂᕐᓂᐊᕈᔅᒥ ᐃᓪᓗᕈᓯᕐᒥᒃ, ᖃᓅᒐᔭᖅᑲᓕ 

ᑕᐃᒪ ᑕᐃᒃᑯᐊ ᑕᑕᒌᖅᑐᐃᑦ ᐱᕕᖃᓐᖏᑦᑐᐃᑦ? 

ᐅᓪᓗᓕᒫᖅ ᒥᑭᔫᑕᐅᓂᖅᐹᑦ 

ᐃᓕᓐᓂᐊᖅᑎᑕᐅᒐᓱᖃᑦᑕᕐᓗᑎᒃ. ᐃᓚᖏᓂᓛᒃ 

ᓄᓇᓖᑦ ᐱᕕᓕᐅᒐᓗᐊᑦ ᑕᐃᒃᑯᐊ ᐱᕕᓖᑦ 

ᑲᔪᓯᒋᐊᕋᔭᖅᑑᑦ? ᐱᕕᖃᓐᖏᑦᑐᐃᑦ 

ᓴᖅᑭᐸᓪᓕᐊᒐᓱᒃᑲᔭᖅᑳᑦ ᐅᕝᕙᓘᓐᓃᑦ ᐊᑕᐅᑦᑎᒃᑯᑦ 

ᓴᖅᑭᐊᔮᓘᒐᓱᓐᓂᐊᖅᑲᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᐊᕐᓇᒃᑲᖅ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᒪᒃᑯᐊ ᓇᓖᕌᕋᔅᓴᐃᑦ 

ᕿᒥᕐᕈᐊᓪᓚᕆᓚᐅᓐᖏᓇᑦᑎᒍ ᐃᓗᓕᖏᑦ ᑕᒪᔾᔭ 

ᐃᓱᒪᔅᓴᖅᓯᐅᕈᑎᒋᔭᐅᕗᑦ ᓱᓕ. 

ᓴᖅᑭᑕᐅᓛᑐᐃᓐᓇᖅᑑᒐᓗᐊᑦ ᓯᕗᓪᓕᖅᑏᑦ 

ᑲᑎᒪᔨᕋᓛᖏᓐᓄᑦ, ᓇᓕᐊᒎᕋᔭᕐᒪᖔᖅ ᓇᓕᐊᓪᓗ 

ᐃᓕᓴᕕᒃ ᒫᓐᓇ ᐅᖃᕈᓐᓇᓐᖏᑦᑐᒍᑦ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᔪᐊᓇᓯ. ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐃᓚᖓᑦ ᑕᐃᒪ ᐊᑦᑐᖅᑕᐅᓪᓚᕆᒃᑲᔭᖅᑐᖅ ᑕᒪᒃᑯᐊ 

ᐃᓕᓐᓂᐊᕆᐊᕆᐅᖅᓴᔪᑦ ᒥᑭᔫᑕᐅᓂᖅᐹᑦᑎᐊᒻᒪᕇᑦ. 

ᑕᒪᓐᓇ ᕿᒥᕐᕈᔭᐅᓯᒪᒋᕚ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᐃᓛᒃ ᐱᐅᔪᒃᑯᑦ 

ᐊᑦᑐᐃᒐᔭᖅᑐᔅᓴᐅᔫᒐᓗᐊᖅ ᐅᓪᓗᓕᒫᖃᑦᑕᓕᖅᑲᑕ 

ᑭᓯᐊᓂ ᐃᓕᓐᓂᐊᖅᑐᓕᕆᔨᒃᑯᑦ 

ᐊᔅᓱᕈᕐᓂᖅᓴᐅᓕᕋᔭᖅᑐᔅᓴᐅᒻᒪᑕ. 

ᐃᓕᓐᓂᐊᖅᑐᓕᕆᔨᒃᑰᓗᓯ ᖃᓄᖅ ᑕᒪᓐᓇ 

ᐃᓱᒪᒋᕕᓯᐅᒃ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᐊᕐᓇᒃᑲᖅ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ, ᑖᓐᓇ ᑕᑉᐸ ᐃᓚᖓᑦ 

ᑕᖅᑲᒃᑯᓂᖓ ᐊᑦᑐᖅᑕᐅᒐᔭᖅᑐᓂᒃ ᖃᐅᔨᒋᐊᖅᑯᒎᑦ. 

ᐸᐃᕖᓪᓗ ᖃᓄᖅ ᐊᑦᑐᖅᑕᐅᒐᔭᕐᒪᖔᑕ ᐅᓪᓗᓕᒫᖅ 

ᒥᑭᔫᑕᐅᓂᖅᐹᑦ ᐃᓕᓐᓂᐊᖃᑦᑕᓕᖅᑲᑕ. ᑖᓐᓇ  

ᐃᓚᒋᔭᐅᔪᖅ ᐅᕙᒍᑦ ᕿᒥᕐᕈᔭᖏᓐᓄᑦ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐃᖅᑲᐃᑎᒋᐊᕈᒪᒐᔅᓯ ᐅᓪᓗᑐᐃᓐᓇᕐᒥ ᐅᖃᓚᐅᖅᑕᕋ 

ᐅᓪᓗᒥ ᓱᓕ ᐊᑐᕐᖓᑦ. ᒪᓕᒐᓕᐅᖅᑏᑦ 

ᐊᑕᐅᓯᐊᕐᓗᑎᒃ ᐊᐱᖅᓱᖃᑦᑕᕈᓐᓇᓐᖑᓱᒃᑲᔅᓯ 

ᒪᑉᐱᒐᕐᓂ. ᒫᓐᓇ ᒪᑉᐱᒐᖅ G-6−ᒦᑦᑐᒍᑦ 

ᑮᓇᐅᔭᓕᕆᔨᒃᑯᖏᑦ ᐊᐅᓚᒍᑎᔅᓴᖏᑦ 

ᓂᕈᐊᖅᑕᐅᒋᐊᓖᑦ $4,746,000. ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒫᓐᓇ 

ᒪᑉᐱᒐᖅ G-7, ᐃᓕᓐᓂᐊᕆᐅᖅᓴᔪᑦ ᐊᒻᒪ ᐸᐃᕆᕖᑦ 

ᓂᕈᐊᖅᑕᐅᒋᐊᓖᑦ ᐊᐅᓚᒍᑎᔅᓴᑦ $6,159,000. 

ᐊᖏᖅᑭᓯᐅᒃ? ᕼᐄ, ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐊᒥᓱᓂᒃ ᐊᐱᖅᑯᑎᔅᓴᖃᓐᖏᑦᑐᖓ ᑭᓯᐊᓂ 

ᐃᓱᒫᓘᑎᖃᕋᒪ ᐱᓇᓱᐊᕈᓯᑯᑖᕋᓗᖃᕐᓂᐊᕐᖓᑕ 

ᐸᐃᕆᕕᒻᒦᑎᑦᑎᔪᑦ. ᑕᕝᕙᓐᖓᑦ 

ᐃᓕᓐᓂᐊᖅᑐᓕᕆᔨᒃᑯᑦ ᐃᓱᒪᒋᔭᖏᓐᓂᒃ, ᖃᓄᖅ 

ᐃᓱᒪᖃᕐᒪᖔᑕ, ᑭᓱ ᐱᒡᒐᓇᓛᖑᖃᑦᑕᖅᑲᑦ 

ᓄᓇᓕᓐᓄᑦ ᓄᓇᓕᖅᐸᓂᖅᓴᓄᓪᓗ ᐃᖃᓗᐃᑦ 

ᐱᖃᑕᐅᓪᓗᓃ? ᓈᒻᒪᑦᑐᓂᒃ ᐸᐃᕆᕕᓐᓂᒃ 

ᓴᖅᑮᒐᓱᐊᖅᑐᓂᒃ, ᐃᖃᓗᓐᓃᓛᒃ 

ᐅᑕᖅᑭᔪᖃᖅᐸᓪᓚᐃᒻᒪᑦ 700−ᓗᐊᖅᐸᓪᓚᐃᔪᓂᒃ 

ᓱᕈᓯᓛᓂᒃ. ᑖᓐᓇ ᑲᒪᓇᓪᓚᕆᑦᑐᖅ. ᑕᐃᒪ ᐃᓚᖏᑦ 

ᐃᖅᑲᓇᐃᔭᕆᐊᕈᓐᓇᓐᖏᓚᑦ ᕿᑐᕐᖓᒥᓂᒃ 

ᐱᓯᒪᑦᑎᒋᐊᖃᕋᒥᒃ. 

ᖃᓄᐃᓕᐅᖅᐸᓪᓕᐊᓕᕐᒪᖔᔅᓯᐅᒃ ᑕᒪᓐᓇ, ᑭᓱᓪᓗ 

ᐱᒡᒐᓇᕐᒪᖔᑕ ᐱᔭᕆᐊᑐᒻᒪᖔᑕ ᐊᒻᒪ ᖃᓄᖅ 

ᐱᔭᕆᐊᑐᔪᖅ ᐊᓂᒍᕋᓱᑉᐱᓯᐅᒃ? ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᐊᕐᓇᒃᑲᖅ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᐱᖁᑎᕐᔪᐊᑦ ᐱᓕᕆᕖᑦ 

ᑕᕝᕙ ᐃᓚᒋᕚ ᐃᓚᒋᔭᐅᕗᖅ. ᐊᒻᒪ  



ᓇᒡᒐᔾᔭᐅ, ᒫᑦᓯ 2, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓕᓴᕆᔭᐅᔾᔪᑎᖃᖅᑐᓂ ᐃᖅᑲᓇᐃᔭᖅᑎᓂᑦ 

ᐊᐅᓚᑦᑎᒍᓐᓇᖅᑐᓂᑦ ᓱᓇᒃᑯᑖᖏᓐᓂᓪᓘ 

ᐸᐃᕆᕕᖃᕐᕖᑦ, ᑖᓐᓇᐅᑦᑕᕆᕗᑦᑕᐅᖅ. 

ᑕᐃᑯᓐᖓᔪᒐᒪ ᒐᕙᒪᑐᖃᒃᑯᑦ ᑲᓇᑕᐅᑉ 

ᐊᕕᑦᑐᖅᓯᒪᓂᖏᑦ ᑲᑎᒪᔾᔪᑎᖃᖅᑎᓪᓗᒋᑦ 

ᐸᐃᕆᕕᓕᕆᓂᕐᒥᒃ. ᑲᓇᑕᒥᓕ ᒐᕙᒪᖃᕐᕕᓕᒫᕌᓗᐃᑦ 

ᐅᖃᐅᓯᖃᓕᕐᖓᑕ ᑖᔅᓱᒥᖓ. 

ᐃᖅᑲᓇᐃᔭᖅᑎᒥᓂᑦᑕᐅᖅ ᐱᓯᒪᔅᓯᒡᒐᑦᑕᓕᕐᒪᑕ 

ᐸᐃᕆᕕᑭᔅᓱᓐᓂᑯᒨᑦ. ᐊᑕᖏᐸᓗᑦᑐᑎᒃ 

ᐃᑲᔫᓯᐊᖃᑦᑕᖏᒻᒪᑕ ᑕᒪᐅᖓ ᑐᕌᖓᔪᓂᒃ ᐊᒻᒪ 

ᑮᓇᐅᔭᔅᓵᖏᑦ ᐸᐃᕆᕕᓕᕆᔩᑦ 

ᐊᑦᑎᓂᖅᓴᐅᓲᖑᒻᒪᑕ ᐊᓯᖏᓐᓂᒃ ᐃᖅᑲᓇᐃᔮᑦ. 

ᐱᐅᓂᖅᓴᓂᒃ ᑮᓇᐅᔭᔅᓴᓇᕐᓂᔅᓴᓂᒃ 

ᐱᑕᖃᐃᓐᓇᓲᖑᒻᒪᑦ ᐊᐅᓪᓛᕐᕕᐅᖏᓐᓇᓲᓂᒃ. ᑖᓐᓇ 

ᑕᒡᒐ ᐱᔭᕆᐊᑐᔫᖃᑎᖓ ᓄᓇᕘᒥ. ᖁᔭᓐᓇᒦᒃ, 

ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᔪᐊᓇᓯ. ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᑎᔨᒍᑦ): ᖁᔭᓇᒦᒃ, ᐃᔅᓯᕙᐅᑕᖅ. 

ᓱᕈᓯᓛᑦ ᐃᓐᓇᑐᖃᐃᓪᓗ ᐱᓪᓗᒋᑦ ᑮᓇᐅᔭᐃᑦ 

ᑕᑯᓐᓇᖅᑐᑎᒍᑦ ᒥᑭᓂᖅᐹᓂᑦ ᑐᓂᓯᔭᐅᔮᖃᑦᑕᖅᑐᑦ 

ᐃᓕᐅᖅᑲᐃᕕᐅᔫᔮᖃᑦᑕᖅᑐᑦ ᐊᓯᔾᔨᕆᐊᓕᕗᑦ 

ᑕᒪᓐᓇ. ᐅᖃᐅᓯᖃᕋᐃᒐᑦᑕ ᓱᕈᓯᖁᑎᑦᑎᓐᓂᒃ, 

ᓱᕈᓯᓛᖁᑎᑦᑎᓐᓂᒃ. ᐱᒻᒪᕆᐊᓘᒻᒪᑦ 

ᐱᒋᐊᖅᑎᑕᐅᑦᑎᐊᖅᑲᑕ ᐃᓅᓯᖏᓐᓂᒃ ᑕᕝᕙᓐᖓᑦ 

ᐃᓕᓐᓂᐊᕆᐅᖅᓴᖅᑎᐅᓂᕐᒥᒃ, ᑕᕝᕙ ᐃᓕᓴᕕᒻᒧᑦ 

ᐊᑐᐃᓐᓇᕈᖅᓴᖅᑐᕋᓛᖑᒻᒪᑕ.  

 

ᐃᓕᓐᓂᐊᖅᑐᓕᕆᔨᒃᑯᓪᓕ ᖃᓄᖅ ᐃᓱᒪᒋᔭᖃᖅᑲᑦ 

ᕿᒥᕐᕈᐊᕆᐊᕐᓂᕐᒥᒃ ᐃᓕᓐᓂᐊᕆᐅᖅᓴᔪᖃᖃᑦᑕᖅᑲᑦ 

ᐅᕝᕙᓘᓐᓃᑦ ᐊᖓᔪᖅᑳᓂᒃ ᐅᐊᑦᑎᓂᓪᓘᓐᓃᑦ 

ᑕᐃᒃᑯᐊ ᐃᓕᓐᓂᐊᕆᐅᖅᓴᑎᑦᑎᔩᑦ. 

ᐃᖅᑲᓇᐃᔭᖅᑎᕈᖅᑎᑕᐅᓗᑎᒃ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ 

ᐊᓯᔾᔨᖅᑕᕈᓐᓃᕐᔫᒥᓂᐊᕐᖓᑕ 

ᑖᒃᑯᐊᓴᐃᓐᓇᐅᔫᒥᓕᓛᕐᖓᑕ. 

ᑮᓇᐅᔾᔭᔅᓴᑦᑎᐊᓂᖅᓴᐅᓕᕐᓗᑎᒃ. ᑖᓐᓇᓕ ᖃᓄᖅ 

ᐃᓱᒪᒋᕕᐅᒃ? ᐃᓕᓐᓂᐊᖅᑐᓕᕆᔨᒃᑯᑦ ᖃᓄᖅ 

ᑕᒪᑐᒥᖓ ᐃᓱᒪᒋᔭᖃᖅᑲᑦ? ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᓇᒃᑲᖅ. 

ᒥᓂᔅᑕ ᔪᐊᓇᓯ. 

 

ᐊᖓᔪᖅᑲᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑕᖅ. ᑕᐃᒪ ᐅᖃᖅᑲᐅᒐᒪ  

ᐃᓚᖏᑦ ᐸᐃᕆᕖᑦ ᒪᑐᐃᖓᐃᓐᓇᕈᓐᓇᐸᓐᖏᒻᒪᑕ 

ᐊᔾᔨᒌᓐᖏᑦᑐᓂᒃ ᐱᔪᑎᖃᖅᑐᑎᑦ. ᓚᐃᓴᓐᓕᓐᓂᒃ 

ᐸᐃᕆᕕᓂᒃ ᐱᓕᕆᖃᑎᖃᖅᐸᑦᑐᑎᒍᑦ 

ᐊᐱᖅᓱᖅᑐᑎᒍᑦ ᑭᓱᑦ ᖃᓄᐃᑦᑐᓂᒃ 

ᐱᒡᒐᓇᖅᑐᖅᓯᐅᕈᑎᖃᖅᐸᒻᒪᖔᑕ 

ᐋᖅᑭᒍᑎᔅᓴᖅᓯᐅᕈᑎᓪᓗᑎᒍᑦ.  

 

ᐃᓱᒪᓯᒪᔪᒍᑦ ᑲᑎᑎᑕᐅᒋᐊᖏᑕ ᐸᐃᕆᕕᓕᒫᑦ 

ᓄᓇᕗᑦ ᒐᕙᒪᒃᑯᖏᑕ ᐊᑖᓅᖅᑕᐅᓗᑎᒃ, ᑖᓐᓇ 

ᐃᓱᒪᒋᔭᐅᖃᑦᑕᖅᓯᒪᒻᒥᔫᒐᓗᐊᖅ. 

ᕿᒥᕐᕈᐊᕆᐊᒃᑲᓐᓂᕆᐊᖓ ᐃᓱᒪᒋᔭᕗᑦ ᐊᒻᒪ 

ᐃᖅᑲᓇᐃᔭᖅᑎᕗᑦᑕᐅᖅ 

ᐱᒋᐊᖅᑎᑦᑎᒐᓱᖃᑦᑕᖅᓯᒪᒻᒥᔪᑦ ᐅᖃᐅᓯᖃᕐᓂᕐᒥᒃ 

ᓄᓇᕗᑦ ᐊᕕᑦᑐᖅᓯᒪᓂᖏᓐᓂᒃ ᑲᑎᒪᔩᑦ 

ᑲᑎᒪᔨᕐᔪᐊᖅᑖᖅᑲᑕ ᐱᖓᓲᓕᖅᑲᖓᔪᓃᑦ ᐸᐃᕆᕖᑦ 

ᐃᓛᒃᑯᑦ ᑲᑎᒪᔨᖏᓐᓄᑦ 

ᐊᐅᓚᑕᐅᒐᓱᖃᑦᑕᓂᐊᓐᖏᒻᒪᑕ. ᑕᕝᕙ ᑖᓐᓇ 

ᐃᓱᒪᒋᖃᓯᐅᑎᓯᖃᑦᑕᕐᒥᔭᕗᑦ.  

 

ᐃᖃᓗᓐᓄᑦ ᐆᑦᑑᑎᒋᓗᒍ ᐊᒥᓱᐊᓘᒻᒪᑕ 

ᐊᔾᔨᒌᓐᖏᑦᑐᑦ ᐸᐃᕆᕖᑦ ᐊᑕᐅᑦᑎᒧᑦ ᑲᑎᒪᔨᓄᑦ 

ᐊᑕᐅᓰᓄᑦ ᑲᑎᒪᔨᓄᑦ ᐊᐅᓚᑕᐅᓕᖅᑲᑕ 

ᐱᔭᕆᐊᑭᓐᓂᖅᓴᐅᒐᔭᖅᐸᓪᓚᐃᔪᖅ. 

ᐊᑐᑦᑎᐊᕐᓂᖅᓴᐅᒐᔭᖅᐸᓪᓚᐃᔪᑦ ᑮᓇᐅᔭᐃᑦ 

ᐃᓚᖏᑦ ᐃᓕᖅᑲᐸᑦᑕᕗᑦ ᑕᒪᒃᑯᓄᖓ ᐊᒻᒪᓗᑦᑕᐅ 

ᐱᕕᔅᓴᖏᓪᓗ ᐊᑕᐅᖅᑕᐅᕖᓐᖓᓂᖅᓴᐅᓗᑎᒃ, 

ᐊᑐᖅᑕᐅᑦᑎᐊᓂᖅᓴᐅᓗᑎᒃ ᐸᐃᕆᕕᔅᓴᐃᑦ. 

ᐊᕐᕌᒍᒃᑭᐅᑕᐅᓂᖅᓴᓄᓪᓗ. ᑕᒪᓐᓇ 

ᒪᑐᐃᖓᑦᑎᐊᖅᑐᒍᑦ ᐅᖃᐅᓯᕆᒍᓐᓇᖅᑕᕗᑦ ᐊᒻᒪ 

ᐅᖃᐅᓯᕇᓐᓇᖃᑦᑕᕐᓂᐊᖅᑕᕗᑦ ᑕᖅᑲᒃᑯᓄᖓ 

ᐱᓕᕆᖃᑎᑦᑎᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ); ᖁᔭᓐᓇᒦᒃ, ᐊᖏᑲᑎᒋᕙᕋ 

ᐱᒻᒪᕆᐅᒻᒪᑦ ᑕᒪᓐᓇ ᐊᒻᒪᓗ ᓯᕗᓂᒃᓴᒥᑦ 

ᖃᓂᑦᑐᒃᑯᓪᓘᓐᓃᑦ ᖁᓖᑦ ᐊᕐᕌᒍᐃᓪᓘᓐᓃᑦ ᓈᑉᐸᑦ 

ᑕᐃᑲᓂᐅᓐᖏᑦᑐᖅ ᑭᓯᐊᓂ ᖃᓂᑦᑐᒃᑯᑦ 

ᐅᖃᓪᓚᓐᓂᕐᒦᒍᓐᓇᕆᐊᔅᓴᑦᑕ ᖃᓄᖅᑑᕈᑎᒃᓴᒥᒃ 

ᒫᓐᓇᒫᒃᑯᑦ ᑭᓯᐊᓂ.  

 

2013 ᒪᓕᒐᓕᐅᖅᑎᓐᖑᕈᒪᑎᓪᓗᖓ ᓲᕐᓗ  

ᐸᐃᕆᕕᒻᒧᑦ ᐳᓚᕋᕈᒪᓚᐅᖅᓯᒪᒐᒪ ᖃᐅᔨᒋᐊᕐᓗᖓ 

ᐊᒻᒪᓗ ᐊᑦᓱᕈᕈᑕᐅᔪᐃᑦ ᖃᐅᔨᒋᐊᕐᕕᒋᓗᒋᑦ, ᓱᓇᒥᑦ 

ᑕᐃᒪᐃᑦᑐᖃᕐᒪᖔᑕ, ᑭᓱᓂᑦ 

ᐊᔅᓱᕉᑎᖃᖃᑦᑕᕐᓂᖏᓐᓂ. ᐊᑕᐅᓯᕐᒥᒃ ᐃᓪᓗᕐᔪᐊᕐᒥᒃ 

ᐸᐃᕆᕕᒻᒥᒃ ᐊᐅᓚᑕᐅᒍᓐᓇᕐᓗᓂ ᓲᕐᓗ 

ᐃᓪᓗᕐᔪᐊᖁᑎᖃᖅᐸᑦ ᓲᕐᓗ ᐃᑯᒪᑦ ᐊᑭᓕᖅᑕᐅᓗᓂ 

ᐊᑕᐅᓯᖅ, ᒪᒥᐊᓇᖅ, ᐃᓛᓂᐅᓐᖏᑦᑐᖅ. ᐃᓄᑦᑎᑐᑦ, 

ᐅᐃᕖᑎᑐᑦ ᑕᒪᒃᑯᐊ ᐅᖃᓪᓚᓐᓃᒦᓚᐅᖅᓯᒪᒻᒪᑕ 

ᑕᐃᒪ ᐊᑕᐅᓯᕐᒥᒃ ᐃᓪᓗᕐᔪᐊᖅᑖᕈᑎᑦ 

ᐃᓱᒪᓕᐊᕆᔭᖓ ᐱᐅᓚᐅᖅᓯᒪᒻᒪᑦ.  

 

ᑕᐃᒪᐃᑦᑐᑦᑕᖃᕐᓂᕈᓂ ᐊᒻᒪᓗ ᑕᐃᒪᐃᑦᑐᒥᒃ 

ᐅᖃᓪᓚᓐᓂᕐᒥᒃ 

ᐃᓱᒪᓕᐊᕆᔭᐅᓯᒪᒌᖅᑐᖅᓴᐅᒌᖅᑐᐃᓪᓗᑭᐊ ᑭᓯᐊᓂ 

ᐅᔾᔨᕆᓯᒪᒐᒃᑯᑦ ᐃᖃᓗᓐᓂ ᐱᒋᐊᕈᑎᒋᔭᐅᓗᓂ 

ᖃᐅᔨᒪᒐᑦᑕ ᐊᒥᓱᓂᒃ ᐸᐃᕆᕕᑦᑕᖃᕐᒪᑦ ᑕᒫᓂ 

ᐃᖃᓗᓐᓂ ᐊᒻᒪᓗᑦᑕᐅ ᑲᑎᒪᔨᕈᔪᐃᑦ. 

 

ᑭᓯᐊᓂ ᐊᑕᐅᓯᕐᒥᒃ ᐃᓪᓗᒥᑦ ᓇᔪᒐᖃᕈᓂ 

ᐊᒻᒪᓗᑦᑕᐅ ᐅᑕᖅᑭᔪᐃᑦ ᐸᐃᕆᕕᒻᒧᑦ, 

ᐸᐃᕆᕕᒻᒨᕈᔾᔨᔪᒪᔪᐃᑦ. ᒪᒃᑯᑦᑑᓗᓂ 

ᐅᑕᖅᑭᑎᑦᓯᒐᓱᐊᕐᓗᓂ ᐊᒥᓱᓂᒃ ᐅᑕᖅᑭᑎᑦᑎᓇᕐᒪᑦ 

ᑕᒫᓂ ᐃᖃᓗᓐᓂ ᓇᓪᓕᐊᓐᓄᑦ ᐃᓯᕈᓐᓇᕋᔭᕆᐊᖅ 

ᐸᐃᕆᕕᒻᒧᑦ ᐊᒻᒪᓗᑦᑕᐅᖅ ᓄᓇᓕᐸᐅᔭᓐᓄᑦ 

ᑕᒪᓐᓇᑦᑕᐅᖅ ᐅᖃᐅᓯᐅᓯᒪᒻᒥᒻᒪᑦ.  

 

ᑖᒃᑯᐊ ᑐᑭᓯᐊᕋᑦᑎᒍᑦᑕᐅᖅ ᐋᑐᕚᒥᑦ ᑕᐃᒃᑯᐊ 

ᐋᑐᕚᒥᓪᓕ ᓲᕐᓗ ᐅᖄᓚᓲᒻᒪᕆᐅᒻᒪᑕᓕ 

ᓇᓪᓕᐊᓐᓂᒃ ᒪᑐᐃᖅᓯᔪᖃᕐᓂᕋᕈᓂ ᖃᓄᖅᑑᖅᓱᑎᑦ 

ᓲᕐᓗ ᐃᓐᓇ ᐅᑕᖅᑭᔪᕕᓂᐅᔪᖅ ᐅᖄᓚᕕᐅᓪᓗᓂ 

ᐅᓇ ᑕᕝᕙ ᒪᑐᐃᖅᑐᖅ ᐃᓂᖃᓕᖅᑑᓚᔭᐅᓪᓗᑎᒃ. 

ᑕᒪᓐᓇᑦᑕᐅᖅ ᑕᐃᒫᕈᔪᒃ ᖃᐅᔨᒍᒥᓇᕐᒪᑦ. ᑭᓯᐊᓂ 

ᓂᕆᐅᑦᑐᖓᑦᑕᐅᖅ ᐃᓕᓐᓂᐊᖅᑐᓕᕆᔨᒃᑯᑦ 

ᒥᓂᔅᑕᑦᑕᐅᖅ ᐅᖃᐅᓯᕆᔪᓐᓇᖅᑕᖓᑦ ᑕᒪᓐᓇ 

ᓱᓕᓂᕋᕐᓗᓂ ᑲᔪᓯᒍᒪᑉᐸᑦ ᐃᖅᑲᓇᐃᔮᕆᔭᐅᔪᐃᑦ 

ᐃᖅᑲᓇᐃᔭᖅᑎᖃᕐᓂᖅ ᐃᓂᒋᔭᖏᑦ.  

 

ᑕᒪᓐᓇ ᐊᑕᐃᓐᓇᖅᑐᒥᒃ ᓱᕐᕋᒍᓐᓇᓐᖏᑦᑐᒥᒃ 

ᐃᖅᑲᓇᐃᔭᖅᑏᑦ ᐱᑕᖃᕆᐊᖃᕐᒪᑦ ᐃᓛᒃ  

ᐃᖅᑲᓇᐃᔭᖅᑎᖁᑎᖃᕆᐊᖃᕋᑦᑕ ᓲᕐᓗ 

ᐊᓯᔾᔨᖅᑕᓐᖏᑦᑐᓂᒃ. ᐱᒋᐊᕐᓂᖓᓂᒃ ᐃᓱᐊᓂ 

ᐊᑑᑎᖃᒻᒪᕆᒐᔭᕐᒪᑦ ᐱᒋᐊᕐᓂᖓᓂᒃ ᐊᒻᒪᓗ 

ᐊᑦᓱᕈᕈᑕᐅᖃᑦᑕᖅᑐᐃᑦ. ᓂᕿᑦᓯᐊᕙᓂᓪᓗ 

ᓂᕿᕿᖃᑦᑎᑦᑎᓂᕐᓗ ᐃᓕᓐᓂᐊᕆᐊᓕᓵᖅᑐᓄᑦ 

ᐱᑕᖃᖃᑎᑦᑎᖃᑦᑕᕐᓗᓂ. ᑖᓐᓇ ᐅᖃᐅᓯᔅᓴᑐᐊᕋ 

ᑭᖑᓪᓕᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐊᒻᒪᓗᑦᑕᐅᖅ 

ᐃᓛᓐᓂᒃᑯᑦ ᐊᓐᖑᑎᒍᓐᓇᖃᑦᑕᕈᓐᓃᕐᖓᑕ ᑐᓵᔩᑦ. 

ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓱᓕᓂᕋᕐᓗᖓ 

ᐃᖅᑲᓇᐃᔭᖅᑎᖁᑎᒋᔭᕗᑦ ᑖᒃᑯᐊ ᓄᓇᓕᐸᐅᔭᒃᑯᑦ 

ᑲᑎᖃᑎᒋᔪᓐᓇᕐᓗᒋᑦ ᐊᒻᒪ ᐸᐃᕆᕕᐅᔪᓕᒫᑦ ᑕᒫᓂ 

ᖃᓄᐃᓕᖓᓂᕆᔭᖏᓐᓂᒃ 

ᐅᖃᓪᓚᖃᑎᒋᔪᓐᓇᖁᓪᓗᖏᑦ ᐊᒻᒪ ᐃᓱᒪᒋᔭᕋᓂᒃ 

ᑖᒃᑯᐊ ᐃᒻᒥᒃᑯᑦ ᑎᒥᖁᑎᖃᐅᕐᒪᑕ 

ᑲᑎᒪᔨᓐᖑᖅᓯᒪᕗᐃᑦ ᑕᐃᒫᒃ 

ᑎᒥᖁᑎᑖᖅᓯᒪᓂᑯᖏᓐᓄᑦ. ᐃᒻᒥᒍᑦ 

ᓴᓐᖏᓂᖃᖅᓯᒪᒻᒪᑕ ᑕᐃᒪᓐᓇ ᐊᒻᒪᓗᑦᑕᐅᖅ ᖃᓄᖅ 

ᐃᓄᒃᑐᑦ ᑖᒃᑯᐊ ᑐᑭᒋᔭᖏᓐᓂᒃ 

ᖃᓄᐃᓕᖓᖁᔨᒐᔭᕐᓂᖏᓐᓂᒃ ᑕᒪᓐᓇ ᑕᒡᕙ. 

ᑕᒪᐃᓐᓂᓕᒫᖅ ᓲᕐᓗ ᖃᓄᖅ ᐅᖃᖃᑎᒌᔪᓐᓇᕐᓂᕗᑦ 

ᐊᑕᐅᓯᓐᖑᕈᓐᓇᕈᓂ ᑖᓐᓇ ᓈᒻᒪᒃᓯᒐᔭᖅᑐᖅ. ᑖᒃᑯᐊ 

ᐅᖃᖃᑎᒋᔪᓐᓇᑕᒃᑲ ᐃᖅᑲᓇᐃᔭᖃᑎᒃᑲ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᔪᐊᓇᓯ. ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇᑦᑕᐅᖅ ᐅᖃᐅᓯᕆᔪᒪᖕᒥᔭᕋ ᐸᐱᕆᕖᑦ 

ᑮᓇᐅᔭᖃᖅᑎᑕᐅᓂᖏᓪᓗ ᐊᕐᕌᓂ 

ᐅᖃᐅᓯᕆᔪᒐᓗᐊᕐᒥᔭᕋ. ᑖᒃᑯᐊ ᐃᓕᒻᒪᓴᖅᑐᓄᑦ 

ᑖᒃᑯᐊ ᐊᒡᒍᖅᓯᒪᕕᒋᔭᖓᓐᓂᒃ ᐊᓂᒍᐃᖃᑦᑕᕐᒪᑕ $2 

ᒥᓕᐊᓐ ᐊᕐᕌᒍᑕᒫᑦ ᑎᑭᐅᑎᓗᒍ ᑕᒪᐅᖓ 

ᑮᓇᐅᔭᖏᓐᓂᒃ ᐅᖓᑖᓄᑦ ᐊᕐᕌᒍᒧᑦ  

ᓄᑦᑎᑐᐃᓐᓇᕆᐊᖃᑎᑦᓯᖃᑦᑕᕐᒪᑕ 

ᐊᑐᖅᑕᐅᓐᖏᓐᓂᖏᓐᓄᑦ. ᑕᒪᓐᓇ 

ᐊᐳᖅᑕᕈᑕᐅᓂᖏᓐᓂᒃ ᐅᓂᒃᑳᕆᐊᖃᕐᓂᖅ 

ᐊᒻᒪᓗᑦᑕᐅᖅ ᐅᖃᖅᓯᒪᓚᐅᕐᒥᒻᒪᑕ ᑖᒃᑯᐊ 

ᐲᖅᑕᐅᒍᓐᓇᖁᔭᐅᓪᓗᑎᒃ ᐊᐳᖅᑕᕈᑕᐅᔪᐃᑦ 

ᑖᓐᓇᑦᑕᐅᖅ ᐅᖃᕐᕕᒋᔪᒪᒐᒃᑭᑦ ᑕᒪᓐᓇ ᖃᓄᖅ 

ᐱᔭᕇᖅᑕᐅᓯᒪᒻᒪᖔᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᐊᖏᖃᑎᒌᓐᓂᕆᔭᑦᑎᒍᑦ ᒐᕙᒪᑐᖃᒃᑯᓪᓗ ᑕᒪᓐᓇ 

ᐋᖅᑭᒋᐊᕈᓐᓇᓚᐅᕋᑦᑎᒍᑦ ᑖᒃᑯᐊ 

ᑐᑦᓯᕋᕈᒪᓐᓂᕆᔭᖏᑦ ᑮᓇᐅᔭᐃᑦ ᐃᑲᔫᑏᓪᓗ 

ᑕᒪᒃᑯᐊ ᐋᖅᑭᒋᐊᖅᑕᐅᓪᓗᑎᒃ. 

ᐊᐳᖅᑕᕈᑎᐅᒍᓐᓇᕋᔭᖅᑐᐃᑦ ᐲᖅᑕᐅᖁᔭᐅᓪᓗᑎᒃ 

ᐲᖅᑕᐅᓚᐅᖅᑐᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᔪᐊᓇᓯ. ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐅᖃᐅᓯᕆᔪᒪᒐᒃᑯᑦ ᓱᕈᓰᑦ 

ᓯᕗᓪᓕᐅᒋᐊᖃᕐᓂᖏᓐᓂᒃ ᓲᕐᓗ 

ᐊᓪᓗᑐᐃᓐᓇᖅᑰᔨᖃᑦᑕᕋᑦᑎᒍᑦ ᓇᐸᖏᑕ ᑮᓇᐅᔭᐃᑦ 

ᐊᑐᓐᖏᓗᐊᕐᓂᖏᓐᓂ $1 ᒥᓕᐊᓐ ᑮᓇᐅᔭᑦ ᑖᒃᑯᐊ 

ᓴᓂᕝᕙᖅᑕᐅᓯᒪᒐᓗᐊᕐᖓᑕ 

ᓂᕿᖃᖅᑎᑦᑎᒍᓐᓇᓂᒃᑯᑦ ᑖᒃᑯᐊ ᐱᓗᐊᖅᑐᒥᒃ 

ᓱᕈᓯᓛᑦ ᓂᕆᑎᑕᐅᑦᑎᐊᕈᓐᓇᖁᓪᓗᒋᑦ 

ᓂᕿᑦᑎᐊᕙᓂᒃ. ᖃᓄᐃᒻᒪᓪᓕᑭᐊᖅ ᑕᒪᓐᓇ 

ᐱᒻᒪᕆᐅᑎᓪᓗᒍ ᑖᓐᓇ ᐱᒋᐊᖅᑕᐅᓯᒪᔪᖅ 

ᑮᓇᐅᔭᓂᒃ ᐊᓪᓗᑐᐃᓐᓇᖃᑦᑕᖅᐸ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᐅᐊᑦᑎᐊᕈᐊᐃᑦ.  

 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᑯᐊ ᑐᑦᓯᕌᕐᓂᒃᑰᖓᒻᒪᑕ 

ᑖᒃᑯᐊ ᐱᒋᐊᖅᑕᐅᓯᒪᔪᖅ ᑕᒪᓐᓇ ᓂᕆᐅᓯᒪᔭᒃᑯᑦ 

ᑕᑯᓇᓗᐊᕌᓗᒍᓐᓇᖃᑦᑕᓐᖏᓐᓇᑦᑎᒍᑦ ᑭᓯᐊᓂ 

ᐃᓱᒪᒋᔭᐅᓂᖏᑦ ᐃᒻᒪᖄ ᑕᐃᒫᖑᓐᖏᑦᑐᖅ  

ᐊᑭᓖᒋᐊᖃᕐᓂᖏᓐᓂᒃ ᓂᕿᓂᒃ 

ᐊᑐᐃᓐᓇᐅᑎᑦᓯᓂᖏᓐᓂᒃ. ᑭᓯᐊᓂ ᐃᑲᔪᕈᑎᓂᒃ 

ᑖᒃᑯᐊ ᐃᑲᔪᕈᑎᐅᔪᐃᑦ ᑖᒃᑯᐊ ᐱᓕᕆᐊᔅᓴᐃᑦ 6-ᒧᑦ 

ᑎᑭᐅᑎᒐᓱᐊᕐᓂᖏᓐᓂᒃ ᐃᓕᓐᓂᐊᓕᒻᒪᔅᓴᖅᑐᓄᑦ 

ᑖᒃᑯᐊ ᐃᓕᓐᓂᐊᓕᒻᒪᔅᓴᖅᑐᐃᑦ ᐅᑭᐅᖏᑦ ᑕᒫᓂ 0-

ᒥᑦ 6-ᒧᓄᑦ ᑖᒃᑯᐊ ᐃᑲᔪᕈᑎᓂᒃ 

ᓴᖅᑭᕕᐅᒍᓐᓇᓴᐅᔪᐃᑦ ᓲᕐᓗ ᓄᓇᓕᑦᑎᒍᑦ 

ᐱᒋᐊᖅᑕᐅᓯᒪᔪᐃᑦ. ᓲᕐᓗ ᐊᓈᓇᐅᔪᐃᑦ 

ᕿᑐᕐᖓᖏᓪᓗ ᑕᐃᒫᒃ ᐱᓕᕆᖃᑦᑕᕐᒪᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᔪᐊᓇᓯ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᐅᓯᕆᔪᒪᒻᒥᔭᕋᑦᑕᐅᖅ ᐃᓕᓐᓄᑦ ᑖᓐᓇ 

ᒫᓐᓇᒫᒃᑯᑦ ᖃᐅᔨᓴᕈᑎᐅᔪᖅ ᓄᓇᕗᑦ 

ᐃᓕᓐᓂᐊᕆᐊᓕᓵᖅᑐᓄᑦ ᑖᒃᑯᐊ ᐃᓛᓐᓂᒃᑯᑦ 

ᑎᑭᐅᑎᓯᒪᓐᖏᓗᐊᖃᑦᑕᕐᒪᑕ 

ᐃᓕᓐᓂᐊᕆᐊᖃᖅᑕᖓᓂᒃ ᑖᒃᑯᐊ ᐃᓯᖅᐸᓪᓕᐊᔪᐃᑦ 

ᑭᖑᕙᓯᖕᒪᑕ. ᑖᓐᓇ ᑕᒡᕙ 

ᐱᔭᕆᐊᑐᒍᑎᒋᔭᐅᖃᑦᑕᕐᒪᑦ 

ᐱᕙᓪᓕᐊᓕᖅᑎᓪᓗᒋᓪᓗ 

ᐅᑭᐅᖅᑯᖅᑎᓯᕙᓪᓕᐊᓕᕐᓂᖏᓐᓄᑦ ᐊᒻᒪᓗ 

ᐊᕐᕌᒍᑕᒫᑦ ᓲᕐᓗ ᐱᒋᐊᓕᓵᖅᑎᓪᓗᑎᒃ ᑭᖑᕙᖅᓱᑎᒃ 

ᐊᒻᒪ ᑭᖑᕙᖅᓯᒪᐃᓐᓇᖅᓱᑎᒃ ᐊᕐᕌᒍᑕᒫᑦ 

ᑲᔪᓰᓐᓇᐅᔭᖃᑦᑕᕐᒪᑕ. ᑖᓐᓇ ᖃᓄᕐᓕ 

ᐃᓕᓐᓂᐊᖅᑐᓕᕆᔨᒃᑯᑦ ᑕᒪᔅᓱᒥᖓ ᖃᓄᖅᑑᖅᐸᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ ᑖᒃᑯᐊ 

ᓚᐃᓴᓐᓯᖃᖅᑐᐃᑦ ᑖᒃᑯᐊ ᐃᖅᑲᓇᐃᔭᖅᑏᑦ 

ᐸᐃᕆᕕᒻᒥ ᐃᖅᑲᓇᐃᔭᖅᑑᓂᖏᑦ ᖃᓄᖅ 

ᐊᑲᐅᓛᖑᔪᒥᒃ ᖃᓄᖅᑑᕈᑕᐅᔪᐃᑦ ᑖᒃᑯᐊ ᒥᔅᑕ 

ᓚᐃᑦᓯᑑᓐ ᐃᓱᒫᓘᑎᒋᔭᖏᓐᓂᒃ 

ᖃᓄᖅᑑᕆᐊᖃᕐᓂᖏᓐᓂᒃ ᓲᕐᓗ ᑕᐃᓐᓇ 

ᐱᒋᐊᖅᑕᐅᓯᒪᔪᖅ ᒐᕙᒪᑐᖃᒃᑯᓐᓂᒃ ᓱᕈᓯᖅ 

ᓯᕗᓪᓕᐅᔪᖅ ᐱᓕᕆᐊᒃᓴᖅ ᐊᑖᒎᖓᔪᖅ. ᑕᒪᓐᓇ 

ᑕᕝᕙ ᐃᑲᔫᑎᖃᕈᓐᓇᕐᓂᐊᕐᒪᑦ 

ᐃᑲᔪᖅᑕᐅᒍᑎᒃᑲᕐᓂᕐᓂᒃ ᑕᒪᓐᓇ 

ᐱᑕᖃᕆᐊᖃᕐᓂᖓᓄᑦ ᓲᕐᓗ ᑮᓇᕐᒧᑦ ᑮᓇᕐᒧᑦ 

ᐃᑲᔪᖃᑎᒌᖃᑦᑕᕐᓂᖅ ᐊᒻᒪᓗ  

ᖃᐅᔨᒃᑲᐃᖃᑦᑕᕐᓗᑎᒃ ᓇᓪᓕᐊᒃ ᓲᕐᓗ 

ᐊᖓᔪᖅᑳᖏᑎᒍᓪᓘᓐᓃᑦ ᐃᑲᔪᖅᑕᐅᖃᑦᑕᕆᐊᓖᑦ 

ᐅᕝᕙᓘᓐᓃᑦ ᑖᒃᑯᐊ ᐱᓯᒪᑦᑎᔨᐅᔪᓄᑦ. ᑖᒃᑯᐊ 

ᓱᖅᑯᐃᓇᖅᓯᑎᓪᓗᒋᑦ ᖃᓄᖅ ᐃᑲᔪᕈᑎᓂᒃ 

ᐱᑕᖃᕆᐊᖃᕐᒪᖔᑦ.  

 

ᑭᐅᔪᒃᓴᐅᕙᕋ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᑯᕐᒦᒃ, ᒥᓂᔅᑕ ᔪᐊᓇᓯ. 

ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᑎᑎᖅᑲᖁᑎᒋᔭᐃᑦ ᕖᕝᕗᐊᕆ 17, ᒥᔅ ᓇᑲᓱᒃ 

ᑲᑎᒪᔨᐊᓛᖓᓐᓄᑦ ᑖᓐᓇ ᐃᓂᒋᔭᖏᑕ ᐸᐃᕆᕖᑦ 

1,224-ᖑᖕᒪᑕᒎᖅ ᐸᐃᕆᕕᐅᔪᐃᑦ ᐃᓂᖏᑦ. ᑖᓐᓇ 

ᐃᓕᓐᓂᐊᖅᑐᓕᕆᔨᒃᑯᑦ ᖃᓄᖅ ᖃᑦᑎᐅᓂᖏᓐᓂᒃ 

ᐅᑕᖅᑭᑎᒋᒻᒪᖔᑕ ᐸᐃᕆᒻᒨᕈᒪᔪᐃᑦ 1,200 

ᐃᓂᖃᖅᑐᐃᑦ ᑕᒫᓂ ᓄᓇᕘᓗᒃᑖᒥ. 

ᖃᐅᔨᓴᖃᑦᑕᖅᐱᓰ ᓄᓇᕗᒻᒥ ᐅᑕᖅᑭᔪᓂᒃ ᐊᒻᒪᓗ 

ᖃᑦᑎᐅᕙᓪᓗ? (ᑐᓵᔨᒃᑯᑦ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒫᖅᓯᒪᔭᕗᑦ 

ᐊᕕᒃᑐᖅᓯᒪᕕᒋᔭᑦᑎᓐᓂᒃ ᓲᕐᓗ ᓄᓇᑦᑎᓐᓂ 

ᐃᓂᖏᑕ ᐊᒻᒪ ᖃᑦᑎᐅᓂᖏᓐᓂᒃ 1,105 

ᐅᑕᖅᑭᔪᐃᑦ ᐱᐊᕋᐃᑦ ᐅᕝᕙᓘᓐᓃᑦ 

ᐃᓕᓐᓂᐊᓕᒻᒪᒃᓴᖅᑐᐃᑦ ᐅᑭᐅᖏᓐᓂᒃ ᐅᑕᖅᑭᔪᐃᑦ 

ᑕᒫᓂ ᓄᓇᕗᓕᒫᒥ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᔪᐊᓇᓯ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑖᓐᓇ 

ᒥᓂᔅᑕ ᐅᓪᓗᐃᑦ ᐊᓯᐊᓂᒃ ᑐᓂᓯᒍᓐᓇᕋᔭᖅᐹ 

ᐊᕕᒃᑐᖅᓯᒪᕝᕕᒋᔭᑦᑎᓐᓂᒃ ᓄᓇᓕᑦᑎᓐᓂᒃ  

ᖃᔅᓯᐅᓂᖏᓐᓂᒃ? ᐊᑑᑎᖃᕈᓐᓇᕐᒪᑦ ᑭᖑᓂᑦᑎᓐᓂᒃ. 

(ᑐᓵᔨᒃᑯᑦ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᐊᕈᐊᐃᑦ.  

 

ᐊᕕᒃᑐᖅᓯᒪᕕᒋᔭᖏᓐᓂᒃ ᓈᓴᖅᑕᐅᓯᒪᔪᐃᑦ 

ᑐᓂᒍᓐᓇᖅᑕᑦᑎᒋᑦ. ᑖᓐᓇ ᐊᓐᓇᔭᐅᓯᒪᕙᓪᓚᐃᒻᒪᑦ 

ᐃᓗᐃᒃᑲᕐᒥᒃ ᑕᐃᒪᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᔪᐊᓇᓯ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑖᓐᓇ 

ᑎᑎᖅᑲᖅ ᑎᑎᖅᑲᖅᑕᐅᖅ ᑖᓐᓇ ᐊᖏᕐᕋᕆᔭᐅᔪᓂᒃ 

ᐸᐃᕆᕕᐅᔪᐃᑦ ᐃᒻᒥᒃᑯᑦ ᑖᓐᓇ ᐸᐃᕆᑎᑦᑎᖕᒪᑕ 

ᐊᖏᕐᕋᕆᔭᐅᔪᒥᒃ. ᑖᓐᓇᑦᑕᐅᖅ ᑕᐃᒫᖅᓯᒪᔪᒥᒃ 

ᑎᑎᕋᖅᓯᒪᔪᐃᑦ ᐱᖓᓱᐃᑦ ᐊᖏᕐᕋᕆᔭᐅᔪᓂᒃ 

ᐃᖃᓗᖕᓂ, ᐊᒻᒪ ᐱᑕᖃᓐᖏᑦᑐᖅ ᓄᓇᕘᓕᒫᒥ 

ᐱᑕᖃᕋᓂ, ᐃᖃᓗᐃᑦ ᓯᓚᑖᓂ.  

 

ᑖᓐᓇ ᓇᖕᒥᓂᖃᕈᒪᔪᖃᖅᐸᑦ ᑐᑭᓯᐊᔭᒃᑯᑦ 

ᐊᐅᓚᑦᑎᔪᓐᓇᕐᒪᑕ ᐊᖏᕐᕋᕐᒥᒃ, ᐊᖏᕐᕋᕆᔭᐅᔪᒥᒃ 

ᑕᐃᒪᓐᓇ ᐸᐃᕆᕕᖃᖅᑐᖃᕈᓂ ᐆᒃᑑᑎᒋᓗᒍ 

ᐊᕐᕕᐊᓂᑦ, ᑭᓇᑐᐃᓐᓇᖅ ᐱᒋᐊᖅᑎᑦᓯᔪᒪᓐᓂᕈᓂ 

ᐸᐃᕆᕕᖕᒥ, ᑭᓇᒧᑦ ᖃᐅᔨᒋᐊᕈᓐᓇᖅᐸᑦ 

ᐃᖅᑲᓇᐃᔭᖅᑎᖁᑎᖃᖅᐱᓯ? ᑭᓇᐅᕙᓪᓗ? ᐃᓛᒃ 

ᑭᒃᑯᒃᑭᐊᖅ ᑐᑭᓯᐊᓂᖅᓴᐅᔪᓐᓇᖁᓪᓗᒍ ᑖᓐᓇ 

ᑕᒪᑐᒪᐅᑉ ᒥᒃᓵᓄᑦ. (ᑐᓵᔨᒃᑯᑦ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᐃᓕᓐᓂᐊᕆᐊᓕᒻᒪᒃᓴᖅᑐᐃᑦ ᑕᐃᒃᑯᐊ ᑕᕝᕙ 

ᐃᓕᓐᓂᐊᓕᒻᒪᒃᓴᖅᑐᐃᑦ ᑐᑭᒧᐊᒃᑎᑦᑎᔨᖏᑦ 

ᐊᒡᓚᒡᕕᖏᑦ, ᑕᐃᒃᑯᐊ ᑕᒡᒐ ᐊᕕᒃᑐᖅᓯᒪᔪᓂᒃ 

ᑭᒡᒐᖅᑐᐃᔨᖃᖅᖢᑎᒡᓗ ᖃᐅᔨᒋᐊᖅᑕᐅᔪᓐᓇᖅᑐᐃᑦ 

ᑕᒪᑐᒪᐅᑉ ᒥᒃᓵᓄᑦ. ᐊᑐᐊᒐᓂᒡᓗ 

ᒪᓕᒃᑕᐅᔭᕆᐊᓕᖕᓂᒡᓗ 

ᖃᐅᔨᓴᖅᑕᐅᒋᐊᖃᓲᖑᓂᖏᓐᓄᓪᓗ ᑐᕌᖓᔪᓂᑦ 

ᑕᒪᒃᑯᓂᖓ. ᑕᐃᒪᓐᓇ ᑕᒡᕙ ᓯᕗᓪᓕᖅᐹᒥᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᔪᐊᓇᓯ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᐱᓕᕆᕝᕕᐅᔪᖅ ᓲᕐᓗ ᐅᖃᖃᑎᖃᕆᐊᓯᒍᓐᓇᕋᔭᖅᐹ, 

ᓲᕐᓗ ᑐᓴᖅᑎᑦᑎᓗᓂ ᐃᓄᑐᐃᓐᓇᕐᓂᒃ, ᑕᒪᓐᓇ 

ᐊᑐᖅᑕᐅᖔᕈᓐᓇᕐᒥᒻᒪᑦᑕᐅᖅ. 

ᑐᑭᓯᐅᒪᔪᖃᖅᑐᒃᓴᐅᒐᒥ ᐸᐃᕆᕕᖃᕐᓗᓂ 

ᒐᕙᒪᒃᑯᓐᓄᑦ ᑭᓯᐊᓂ ᐊᐅᓚᑕᐅᔭᕆᐊᖃᕐᒪᑦ, 

ᒐᕙᒪᓕᕆᕙᑦᑐᓄᓪᓗ ᑭᓯᐊᓂ 

ᐸᐃᕆᕕᖃᕈᓐᓇᖅᑐᒋᑦᑎᑐᐃᓐᓇᕐᒪᑕ. ᑭᓯᐊᓂᓕ, 

ᓇᒻᒥᓂᖁᑎᖃᖅᑐᑦ ᐸᐃᕆᕕᖃᕈᓐᓇᕐᓂᖏᑦ 

ᖃᐅᔨᒪᒍᑎᒃ 

ᐃᓂᒃᓴᖃᖅᑎᑦᑎᒍᓐᓇᓂᖅᓴᐅᒐᔭᖅᑐᓂᓗ ᓄᓇᕗᒻᒥ. 

(ᑐᓵᔨᑎᒎᕈᓐᓂᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ 

ᐅᖃᐅᔾᔨᒋᐊᕈᑎᖕᓄᑦ. ᑕᐃᒪᓐᓇᐃᓕᐅᕈᓐᓇᖅᑐᒍ 

ᑐᓴᐅᒪᑎᑦᑎᒐᓱᐊᕐᓗᑕ ᐃᓄᑐᐃᓐᓇᕐᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᔪᐊᓇᓯ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᓯᕗᒧᐊᓪᓗᑕ. ᑕᐃᑲᓂᔅᓴᐃᓐᓇᖅ ᑎᑎᖅᑲᒥᒃ, 

ᐅᖃᖅᓯᒪᒐᕕᑦ ᐃᖅᑲᓇᐃᔭᖅᑏᑦ ᑮᓇᐅᔾᔭᒃᓵᖏᓐᓂᒃ, 

ᐊᔾᔨᒌᓐᖏᑐᓪᓗ ᐱᔾᔪᑏᑦ ᐃᑲᔪᕐᓂᖃᕈᓐᓇᖅᑐᑦ 

ᐸᐃᕆᕕᐅᔪᓄᑦ ᐊᒃᓱᕉᑎᖃᓲᑦ ᐃᖅᑲᓇᐃᔭᖅᑎᖏᑦ  

ᓄᖅᑲᖅᑕᐃᓕᒪᑎᑕᐅᓇᓱᐊᖅᑐᑎᒃ. ᐊᒻᒪᓗ, 

ᐃᑲᔫᑎᒃᓴᖃᖅᑎᑦᑎᓐᖏᓗᐊᓲᖑᓪᓗᑎᒃ 

ᐊᔪᕐᓇᕐᓂᖓᓄᑦ. ᑕᐃᒪᓕ ᐊᑦᑐᐃᓂᖃᕐᓂᖏᑦ 

ᐸᐃᕆᕕᓐᓄᑦ ᐱᔨᑦᑎᕋᕈᑎᖏᓪᓗ, ᐸᐃᕆᕕᐅᔪᑦ 

ᐱᓕᕆᕝᕕᒃᑯᑦ ᑲᒪᒋᓐᖏᒻᒪᒋᑦ ᐊᐅᓚᓪᓗᓂᒋᑦ, 

ᑭᓯᐊᓂᓕ ᐃᖅᑲᓇᐃᔭᖅᑏᑦ 

ᓄᖅᑲᖅᑕᓗᐊᖃᑦᑕᑎᓪᓗᒋᑦ ᖃᖓᓕᒫᒃᑯᑦ, ᑭᓲᕙᓪᓕ 

ᐊᑦᑐᐃᓂᖃᕐᓂᖏᑦ ᓱᕈᓰᑦ ᐸᐃᕆᔭᐅᓂᖏᓐᓄᑦ, 

ᐱᐅᔫᓂᖓᓂᒃ ᑕᐃᑲᓂ ᓄᓇᓕᖓᓃᑦᑐᖅ ᐊᒻᒪᓗ 

ᐸᐃᕆᕕᖓᓂᒃ? (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᐅᓯᕆᒋᐊᕐᓗᒍ 

ᐊᑦᑎᓐᓂᖃᓕᓲᖅ, ᓇᒻᒥᓂᕐᓗ 

ᐊᑦᑐᖅᑕᐅᓂᖃᖅᓯᒪᕗᖓ ᕿᑐᕐᖓᒃᑲ ᐱᓪᓗᒋᑦ 

ᐸᐃᕆᕕᒻᒦᖃᑦᑕᓕᓲᖑᒻᒪᑕ ᐅᓐᓄᓴᑉ 

ᐃᓚᐃᓐᓇᖓᒍᑦ, ᐃᖅᑲᓇᐃᔭᖅᑎᑭᔅᓴᓗᐊᓕᕋᐃᒻᒪᑕ 

ᐸᐃᕆᕕᒻᒨᕈᓐᓇᖃᑦᑕᓐᖏᑦᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᔪᐊᓇᓯ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᐃᓱᒫᓗᓇᕐᒪᑦ ᑕᐃᒪᓐᓇᑎᒋᐊᓗᒃ 

ᓄᖅᑲᖃᑦᑕᓗᐊᓕᕋᐃᒻᒪᑕ. ᖁᔭᓐᓇᒦᒃ, 

ᑐᑭᓯᒋᐊᖅᑎᒃᑲᕕᓐᖓ ᑕᒪᒃᑯᓂᖓᕈᓘᔭᖅ 

ᐃᑲᔫᑎᖃᕐᒪᑕ. ᑎᑎᖅᑐᖅᓯᒪᔪᓂᒃ 7 

ᑎᑎᕋᖅᓯᒪᒐᕕᑦ ᐃᓕᓐᓂᐊᓕᓵᖅᑐᑦ 

ᑮᓇᐅᔾᔭᒃᓵᕆᓲᖏᓐᓂᒃ, ᖁᓛᓂᒃ ᑮᓇᐅᔾᔭᒃᓵᕆᔭᐅᓲᑦ 

ᐃᓕᓐᓂᐊᓕᓵᖅᑐᓕᕆᓂᕐᒧᑦ ᓇᓗᓇᐃᒃᑯᑕᓖᑦ 

ᐅᖃᖅᓯᒪᓪᓗᑎᒃ $25 ᑮᓇᐅᔭᖅ ᐃᑲᕐᕋᖅ 

ᐊᑕᐅᓯᕐᒧᑦ ᐊᑭᓕᖅᑕᐅᓲᖑᒻᒪᑕ. ᓲᕐᓗᖃᐃ 

ᓱᖅᑯᐃᓇᖅᓯᑎᒋᐊᕈᕕᐅᒃ, 

ᐃᓕᓐᓂᐊᓕᓵᖅᑐᓕᕆᓂᕐᒧᑦ ᓯᓚᑦᑐᓴᕐᕕᕐᔪᐊᕐᒥᒃ 

ᐃᓕᓐᓂᐊᖅᓯᒪᔪᑦ ᑎᓴᒪᓄᑦ ᐊᕐᕌᒍᓄᑦ 

ᐱᔭᕇᖅᓯᒪᓪᓗᑎᒃ? ᐊᒻᒪᓗ ᐃᓱᓕᑦᑎᒐᐃᒻᒪᑕ 

ᐃᓕᓐᓂᐊᕐᓂᕐᒥᓂᒃ ᐱᔭᕇᖅᓯᒪᔪᑦ ᓯᓚᑦᑐᓴᕐᕕᕐᔪᐊᒥ 

ᐊᕐᕌᖑᑕᒫᑦ ᐃᒪᓐᓇᐸᓗᒃ $25−ᑐᐃᓐᓇᑲᓪᓚᓐᓂᒃ 

ᐊᑭᓕᖅᑕᐅᖃᑦᑕᓕᓲᑦ? 

ᓱᖅᑯᐃᓇᖅᓯᑎᑕᐅᑦᑎᐊᖁᑐᐃᓐᓇᖅᑕᕋ.  

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᕿᒥᕐᕈᓪᓗᒋᑦ 

ᑕᒪᐃᓐᓂ ᐸᐃᕆᕕᓕᒫᑦ ᓄᓇᕗᒻᒥ ᐊᒻᒪᓗ 

ᕿᒥᕐᕈᓪᓗᒋᑦ ᖃᑦᑎᑦ ᐃᓕᓐᓂᐊᓕᓵᖅᑐᓕᕆᓂᕐᒧᑦ 

ᓇᓗᓇᐃᒃᑯᑕᓖᑦ, ᐅᕝᕙᓘᓐᓃᑦ ᓯᓚᑦᑐᓴᕐᕕᕐᔪᐊᕐᒥ 

ᓇᓗᓇᐃᒃᑯᑕᕐᔪᐊᓖᑦ, ᐃᓚᖏᑦ ᑕᐃᒪᓐᓇᑐᐃᓐᓇᖅ 

ᑮᓇᐅᔾᔭᓲᑦ. ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᔪᐊᓇᓯ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᐊᑭᓕᖅᓱᖅᑕᐅᑦᑎᐊᖅᑐᕐᔫᔮᓐᖏᒻᒪᑕ ᑮᓇᐅᔭᖅᑎᒍᑦ 

ᐃᖅᑲᓇᐃᔮᖏᑦ. ᑕᐃᒫᒃ ᐱᔾᔪᑎᒋᓪᓗᒍ 

ᐃᖅᑲᓇᐃᔮᖏᖕᓂᒃ ᓄᖅᑲᖃᑦᑕᑐᐃᓐᓇᓲᖑᕗᑦ. 

ᑕᐃᒪᓐᓇ ᐃᓱᓕᑦᑎᑲᐃᓐᓇᓕᖅᐸᕋ. ᐅᖃᕐᓗᖓᓗ 

ᐃᓱᒫᓗᓇᕐᒪᑦ, ᑖᒃᑯᐊ ᐃᖅᑲᓇᐃᔮᑦ ᐱᒻᒪᕆᐊᓘᒻᒪᑕ. 

 

ᑭᖑᓪᓕᖅᐹᒥᓕ ᐊᐱᖅᑯᑎᒋᓂᐊᓕᖅᑕᕋ ᐃᑲᔫᑎᒃᓴᑦ, 

ᐱᓕᕆᕝᕕᑉ ᐸᕐᓇᐅᑎᖏᖕᓂᒃ, ᐅᖃᐅᓯᕐᒧᑦ 

ᐃᓕᖅᑯᓯᕐᒧᓪᓗ ᐱᓕᕆᐊᕐᓄᑦ ᑮᓇᐅᔭᑦ 

ᐃᑲᔫᑎᒃᓴᓪᓗ, ᐃᓚᒌᓄᑦ ᐊᒻᒪᓗ 

ᐃᓕᓐᓂᐊᓕᓵᖅᑐᓕᕆᓂᕐᒧᑦ ᐱᔨᑦᑎᕋᕈᑎᐅᔪᑦ. 

ᖃᐅᔨᓯᒪᒐᒪᓗ ᒪᑉᐱᒐᖅ 141−ᒥ ᐱᓕᕆᕝᕕᑉ 

ᐸᕐᓇᐅᑎᖏᓐᓂᒃ, ᑕᒪᓐᓇ ᐱᐅᔪᖅ ᑕᑯᓪᓗᒍ 

ᐅᖃᖅᓯᒪᖕᒪᑦ ᐃᑲᔫᑎᒃᓴᑦ ᐅᓪᓗᒥᒨᖓᔪᑦ 

ᐅᖓᑕᐅᔨᓯᒪᓪᓗᑎᑦ 600 ᐃᓕᓐᓂᐊᖅᑎᓄᑦ 

ᐅᖃᓕᒫᒐᑦ ᐊᒻᒪᓗ ᐃᓕᓴᐃᔨᓯᐅᑏᑦ 

ᐃᓄᒃᑎᑑᖓᓪᓗᑎᒃ. ᐅᖓᑖᓂᓗ 250 

ᐃᓄᐃᓐᓇᖅᑑᖓᓪᓗᑎᑦ. ᑕᒪᓐᓇ ᐱᐅᓪᓚᕆᑦᑐᖅ. 

 

ᐊᐱᖅᑯᑎᒃᑲᓕ ᑕᐃᒪ ᐊᖓᔪᖅᑳᕆᔭᐅᔪᑦ 

ᕿᑐᕐᖓᒥᓂᒃ ᐸᐃᕆᕕᒻᒦᑎᑦᑎᓐᖏᑦᑐᑦ, ᑕᒪᒃᑯᓂᖓ 

ᐊᑐᕈᓐᓇᖅᐸᑦ ᐅᖃᓕᒫᒐᕐᓂᒃ. ᐅᖃᖅᓯᒪᒻᒥᒐᒥᒃ 

ᐃᑲᔫᑎᒃᓴᑦ ᐊᑐᐃᓐᓇᐅᒪᑎᑕᐅᒐᔭᕐᒥᒻᒪᑕ 

ᓚᐃᓴᓐᓯᓕᓐᓄᑦ ᐸᐃᕆᕕᓐᓄᑦ, ᓚᐃᓴᓐᓯᓖᑦ 

ᐃᓕᓐᓂᐊᓕᓵᖅᑐᓕᕆᕙᑦᑐᑦ. ᐊᖓᔪᖅᑳᕆᔭᐅᔪᑦ 

ᓯᓚᑖᓂ ᐸᐃᕆᕕᖕᓂ ᐊᑐᕈᓐᓇᖅᐹᑦ ᑕᒪᒃᑯᓂᖓ 

ᐅᖃᓕᒫᒐᕐᓂᒃ? (ᑐᓵᔨᑎᒎᕈᓐᓃᖅᑐᖅ) ᒪ’ᓇ,  

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᑎᓐᓇᓱᐊᓲᕆᒐᑦᑎᒍᑦ 

ᐸᐃᕆᕖᑦ ᑭᓯᐊᓂᓕ, ᐆᑦᑑᑎᒋᓗᒍ, ᐅᓂᒃᑳᕐᕕᒋᓐᖓ 

ᑲᑎᖅᓱᖅᓯᒪᔪᑦ ᐅᖃᓕᒫᒐᑦ ᐴᕐᒦᑦᑐᑎᒃ ᑐᓂᔭᐅᓲᑦ 

ᐊᖓᔪᖅᑳᓄᑦ ᓲᕐᓗ ᓯᖓᐃᔪᑦ 

ᓂᕆᑎᑕᐅᑦᑎᐊᖃᑦᑕᕐᓂᖏᖕᓄᑦ ᐱᓕᕆᐊᕐᓄᑦ 

ᓄᓇᓖᑦ ᐊᑐᐃᓐᓇᐅᒪᑎᓲᖏᑦ. ᐊᑐᐃᓐᓇᐅᒪᒻᒥᔪᑦ 

ᑕᒪᒃᑯᐊ, ᓲᕐᓗᖃᐃ ᑐᒃᓯᕋᖅᑐᖃᖅᑐᖃᕈᓂ 

ᐊᖓᔪᖅᑳᕆᔭᐅᔪᓄᑦ, ᑕᒪᓐᓇ ᕿᒥᕐᕈᔭᐅᔪᓐᓇᕐᒥᔪᖅ.  

 

ᐊᓯᐊᑦᑕᐅᖅ ᑕᐃᒪ ᑕᒪᐃᓐᓂ ᐱᓕᕆᕝᕕᒻᒥ 

ᒥᑭᔫᑕᐅᓂᖅᐹᓂ−ᖁᑦᑎᓂᖅᐹᓄᑦ 

ᐅᖃᓕᒫᒐᖃᐅᕈᓘᔭᖅᑐᒍᑦ ᑎᑎᖅᑐᖅᓯᒪᓂᖏᓐᓂᒃ.  

ᑕᐃᒪᐃᒻᒪᑦ ᐅᖃᐅᓯᕆᓪᓗᒍ 

ᐃᓕᓐᓂᐊᓕᓵᖅᑐᓕᕆᓂᕐᒨᖓᔪᑦ 

ᑎᑎᖅᑐᖅᓯᒪᐅᕆᕗᑦ ᐃᑲᔫᑎᒃᓴᖏᑦ ᖃᓄᕐᓗ 

ᐊᑐᐃᓐᓇᐅᒪᑎᑦᑎᐊᓂᖅᓴᕆᒍᓐᓇᕐᒪᖔᖅᑎᒍᑦ 

ᐃᓄᑐᐃᓐᓇᕐᓄᑦ ᐅᖃᓕᒫᒐᖃᕐᕕᒻᒦᑎᓪᓗᒋᑦ. 

ᐅᖃᖅᑲᐅᒐᒪᐃᓛᒃ ᐸᐃᕆᕕᓐᓅᖓᑎᓗᐊᕋᓱᐊᖅᑕᕗᑦ 

ᐃᓕᓐᓂᐊᓕᓵᖅᑐᓕᕆᓂᕐᒨᖓᒍᑎᓪᓘᓐᓃᑦ 

ᐸᐃᕆᕖᓪᓘᓐᓃᑦ ᐅᕝᕙᓘᓐᓃᑦ ᐊᖏᕐᕋᒥ 

ᐃᓕᓐᓂᐊᑎᑦᑎᓲᑦ. ᑖᒃᑯᐊᓗᐊᑐᐊᖅ 

ᑐᓂᐅᖅᑲᕐᕕᒋᓲᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᔪᐊᓇᓯ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᑐᑭᓯᓇᑦᓯᐊᖅᑑᒐᓗᐊᖅ 

ᐅᑯᐊ ᐸᐃᕆᕝᕖᑦ ᐅᖃᓕᒫᒐᕐᓂᒃ ᐃᓄᒃᑑᖅᑐᓂᒃ 

ᐱᑕᖃᖅᑎᑕᐅᒋᐊᖃᕋᓗᐊᕐᒪᑕ. ᑭᓯᐊᓂ ᐊᕐᕕᐊᑦ 

ᐆᑦᑑᑎᒋᓗᒍ ᐸᐃᕆᕝᕕᐅᑉ ᓯᓚᑖᓂ 

ᐱᕼᐅᕆᐊᖅᑐᖃᕋᔭᕐᓂᖅᐸᑦ ᐅᖃᓕᒫᒐᕐᓂᒃ 

ᐃᓄᒃᑑᖅᑐᓂᒃ, ᓂᐅᕕᕐᕕᓐᓂ 

ᓂᐅᕕᐊᒃᓴᐅᓐᖏᓪᓗᑎᒃ, ᑯᐊᐸᒃᑯᓐᓂ 

ᓂᐅᕕᐊᒃᓴᐅᓐᖏᓪᓗᑎᒃ, ᑮᓇᐅᔭᓕᐅᒐᓗᐊᖅ ᑖᓐᓇ  

ᐊᖓᔪᖅᑳᕆᔭᐅᔪᖅ ᓇᒧᑦ ᑕᐃᒪ ᐅᖃᓕᒫᒐᕐᓂᒃ 

ᓇᒧᑦ ᓂᐅᕕᐊᖅᑑᓪᓗᐊᕐᓂᐊᖅᐸ? ᑖᓐᓇ 

ᖃᓄᖅᑑᕈᑎᒋᔭᐅᓪᓘᒐᔭᕐᓂᖅᐸᑦ 

ᐃᑲᔪᕐᓂᖃᖅᓯᓐᓇᕋᓱᒋᒐᓗᐊᖅᐸᕋ. 

ᒥᑭᔫᑕᐅᓂᖅᐹᓄᓪᓘᓐᓃᑦ ᑎᑭᖅᑳᖅᑎᓐᓇᒋᑦ  



ᓇᒡᒐᔾᔭᐅ, ᒫᑦᓯ 2, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᓕᒫᕋᔪᖅᓯᕙᓪᓕᐊᕋᐅᔭᓂᕐᒧᑦ, ᖃᓄᖅ, 

ᑕᑯᓱᐊᕐᓇᕐᔪᐊᕋᓗᐊᕐᒪᑦ ᑕᒪᓐᓇ.  

 

(ᑐᓵᔨᑎᒍᑦ) ᑕᒪᓐᓇ ᐱᓕᕆᕝᕕᒃᑯᓐᓄᑦ 

ᑕᑯᔭᐅᖁᒐᓗᐊᓕᖅᐸᕋ ᖃᓄᖅ ᐅᖃᓕᒫᒐᒃᓴᑦ 

ᓱᕈᓯᕐᓅᕐᓂᖅᓴᐅᖃᑦᑕᓕᕈᑎᒃ 

ᐃᓕᓐᓂᐊᕆᐊᖅᓯᓚᐅᓐᖏᓐᓂᕐᒥᓂᒃ. 

ᑐᓂᐅᖅᑲᕋᓗᐊᕈᔅᓯᓘᓐᓃᑦ ᐅᖃᓕᒫᒐᕐᓂᒃ 

ᐸᐃᕆᕕᓐᓂᒃ, ᐅᕝᕙᓘᓐᓃᑦ ᐊᓯᐊᑎᒎᖅᑎᓪᓗᒋᑦ, 

ᖃᐅᔨᒪᓐᖏᑦᑐᖓ. ᑕᒪᓐᓇ 

ᐅᖃᐅᓯᕆᒍᒪᑐᐃᓐᓇᖅᐸᕋ. (ᑐᓵᔨᑎᒎᕈᓐᓃᖅᑐᖅ) 

ᑕᐃᒫᖅᖢᖓ. ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᕝᕕᕗᑦ 

ᐃᖅᑲᓇᐃᔭᖃᑎᖃᑦᑎᐊᓲᖅ ᐃᓐᕼᐋᕕᑦ ᒦᑎᐊᒃᑯᓐᓂᒃ 

ᐅᖃᓕᒫᒐᓕᐅᖅᑐᑎᒃ. ᑕᐃᒃᑯᐊ ᑕᒪᐃᓐᓂᐅᓐᖏᒃᑯᓂ 

ᐅᖃᓕᒫᒐᓕᐅᓲᑦ ᐋᖅᑭᒃᓱᐃᓗᑎᒃ ᑕᐃᑲᓂ, 

ᖃᕋᓴᐅᔭᒃᑯᑦ ᓂᐅᕕᕐᕕᖃᖅᑐᒃᓴᐅᒐᓗᐊᕐᒥᔪᑦ. 

ᑕᑯᓂᐊᕋᒃᓴᐅᓪᓗᑎᑦ ᐅᕝᕙᓘᓐᓃᑦ ᐅᖄᓚᔪᖃᕐᓗᓂ 

ᐃᓐᕼᐊᕕᑦ ᒥᑎᐊᒃᑯᓐᓄᑦ. ᑕᐃᒪᐃᒻᒪᑦ ᐱᔭᐅᔪᒪᔪᓂᒃ 

ᐅᖃᓕᒫᒐᕐᓂᒃ ᐱᑕᖃᑐᐃᓐᓇᕆᐊᓖᑦ ᐊᒻᒪᓘᓐᓃᑦ 

ᐸᐃᕆᕖᑦ ᐱᔪᒪᔭᖏᓐᓂᒃ ᐱᑕᖃᑐᐃᓐᓇᕆᐊᓕᒃ, 

ᐅᑭᐅᓕᓐᓄᑦ ᓈᒻᒪᑦᑐᓂᓪᓘᓐᓃᑦ ᐱᑕᖃᕐᓗᓂ. 

ᒪᓕᑦᑐᒋᑦ ᑭᓱᓂᒃ ᕿᓂᕐᒪᖔᖅᐱᑦ 

ᐱᖃᑐᐃᓐᓇᕆᐊᓖᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᔪᐊᓇᓯ. ᒥᔅᑕ ᖃᒪᓂᖅ. 

 

ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑕᓕᒃ. ᑖᓐᓇ 

ᒪᒃᐱᖅᑐᒐᖓᓂᒃ 116−ᒦᑦᑐᑦ ᐸᕐᓇᐅᑎᔅᓯᓐᓂ, 

117−ᓚᓯᒪᔪᖅ, ᑖᒃᑯᓄᖓ ᕿᑐᕐᖓᖃᖅᑐᓄᑦ 

ᑮᓇᐅᔭᐃᑦ ᐊᑐᖅᑕᐅᔪᒪᓯᓚᔪᑦ, ᕿᑐᕐᖓᖓᑦ 

ᐸᐃᕆᔭᐅᑎᓪᓗᒎᔪᒃᓴᐅᓪᓗᓂ 18−ᓄᑦ ᐊᕐᕌᒍᓕᖕᓄᑦ 

ᓇᓗᓇᐃᖅᓯᒪᖕᒪᑦ. ᑖᓐᓇ 18-ᓂᒃ ᐊᕐᕌᒍᓕᒃ 

ᐅᖓᑖᓂ ᑕᕝᕘᓇ ᐃᑲᔪᖅᑕᐅᔪᓐᓇᕋᔭᓐᖏᓛᖅ 

ᑕᐃᒪᓐᓇ ᑎᑎᕋᖅᓯᒪᑎᓪᓗᒍ? ᐊᐱᖅᑯᑎᒋᔭᕋ. 

ᖁᔭᓐᓇᒦᒃ, ᐃᒃᓯᕙᐅᑕᓖᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᖃᒪᓂᖅ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ 18-ᓂᒃ ᐅᑭᐅᖃᕈᓂ 

ᑐᖔᓂᓘᓐᓃᑦ ᑐᕌᖓᔪᖅ ᐃᓕᓐᓂᐊᕐᕕᒻᒥ, ᓲᕐᓗ 

ᐃᓕᓐᓂᐊᕆᐊᕐᓂᐊᕐᓗᓂ ᕿᑐᕐᖓᖓ 

ᐸᐃᕆᕝᕕᒻᒦᒍᓐᓇᖁᓪᓗᒍ ᑖᓐᓇ ᑐᕌᖓᔪᖅ 

ᑖᒃᑯᓄᖓ. ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᔪᐊᓇᓯ. ᒥᔅᑕ ᖃᒪᓂᖅ. 

 

ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑕᓕᒃ. 

ᐊᖏᖅᑕᐅᓯᒪᔪᖃᕐᓗᓂ 18 ᐅᖓᑖᓂ 

ᕿᑐᕐᖓᖃᖅᑐᒥᒃ ᐃᓕᓐᓂᐊᕈᓐᓇᖁᓪᓗᒍ, 

ᐃᑲᔪᖅᑕᐅᔪᓐᓇᕋᔭᕆᕚᑦ? ᑕᐃᒪᓐᓇ 

ᑎᑎᕋᖅᓯᒪᒐᓗᐊᖅᑎᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᖃᒪᓂᖅ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᑕᒻᒪᓐᖏᒃᑯᒪ ᐃᓄᓕᕆᔨᒃᑯᑎᒍᑦ 

ᐃᑲᔪᖅᑕᐅᒍᓐᓇᕋᔭᖅᑐᖅ ᐅᑭᐅᖏᑦ ᒪᓕᓪᓗᒋᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᔪᐊᓇᓯ. ᒥᔅᑕ ᖃᒪᓂᖅ. 

 

ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑕᓕᒃ. ᑕᕝᕙᓂ 

117−ᒥ ᒪᒃᐱᖅᑐᒐᖓᓂ ᐸᕐᓇᐅᑎᔅᓯᓐᓂ ᑖᓐᓇ 

ᖃᓪᓗᓈᑎᑐᑦ ᐃᒪᐃᓕᖓᖕᒪᑦ (ᑐᓵᔨᑎᒍᑦ) 

“ᐊᑐᓕᖅᑎᑦᑎᓗᓂ ᐃᓕᓐᓂᐊᓕᓵᖅᑐᓕᕆᓂᕐᒧᑦ 

ᖃᓄᖅᑑᕈᑎᒥᒃ ᐱᓗᐊᖅᑐᑦ ᐃᓚᒌᓄᑦ 

ᐃᓕᓐᓂᐊᓕᓵᖅᑐᓕᕆᓂᕐᒥᒃ ᐱᓕᕆᐊᓂᒃ 

ᐊᑐᖅᐸᓐᖏᑦᑐᑦ”. ᑕᐅᓇᓂ ᐊᑎᑦᑎᐊᖓᓂᒃ 

ᐅᖃᖅᓯᒪᓪᓗᓂ, (ᑐᓵᔨᑎᒎᕈᓐᓃᖅᑐᖅ) “ᑖᓐᓇᒎᖅ 

ᑭᖑᕙᕆᐊᖅᑕᐅᓯᒪᖕᒪᑦ, ᑕᒪᓐᓇᓗ 

ᐱᒋᐊᖅᑕᐅᑕᐃᓐᓇᓛᖅᖢᓂ 2020-2021 

ᐊᕐᕌᒍᐊᓂ.” ᖃᓄᐃᒻᒪᒃᑭᐊᖅ ᑭᖑᕙᕆᐊᖅᓯᒪᖕᒪᖔᑦ 

ᑐᑭᓯᑎᑦᑐᓐᓇᖅᐱᑎᒎᑦ? ᖁᔭᓐᓇᒦᒃ, ᐃᒃᓯᕙᐅᑕᓖᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᖃᒪᓂᖅ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑕᖅ. ᑖᓐᓇ 

ᑭᖑᕙᕆᐊᕌᕐᔪᒋᐊᖃᖅᓯᒪᒐᑦᑎᒍᑦ ᑕᐃᓐᓇ 

ᐸᕐᓇᐅᑎᖃᐃ (ᑐᓵᔨ) ᑖᓐᓇ ᐸᐃᕆᕕᖕᓄᑦ 

ᐋᖅᑭᒃᓱᖅᓯᒪᓂᖓ (ᑐᓵᔨᒃᑰᕈᓐᓃᖅᑐᖅ) ᑕᐃᓐᓇ 

ᐱᓕᕆᐊᕆᔭᐅᖅᑳᓚᐅᖅᑎᓪᓗᒍ ᐱᐊᓂᑦᓯᒪᓕᖅᐸᑦ 

ᑖᓐᓇ ᑲᔪᓯᓂᖃᑦᓯᐊᒃᑲᓐᓂᕋᔭᖅᑐᖅ. ᐃᑦᓯᕙᐅᑖᖅ 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ 

ᔪᐊᓇᓯ. ᒥᔅᑕ ᖃᒪᓂᖅ. 

 

ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ ᑭᖑᓪᓕᖅᐹᒥᒃ 

ᐊᐱᕆᓗᒍ ᐊᑎᑦᑎᐊᖓᓃᑦᑐᖅ ᑖᓐᓇ ᖃᓪᓗᓈᑎᑐᑦ 

ᐃᒪᐃᓕᖓᖕᒥᔪᖅ, (ᑐᓵᔨᒃᑯᑦ) “ᐃᑲᔪᖅᑕᐅᖁᓪᓗᒋᑦ 

ᐸᐃᕆᕕᐅᔪᑦ ᐊᓯᖏᓪᓗ ᐱᖃᑕᐅᔭᕆᐊᓖᑦ 

ᑐᓴᕆᐊᕐᕕᐅᓇᓱᒃᑎᓪᓗᒋᑦ 

ᑭᖑᕝᕕᖅᑕᐅᔾᔪᑎᒃᓴᖓᓄᑦ ᐸᐃᕆᕕᓕᕆᓂᕐᒧᑦ 

ᐱᖁᔭᖅ.” (ᑐᓵᔨᒃᑰᕈᓐᓃᖅᑐᖅ) ᑖᓐᓇᑦᑕᐅᖅ 

ᑭᖑᕙᕆᐊᖅᑕᐅᑎᓪᓗᓂ 2020−21 ᐊᕐᕌᒍᖓᓄᑦ 

ᑖᒃᑯᐊᒃ ᑕᒪᕐᒥᒃ ᑭᖑᕙᕆᐊᖅᑕᐅᓯᒪᖅᑰᔨᖕᒪᑎᒃ 

ᑭᓱᒧᑦ ᐱᔾᔪᑎᖃᖅᖢᓯ 

ᑭᖑᕙᕆᐊᖅᑎᑦᑎᓯᑲᓪᓛᖕᒪᖔᔅᓯ ᑐᑭᓯᔪᒪᓪᓗᖓ. 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑕᖅ. ᑖᓐᓇᑦᑕᐅᖅ ᐃᓛᒃ, ᐅᓇ ᐱᖁᔭᖅ 

ᐸᐃᕆᕕᓕᕆᓂᕐᒧᑦ 

ᐱᒋᐊᖅᐸᓪᓕᐊᒍᒪᓂᐊᖅᓯᒪᓂᕋᖅᑕᕋᓗᐊᕗᑦ ᑭᓯᐊᓂ 

ᑕᐃᓐᓇ ᒪᓕᒐᒃᓴᖅ 25 ᐱᐊᓂᓚᐅᖅᑎᓪᓗᒍ ᑖᓐᓇ 

ᑲᔪᓯᒃᑲᓐᓂᕋᔭᖅᑐᖅᑕᐅᖅ ᐸᐃᕆᕕᓕᕆᓂᕐᒧᑦ 

ᐱᖁᔭᐅᑉ ᕿᒥᕐᕈᔭᐅᓂᖓ. ᑖᓐᓇᓕ ᑭᓯᐊᓂ 

ᐅᖃᖃᑎᒋᕙᓪᓕᐊᓯᒪᒐᓗᐊᖅᑕᕗᑦ ᐊᔾᔨᒌᖏᑦᑐᑦ 

ᐸᕐᓇᒃᐸᓪᓕᐊᔪᒪᓪᓗᑕ ᐱᕙᒌᔭᖅᐸᓪᓕᐊᒍᒪᓪᓗᑕ 

ᑕᐃᑯᖓ ᑎᑭᐅᑎᓛᖅᑕᑦᑎᓐᓄᑦ. ᖁᔭᓐᓇᒦᒃ, 

ᐃᑦᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ 

ᔪᐊᓇᓯ. ᒪᒃᐱᒐᖅ ᔨ−7−ᒦᑦᑐᒍᑦ 

ᐃᓕᓐᓂᐊᕆᐅᖅᓴᔪᑦ ᐸᐃᕆᕕᓕᕆᓂᕐᓗ. ᑲᑎᓪᓗᒋᑦ 

ᐊᐅᓚᔾᔪᑎᒃᓴᑦ ᒪᑭᒪᐅᑎᒃᓴᓄᓪᓘᖓᔪᑦ 

ᓂᕈᐊᕈᑕᐅᒋᐊᓖᑦ $6,159,000.00 ᐊᖏᖅᐱᓰ? 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒪᒃᐱᒐᖅ ᔨ−8 

ᐃᓕᓐᓂᐊᕈᑎᒃᓴᑦ, ᐃᓕᓴᐃᔾᔪᑎᒃᓴᑦ ᐊᒻᒪᓗ 

ᐅᐃᕖᑎᑐᑦ ᐃᓕᓴᐃᓂᖅ ᑲᑎᓪᓗᒋᑦ ᐊᐅᓚᔾᔪᑎᒃᓴᑦ 

ᒪᑭᒪᐅᑎᒃᓴᓄᓪᓘᖓᔪᑦ ᓂᕈᐊᕈᑕᐅᒋᐊᓖᑦ 

$7,600,000. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᒃᑯᑦ) ᒪᒃᐱᒐᖅ 120 

ᐱᓕᕆᐊᒃᓴᐅᔪᑦ ᐸᕐᓇᐅᑎᖏᓐᓂᒃ 

ᐃᖅᑯᓪᓕᐅᑎᖃᕐᒪᑦ ᓄᓇᕗᒥ ᐅᖃᓕᒫᕈᓐᓇᕐᓂᕐᒧᑦ 

ᑭᒡᓕᓕᐊᕆᔭᐅᓯᒪᔪᖅ ᐅᐸᓗᖓᐃᔭᐅᑕᐅᔪᖅ. 

ᐃᓚᖏᓪᓗ ᑕᐃᒃᑯᐊ ᐃᓕᓴᐃᔾᔪᑎᒃᓴᑦ ᑕᑯᓯᒪᒐᒃᑭᑦ 

ᐃᓕᓴᕕᖕᓅᖅᑕᐅᓯᒪᔪᑦ. ᑖᓐᓇ 

ᐅᐸᓗᖓᐃᔭᕈᑕᐅᓯᒪᔪᖅ ᒪᓕᒃᖢᒍ ᐊᒻᒪᓗ 

ᐱᕙᓪᓕᐊᑦᑎᐊᕐᓂᖃᕐᕙᓗᖕᒪᑦ ᑕᐃᒃᑯᓇᓂᓖᓛᒃ 

ᐃᓕᓴᐅᑕᐅᓂᖅ ᐅᐸᒃᓯᒪᔭᓐᓂᒃ. ᐅᓪᓗᒥᖃᐃ 

ᑕᑯᔭᒃᓴᖅᑕᖃᖅᐸ ᑖᓐᓇ ᐅᖃᓕᒫᕆᐅᖅᓴᓂᕐᒧᑦ 

ᐅᐸᔭᖓᐃᔭᐅᑕᐅᓯᒪᔫᑉ ᐱᓕᕆᓂᕆᔭᖓ 

ᐱᓇᓱᐊᖅᑕᖓᓂᒃ ᑎᑭᑦᑎᕙᔾᓕᐊᖕᒪᖔᑦ 

ᐅᖃᓕᒫᕈᓐᓇᖅᓯᑎᑦᑎᕙᓪᓕᐊᓂᖅ ᐱᓪᓗᒍ ᐃᓕᓴᕖᑦ 

ᐃᓗᐊᓂ? (ᑐᓵᔨᒃᑰᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᒃᑯᑦ): 

ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᔪᕐᓇᒐᓚᒻᒪᕆᒃᑐᒥᒃ 

ᓂᓪᓕᖃᑦᑕᓚᐅᕐᒪᑕ ᑕᐃᒃᑯᐊ ᐃᖅᑲᓇᐃᔭᖅᑎᕗᑦ 

ᑖᒃᑯᓂᖓ ᐊᑐᖅᐸᒃᑐᑦ ᐅᓪᓗᒥᒧᑦ. 

ᐅᓄᓐᖏᓗᐊᕐᓂᑯᒧᑦ ᐃᔪᕐᓇᒐᓚᒻᒪᕆᒃᑐᑦ. 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ 

ᔪᐊᓇᓯ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑕᖅ. (ᑐᓵᔨᒃᑯᑦ) 

ᐊᐱᕆᔪᒪᑐᐃᓐᓇᓕᖅᐸᕋ ᐃᔪᕐᓇᖅᐸᑦ, ᓇᓕᐊᒃ 

ᐃᔪᕐᓇᕐᒪᖔᑦ ᓂᓪᓕᐅᑎᒋᒐᓛᑲᐃᓐᓇᓕᐅᒃ. 

(ᑐᓵᔨᒃᑰᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᔪᐊᓇᓯ. 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑕᖅ. ᐅᓇᖃᐃ ᑐᖏᓕᕋ 

ᑐᓴᕐᓂᕐᓂᖅᓴᐅᖅᑰᕐᒪᑦ ᑕᒪᒃᑯᓂᖓ 

ᐱᕕᖃᖅᑎᒃᑯᕕᐅᒃ ᐃᑦᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ 

ᔪᐊᓇᓯ. ᒥᔅ ᐅᒃᐱᒃ. 

 

ᐅᒃᐱᒃ (ᑐᓵᔨᒃᑯᑦ): ᐱᓇᓱᐊᕈᓯᐅᓚᐅᖅᑐᒥᒃ 

ᐃᓕᓴᐃᔨᓂᒃᑯᐊ ᐃᓕᓐᓂᐊᖅᑎᑕᐅᓚᐅᕐᒪᑕ ᐊᒻᒪ 

ᒥᓂᔅᑕᓗ ᑲᑎᒪᖃᑎᒋᔭᕗᑦ ᐅᖃᓚᐅᕐᒪᑦ 

ᑎᑎᖅᑭᕆᓂᖅ ᐊᒃᓱᐊᓗᒃ ᐃᑲᔫᑕᐅᓚᐅᕐᒪᑦ 

ᐃᓕᓐᓂᐊᖅᑏᑦ ᖃᐅᔨᒪᖁᓪᓗᑎᒍᑦ ᖃᓄᐃᒻᒪᑦ 

ᑖᒃᑯᐊ ᐅᖃᐅᓯᖅᑕᖏᑦ 

ᐊᓯᔾᔨᖅᑕᐅᔭᕆᐊᖃᖏᒻᒪᖔᑕ 

ᐊᓯᔾᔨᖅᑕᐅᑦᑕᐃᓕᒪᒋᐊᖃᕐᒪᑕ ᐃᓕᓴᐃᔩᑦ ᑕᐃᒪᓐᓇ 

ᑐᓴᖅᑎᓐᓇᓱᒃᑕᕗᑦ ᑕᐃᒪᓐᖓᓕᒫᖅ.  

 

ᑎᑎᖅᑭᕆᓂᕐᖑᓇ ᐋᖅᑭᒃᑕᐅᓯᒪᕗᖅ 

ᐅᖃᓕᒫᕈᑎᑕᖃᕐᓂᐊᕐᒪᑦ ᓱᒃᑯᑦᑎᐊᓃᒻᒪᖔᓪᓗ 

ᑕᐃᓐᓇ ᐅᖃᓕᒫᖅᑐᖅ. ᑕᖅᑲᐅᖓ 

ᐅᖃᖃᑦᑕᓐᖏᑦᑐᒍᑦ ᐃᒪᓐᓇ ᐅᓄᖅᑎᒋᔪᑦ 

ᐅᕙᓃᓕᖅᑐᑦ ᐃᑲᔪᖅᓯᖅᑕᐅᔭᕆᐊᓖᑦ. ᐄ 

ᑐᓴᐅᒪᔾᔪᑎᒃᑲᓐᓂᕐᓂᒃ ᓴᖅᑭᑦᑎᔪᓐᓇᕐᓂᐊᖅᑐᖓ 

ᑕᒪᑦᑐᒧᖔᖅᑐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒃᐱᒃ. 

ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ (ᑐᓵᔨᑎᒍᑦ) ᐊᒻᒪᓗ 

ᖁᔭᓐᓇᒦᖅᖢᑎᑦ ᑕᒪᒃᑯᓂᖓ ᓂᓪᓕᐅᑎᖃᕋᕕᑦ. 

ᖃᓄᑭᐊᖅ ᐊᑑᑎᖃᑦᑎᐊᕐᒪᖔᑦ 

ᑐᑭᓯᒃᑲᓐᓂᕈᒪᖅᑲᐅᔪᖓ ᖃᓄᑎᒋᓗ.  

 

ᐊᒻᒪᓗ ᑕᕝᕙᓂᔅᓴᐃᓐᓇᖅ ᐋᓪᐴᑕᒦᙶᖅᑐᓂᒃ 

ᐅᖃᓕᒫᒐᓂᒃ ᐃᓕᓐᓂᐊᕈᑎᒃᓴᓂᒃ 

ᓴᖅᑭᑦᑎᖃᑦᑕᕐᒪᑕ ᐋᓪᐴᑕᒥ ᑖᓐᓇ ᐃᓕᓐᓂᐊᕐᕕᒃ 

ᐃᓕᓐᓂᐊᕐᓂᖅ ᐋᓪᐴᑕᒦᓐᖓᖅᑐᓂᒃ ᓄᓇᕗᒻᒥ 

ᐊᑐᖅᑕᐅᖕᒪᑦ. ᑕᐃᒪ ᐋᓪᐴᑕᒥ ᐊᑐᕈᓐᓃᕈᔅᓯ 

ᓇᓕᐊᖕᓂᒃ ᒐᕙᒪᖃᕐᕕᖕᓂ ᐱᐅᓂᖅᓴᒥᒃ 

ᐱᑕᖃᕐᒪᑦ? (ᑐᓵᔨᒃᑰᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᓄᓇᕗᒻᒥ ᓴᓂᓯᒪᔪᓂᒃ 

ᐊᑐᖔᕈᒪᔪᒍᑦ ᑭᓯᐊᓂ 

ᑕᐃᒪᐃᑦᑐᓐᓇᓚᐅᓐᖏᓐᓂᑦᑎᓐᓂ 

ᐊᓯᖏᓐᓃᖔᖅᑐᓂᒃ ᐊᑐᖃᑦᑕᕆᐊᖃᕐᓂᐊᖅᑐᒍᑦ 

ᐋᖅᑭᒋᐊᕐᓗᒋᓪᓘᓐᓃᑦ ᐃᓚᓕᐅᓪᓗᒍ ᐋᓪᐴᑕ. 

ᐊᑦᑎᖕᓂᖅᓴᓄᑦ ᐃᓕᓐᓂᐊᕈᑎᒃᓴᐃᑦ ᓴᔅᑳᑦᑐᐅᐊᓐ, 

ᓄᓇᑦᓯᐊᖅ, ᒫᓂᑑᕙᐅᕙᓪᓚᐃᔪᕐᓗ 

ᑕᐃᒃᑯᓇᓐᖓᖅᑐᓂᒃ ᐊᑐᖃᑦᑕᖅᑐᒍᑦ. ᑕᒻᒪᕈᒪ 

ᐅᖃᐅᔾᔭᐅᓂᐊᖅᐳᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐄ, ᐅᑯᐊ 

ᐃᓕᓐᓂᐊᕈᑎᒃᓴᑦ ᒐᕙᒪᖃᕐᕕᒡᓂ 

ᐊᔾᔨᒌᓐᖏᑦᑐᓃᓐᖔᖅᑐᖅ ᕿᒥᕐᕈᓇᒃᑲᒃᑭᑦ. 

ᑐᑭᓯᒃᑲᓐᓂᕈᒪᑐᐃᓐᓇᖅᑲᐅᔪᖓ ᐃᒪᐃᓕᖓᑎᓪᓗᒍ 

ᐋᓪᐴᑕᐅᑉ ᐃᓕᓐᓂᐊᕈᑎᒃᓴᖏᑦ 

ᐊᑐᖅᑕᐅᔪᒪᔪᓐᓃᖅᑐᑦ. 100 ᐳᓴᓐ ᓄᓇᕗᒻᒥ 

ᓴᓇᓯᒪᔪᓂᒃ ᐅᓐᓄᐊᖏᓐᓇᖅ 

ᓴᖅᑭᑦᑎᔪᓐᓇᓐᖏᓐᓇᑦᑕ ᑕᖅᑳᓐᖓᑦ ᒐᕙᒪᖃᕐᕕᖕᓂ 

ᐊᔾᔨᒌᓐᖏᑦᑐᓂᒃ ᐊᑐᖃᑦᑕᕆᐊᖃᖃᑦᑕᖅᑐᒍᑦ ᒫᓐᓇ. 

ᑕᐃᒪᐃᑦᑑᖕᒪᑦ ᐃᓕᓐᓂᐊᖅᑐᓕᕆᔨᒃᑯᑦ 

ᓯᕗᓂᒃᓴᑦᑎᓐᓂ ᐋᓪᐴᑕᒦᖔᖅᑐᓂᒃ 

ᐊᑐᕈᓐᓃᕐᓂᐊᕐᒪᑕ ᑕᒪᑐᒪᓂ ᑮᓇᐅᔭᓕᕆᓐᓇᐅᑉ 

ᐊᕐᕌᒍᐊᓂ. (ᑐᓵᔨᒃᑰᖏᑦᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᔪᐊᓇᓯ.  

 



ᓇᒡᒐᔾᔭᐅ, ᒫᑦᓯ 2, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇᕈᓘᓚᐅᖅᑐᖅ 

ᐋᓪᐴᑕ ᓇᓗᓇᐃᖅᓯᓚᐅᖅᓯᒪᖕᒪᑕ 

ᕿᒥᕐᕈᓇᒃᑲᓐᓂᕐᓂᐊᕐᒪᔾᔪᒡᒎᖅ ᐃᓕᓐᓂᐊᕈᑎᒃᓴᓕᒫᑦ. 

ᑖᓐᓇ ᑭᖑᕙᕆᐊᖅᑕᐅᖕᒪᑦ ᑕᐃᒃᑯᓂᖓ 

ᐳᐃᒍᖅᑕᐅᓯᒪᓇᓱᒋᑐᐃᓐᓇᖅᑐᒍᑦ ᐊᒻᒪᓗ 

ᐃᓕᓐᓂᐊᕈᑎᒃᓴᓕᐅᕐᓂᖅ ᐊᓯᔾᔨᖅᓯᓂᐊᖅᑎᓪᓗᒋᑦ 

ᕿᒥᕐᕈᓇᒃᑲᓐᓂᕈᒪᔪᒍᑦ ᑕᖅᑳᓐᖔᖅᑐᓂᒃ 

ᐃᓕᓐᓂᐊᕈᑎᒃᓴᓂᒃ ᐊᑐᕈᓐᓇᖅᑕᑦᑎᓐᓂ ᓄᓇᕗᒻᒥᓗ 

ᐊᑑᑎᖃᕐᓂᖅᓴᐅᔪᓐᓇᕐᓂᐊᖅᑐᓂᒃ. ᒫᓐᓇᐃᒃᑯᐊ 

ᐋᓪᐴᑕᒥᐅᑦ ᐊᓯᔾᔨᖅᐸᓪᓕᐊᓂᐊᕐᒪᑕ 

ᖃᓄᐃᓕᖓᓂᐊᕐᒪᖔᓪᓗ ᓇᓗᓈᕿᓂᖏᓐᓄᑦ 

ᑕᐃᒪᓐᓇ ᐃᓱᒪᓕᐅᖅᓯᒪᔪᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᐊᑯᓂᕈᓘᓂᐊᖅᑐᒃᓴᐅᕗᖅ ᐋᓪᐴᑕ 

ᓴᒃᑯᑉᐸᓪᓕᐊᓪᓗᑎᒃᑯᑦ. ᒪᑯᐊ ᓈᓴᐅᓂᑎᓂᒃ 

Physics, ᐃᓕᓐᓂᐊᖅᑕᐅᖃᑦᑕᖅᑐᑦ 

ᐋᓪᐴᑕᒦᖔᕐᒪᑕ ᐅᓄᕐᓂᖅᓵᓗᐃᑦ. 

 

ᐃᓕᓐᓂᐊᕐᕕᖕᓂ ᐃᓅᓯᖃᑦᑎᐊᕐᓂᖅ ᐊᒻᒪᓗ 1995-

ᒥ ᑎᑎᕋᖅᑕᕕᓂᐊ ᐊᕐᕌᒍᑕᒫᖅᓯᐅᑏᑦ. ᖃᓄᕐᖑᓇ 

ᐋᓐᓂᐊᖃᕐᓇᓐᖏᑦᑐᓕᓂᕐᒥᒃ ᐃᓕᓐᓂᐊᕈᑎᒃᓴᐃᑦ 

ᐊᑐᖅᑕᐅᖃᑦᑕᖅᑐᑦ 1995-ᒥᓂᒃ? (ᑐᓵᔨᒃᑰᖏᑦᑐᖅ) 

ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᐄ, 

ᓱᓕᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᔪᐊᓇᓯ. ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᓯᕗᓪᓕᐅᔾᔭᐅᓯᒪᕙᓗᖕᒪᑦ ᑕᒪᑐᒪᓂ ᐊᕐᕌᒍᒥ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑐᕌᖓᔪᓂᒃ 

ᐃᓕᓐᓂᐊᕈᑎᒃᓴᐃᑦ ᓴᖅᑭᑕᐅᖁᓪᓗᒋᑦ. 

ᐊᑐᓕᖅᑎᑕᐅᓂᖏᑦ ᑖᒃᑯᐊ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐃᓕᓐᓂᐊᕈᑏᑦ, 

ᖃᓄᕐᖑᓇ 1995-ᒥ ᐊᑐᖅᑕᐅᓚᐅᖅᑐᑦ 

ᓄᓇᑦᓯᐊᕐᒦᓐᖔᖅᑐᑦ ᐊᑐᓕᖅᑎᑕᐅᓂᐊᖅᐹᑦ 

ᐅᕝᕙᓘᓐᓃᑦ ᐅᑯᐊ ᓄᑖᑦᑎᐊᒻᒪᕇᑦ 

ᐊᑐᓕᖅᑕᐅᓂᐊᖅᑐᑦ? (ᑐᓵᔨᒃᑰᖏᑦᑐᖅ) ᒪ’ᓇ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᑖᖑᓇᔭᖅᑐᖅ ᐊᒻᒪᓗ 

ᐊᓯᖏᑦ ᒐᕙᒪᖃᕐᕖᑦ ᕿᒥᕐᕈᓇᖕᒥᔭᕗᑦ 

ᖃᓄᐃᑉᐸᓪᓕᐊᓕᕐᒪᖔᖏᓪᓕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑐᕌᖓᔪᑦ 

ᐃᓕᓐᓂᐊᕈᑎᒃᓴᐃᑦ ᐱᓪᓗᒋᑦ 1996-ᒥᓂᖔᖅᑐᑦ. 

ᑭᓯᐊᓂ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐱᓕᕆᕕᐊ 

ᑲᑎᒪᖃᑎᒋᖃᑦᑕᕐᒥᔭᕗᑦ ᑲᑐᔾᔨᓗᑕ ᑕᒪᒃᑯᐊ 

ᕿᒥᕐᕈᓇᒃᑲᑦᑎᒃᑯᑦ ᓇᐅᒃᑯᓪᓗ 

ᐃᑲᔪᕈᓐᓇᕐᓂᐊᕐᒪᖔᑦ ᑖᒃᑯᐊ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᓄᓇᕗᒻᒥ 

ᐃᓕᓐᓂᐊᕈᑎᒃᓴᓂᒃ ᓴᓇᕙᓪᓕᐊᓂᐊᖅᑎᓪᓗᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑐᕌᖓᔪᑦ 

ᐃᓕᓐᓂᐊᕈᑎᒃᓴᐃᑦ ᑕᒪᑐᒧᖓ ᐊᕐᕌᒍᒧᑦ 

ᐊᑐᖅᑕᐅᖦᖤᕐᒪᑕ 121 ᓇᓗᓇᐃᖅᓯᓯᒪᓐᖏᑦᑐᖅ 

ᐊᑐᖅᑕᐅᒃᑲᓐᓂᕐᓂᐊᕐᒪᖔᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ. 

 

ᖃᓄᕐᖑᓇ ᑖᓐᓇ ᐊᕐᕌᒍᑕᒫᑦ ᓴᖅᑭᖃᑦᑕᕐᓂᐊᖅᐹ 

ᐊᒻᒪᓗ ᐊᐃᑉᐸᖓ ᐊᐱᖅᑯᑎᒋᔪᒪᓂᐊᖅᑕᕋ 

ᐱᕕᖃᖅᑎᒃᑯᕕᓐᖓ, ᐃᒃᓯᕙᐅᑖᖅ? 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑐᕌᖓᔪᓂᒃ 

ᓴᓇᑎᓪᓗᓯ ᕿᑐᕐᖏᐅᕐᓂᐊᕐᓂᕐᒥᓂᒃ 

ᐋᖅᑭᒃᓯᓯᒪᑦᑎᐊᕐᓗᓂ. ᑕᒪᓐᓇ 

ᐃᓱᒫᓘᑎᒋᔭᐅᓯᒪᖕᒪᑦ ᐊᒻᒪᓗ ᑕᐃᒪᓐᓇ  

ᕿᑐᕐᖓᑖᕐᓂᐊᕐᓗᓂ 

ᐃᓱᒪᓕᐅᕈᑎᒋᑦᑎᐊᖅᓯᒪᓗᓂᐅᒃ ᑕᒪᓐᓇ 

ᓂᓪᓕᐅᑎᒋᔭᐅᖃᑦᑕᖅᓯᒪᖕᒪᑦ. (ᑐᓵᔨᒃᑰᖏᑦᑐᖅ) 

ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ ᐃᓘᓐᓇᖏᑦ ᑕᒪᒃᑯᐊ 

ᐃᓕᓐᓂᐊᕈᑎᒃᓴᐃᑦ 

ᓯᕗᓪᓕᐅᔾᔭᐅᓯᒪᓐᖏᒃᑲᓗᐊᕐᓗᓂ ᑭᓯᐊᓂ 

ᐃᓗᐊᓃᖃᑕᐅᓂᐊᖅᑐᖅ. 

 

ᐊᒻᒪᓗ ᐊᐱᖅᑯᑎᒋᒃᑲᓐᓂᖅᑕᕐᓄᑦ, ᒫᓐᓇ 

ᐃᓕᓐᓂᐊᕈᑎᒃᓴᐃᑦ ᐊᑐᖅᑕᕗᑦ ᐊᐅᓚᔮᖅᑐᒃᑯᑦ, ᐄ 

ᑕᒪᒃᑯᓂᖓ ᐃᓗᓕᖃᖅᑐᑦ. ᖁᕝᕙᓯᓐᓂᖏᑦ 

ᒪᓕᒡᓗᒋᑦ ᕿᑐᕐᖏᐅᕐᓂᖅ ᑕᒪᒃᑯᐊᕈᓘᔭᐃᑦ 

ᐃᓚᓕᐅᔾᔭᐅᓯᒪᔪᑦ ᐊᐅᓈᕐᓇᐅᓪᓗ ᐱᐅᓯᖓ 

ᑕᒪᒃᑯᐊᕈᓘᔭᐃᑦ. ᖁᕝᕙᓯᖕᓂᖏᑦ ᒪᓕᒡᓗᒋᑦ 

ᐊᑦᑎᖕᓂᖅᓴᐅᒃᐸᑕ ᖁᕝᕙᓯᖕᓂᖅᓴᐅᒃᐸᑕ ᑕᒪᒃᑯᐊ 

ᐋᖅᑭᒃᓱᖅᑕᐅᓯᒪᓪᓗᑎᒃ 

ᐃᓕᓐᓂᐊᕈᑎᒋᔭᐅᖃᑦᑕᖅᑐᑦ ᓇᔾᔨᓂᕐᓗ ᖃᖓᓗ 

ᓇᔾᔨᓕᕈᒪᖕᒪᖔᑦ, ᐊᐅᓚᔮᖅᑑᓂᕋᖅᑕᐅᔪᓄᑦ 

ᐃᓕᓐᓂᐊᖅᑕᐅᖃᑦᑕᖅᑐᑦ ᖁᕝᕙᓯᖕᓂᓕᖕᓂᒃ 9-ᒥᒃ 

12-ᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᔪᐊᓇᓯ. ᒥᔅᑕ ᐋᕐᑯᐊᖅ.  

 

ᐋᕐᑯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓄᖅᑲᖅᐸᓪᓕᐊᔪᒪᓕᖅᖢᖓ ᐱᖁᔨᕗᖔᓕᐅᖅᐳᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐋᕐᑯᐊᖅ. ᐱᖁᔨᕗᖔᖅᑕᖃᕐᒪᑦ 

ᓄᖅᑲᐸᓪᓕᐊᔪᒪᓕᖅᖢᓂ ᐊᐃᕙᐅᑕᐅᔪᓐᓇᓐᖏᑦᑐᖅ. 

ᐊᖏᖅᑐᐃᓐᓇᐃᑦ? ᐊᑭᕋᖅᑐᖅᑐᑦ? ᐱᖁᔨᕗᖔᖅ 

ᑲᔪᓯᕗᖅ. ᐃᖅᓱᖅᑏ, ᐅᑯᐊ ᐊᓂᑎᑲᐃᓐᓇᒃᑭᑦ. 

ᓇᖏᖅᓯᓂᐊᓕᕋᒪ ᐅᖃᖅᑎ ᐃᖏᑦᑕᖅᑐᕐᓂᐊᓕᕐᒪᑦ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖅ. ᒥᔅᑕ ᕋᒻᐴᑦ.  

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᑲᑎᒪᔨᕋᓛᖁᑎᑎᑦ ᐃᓱᒪᒃᓴᖅᓯᐅᕈᑎᖃᖅᑲᐅᔪᑦ 

ᒪᓕᒐᒃᓴᖅ 39-ᒥ ᓄᖅᑲᕈᒪᓕᖅᖢᑎᒡᓗ. ᐅᖃᖅᑏ, 

ᐱᖁᔨᕗᖓ ᑖᓐᓇ ᐅᓂᒃᑳᖅ ᐊᖏᖅᑕᐅᖁᓪᓗᒍ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᖅᑕᖃᕐᒪᑦ 

ᐊᐃᑉᐲᔪᖅ, ᐊᐃᑉᐱᖅᑐᖃᖅᐹ? ᒥᔅ ᓯᐅᑎᐊᐱᒃ. 

ᐱᖁᔨᕗᖔᕈᑦ ᓈᒻᒪᖕᒪᑦ. ᐱᖁᔨᕗᖔᕐᒧ. 

ᐊᖏᖅᑐᐃᓐᓇᐃᑦ? ᐊᑭᕋᖅᑐᖅᑐᑦ? ᐱᖁᔨᕗᖔᕈᑦ 

ᑲᔪᓯᕗᖅ.  

 

ᓅᒋᐊᕐᓗᑕ ᓈᓴᐅᑎᓕᒃ 21. ᐱᖓᔪᐊᓐᓂ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. 22. ᑲᑎᒪᔾᔪᑎᒃᓴᑦ. 

ᑎᑎᕋᖅᑎ.  

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ. 

ᐃᖅᑲᐃᑎᑦᑎᒋᐊᕐᓗᖓ ᐱᖁᔭᓕᕆᓂᕐᒧᑦ 

ᑲᑎᒪᔨᕋᓛᑦ 10-ᒧᐊᖅᐸᑦ ᐅᓪᓛᒃᑯᑦ ᑲᑎᓐᓂᐊᖅᑐᑦ 

ᓇᓄᖅ ᑲᑎᒪᕕᐊᓂ.  

 

ᑲᑎᒪᔾᔪᑎᔅᓴᐃᑦ, ᒫᑦᓯ 3.  

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᒃ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᒃ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 39 

 ᒪᓕᒐᒃᓴᖅ 40 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

22. ᑲᑎᒪᔾᔪᑎᒃᓴᐃᑦ 

 

ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᓄᖅᑲᖓᓂᐊᖅᐳᒍᑦ ᑭᓯᐊᓂ ᐊᐃᑉᐱᕐᒥ, ᒫᑦᓯ 3, 

1:30-ᒧᐊᖅᑎᓪᓗᒍ ᐅᓐᓄᓴᒃᑯᑦ.  

 

ᐃᖅᓱᖅᑏ. 

 

>>ᓄᖅᑲᖅᑐᑦ 17:48ᒧᐊᖅᑎᓪᓗᒍ



 

 

 


